
ᑯᐊᐳᕇᓴᒃᑯᓐᓂᑦ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᐸᑎᖅ 
ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᑎᒃᓯᐊᓚᐅᖅᑕ. 
 
>>ᑐᒃᓯᐊᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ. ᑲᑎᒪᒡᔪᑎᒃᓴᓄᑦ. 
 

ᐅᖃᖅᑎᐅᑉ ᐋᖅᑭᒃᑕᖓ 
 
ᒪᓕᒐᓕᐅᖅᑏᑦ ᕿᒥᕐᕈᑲᐃᓐᓇᖁᓪᓗᒋᑦ ᐃᓚᖏᓐᓂᒃ ᒪᓕᒐᒃᓴᓂᒃ, ᐊᑐᐊᖅᓯᔾᔪᑎᓂᒃ ᐊᒻᒪᓗ ᒪᓕᒃᑕᐅᒋᐊᓕᓐᓂ 
ᑐᕌᖓᔪᓂᒃ ᐊᐃᕙᕐᓂᕐᒧᑦ ᒪᓕᒐᓕᐅᖅᕕᐅᑉ ᐃᓗᐊᓂ. 
 
ᑲᑎᒪᔨᐅᔪᖅ ᐊᐅᓚᑦᑎᔩᑦ ᑲᑎᒪᔨᖏᑕ ᐊᒻᒪᓗ ᑲᑎᒪᔨᑐᐃᓐᓇᐃᑦ ᐊᑦᔨᒋᖏᑕᖓᓂᒃ, ᐱᓪᓗᐊᑕᐅᔪᒥᑦᑕᐅᖅ 
ᑕᐃᒪᓐᓇᓪᓗᐊᖅ, ᒪᓕᒐᖃᕐᒪᑕ ᑲᑎᒪᕕᒻᒥ. ᒪᓕᒐᖏᑦ ᐊᒻᒪᓗ ᐊᑐᐊᖅᓯᔾᔪᑎᖏᑦ ᑐᕌᖓᔪᖅ ᐊᐃᕙᓂᕐᒧᑦ 
ᐋᖅᑭᒃᑕᐅᓯᒪᔪᑦ ᐊᑐᖅᑕᐅᔪᒫᓐᓂᐊᖅᑐᑎᒃ ᐋᖅᑭᒃᓯᒪᑦᑎᐊᑐᒃᑯᑦ ᐊᒻᒪᓗ ᐊᑑᑎᖃᑦᑎᐊᑐᒃᑯᑦ ᐱᓕᕆᓂᖃᕐᓗᑎᒃ 
ᑲᑎᒪᔩᑦ, ᒪᓕᒐᓕᐅᖅᑎᓕᒫᓪᓗ ᐱᓕᕆᐊᕆᔭᕆᖃᑦᑕᒥᓂᒃ ᐱᓕᕆᔪᓐᓇᖁᓪᓗᒋᑦ ᓂᕈᐊᖅᑕᐅᓯᒪᓂᖏᑎᒍᑦ 
ᑭᒡᒐᖅᑐᐃᔨᐅᓗᑎᒃ. ᐊᐱᖅᑯᑎᒃᓴᐃᑦ ᐊᑐᖅᑕᐅᓕᖅᑎᓪᓗᒍ ᐊᑐᖅᑕᐅᒍᓐᓇᑎᐊᖅᑯᖅ ᑕᒪᑐᒧᖓ. 
 
ᒫᕐᓕᐅ ᐊᒻᒪᓗ ᒫᑦᐱᑎᑦ, ᐅᕙᓂ "ᑲᓇᑕᐅᑉ ᒪᓕᒐᓕᐅᖅᕕᖓᑕ ᑲᑎᒪᕕᒡᔪᐊᖓ ᐊᑐᖅᑕᐅᖃᑦᑕᖅᑐᖅ ᐊᒻᒪᓗ 
ᐊᑐᐊᒐᕆᔭᐅᔪᖅ," ᐋᖅᑭᒃᓯᓯᒪᕗᖅ ᐅᑯᓂᖓ ᐊᑐᐊᖅᓯᔾᔪᑎᓂᒃ ᐊᐱᖅᓱᓂᕐᒧᑦ: 
 

1. ᐊᐱᖅᓱᕐᓂᖅ ᒪᕐᕉᓕᖓᔪᒥᒃ ᑐᑭᖃᑉᐳᖅ; ᓯᕗᓪᓕᖅ, ᒪᓕᒐᑦᑎᒍᑦ ᐱᖁᔭᐅᖏᑦᑐᑦ ᑐᑭᓯᒋᐊᕈᑎᑦ  
 ᒐᕙᒪᒃᑯᓐᓂᑦ ᐊᒻᒪᓗ ᐊᐃᑉᐸᖓ, ᒐᕙᒪᒃᑯᑦ ᑭᐅᑦᑕᖃᑦᑕᕈᓐᓇᕐᓗᑎᒃ ᐱᓕᕆᐊᒥᑎᒍᑦ; 
2. ᐱᕕᒃᓴᖓ ᐃᓱᖃᕐᓗᓂ, ᐊᐱᖅᓱᕐᓂᖅ ᐱᕕᖃᕝᕕᒋᔭᒥᓂᒃ ᐊᑐᖅᑎᐊᕐᕆᐊᓕᒃ ᑐᓂᔭᐅᓯᒪᕕᒋᔭᒥᓄᑦ; 
3. ᒪᓕᒐᓕᐅᖅᑏᑦ ᐃᓱᒪᔅᓱᖅᑎᑕᐅᔭᕆᐊᖃᑦᑐᑦ ᐊᐱᖅᑯᑎᒋᔪᒪᔭᒥᓄᑦ; ᐊᒻᒪᓗ 
4. ᐅᖃᖅᑎ, ᑲᑎᒪᔨᕋᓛᓪᓘᓐᓃᑦ, ᐃᒃᓯᕙᐅᑕᖅ, ᖃᐅᔨᓴᕐᓂᖃᖏᑦᑐᖅ ᐱᐅᓂᖓᓂᒃ ᐊᐱᖅᑯᑎᒥᒃ  

ᐅᕝᕙᓘᓐᓂᑦ ᑭᐅᔾᔪᑎᐅᔪᒥᒃ. 
 
ᑖᒃᑯᐊ ᐱᑦᔪᑎᒋᔭᖓ ᐊᑐᐊᖅᑕᐅᔪᒃᓴᐃᑦ ᐃᓕᔭᐅᓯᒪᔪᑦ ᒪᓕᖓᖏᑕ ᒪᓕᒐᓕᐅᖅᕕᑦᑕ, ᐃᒪᐃᓕᖓᔪᒥᒃ 
ᐱᑕᖃᕆᓪᓗᓂ ᐊᐱᖅᑯᑎᐅᔪᖅ ᐱᑦᔪᑎᖃᑦᑎᐊᕐᓗᓂ ᐊᒻᒪᓗ ᓇᓗᓇᖏᓪᓗᓂ ᐊᒻᒪᓗ ᑐᕌᖓᓂᐊᖅᑐᓂᒃ 
ᐅᖃᐅᓯᕆᔭᐅᔪᒧᑦ ᑐᕌᖓᓂᐊᖅᑐᖅ ᐃᓗᐊᓂ ᐊᖓᔪᖅᑳᑉ ᑲᒪᒋᔭᖓᓄᑦ. ᓱᓕ, ᐊᐱᖅᑯᑎᐅᔪᒥᒃ ᐊᑦᔨᓴᐃᓐᓇᖓᓂᒃ  



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᐱᕈᔪᖃᒃᑲᓂᔾᔮᖏᓚᖅ ᑭᐅᔭᐅᔭᕇᖅᓯᒪᔪᒥᒃ, ᖃᐅᔨᒋᐊᖅᑕᐅᒍᒫᓐᓂᐊᖅᓯᒪᔪᖅ, ᑭᐅᔭᐅᒍᒪᓚᐅᖏᑐᕐᓘᓐᓃᑦ 
ᑲᑎᒪᑎᓪᓗᒋᑦ.  
 
ᐃᓱᒪᒋᔭᐅᑦᑎᐊᑲᓐᓂᕆᐊᖃᕐᒥᔪᖅᑕᐅᖅ ᐅᖃᖅᑎᐅᑉ ᐃᒃᓯᕙᐅᑕᐅᓪᓘᓐᓃᑦ ᐱᓕᕆᐊᖓ. ᐅᖃᖅᑎ 
ᐃᒃᓯᕙᐅᑕᕐᓘᓐᓃᑦ ᖃᐅᔨᓴᕆᐊᖃᖏᑦᑐᑦ ᐊᐱᖅᑯᑎᐅᔫᑉ ᑭᐅᔾᔪᑎᓪᓘᓐᓃᑦ ᐱᐅᓂᖓᓂᒃ. ᐅᕝᕙᓘᓐᓃᑦ ᐅᖃᖅᑎ 
ᐃᒃᓯᕙᐅᑕᕐᓘᓐᓃᑦ ᐃᓂᖃᑦᑎᑕᐅᓗᑎᒃ ᐊᐱᖅᓱᕈᑕᐅᔪᖅ ᑭᐅᔾᔪᑎᐅᔪᓪᓘᓐᓃᑦ ᐱᓇᓱᒡᒐᖅᑕᐅᓕᖅᑭᖅᑖᒍᑎᐅᑎᓪᓗᒍ 
ᐊᑐᖅᑕᐅᔪᑎᒍᑦ. 
 
ᐊᐱᖅᑯᑕᐅᔪᒥᒃ ᑭᐅᔪᖃᑦᑎᓪᓗᒍ, ᐊᖓᔪᖅᑳᖅ ᐃᒪᐃᒋᐊᓕᒃ: 
 

1. ᑭᐅᓗᓂ ᐊᐱᖅᑯᑎᒥᒃ; 
2. ᓇᓗᓇᐃᖅᓯᓗᓂ ᐊᐱᖅᑯᑕᐅᔪᒥᒃ ᖃᐅᔨᒋᐊᕐᓚᐅᕐᓗᓂ ᑭᐅᓛᖅᑐᖅ ᖃᐅᑉᐸᖓᓂ ᐅᑯᑎᒎᓇ 

ᑲᑎᒪᒡᔪᑎᒃᓴᒃᑯᑦ "ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ"; ᐅᕝᕙᓘᓐᓃᑦ 
3. ᑭᐅᔪᒪᖏᓪᓗᓂ ᐊᐱᖅᑯᑎᐅᔪᒥᒃ. 

 
ᐱᒻᒪᕆᐅᕗᓪᓕ ᒪᓕᒐᐃᑦ ᐊᑐᖅᑕᐅᖃᑦᑕᖏᓪᓗᑎᒃ ᔭᒐᑎᑦᑎᓗᑎᒃ ᐊᐃᕙᓂᐅᔪᒥᒃ ᐅᖃᐅᓯᐅᔪᓄᑦ. 
ᐱᒻᒪᕆᐅᒥᔪᑦᑕᐅᖅ ᑖᒃᑯᐊ ᒪᓕᒐᐃᑦ ᐊᐅᓚᑦᑎᒻᒪᑕ ᓴᐳᔾᔨᓪᓗᑎᒃ ᑕᖃᓇᖅᑐᒃᑯᑦ ᐊᐱᖅᓱᓂᕐᒥᒃ 
ᓱᕙᓪᓕᐊᑎᑦᑎᖏᑦᑐᓂᒃ ᐱᓕᕆᐊᖏᓐᓄᑦ ᑲᑎᒪᕕᐅᑉ. 
 
ᐅᖃᐅᓯᐅᓯᒪᔪᖅ ᐱᓕᕆᐊᖑᓯᒪᓕᖅᑎᓪᓗᒍ ᖃᐅᔨᒋᐊᕐᓂᒃᑯᑦ ᐊᐃᕙᒍᑕᐅᓂᒃᑯᓘᓐᓃᑦ ᓄᖅᑲᑦᑎᑕᐅᔭᕆᐊᓕᒃ 
ᐅᖃᖅᑎᒧᑦ ᐃᒃᓯᕙᐅᑕᒧᓪᓘᓐᓃᑦ ᐊᐱᖅᑯᑎᐅᓯᒪᔪᖅ ᖃᐅᔨᒋᐊᖅᑕᐅᔪᒫᓐᓂᐊᕐᑎᓪᓗᒍ. 
 
ᐃᓱᒪᒋᔭᐅᓂᖃᑦᑎᓪᓗᒍ ᐅᖃᐅᓯᐅᔪᖅ, ᓇᓗᓇᐃᖅᓯᔪᖃᕆᐊᖃᑦᑐᖅ ᓱᓇᒥᒃ ᐱᑦᔪᑎᖃᒻᒪᖔᖅ 
ᖃᐅᔨᒋᐊᕐᕈᒪᓂᐅᔪᖅ. ᐊᐱᖅᑯᑎᐅᔪᒥᒃ ᖃᐅᔨᒋᐊᕐᓂᐊᕐᓂᕋᑦᑐᖃᑦᑎᓪᓗᒍ ᕿᐱᓗᓐᓂᐅᖏᒻᒪᑦ ᐊᐱᖅᑯᑎᒥᒃ. 
ᐃᒫᖔᕐᓕ, ᖃᐅᔨᑎᑦᑎᔪᖅ ᐊᖓᔪᖅᑳᖅ ᐱᕕᖃᒃᑲᓂᕈᒪᓂᕐᒥᓂᒃ ᑐᑭᓯᒋᐊᕐᓗᓂ ᐅᕝᕙᓘᓐᓃᑦ 
ᑭᐅᔾᔪᑎᖃᑦᑎᐊᕈᒪᓪᓗᓂ. ᐊᐱᖅᑯᑎᒥᒃ ᖃᐅᔨᒋᐊᕈᒪᓂᖅ ᐊᑐᖅᑕᐅᒍᓐᓇᖏᑦᑐᖅ ᓂᐱᖃᕈᓐᓃᑎᑦᑎᔾᔪᑕᐅᓗᓂ 
ᐊᐱᖅᓱᓂᕐᒥᒃ ᐃᓘᓇᖓᓄᑦ ᐅᖃᐅᓯᕆᔭᐅᔪᒥᒃ. 
 
ᐆᑦᑑᑎᒋᓗᒍ, ᐊᖓᔪᖅᑳᖅ ᐊᐱᕆᔭᐅᒍᓐᓇᕐᒪ " ᐊᖓᔪᖅᑳᖅ ᖃᓄᐃᓕᖓᓂᖃᑉᐸ ᓯᐊᒻᒪᖅᑎᕆᓂᕐᒧᑦ ᒐᕙᒪᒃᑯᑦ 
ᐱᓕᕆᕕᖏᓐᓂᒃ?". ᐊᖓᔪᖅᑳᖅ ᐊᐱᖅᑯᑎᒥᒃ ᖃᐅᔨᒋᐊᕈᒪᓐᓂᕈᓂ, ᐅᖃᑦᑐᖃᕋᔭᖏᑦᑐᖅ, 
ᐊᐱᖅᓱᖅᑐᖃᒃᑲᓐᓂᕆᐊᖃᕈᓐᓃᕆᐊᖓᓂᒃ ᐅᕝᕙᓘᓐᓃᑦ ᐊᖓᔪᖅᑳᒥᒃ ᐊᓯᐊᓂᒃ ᓯᐊᒻᒪᖅᑎᕆᓂᕐᒧᑦ. 
ᑕᐃᒪᐃᑦᑐᖃᕐᓂᕈᓂ ᓄᖅᑲᑎᑦᑎᑦᑕᐅᑎᒋᒐᔭᖅᑐᖅ ᐊᐃᕙᓂᕐᒥᒃ ᐱᑦᔪᑎᖃᑦᑎᐊᖅᑐᒥᒃ ᐃᓄᓐᓅᖓᑎᓪᓗᒍ. 
 
ᐊᑦᔨᒋᖏᑕᖓᒍᑦ, ᐊᖓᔪᖅᑳᖅ ᐊᐱᕆᔭᐅᒍᓐᓇᖅᑐᖅ ᓇᓗᓇᖏᑎᐊᖅᑐᒥᒃ ᐊᐱᖅᑯᑎᒥᒃ, "ᖃᑦᑎᓂᒃ 
ᐃᓕᓐᓂᐊᕐᕕᒻᒧᑦ ᓱᕈᓯᖅᑕᐅᑎᓂᒃ ᓂᐅᕕᖅᑐᖃᓚᐅᖅᑲᑦ ᒐᕙᒪᒃᑯᑦ 2003-2004 ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ? 
ᐊᐱᖅᑯᑎ ᖃᐅᔨᒋᐊᖅᑕᐅᓂᐊᕐᓂᖅᑲᑦ, ᑖᓐᓇ ᐊᐱᖅᑯᑎᓪᓚᑦᑖᖅ ᐅᕝᕙᓘᓐᓃᑦ ᐊᐱᖅᑯᑏᑦ ᓄᖅᑲᑎᑦᑎᔾᔪᑕᐅᔪᑦ 
ᐊᑦᔨᓴᐃᓐᓇᖓᓂᒃ ᑐᑭᓯᒋᐊᕈᑎᒥᒃ, ᐊᐱᖅᓲᑎᒃᑲᓐᓂᐅᒍᓐᓇᕋᔭᖏᑦᑐᖅ ᑭᓯᐊᓂᓕ ᒐᕙᒪᒃᑯᑦ ᑭᐅᓯᒪᓕᖅᐸᑕ. 
ᑭᓯᐊᓂᑦᑕᐅᖅ, ᐊᐱᖅᑯᑏᑦ ᑐᕌᖓᔪᑦ ᒐᕙᒪᒃᑯᑦ ᐊᑐᐊᒐᖁᑎᖏᓐᓄᑦ ᐃᓕᓐᓂᐊᕐᕕᓐᓄᑦ ᓱᕈᓯᖅᑕᐅᑎᑖᕐᓂᕐᒧᑦ 
ᐊᔪᓐᖏᑎᑕᐅᒐᔭᕐᒥᔪᑦ. 
 
ᑖᓐᓇ ᐅᖃᐅᓯᐅᓚᐅᕐᒪᑦ ᐅᓪᓗᑐᐃᓐᓇᕐᒥ, ᒪᐃ 21, ᐊᐱᖅᓱᕐᓂᖃᑦᑎᓪᓗᒋᑦ ᑐᕌᖓᔪᒥᒃ ᑐᓂᓯᖃᑦᑕᓂᕐᒥᒃ 
ᑳᑦᑐᓛᓂᒃ ᑐᐊᕕᓐᓇᖅᑐᓄᑦ ᐊᐃᓯᖃᑦᑕᖅᑐᓂᒃ ᓄᓇᓕᓐᓂ ᑐᕌᖓᔪᒧᑦ ᖃᖓᑕᓲᓕᕆᔨᓄᑦ ᑭᕙᓪᓕᕐᒥ. 
ᕿᒥᕐᕈᒍᓐᓇᖅᓯᓚᐅᕐᕋᒪ ᑲᑎᒪᔾᔪᑎᒥᓂᕐᓂᒃ, ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. ᐱᓪᓗᒍ ᐱᒡᒐᓇᕐᓂᖓ ᐋᔩᕈᑕᐅᔫᑉ 
ᐊᑐᐊᒐᕐᒥᑦ ᐊᑐᕐᓂᐊᖅᐳᒍᑦ ᐋᖅᑭᑦᑕᐅᓯᒪᔪᒥᑦ ᓯᕗᓂᔅᓴᖅᑎᓐᓂᑦ ᐊᑐᐊᒐᐅᔪᒫᕐᓂᐊᕐᓗᓂ ᐋᔩᒃᑲᓐᓂᓕᕈᑦᑕ 
ᐊᑐᐅᒐᓕᐅᖅᐸᓪᓕᐊᑐᐃᓐᓇᙱᖔᕐᓗᑕ ᐊᐱᖅᑯᑕᐅᔪᓄᑦ ᓴᖅᑭᐊᔪᓄᑦ. 

ᐊᐱᖅᑯᑕᐅᓚᐅᖅᑐᖅ ᖃᐅᔨᒋᐊᕐᓂᐊᕐᓂᕋᓚᐅᖅᑕᖓ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᑉ. ᐊᖓᔪᖅᑳᖅ ᐊᐱᕆᓚᐅᕐᒪᑦ 
ᐊᖓᔪᖅᑳᑦ ᖃᐅᔨᓴᖅᓯᒪᒻᓂᒪᖔᑕ ᑭᐅᔾᔪᑕᐅᓯᒪᔪᓂᑦ ᑐᒃᓯᕋᐅᑎᓄᑦ ᐊᒻᒪᓗ ᐊᖓᔪᖅᑳᑦ ᑎᓕᓯᓯᒪᕗᑦ 
ᐊᖓᔪᖅᑳᖓᓐᓂᑦ ᐋᓐᓂᐊᖅᑐᓕᕆᔨᒃᑯᑦ ᑐᓂᔭᐅᖁᓪᓗᒍ ᑳᓐᑐᕌ ᓇᓗᓇᐃᖅᑕᐅᓯᒪᔪᒧᑦ ᖃᖓᑕᓲᓕᕆᔨᓄᑦ. 
 
ᐊᐱᖅᑯᑕᐅᖃᑦᑕᖅᑐᑎᒃ ᓱᒻᒪᑦ ᑐᓂᔭᐅᓐᓂᕐᒪᖔᖅ ᑳᓐᑐᕌ ᐃᓱᒪᓄᔅᓴᖅᓯᐅᕈᑕᐅᓯᒪᒻᒪᖔᖅ ᐊᖓᔪᖅᑳᓄᑦ, 
ᑕᐃᒪᐃᒃᑲᔪᑉᐸᑕ ᐊᖓᔪᖅᑳᑦ ᐋᒡᒐᓘᓐᓃᑦ ᐃᓱᒪᔅᓴᖅᓯᐅᖅᑎᓪᓗᒋᑦ ᓇᓕᐊᓐᓄᑦ ᑳᓐᑐᕌᖃᖅᑎᑦᑎᓂᐊᕐᒪᖔᑕ, 
ᐊᒻᒪᓗ ᑲᑎᒪᔾᔪᑕᐅᓯᒪᒻᒪᖔᑕ ᑐᓂᔭᐅᓂᖓᓄ ᑦᑳᓐᑐᕌ ᒫᓐᓇᐅ ᐅᖃᐅᓯᐅᔪᖅ. ᑕᒪᒃᑯᐊᓕᒫᑦ ᐊᐱᖅᑯᑕᐅᔪᑦ, 
ᑕᑯᓐᓇᖅᑐᒋᑦ ᐃᓗᓕᖏᑦ ᐊᐱᖅᑯᑕᐅᓯᒪᔪᑦ, ᓇᓗᓇᙱᑦᑐᑦ ᑭᕙᓪᓕᕐᒥᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᐅᔾᔭᐅᕙᑦᑐᓄᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ. ᑭᓯᐊᓂᓕ ᕿᓂᙱᒻᒪᑕ ᑐᑭᓯᒋᐊᕈᑎᔅᓴᐅᔪᓄᑦ 
ᐊᐱᖅᑯᑕᐅᓯᒪᔪᒧᑦ ᖃᐅᔨᒋᐊᖅᑕᐅᓂᐊᕐᓂᕋᖅᑕᐅᓚᐅᖅᑐᒧᑦ. ᑕᐃᒪᐃᒻᒪᑦ ᑕᒪᒃᑯᐊ ᐊᐱᖅᑯᑎᐅᒃᑲᓐᓂᕋᓱᐊᖅᐳᑦ. 
 
ᐃᓚᖓᑦ ᐊᐱᖅᑯᑕᐅᓚᐅᖅᑐ ᑐᑭᒧᐊᖅᑎᑦᑎᒻᒪᖔᑕ ᐊᖓᔪᖅᑳᑦ ᑲᓐᑐᕌᑖᖅᑎᑦᑎᓂᕐᒧᑦ ᐊᔾᔨᐅᙱᑦᑐᓂ 
ᐅᖃᐅᔾᔨᒋᐊᕈᑎᒋᓚᐅᖅᑕᖓᑕ ᐊᖓᔪᖅᑳᖃᕐᕕᐅᑉ. ᑕᒪᓐᓇ ᐊᐱᖅᑯᑦ ᓴᖅᑮᒃᑲᓐᓂᕐᒪᑦ ᐊᐱᖅᑯᑕᐅᓚᐅᖅᑐᒥᑦ 
ᖃᐅᔨᒋᐊᖅᑕᐅᓂᐊᓚᐅᖅᑐᒥᑦ, ᐅᖃᖅᑰᔨᓪᓗᓂ ᐊᖓᔪᖅᑳᑦ ᑐᑭᒧᐊᖅᑎᑦᑎᓚᐅᕐᒪᑕ ᑳᓐᑐᕌᑖᖁᔨᓪᓗᑎᒃ. ᑕᒪᓐᓇ 
ᐊᐱᖅᑯᑦ ᐊᓰᓐᓇᓕᓯᒪᒻᒪᑦ ᒪᓕᑦᑎᐊᕈᓐᓃᕐᒪᑦ. 
 
ᐱᒻᒪᕆᐅᕗᖅ ᐃᖅᑲᐅᒪᒐᐃᖓ ᐊᐱᖅᑯᑦ ᐊᐱᖅᑯᑕᐅᔪᓐᓇᖅᑐᖅ ᑲᑎᒪᔩᑦ ᑭᐅᔅᓴᐃᓐᓇᕆᐊᖃᙱᒻᒪᒍ. ᐊᖓᔪᖅᑳᑦ 
ᖃᑦᑎᑐᐃᓐᓇᕐᓂᑦ ᐊᐱᖅᑯᑕᐅᔪᓂᑦ ᖃᐅᔨᒋᐊᑦᑎᐊᕐᓂᐊᕐᓂᕋᕈᓐᓇᖅᐳᑦ ᐊᓪᓛᑦ ᑭᐅᔪᒪᙱᒃᑯᑎᒃ 
ᑭᐅᔅᓴᐃᓐᓇᕆᐊᖃᙱᓚᑦ, ᓇᓗᓇᐃᖅᓯᓗᑎᒃ ᓇᓗᓇᐃᖅᓯᙱᒃᑲᓗᐊᕐᓗᑎᓪᓘᓐᓃᑦ. ᑕᒪᓐᓇ ᑕᐃᒪᐃᑦᑐᖃᕐᓂᖅᐸᑦ 
ᓈᒻᒪᓈᕋᔭᖅᐳᖅ ᑲᑎᒪᔨᓄᑦ ᑕᖅᑲᒃᑯᓄᖓᓗ ᖃᐅᔨᒋᐊᕋᓱᐊᕐᓗᑎᒃ, ᐅᖃᖅᑎᐅᙱᑦᑐᖅ ᐊᒻᒪᓗ 
ᐃᒃᓯᕙᐅᑕᐅᙱᑦᑐᖅ. 
 
ᑕᒪᓐᓇ ᐱᒡᒐᓇᓕᕐᓂᖅᓴᐅᓚᐅᖅᐳᖅ ᒐᕙᒪᒃᑯᑦ ᐊᖏᐳᔪᖅᑲᐅᑎᖏᑦ ᑭᐅᓚᐅᕐᒪᑕ ᑲᑎᒪᔨᕋᓛᑐᐃᓐᓇᕐᓄᑦ 
ᐊᐱᖅᑯᒻᒧᑦ ᖃᐅᔨᒋᐊᖅᑕᐅᓂᐊᓚᐅᖅᑐᒧᑦ. ᖃᕿᐊᕐᓇᙱᓚᖅ ᐅᐱᓐᓇᕋᓂ ᑕᒪᓐᓇ ᓇᓗᓕᕈᑕᐅᓚᐅᕐᒪᑦ. 
 
ᐋᔩᕈᑎᖃᖅᑎᓪᓗᒋᑦ ᑕᒪᑐᒥᖓ ᐅᖃᐅᓯᕆᔪᒪᔭᖏᓐᓂᑦ ᐱᕕᔅᓴᖃᖅᑎᑕᐅᓚᐅᖅᐳᑦ. ᐅᖃᐅᓯᕆᔪᒪᔭᕐᒥᓂᒃ 
ᐱᕕᔅᓴᖃᖅᑎᑕᐅᓂᖅ ᓴᖅᑭᓚᐅᖅᐳᖅ ᑭᐅᔾᔪᑕᐅᔪᒥᑦ ᐃᓱᒪᓕᐊᕐᒧᑦ ᐃᒃᓯᕙᐅᑕᕐᒧᑦ. ᐃᓕᖅᓯᕆᔪᖃᓕᓚᐅᖅᐳᕐᓕ, 
ᑕᒪᓐᓇᓗ ᒪᑐᐃᖓᒍᓐᓃᖅᑐᓂ ᐋᔩᕐᓂᕐᒧᑦ ᐊᒻᒪᓗ ᐅᖃᐅᓯᐅᒃᑲᓐᓂᕈᓐᓇᕐᓇᓂ (ᒫᓕᐅ ᐊᒻᒪᓗ ᒫᓐᐱᑦ "ᑲᓇᑕᒥ 
ᑲᑎᒪᕕᕐᔪᐊᕐᒥᑦ ᐊᑐᖅᑕᐃᑦ ᐊᒻᒪᓗ ᐱᓕᕆᔾᔪᓰᑦ, ᒪᑉᐱᖅᑐᒐᖅ 543). 
 
ᐃᓛᓐᓂᒃᑯᑦ ᑲᑎᒪᔩᑦ ᐊᖏᖃᑎᒌᙱᑲᐃᓐᓇᖃᑦᑕᖅᐳᑦ ᐊᒃᓱᒻᒪᕆᒃ, ᐋᔩᖅᑐᑎᒃ ᐊᒃᓱᕈᑲᐃᓐᓇᖅᐸᑦᑐᑎᒃ ᐊᒻᒪᓗ 
ᐃᓗᒃᑯᑦ ᐃᑉᐱᓐᓂᐊᔭᒥᓂᑦ ᓴᖅᑮᔪᒻᒪᕆᐅᑲᐃᓐᓇᖅᐸᑦᑐᑎᒃ. ᐱᓕᕆᐊᕋ ᐊᒻᒪᓗ ᐱᓕᕆᐊᖓ ᐃᒃᓯᕙᐅᑕᐅᑉ 
ᑲᑎᒪᔨᕋᓛᑐᐃᓐᓇᕐᓄᑦ, ᖃᐅᔨᒪᒋᐊᕋᓱᐊᖅᑐᑕ ᐊᑐᐊᒐᕐᓂᒃ ᒪᓕᑦᑎᐊᕋᓗᐊᕐᒪᖔᑕ ᐊᒻᒪᓗ ᐋᔩᕐᓂᖏᑦ 
ᐊᔾᔨᒌᑎᑦᑎᑦᑎᐊᕋᓗᐊᕐᒪᖔᑕ.  
 
ᐱᓕᕆᐊᔅᓴᖅᑎᓐᓂᑦ ᐱᓕᕆᐊᖃᖅᑎᓪᓗᑕ ᓇᓗᓇᙱᑦᑐᖅ ᐃᓱᒪᓕᐅᖃᑦᑕᕐᓂᐊᕋᑦᑕ ᑲᑎᒪᔨᓕᒫᓄᑦ 
ᐊᖏᕈᑕᐅᙱᑦᑑᒐᓗᐊᓂᑦ. ᑕᒪᓐᓇ ᓂᕆᐅᓇᐃᓐᓇᕐᓂᐊᕐᒪᑦ. ᑲᑎᒪᔩᑦ ᖃᓄᐃᔅᓴᙱᓪᓗᑎᒃ ᐃᓱᒪᓕᐊᓂᑦ 
ᑲᔪᓯᑐᐃᓐᓇᕐᓗᑎᒃ ᐱᓕᕆᐊᔅᓴᒥᓐᓂᒃ ᒪᓕᒐᓕᐅᕐᕕᒻᒥᑦ. 
 
ᖃᐅᔨᙱᓐᓇᒪ ᐅᖃᐅᓯᖃᕈᒪᔪᓄᑦ ᐱᕕᔅᓴᖃᖅᑎᑕᐅᔪᒪᔪᓂᑦ ᐃᓱᒪᔅᓴᖅᓯᐅᕈᑎᔅᓴᓂᒃ. 
 
ᐊᓯᐊ ᐅᖃᐅᓯᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᐅᖅᑐᒥᑦ ᐱᔾᔪᑎᖃᖅᑐᖅ ᐅᖃᐅᓯᐅᓚᐅᖅᑐᒧᑦ, 
ᐅᖃᐅᔾᔨᒋᐊᕈᑎᐅᓚᐅᖅᑐᒧᑦ ᑎᑎᖅᑲᓄᑦ ᐱᓯᒪᔭᐅᔪᓄᑦ ᑲᑎᒪᔨᓄᑦ. 

ᑕᒪᓐᓇ ᐊᐱᖅᑯᑕᐅᔪᖅ ᐅᖃᐅᓯᖃᕐᕕᐅᔪᓐᓇᖅᐳᖅ ᑲᑎᒪᔨᓄᑦ, ᐅᕝᕙᓘᓐᓃᑦ ᑐᓂᔭᐅᓗᓂ, ᑎᑎᖅᑲᐃᑦ 
ᐅᖃᐅᓯᐅᓪᓚᑦᑖᖅᓯᒪᙱᒻᒪᑕ ᒪᓕᒐᓕᐅᕐᕕᒻᒥᑦ. 
 
ᒪᕐᕉᒃ ᐊᑐᐊᖅᑕᐅᒋᐊᖃᖅᐴᒃ ᐅᑯᐊ. 
 
ᓯᕗᓪᓕᖅᐹᒥ ᑐᑭᓯᒋᐊᖅᑎᑦᑎᔪᖃᖅᑎᓪᓗᒍ ᒪᓕᒐᓕᐅᕐᕕᒻᒥ, ᒪᓕᒐᓕᐅᕐᕕᒃ ᓇᒻᒥᓂᖅ ᑐᑭᓯᒋᐊᕈᒻᒥᑦ 
ᑐᓂᔭᐅᒋᐊᖃᖅᐳᖅ ᑲᑎᒪᔩᑦ ᐅᖃᐅᓯᖃᕈᒪᒍᑎᒃ ᑎᑎᖅᑲᐅᑉ ᒥᔅᓵᓄᑦ. ᑭᖑᓪᓕᖅ, ᑲᒪᑎᔩᑦ ᐅᖃᐅᓯᕆᔪᒪᔭᖏᓐᓂᑦ 
ᐅᖃᐅᓯᖃᕈᓐᓇᖅᑐᑦ ᐊᒻᒪᓗ ᑐᑭᓯᒋᐊᕈᒪᔪᑦ ᑐᑭᓯᒋᐊᕋᓱᐊᕈᓐᓇᓚᖅᑐᑎᒃ ᐅᓂᙵᑎᑕᐅᒋᐊᖃᙱᓚᑦ 
ᐊᑑᑎᖃᑦᑎᐊᙱᑦᑐᒧᑦ ᐱᓕᕆᐊᓄᑦ ᐊᑐᐊᖅᑕᐅᒋᐊᓕᓐᓄᑦ. 
 
ᐊᓯᐊ ᐱᓕᕆᐊᖅ ᐅᖃᐅᓯᐅᓚᐅᖅᑐᖅ ᒪᓕᒐᓕᐅᕐᕕᒻᒥᑦ ᖃᐅᔨᒪᒋᐊᕆᐊᓕᖓᑦ ᐊᒻᒪᓗ ᓇᓗᓇᐃᖅᑎᐊᕆᐊᓕᒐᑦ 
ᐃᒃᓯᕙᐅᑕᐅᑉ ᐱᓗᐊᖅᑐᒥᑦ ᐊᑐᐊᒐᕐᓄᑦ ᓇᓗᓇᐃᖅᓱᖅᓯᒪᑦᑎᐊᙱᓗᐊᖅᑐᓄᑦ ᒪᓕᑦᑕᐅᒐᓱᐊᖅᑐᓄᑦ. ᑲᑎᒪᔩᑦ 
ᖃᐅᔨᒋᐊᑲᐃᓐᓇᖁᕙᒃᑲ ᒪᑉᐱᖅᑐᒐᕐᒧᑦ 517 ᑲᓇᑕᒥ ᑲᑎᒪᕕᕐᔪᐊᖓᓐᓂᑦ ᐊᑐᐊᒐᕐᓂᑦ ᓇᓗᓇᐃᖅᓯᔪᒥᑦ: 
"ᐊᑐᐊᒐᓪᓚᕆᑦᑕᖃᙱᓚᖅ ᐅᖃᖅᓯᒪᔪᒥᑦ ᐅᖃᐅᓯᐅᒋᐊᖃᕐᓂᖏᓐᓄᑦ ᑎᑎᖅᑲᐃᑦ; ᒪᓕᒐᓕᐅᕐᕕᒃ ᒪᓕᒐᖃᖅᐳᖅ 
ᓇᒻᒥᓂᖅ ᐋᖅᑭᔅᓯᒪᓪᓗᐊᑕᖅᑕᖏᓐᓂᑦ ᐊᒻᒪᓗ ᐱᓕᕆᔾᔪᓯᖏᓐᓂᑦ." 
 
ᑕᒪᓐᓇ ᐊᑐᐊᒐᕆᔭᐅᓗᓂ ᑎᑎᖅᑲᐃᑦ ᐅᖃᐅᓯᐅᓪᓚᑦᑖᖅᓯᒪᔪᑦ ᒪᓕᒐᓕᐅᕐᕕᒻᒥᑦ, ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᑦ ᑕᖅᑲᒃᑯᓄᖓ ᑐᓴᖅᑕᐅᓯᒧᒪᓪᓗᑎᒃ, ᐅᖃᐅᓯᐅᔪᓐᓇᖅᐳᑦ ᐃᓱᒪᖅᓲᑕᐅᓗᑎᒃ ᐅᖃᐅᓯᖃᕈᒪᔪᑦ 
ᐱᕕᔅᓴᖃᖅᑎᑕᐅᓗᑎᒃ ᐊᖏᕈᑕᐅᓗᑎᒃ ᑲᑎᒪᔩᑦ ᐅᖃᐅᓯᖃᕈᓐᓇᖅᑎᓪᓗᒋᑦ. ᑕᒪᓐᓇ ᐅᑯᓂᖓ ᐃᓚᖃᕈᓐᓇᖅᐳᖅ, 
ᓴᖅᑮᓗᓂ ᐊᕚᓯᑦᑐᓂᑦ ᐆᑦᑑᑎᒋᔭᐅᔪᓐᓇᖅᑐᓂᒃ, ᓲᕐᓗ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᑦ ᓴᖅᑭᖃᑦᑕᖅᑕᖏᒍ5, 
ᓄᓇᕗᒻᒥ ᐅᕝᕙᓘᓐᓃᑦ ᑲᓇᑕᒥ ᐊᑐᐊᒐᐃᑦ; ᑎᑎᖅᑲᐃᑦ; ᑲᓇᑕᒥ ᐊᑐᐊᒐᕐᕕᔪᐊᑦ; ᐅᕝᕙᓘᓐᓃᑦ ᓄᓇᓕᒻᒥᐅᑦ 
ᐱᕙᓪᓕᐊᔪᒃᑯᑦ ᑎᑎᖅᑲᒃᑯᑦ ᓴᖅᑭᑕᒥᓂᖏᒍᑦ ᒪᓕᒐᓕᐅᖅᑎᓕᒫᓄᑦ ᐊᑐᐃᓐᓇᐅᔪᓐᓇᖅᑐᓂᒃ. 
 
ᖃᓄᐃᙱᑦᑎᐊᕋᔭᖅᐳᖅ, ᐅᑦᑑᑎᒋᓪᓗᒍ, ᒪᓕᒐᓕᐅᖅᑎ ᐅᖃᐅᓯᖃᕐᓂᖅᐸᑦ ᐊᑯᓂᐅᓂᖓ ᓈᒻᒪᓪᓗᓂ 
ᒐᕙᒪᑐᖃᒃᑯᑦ ᑮᓇᐅᔭᓂᑦ ᐸᕐᓇᐅᑎᓕᕆᑎᓪᓗᒋᑦ ᐅᖃᐅᓯᖃᖅᑎᓪᓗᒋᑦ ᐊᐱᖅᓱᖅᑎᓪᓗᒋᑦ ᐊᖓᔪᖅᑳᒥᑦ 
ᒐᕙᒪᓕᕆᖃᑎᒌᓐᓂᐅᔪᓄᑦ ᑕᒪᓐᓇ ᐅᖃᐅᓯᐅᔪᖅ ᐅᖃᐅᓯᐅᓯᒪᙱᑐᐊᖅᐸᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ. 
 
ᖃᓄᐃᒃᑲᔭᙱᑦᑎᐊᖅᐳᖅ ᐊᖓᔪᖅᑳᖅ ᐅᖃᐅᓯᖃᕈᓂ ᑎᑎᖅᑲᒥᑦ ᓯᕗᓪᓕᖅᕐᒥ ᑲᑎᒪᓂᖃᖅᑎᓪᓗᒋᑦ ᓲᕐᓗ 
ᑲᖏᖅᑐᒑᐱᒻᒥᑦ ᐱᓕᕆᐊᕐᒥᑦ. ᑎᑎᖅᑲᒥᑦ ᐱᔭᕆᐊᑐᙱᓚᑦ ᓯᕗᓪᓕᖅᐹᒥᑦ ᑲᑎᒪᓂᐅᐳᒪᖅᑐᒥᑦ 
ᐅᖃᐅᓯᖃᒃᑲᓂᕐᓂᐊᕐᓗᑎᒃ. ᑕᐃᒪᐃᑦᑐᒥᑦ ᓴᖅᑮᔪᒪᑎᓪᓗᒋᑦ ᐱᔾᔪᑎᖃᓪᓚᑦᑖᕋᑎᒃ, ᐱᓗᐊᖅᑐᒥᒃ ᑖᒃᑯᐊ ᑎᑎᖅᑲᐃᑦ 
ᖃᑎᒻᒪᐅᑎᑦᓴᐅᓗᑎᒃ ᑐᑭᑖᖅᕕᐅᒋᐊᖃᖅᑎᓐᓇᒋᑦ ᒪᓕᒐᓕᐅᕐᕕᒻᒥ, ᑕᐃᒪᐃᒐᔭᕋᓗᐊᖅᑎᓪᓗᒍ ᒪᓕᒐᑦᓴᖅ 
ᐊᓚᒃᑲᖅᑕᐅᑲᓐᓂᑐᐊᕐᓂᖅᐸᑦ ᒐᕙᒪᒧᑦ. 
 
ᐃᓱᒫᓗᓐᓇᕐᓂᖓ ᑎᑎᖅᑲᐅᑉ ᐊᔾᔨᐅᑦᓯᐊᒐᓛᙱᑦᑐᖅ. ᐃᓚᖏᑎᒍᑦ, ᐅᖃᓯᖃᕈᒪᑐᐃᓐᓇᕆᐊᓕᒃ ᒪᓕᒐᖠᐅᖅᑏᑦ 
ᑎᑎᖅᑲᓃᙶᖅᑐᓂᒃ, ᐅᕝᕙᓗ ᑐᕌᖅᕕᖃᕈᒪᑐᐃᓐᓇᕆᐊᓕᒃ, ᑎᑎᖅᑲᓂᒃ ᓱᓕᔪᖅᓴᑐᐊᕈᓂ ᐱᓯᒪᑦᓯᔪᖃᕆᐊᖓ 
ᒪᓕᒐᓕᐅᖅᑎᒥᒃ ᐅᕝᕙᓗ ᒪᓕᒐᓕᐅᖅᑎᓂᒃ. ᑕᒪᓐᓇ ᐃᓚᒍᑦᓯᐅᔾᔨᓯᒪᓇᔭᖅᑐᖅ ᑎᑎᖃᐅᓯᐊᕆᓯᒪᔭᖏᓐᓂᒃ 
ᒪᓕᒐᓕᐅᖅᑎᓕᒫᑦ ᓄᓇᕗᒻᒥ ᑭᒡᒐᑐᖅᑐᑦ ᑎᒥᖁᑎᖏᓐᓃᙶᖅᑐᓂᒃ. 
 
ᐊᓯᖏᒍᑦ, ᒪᓕᒐᓕᐅᖅᑎ ᐅᖃᐅᓯᖃᕈᑐᐃᓐᓇᕆᐊᓕᒃ ᑎᑎᖅᑲᓃᙶᖅᑐᓂᒃ ᓂᕈᐊᖅᑎᒦᙶᖅᑐᓂᒃ ᐊᑕᐅᓯᐅᑉ 
ᒪᓕᒐᓕᐅᖅᑎᐅᑉ ᐱᓯᒪᔭᑐᐊᖏᓐᓂᒃ. ᐃᒪᐃᓪᓚᕆᑉᐳᖅ, ᒪᓕᒐᓕᐅᖅᑎᓕᒫᑦ ᐅᖃᐅᓯᖃᕈᓐᓇᑦᓯᐊᖅᑐᑦ 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᑎᑎᖅᖃᓃᙶᖅᑐᓂᒃ ᐊᓚᒃᑲᖅᑕᐅᓚᐅᙱᑦᑐᓂᒃ ᓱᓕ, 
ᐊᑎᓕᐅᕐᕕᐅᓯᒪᓚᐅᑐᐊᖅᐸᑕ ᒪᓕᒐᓕᐅᖅᑎᓗ ᖃᐅᔨᑎᑦᓯᑦᐊᕐᓂᐊᑐᐊᖅᐸᑦ ᑭᓇᒦᙶᕐᒃᒪᖔᑕ. 
ᐆᑦᑑᑎᐱᕗᓐᓇᖅᑐᖅ ᓂᕈᐊᖅᑎᐅᑉ ᐅᖃᐅᓯᖏᑦ ᑐᕌᕐᕕᖃᕐᓗᑎᒃ ᐃᓄᓐᓅᖓᔪᒥᒃ ᒪᓕᒐᕐᒥᒃ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

370

ᐃᓚᒋᐊᕐᓗᒍ ᐅᖃᐅᓯᕋ ᐃᓚᖏᑦ ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᐃᖅᑲᐅᒪᔪᑦᓴᐅᒻᒪᑕ ᐃᓱᒫᓗᓐᓇᕐᓂᖏᑦ 
ᐅᖃᐅᓯᕆᔭᐅᑦᓯᐊᖅᓯᒪᒻᒪᑕ ᐊᑎᓕᐅᖅᕕᐅᓐᓂᖏᑦᑐᑦ ᑎᑎᖅᑲᐃᑦ ᓯᕗᓪᓕᕐᒥ ᒪᓕᒐᓕᐅᕐᕕᒻᒥ ᑲᑎᒻᒪᑎᓪᓗᒋᑦ. 
 
ᐃᖅᑲᐅᒪᖁᔭᒃᑲ ᒪᓕᒐᓕᐅᖅᑏᑦ ᒥᓂᔅᑕᐃᑦ ᐃᓱᒪᖅᓱᕐᕕᖃᕐᒪᑕ ᑭᐅᓂᐊᕈᑎᒃ ᑭᐅᓂᐊᙱᒃᑯᑎᓪᓘᓐᓃᑦ ᐊᐱᖅᑯᒻᒥᒃ, 
ᐅᖃᐅᓯᒃᑯᑦ ᐊᐱᖅᓱᕐᓂᕐᒥ ᐅᕝᕙᓗ ᑲᑎᒻᒪᔨᕋᓛᑐᐃᓐᓇᑎᓪᓗᒋᑦ, ᐅᖃᓕᒫᓚᐅᙱᓐᓂᕋᕐᓗᑎᒃ ᑎᑎᖅᑲᓂᒃ 
ᐊᐱᖅᑯᑎᓂᒃ, ᑭᐅᒍᒪᙱᓐᓂᕋᓚᕿᒍᓐᓇᖅᑐᑦ, ᑭᓯᐊᓂ ᐊᐱᖅᑯᑦ ᐃᐱᕋᐃᓐᓇᖅᑕᐅᓂᐊᙱᓪᓗᓂ. 
 
ᑭᓯᐊᓂᓕ, ᓇᓗᓇᐃᔭᖅᓯᒪᑦᓯᐊᖅᑐᑦ ᐃᓚᒋᐊᕈᑏᑦ ᐊᐱᖅᑯᑎᓄᑦ ᑐᙵᕕᓖᑦ ᐃᓗᓕᖏᓐᓂᒃ ᑎᑎᖅᑲᐃᑦ 
ᑲᔪᓯᑎᑕᐅᒍᓐᓇᓂᐊᙱᑦᑐᑦ ᐃᑦᓯᕙᐅᑕᕐᒧᑦ, ᐱᓗᐊᖅᑐᒥᒃ ᒥᓂᔅᑕ ᐅᖃᖅᓯᒪᑎᓪᓗᒍ ᒪᓕᒐᓕᐅᖅᑎᓄᑦ 
ᖃᐅᔨᓚᐅᙱᓐᓂᕋᕐᓗᓂ ᑎᑎᖅᑲᐃᑦ ᐃᓗᓕᖏᓐᓂᒃ. 
 
ᑕᐃᒪ ᒪᓕᒐᓕᐅᖅᑎᒥᒃ ᑭᖑᓂᖓᒍᑦ ᐊᑕᓂᐅᓵᕈᑎᖃᖅᑐᖃᓯᓐᓂᖅᐸᑦ ᐊᐱᖅᓲᑎᖃᕈᑎᖃᖅᑐᖃᓯᓐᓂᐸᓪᓘᓪᓃᑦ 
ᐅᑎᕐᕕᒋᓗᒋᑦ ᑎᑎᖅᑲᐃᑦ ᓱᓕ ᐊᓚᒃᑲᖅᑕᐅᓚᐅᖅᑎᓐᓇᒋᑦ ᑲᑎᒻᒪᓂᕐᒥ ᐊᒻᒪᓗ ᓇᓗᓇᐃᑦᓯᐊᖅᑐᒥᒃ 
ᖃᐅᔨᒪᔭᐅᓐᓂᖏᑉᐸᑕ ᐱᔭᐅᓚᐅᕐᓂᖏᑉᐸᑕᓘᓐᓃᑦ ᒪᓕᒐᓕᐅᖅᑎᓄᑦ ᓵᙵᕕᐅᔪᓄᑦ, ᐃᑦᓯᕙᐅᑕᖅ 
ᑐᑭᑖᕐᕕᖃᕋᔭᖅᑐᖅ ᑕᐃᒃᑯᐊ ᑎᑎᖅᑲᐃᑦ ᐅᖃᐅᑏᑦ ᑭᖑᓪᓗᕐᓄᑦ ᑲᑎᒪᓂᕐᒧᑦ ᐱᕕᖃᓕᖅᐸᑕ ᐃᓕᔭᐅᑯᓗᒋᑦ 
ᓯᕗᓂᖓᒍᑦ ᐅᖃᐅᑕᐅᒃᑲᓐᓂᕆᐊᓚᐅᙱᓐᓂᖏᓐᓂ ᐃᓗᓂᖏᓐᓃᑦᑐᑦ. ᑕᒪᓐᓇ ᑐᑭᑖᕐᓂᖓ ᑐᙵᕕᖃᕋᔭᖅᑐᖅ 
ᐱᓕᕆᐅᑭᖏᓐᓂᒃ ᒪᓕᒐᓕᐅᕐᕕᐅᑉ ᑕᐃᒫᑦᓯᐊᖏᑦᑑᕈᑕᐅᒐᓂᓗ. 
 
ᓱᓕ, ᐃᓚᖏᒍᑦ ᖃᓄᐃᑦᑑᓂᖏᑕ ᑕᐃᒻᒪᑦᓯᐊᖅᑐᒥᒃ ᑐᑭᑖᕐᓂᖏᑦ ᐃᑦᓯᕙᐅᑕᐅᑉ ᐱᑕᖃᕆᐊᖃᖅᐳᑦ. ᐅᓇ 
ᐆᑦᑑᑎᒋᓗᒍ, ᑕᐅᑐᙳᐊᓚᐅᖅᑕ ᒪᓕᒐᓕᐅᖅᑎ ᒫᓐᓇᒫᕈᓗᒃ ᑎᑎᕋᖅᑐᒥᓂᐅᑉᐸᑦ ᒥᓂᔅᑕᒧᑦ ᐱᔾᔪᑎᒋᓗᒍ 
ᐃᓄᓐᓅᖓᔪᖅ ᒪᓕᒐᖅ, ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑎᒋᔪᒪᓗᒍ ᑎᑎᖅᑲᑎᒍᑦ ᑭᐅᒍᑕᐅᓯᒪᔪᖅ ᒪᓕᒐᓕᐅᖅᑎᒧᑦ 
ᒥᓂᔅᑕᒦᙶᕐᓗᓂ. ᑕᒪᕐᒥᒃ ᑎᑎᖅᑲᓪᓚᕆᒋᔭᐅᒋᓐᐊᖅᓯᒪᔪᖅ ᐅᕝᕙᓗ ᑭᐅᒍᑕᐅᓯᒪᔪᖅ ᓱᓂ 
ᐊᓚᒃᑲᐅᖅᑕᐅᓚᐅᕐᓂᐊᖅᑎᓐᓇᒋᒃ ᑲᑎᒻᒪᔪᓂ. ᐊᐱᖅᑯᑕᐅᔪᑦ ᑕᕝᕘᓈᑦᑎᐊᕈᓐᓃᕋᔭᖅᐹᑦ ᐱᔾᔪᑎᒋᓪᓗᒍ 
ᒪᓕᒐᓕᐅᖅᑏᑦ ᑕᑯᓚᐅᕐᓂᖏᑉᐸᑕ ᑎᑎᖅᑲᓂᑦ? 
 
ᐃᓂᖅᑎᕆᓂᖅᑕᖃᖅᑎᓪᓗᒍ ᑕᒪᑐᒧᖓ ᐃᒃᓯᕙᐅᑕ ᐱᔪᓐᓇᖅᑎᑦᑎᒍᓇᕋᔭᖅᐳᖅ ᐊᖓᔪᖅᑳᖅ ᐃᓱᒪᖅᓱᕐᓗᓂ 
ᑭᐅᔪᒪᑉᐸᑦ ᐊᐱᖅᑯᒻᒧᑦ, ᐊᐱᖅᓱᖅᑎᓪᓗᒋᑦ ᑲᑎᒪᔨᒥᑦ ᐅᖃᐅᓯᖃᖁᔨᓪᓗᑎᒃ ᑎᑎᖅᑲᒥᑦ ᐃᑲᔫᑕᐅᓂᐊᕐᓗᑎᒃ 
ᒪᓕᒐᓕᐅᕐᕕᓕᒫᒧᑦ. ᐃᒃᓯᕙᐅᑕᖅ ᐊᔭᐅᖅᓯᒃᑲᓐᓂᓕᕋᔭᖅᐳᖅ ᑲᑎᒪᔨᓂᑦ ᐱᓕᕆᖃᑕᐅᔪᕗᓂᑦ ᐅᖃᐅᓯᖃᖁᓪᓗᒋᑦ 
ᑕᒪᒃᑯᓂᖓ ᐊᐱᖅᑯᑕᐅᓚᐅᙱᓐᓂᖏᓐᓂᑦ, ᑲᑎᒪᔨᓕᒫᓪᓕ ᖃᐅᔨᒪᑦᑎᐊᓕᕋᔭᕐᒪᑕ ᐃᓗᓕᖏᓐᓂᑦ. 
 
ᖃᐅᔨᓴᖅᑕᐅᖁᓪᓗᒍ ᐊᓯᐊ ᓴᖅᑭᕈᓐᓇᖅᑐᖅ, ᑕᑯᓐᓇᖅᑐᒍ ᐊᖓᔪᖅᑳᖅ ᑭᐅᔾᔪᑎᖃᖅᑎᓪᓗᒍ ᐅᖃᐅᓯᒃᑯᑦ 
ᐊᐱᖅᑯᒻᒥᑦ ᓇᓗᓇᐃᖅᓱᖅᓯᒪᔪᒧᑦᓄ ᑮᓇᐅᔭᓕᕆᓂᕐᒧᑦ ᐱᔾᔪᑎᒋᓪᓗᒍ ᐊᖓᔪᖅᑳᖃᕐᕕᖓ, ᐅᖃᓕᒫᕋᔭᖅᐳᖅ 
ᓂᐱᖃᕐᓗᓂ ᓇᐃᓈᖅᓯᒪᔪᓂᑦ ᐋᖅᑭᓱᖅᑕᐅᓯᒪᔪᓂᑦ ᐊᑐᕐᓂᐊᖅᑕᖏᓐᓄᑦ. ᐃᒃᓯᕙᐅᑕᖅ ᐃᓂᖅᑎᕆᒐᔭᖅᐳᖅ 
ᐊᖓᔪᖅᑳᕐᒥᑦ ᒪᓕᑦᑐᒋᑦ ᐅᖃᐅᓯᕆᖅᑲᐅᔭᖏᑦ ᓇᐃᓈᖅᓯᒪᔪᑦ, ᐃᓱᒪᔅᓴᖅᓯᐅᕈᑕᐅᔪᓐᓇᑦᑎᐊᖅᑐᑦ ᖃᓄᐃᑦᑑᒻᒪᖔᖅ 
ᑎᑎᖅᑲᖅ, ᐅᖃᐅᓯᐅᓯᒪᙱᑦᑐᖅ ᒪᓕᒐᓕᐅᕐᕕᒻᒥᑦ. 
 
ᑕᐃᒫᔅᓴᐃᓐᓇᖅ ᐊᑐᕋᔭᖅᐳᑦ ᐊᖓᔪᖅᑳᖅ ᐃᓂᖅᑎᖅᑕᐅᓐᓂᖅᐸᑦ ᑲᑎᒪᔨ ᐊᖏᕈᑎᖃᕐᓂᖏᑉᐸᑦ ᑎᑎᖅᑲᒃᑯᑦ 
ᐅᖃᐅᓯᖏᓐᓂᑦ ᒫᓴᓕᐊᕐᒧᑦ. 
 
ᐅᖃᐅᓯᖃᓱᖓᐅᑎᒍᒪᕗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᒪᓕᒐᖏᓐᓄᑦ, ᐊᑐᐊᒐᐃᑦ ᐊᒻᒪᓗ ᐱᔪᓐᓇᕈᑏᑦ 
ᐅᖃᐅᓯᐅᔪᓐᓇᖅᐳᑦ ᑕᒪᑐᒥᖓ ᐅᖃᐅᓯᖃᖅᑎᓪᓗᑕ ᐊᒻᒪᓗ ᓴᖅᑮᓗᑎᒃ ᐅᖃᐅᔾᔨᒋᐊᕈᑎᓂᑦ ᐊᓯᔾᔨᖅᑕᐅᖁᔭᐅᔪᓄᑦ 
ᐊᑐᐊᒐᖅᑎᓐᓄᑦ. ᐊᑐᐊᒐᐃᑦ ᓂᕆᐅᒋᔭᐅᔪᓐᓇᖏᒻᒪᑕ ᑐᓂᔭᐅᒋᐊᖓ ᓇᓗᓇᐃᖅᓱᖅᓯᒪᔪᑦ ᐊᑐᖅᑕᐅᓂᐊᖅᑐᑦ 
ᐅᖃᓕᒫᕐᓂᕐᒧᑦ ᖃᓄᐃᑦᑐᑐᐃᓐᓇᑦᑎᐊᓂᑦ ᑐᑭᓯᒋᐊᕈᑎᓂᑦ ᐅᖃᐅᓯᐅᔪᓐᓇᖅᑐᓂᒃ ᐋᔩᕐᓂᖃᖅᑎᓪᓗᒋᑦ,  

ᓇᓗᓇᐃᖅᓱᖅᓯᒪᓂᖅᓴᐃᑦ ᐊᑐᐊᒐᐃᑦ ᐱᔾᔪᑎᖃᖅᑐᑦ ᐅᖃᐅᓯᐅᓯᒪᔪᓂᑦ ᑎᑎᖅᑲᓂᒃ ᐊᒻᒪᓗ ᐊᑎᓕᐅᖅᑕᐅᓯᒪᔪᓂᑦ 
ᑎᑎᕋᖅᑕᒥᓂᕐᓂᑦ ᐅᖃᐅᓯᐅᔪᓐᓇᖅᑐᓂᒃ. 
 
ᑐᑭᓯᒋᐊᕈᑦ ᐊᓯᔾᔨᖅᑕᕋᓐᓂᖅᑐᒻᒪᕆᐅᒋᓐᓇᖅᐳᖅ. ᐅᑦᑑᑎᒋᓪᓗᒍ, ᐅᖃᐅᓯᐅᔪᓐᓇᖅᐳᖅ ᒪᑐᐃᖓᑦᑎᐊᕐᓗᓂ ᑕᕝᕙᓂ 
ᒪᓕᒐᓕᐅᕐᕕᒻᒥᑦ ᐊᑐᐊᒐᐃᑦ ᐅᖃᐅᓯᐅᔪᓄᑦ ᑲᑎᒪᔩᑦ ᓴᖅᑭᕈᒪᔭᖏᓐᓄᑦ ᑐᑭᓯᒋᐊᕈᑎᔅᓴᓄᑦ ᓴᖅᑭᑕᒥᓂᕐᓄᑦ 
ᓈᓚᐅᑎᒃᑯᑦ ᐅᕝᕙᓘᓐᓃᑦ ᑕᓚᕖᓴᒃᑯᑦ. 
 
ᖃᓄᐃᓐᓂᐅᔪᓂᑦ ᒪᓕᑦᑐᑎᒃ ᑎᑎᖅᑲᖅ ᐅᖃᐅᓕᒫᖅᑕᐅᒋᐊᖃᕈᓐᓇᓚᕆᕗᖅ ᐊᑐᐃᓐᓇᐅᑎᑕᐅᖁᓪᓗᒍ 
ᑲᑎᒪᔨᓕᒫᓄᑦ. ᑕᒪᓐᓇ ᐃᓱᒪᖅᓲᑎᒋᔪᓐᓇᖅᐸᕋ ᐃᓱᒪᖅᓲᑕᐅᔪᓐᓇᖅᑐᓂᓗ ᐃᒃᓯᕙᐅᑕᕐᒧᑦ. ᑲᑎᒪᔩᑦ ᐅᖃᓕᒫᕐᓂᕐᒥᑦ 
ᑎᑎᖅᑲᓂᒃ ᐃᓱᒪᒋᔭᖃᖅᐸᑕ ᓇᓗᓇᐃᖅᓯᑦᑎᐊᕈᑕᐅᒋᐊᖓ ᐃᓗᓕᖏᑦ ᐋᔩᕐᓂᕐᒧᑦ ᑕᐃᒪᐃᒃᑲᔭᓚᐅᙱᑦᑐᓄᑦ. 
ᑲᑎᒪᔩᑦ ᐃᖅᑲᐃᑎᑕᐅᒋᐊᓲᖑᒋᕗᑦ ᐅᖃᐅᓯᖃᖅᑎᓪᓗᒋᑦ ᑎᑎᖅᑲᒥᑦ, ᐱᒻᒪᕆᐅᕚ ᑎᑎᖅᑲᖅ ᓇᓗᓇᐃᖅᑕᐅᒋᐊᖓ 
ᓇᓗᓇᐃᖅᓱᖅᑎᐊᖅᓯᒪᓂᖅᓴᐅᓗᓂ ᓇᓗᓕᕈᑕᐅᓂᐊᙱᒻᒪᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑲᑎᒪᔨ ᖃᐃᖅᑯᔭᐅᓚᐅᖅᐳᖅ ᐃᒃᓯᕙᐅᑕᕐᒧᑦ ᐅᖃᐅᓯᖃᖁᔭᐅᓪᓗᓂ ᑎᑎᖅᑲᕐᒥᑦ 
ᐊᐱᖅᑯᑕᐅᔪᒥᑦ. ᐱᔾᔪᑎᒋᓪᓗᒍ ᑕᒪᓐᓇ ᓇᓗᓕᕈᑕᐅᒻᒪᑦ ᖃᓄᐃᑦᑑᓂᖓ ᐊᒻᒪᓗ ᑭᓱᒨᖓᒻᒪᖔᖅ ᑎᑎᖅᑲᖅ, 
ᑕᐃᒪᐃᒍᒪᑐᐃᓐᓇᕆᐊᖃᕆᕗᖅ. 
 
ᑕᒪᒃᑯᐊ ᐅᖃᐅᓯᐅᕙᑦᑐᑦ ᐱᒡᒐᓇᒃᑲᔪᑉᐳᑦ ᐊᒻᒪᓗ ᐃᓱᒪᖅᓲᑕᐅᖏᓐᓇᖅᑐᑎᒃ. ᐋᖅᑭᓱᖅᑕᐅᓯᒪᔪᑦ ᐊᑐᐊᒐᐃᑦ 
ᓈᒻᒪᓚᐅᖅᓯᒪᔾᔮᙱᓚᑦ ᑭᓱᓕᒫᓄᑦ ᖃᓄᐃᓕᐅᕐᓂᐅᕙᑦᑐᓄᑦ. ᓂᕆᐅᑉᐳᖓᓕ ᑭᓯᐊᓂ ᑕᒪᓐᓇ ᐊᑐᐊᒐᖅ 
ᐃᑲᔫᑎᖃᕐᓂᐊᕆᐊᖓ ᑲᑎᒪᔨᓄᑦ ᐱᒻᒪᕆᐅᔪᓂᑦ ᐱᓕᕆᐊᖃᖅᑎᓪᓗᒋᑦ. 
 
ᑕᒪᔾᔭ ᐅᖃᐅᓯᔅᓴᒃᑲ ᓇᐃᓈᖅᓯᒪᔪᑦ ᐊᑐᐊᓕᕆᓂᕐᒧᑦ. ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 2, 
ᒥᓂᔅᑕᐃᑦ ᐅᖃᐅᓯᔅᓴᖏᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑉ ᐅᖃᐅᓯᔅᓴᖏᑦ 
 

ᐊᖓᔪᖅᑳᑉᐅᑉ ᐅᖃᐅᓯᔅᓴᖏᑦ 019 -2(1): Hᐋᒻᓚᒃᑯᑦ ᑮᓇᐅᔭᓂᒃ ᐊᑐᓗᐊᖅᓯᒪᓂᖏᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᓇᓗᓇᐃᖅᓯᔪᒪᓪᓗᖓ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᕆᖃᑦᑕᖅᓯᒪᔭᑦᑎᓐᓂᑦ ᐅᕙᖓ 
ᐊᖓᔪᖅᑳᖃᕐᕕᖓᓐᓂᑦ ᐃᑲᔪᖅᑐᑕ ᕼᐋᒻᓚᒃᑯᓐᓂᑦ ᑮᓇᐅᔭᓂᒃ ᐊᑐᓗᐊᖅᓯᒪᔪᓂᑦ ᖃᐅᔨᒪᒋᐊᖁᓪᓗᒋᑦ ᕼᐋᒻᓚᐃᑦ 
ᑮᓇᐅᔭᖏᑦ ᐊᐅᓚᓂᖃᑦᑎᐊᖏᓐᓇᕋᓗᐊᕐᒪᖔᑕ. 
 
ᐊᖓᔪᖅᑳᖃᕐᕕᖓᓂᑦ ᐅᕙᖓ ᓄᓇᓕᓐᓂᑦ ᐱᕙᓪᓕᐊᑎᑦᑎᔨᒃᑯᖏᑦ ᑕᑯᓐᓇᒐᖃᓗᐊᖅᐸᑉᐳᑦ ᕼᐋᒻᓚᒃᑯᑦ 
ᐊᐅᓚᓂᖏᓐᓂᑦ, ᐃᓕᓐᓂᐊᖅᑎᑦᑎᕙᑦᑐᑎᒃ ᐊᒻᒪᓗ ᓄᓇᓕᓐᓂᑦ ᐊᑐᕋᔅᓴᐅᔪᓂᑦ ᓴᖅᑮᕙᑦᑐᑎᒃ. ᐃᖅᑲᓇᐃᔭᖅᑏᑦ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ ᐊᒻᒪᓗ ᐃᖅᑲᓇᐃᔭᖅᑏᑦ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᕗ 
ᑦᐱᓕᕆᐊᖃᖅᑐᑎᒃ ᕼᐋᒻᓚᒃᑯᓐᓂᑦ, ᐃᑲᔪᕋᓱᐊᖅᑐᑎᒃ ᕼᐋᒻᒪᓚᒃᑯᓐᓂᑦ ᑮᓇᐅᔭᖏᑦ ᐊᐅᓚᓂᖃᑦᑎᐊᖁᓪᓗᒋᑦ.  
 
ᐊᒥᓲᙱᑦᑐᓂᑦ ᑕᖅᑭᐅᓚᐅᖅᑐᓂᑦ ᐃᑲᔪᖅᓯᒪᔪᒍᑦ ᐊᒥᓱᑲᓪᓚᓐᓂᑦ ᓄᓇᓕᓐᓂᑦ ᐱᕙᓪᓕᐊᑎᑦᑎᓪᓗᑕ ᐊᒻᒪᓗ 
ᐱᓕᒻᒪᔅᓴᐃᓪᓗᑕ ᐊᑐᓗᐊᖅᓯᒪᔪᓂᑦ ᐊᑭᓕᖅᓱᐃᓇᓱᐊᖅᑐᑕ 12-ᖑᓂᐊᖅᑐᓄᑦ ᑕᖅᑭᓄᑦ. ᐊᖓᔪᖅᑳᖃᕐᕕᒐ 
ᐱᓕᕆᖃᑎᖃᖅᐳᖅ ᐃᑲᔪᖅᓱᖅᑐᓂ ᓄᓇᓕᓐᓂᑦ ᑮᓇᐅᔭᓂᑦ ᐊᑐᓗᐊᖅᑕᐃᓕᖁᓪᓗᒋᑦ. ᐃᖅᑲᓇᐃᔭᖅᑏᑦ 
ᐱᓕᕆᐊᖃᖅᐳᑦ ᓱᓕ ᑲᔪᓯᓪᓗᑎᒃ ᕼᐋᒻᓚᒃᑯᓐᓂᑦ, ᑮᓇᐅᔭᓕᕆᓂᕐᒥᑦ ᐊᒻᒪᓗ ᐊᓚᑕᐅᔪᓂᑦ ᖃᐅᔨᓴᕐᓂᕐᒥᑦ 
ᓄᓇᓕᓐᓂᑦ. 

ᑕᒪᒃᑯᐊ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᔾᔪᑕᐅᕗᑦ ᐱᕕᔅᓴᖃᕈᓐᓇᕐᓂᖏᓐᓂᑦ ᓄᓇᓖᑦ ᒐᕙᒪᒃᑯᓐᓂᑦ 
ᐃᑲᔪᕈᓐᓇᖅᑐᑎᒃᑯ ᓄᓇᓖᑦ ᓴᙱᓕᑉᐹᓪᓕᖅᑎᓪᓗᒋᑦ ᐱᔪᓐᓇᕐᓂᖏᑦ ᐊᒻᒪᓗ ᐊᐅᓚᑦᑎᖁᓪᓗᒋᑦ ᓇᒻᒥᓂᖅ 
ᐱᓕᕆᐊᖏᓐᓂᑦ ᐊᐅᓚᑦᑎᑦᑎᐊᕐᓂᖅᓴᐅᓗᑎᒃ ᐊᒻᒪ ᑮᓇᐅᔭᓕᕆᑦᑎᐊᕐᓂᖅᓴᐅᓗᑎᒃ. 
 
ᐅᐱᕐᖔᒍᓂᐊᖅᑐᒥ ᐃᖅᑲᓇᐃᔭᖅᑎᒃᑲ ᐅᕙᖓ ᐊᖓᔪᖅᑳᖃᕐᕕᖓᓐᓂ ᑲᔪᓯᓂᐊᖅᐳᑦ ᐃᑲᔪᖃᑦᑕᖅᑎᐊᕐᓂᖏᓐᓂᑦ 
ᓄᓇᓕᓐᓂᑦ ᒐᕙᒪᒃᑯᓐᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᖏᑕ ᐊᒃᓱᕈᕈᑎᒋᕙᑦᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᔅᓴᖏᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᑉ ᐅᖃᐅᓯᔅᓴᖏᑦ 020 - 2(1): ᐃᓄᐃᓐᓇᖅᑐᑦ ᑐᓵᔨᐅᓂᕐᒧᑦ ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᕐᓂᖅ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᒪᓕᒐᓕᐅᕐᕕᒻᒥᑦ 
ᐅᓪᓗᒥ ᐱᕙᓪᓕᐊᑎᑦᑎᓂᕐᒧᑦ ᐃᓄᐃᓐᓇᖅᑐᑦ ᑐᓵᔨᐅᓂᕐᒧᑦ ᐊᒻᒪᓗ ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᕋᔅᓴᖅ 
ᕿᑎᕐᒥᐅᓂᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᖓᓐᓂᑦ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐱᑕᖃᕆᐊᖃᕐᒪᑦ ᓄᓇᕗᒻᒥ ᐃᓕᓐᓂᐊᖅᓯᒪᔪᒃᑲᓂᕐᓂᑦ ᐃᓄᐃᓐᓇᖅᑐᑦ 
ᑐᑭᓕᐅᕆᔨᓂᑦ ᑐᓵᔨᓂᑦ, ᖁᕕᐊᓱᑉᐳᖓᓕ ᐅᖃᐅᓯᖃᕆᐊᖓ ᒪᓕᒐᓕᐅᕐᕕᒻᒥᑦ ᐃᓕᖅᑯᓯᓕᕆᔨᒃᑯᑦ 
ᑳᑐᓐᕌᖃᖅᓯᒪᒻᒪᑕ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃᑯᓪᓗ ᐱᕙᓪᓕᐊᑎᑦᑎᖁᓪᓗᒋᑦ ᐃᓄᐃᓐᓇᖅᑐᑦ 
ᑐᑭᓕᐅᕆᔨᐅᓂᕐᒧᑦ ᑐᓵᔨᐅᓂᕐᒧᑦ ᐃᓕᓐᓂᐊᕋᔅᓴᕐᒥᑦ, ᐱᑕᖃᕆᐊᖃᕐᓂᖓ ᒪᓕᓪᓗᒍ. 
 
ᐅᖃᖅᑏ, ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃ ᓴᖅᑮᓚᐅᖅᐳᖅ ᑲᑎᒪᔨᕋᓛᓂᑦ ᐃᑲᔪᕐᓐᓂᐊᖅᑐᓂᒃ ᖃᐅᔨᓴᕐᓂᕐᒧᑦ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕋᔅᓴᕐᒥᑦ. ᓱᓕᒃᑲᓐᓂᖅ ᐱᒋᐊᕈᑎᖓ ᐊᕐᕌᒍᒥᑦ ᐃᓕᓐᓂᐊᕋᔅᓴᐃᑦ 
ᓇᓗᓇᐃᖅᓱᖅᑕᐅᓯᒪᓂᖓ ᐱᕙᓪᓕᐊᑎᑕᐅᓯᒪᕗᖅ ᐃᓕᓐᓂᐊᖅᑏᑦ ᐃᓄᐃᓐᓇᖅᑐᑦ 
ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᑕᒪᒃᑮᓐᓄᑦ ᓯᕗᓪᓕᖅᐹᖓᓂᑦ ᐊᕐᕌᒍᒥᑦ ᐊᒻᒪᓗ ᐃᓄᐃᓐᓇᖅᑐᑦ 
ᑐᑭᓕᐅᕆᔨᐅᓂᕐᒧᑦ ᑐᓵᔨᐅᓂᕐᒧᑦ ᐃᓕᓐᓂᐊᕋᔅᓴᖅ ᓇᓗᓇᐃᖅᑕᐅᓯᒪᓪᓗᓂ. 
 
ᐅᖃᖅᑏ, ᑕᒪᓐᓇ ᐃᓕᓐᓂᐊᕐᓇᖅ ᑲᔪᓯᓯᒪᑦᑎᐊᓕᖅᐳᖅ ᐊᒻᒪᓗ ᓂᕆᐅᑦᑐᑕ ᓯᕗᓪᓕᖅᐹᖓ ᐊᕐᕌᒍ 
ᐱᒋᐊᕋᔭᕆᐊᖓ ᐱᒋᐊᕐᓂᖓᓂ ᓰᑏᕝᕙ 2004-ᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᓈᓴᐅᑎᓕᒃ 3, ᑲᑎᒪᒡᔪᑎᒃᓴᑎᓐᓂ, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 087 – 2(1): ᐃᓪᓗᖃᙱᓐᓂᖅ ᓄᓇᕗᒥ 
 
ᐲᑕᓴᓐ: ᖁᐊᓇᖅ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐊᖏᕐᕋᖃᖏᑦᑐᐃᑦ ᒥᒃᓵᓄᑦ 
ᓄᓇᕗᒻᒥ. 
 
ᐱᔭᕆᐊᕿᑦᑐᒻᒪᕆᐊᓘᒻᒪᑦ ᖁᔭᓈᖅᓯᓯᒪᔭᕆᐊᔅᓴᖅ ᑖᒃᓱᒥᖓ ᐅᖃᐅᓯᕆᔭᓐᓂᒃ ᓄᓇᕗᒻᒥ. ᐊᖏᕐᕋᖃᖏᑦᑐᐃᑦ 
ᐊᒥᓲᓕᖅᑐᑦ ᑕᑯᒃᓱᓇᖅᑐᑦ ᑕᒫᓂ - ᐃᑦᑎᖅᕕᐅᔭᓂ ᓇᔪᒐᖃᑦᑐᖃᕈᓐᓃᕐᒪᑦ ᐊᑐᕆᐊᓂ. ᐅᖃᖅᑏ, 
ᐊᖏᕐᕋᖃᖏᓐᓂᐅᔪᖅ ᐱᒻᒪᕆᐅᒐᓗᐊᖅᐳᖅ. ᐅᖃᖅᑏ, ᓯᓚᕗᑦ ᐃᒃᑮᓇᖅᑐᒻᒪᕆᐊᓘᖃᑦᑕᑎᓪᓗᒍ ᐃᓄᐃᑦ 
ᐊᖏᕐᕋᖃᑦᑎᑕᐅᕙᒻᒪᑦ ᐃᓂᖃᕈᑎᒃ ᐃᓂᖃᖏᒃᑲᓗᐊᕈᑎᓪᓗ. ᐃᓚᒌᑦ ᐃᓂᖃᑦᑎᑦᑎᕙᒻᒪᑕ ᓇᓪᓕᒋᔭᒥᓂᑦ 
ᐃᓄᒋᐊᕌᓘᒐᓗᐊᕈᑎᒃ. ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᔪᑦ ᐊᖏᔪᒥᒃ ᐃᓄᒋᐊᓗᐊᕐᓂᖏᓐᓂᒃ ᐊᒻᒪᓗ 
ᐃᓅᓯᖃᕋᓱᐊᑦᑎᐊᕐᓂᕐᒥᒃ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᐊᑲᐅᖏᓕᐅᕈᑎᓂᑦ ᐊᑦᑐᐊᔪᑦ ᑕᒪᑐᒧᖓ ᑕᕝᕙᓂ 
ᑲᑎᒪᕕᒻᒥ ᐊᒥᓱᐊᖅᑎ. ᐊᑲᐅᖏᓕᐅᕈᑎᓂᖅ ᐊᖏᕐᕋᒥ ᐃᓄᒋᐊᕐᓗᐊᕐᓂᕐᒧᑦ ᓄᖅᑲᑎᑦᑎᖃᑦᑕᖏᑦᑐᖅ  

ᓄᓇᕗᒻᒥᐅᓂᑦ ᐃᑲᔪᕐᓂᒃᑯᑦ ᓇᓪᓕᒋᔭᒥᓂᑦ; ᐃᓚᒌᑦ ᑲᑐᔾᔨᕙᑦᑐᑦ ᐃᓂᑭᔅᓱᕋᓗᐊᕐᕈᑎᒃ ᐊᒻᒪᓗ ᐱᖁᑎᒥᓂᒃ 
ᖃᐅᔨᒪᒐᒥᒃ ᐊᓯᐊᓂᒃ ᐊᑐᐃᓐᓇᖅᑕᖃᖏᑦᑐᖅ. 
 
ᐃᓪᓗᖃᑦᑎᑕᐅᓂᖅ, ᐅᖃᖅᑏ, ᐊᖏᕐᕋᖃᖏᑦᑑᒍᓐᓃᖅᐳᖅ ᓱᓕ. ᐃᒪᐃᒐᔪᒃᑐᖅ, ᐊᖏᕐᕋᖃᖏᑦᑐᑦ ᐃᓱᒪᒐᔪᒃᑐᑦ 
ᐃᓚᒥᓂᒃ ᐊᒃᓱᕈᑦᑎᑦᑎᒋᐊᒃᓴᖅ ᐊᒻᒪᓗ ᐊᓯᐊᓅᓕᖅᐸᑦᑐᑎᒃ ᐊᖏᕐᕋᖓᑕ. ᑐᓐᖓᕕᖃᖏᑦᑐᑦ. 
 
ᑕᐃᒪᓕ ᒫᓐᓇᐅᔪᖅ ᒐᕙᒪᒃᑯᑦ ᑲᒪᒋᔭᖃᕆᐊᖃᓕᖅᑐᖅ ᐊᖏᕐᕋᖃᖏᑦᑐᓂᒃ ᐃᓱᒪᓕᐅᕈᑎᖃᕐᓗᑎᒃ. ᒐᕙᒪᒃᑯᑦ 
ᐃᓕᑕᖅᓯᔭᕆᐊᖃᓕᖅᑐᑦ ᓱᓕᔫᓂᖓᓂᒃ ᐊᖏᕐᕋᖃᖏᑦᑐᐃᑦ. ᐃᓂᖃᕆᐊᖃᒻᒪᑕ ᐊᖏᕐᕋᖃᖏᑦᑐᐃᑦ 
ᓄᓇᒋᔭᑦᑎᓐᓂ. ᐃᓪᓗᖃᕆᐊᖃᑦᑐᒍ ᐃᖅᑲᓇᐃᔭᖅᑎᖃᑦᑐᓂᒃ ᐃᑉᐱᒍᓱᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐃᑲᔪᕈᓐᓇᖅᑐᓂᒃ ᐃᓄᓐᓄᒃ ᒪᑭᑎᒃᑲᓂᕐᓗᒋᑦ ᐊᑐᕈᓐᓇᖅᓯᓂᐊᕐᒪᑕ ᐃᓅᓯᖃᑦᑎᐊᓂᕐᒧᑦ ᐱᓕᕆᐊᖑᔪᑎᒍᑦ ᐊᒻᒪᓗ 
ᐃᓅᓯᖏᓐᓂ ᐱᓕᒻᒪᒃᓴᕐᓂᕐᒧᑦ. 
 
ᐊᔪᓐᓇᕐᒪᑦ ᐃᓄᓐᓄᑦ ᐊᑐᕈᓐᓇᕆᐊᔅᓴᖅ ᒐᕙᒪᒃᑯᑦ ᐱᓕᕆᐊᖑᑎᑕᖏᓐᓄᑦ ᑐᓐᖓᕕᖃᖏᑎᓪᓗᒋᑦ 
ᐃᓂᒋᔪᓐᓇᖅᑕᖓᓂᒃ ᐊᒻᒪᓗ ᐃᑲᔪᕐᓗᓂ ᐊᑐᕈᓐᓇᓂᕐᒧᑦ ᐱᓕᕆᐊᖑᔪᑎᒍᑦ. ᐅᖃᖅᑏ, ᐊᖏᕐᕋᖃᖏᓐᓂᐅᔪᖅ 
ᓄᓇᕗᒻᒥ ᐃᑲᔫᓯᐊᖏᓐᓇᖅᑎᒍᑦ ᐱᒋᐊᖃᖏᑦᑐᖅ; ᒪᑭᑎᑕᐅᔭᕆᐊᓕᒃ. 
 
ᐊᐱᖅᑯᑎᖃᕐᓂᐊᕐᕋᒪ ᑕᒪᑐᒧᖓ ᓈᒻᒪᓯᑉᐸᑦ. ᖁᐊᓇᖅ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᕙᒍᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 088 – 2(1) ᐱᖓᓱᓕᐊᑦ ᐊᕐᓇᐃᑦ 
 
ᐃᕝᕙᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓲᑎᖃᕈᒪᓪᓗᖓ ᐃᓅᓱᒃᑑᒃ ᐊᐃᑉᐸᕇᓐᓂᒃ. ᒫᓂ 2:45-ᒥ 
ᐅᓐᓄᓴᒃᑯᑦ ᓯᕙᑖᖅᕕᐅᓚᐅᖅᑐᒥ, ᓯᕗᓪᓕᖅᐹᒥ ᐱᖓᓱᓕᔪᖃᓚᐅᕐᒪᑦ ᐊᕐᓇᐃᓇᕐᓂᒃ. ᐅᐱᒋᔪᒪᓪᓗᒋᒃ ᐃᑦᑐᒃᑯᖏᑦ, 
ᐋᓐᖓᔅ ᑯᑳᒃ ᐊᒻᒪᓗ ᐱᐊᓂᑎᑦ Hᐃᑯᒪᒃ, ᐊᒻᒪᓗ ᐃᓚᒋᔭᖏᑦ. ᐃᓱᒪᒋᑦᑎᐊᖅᐸᕗᑦ ᑕᐃᒃᑯᐊ ᐊᒻᒪᓗ 
ᐃᓅᕋᑖᑯᓗᐃᑦ ᐱᖓᓱᓕᐊᑦ ᐊᕐᓇᐃᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 089 – 2(1): ᒪᓕᒐᓕᐅᖅᑎ ᐅᐸᒃᓯᒪᖏᑦᑐᖅ ᑲᑎᒪᕕᒻᒧᑦ 
 
ᓇᑦᑎᖅ (ᑐᓵᔨᒃᑯᑦ): ᑎᑭᖃᑎᖃᖅᑲᐅᒐᓗᐊᖅᑎᓪᓗᖓ ᒪᑉᓴᓛᒥᒃ, ᐅᓪᓗᒥ ᐋᓐᓂᐊᔪᒻᒪᕆᐅᖅᑲᐅᒻᒪᑦ, 
ᐅᐸᒃᓯᒪᖏᓚᖅ ᑲᑎᒪᔪᓄᑦ ᐅᓪᓗᒥ. ᑐᑭᓯᐅᒪᓂᐊᕐᕋᑦᓯᐅᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 090 – 2(1): ᐊᕐᕕᐊᓂ ᐅᒐᓕᐅᑎᓂᖅ  

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᕿᑲᓐᓇᐅᕋᑖᖅᑐᒥᒃᐱᓇᓱᐊᕈᓯᐅᑉ ᓄᓐᖑᐊᓂ 
ᐃᓕᑕᖅᓯᔪᒪᓪᓗᖓ ᐊᕐᕕᐊᒥᐅᑕᓂᒃ. ᐅᒐᓕᐅᑎᔪᖃᓚᐅᕐᒪᑦ ᐊᕐᕕᐊᓂ. ᐃᓘᓇᑎᒃ ᐆᒐᕈᒪᔪᒻᒪᕆᐊᓘᓚᐅᖅᑑᒐᓗᐊᑦ 
ᐊᖏᔪᒥᒃ ᐊᒻᒪᓗ ᓵᓚᒃᓴᐅᓯᐊᕈᒪᓪᓗᑎᐅᒐᓗᐊᖅ. ᐱᐅᓪᓚᕆᑦᑐᓂᒃ ᓵᓚᒃᓴᐅᓯᐊᕈᑎᒃᓴᓂᒃ ᐱᑕᖃᓚᐅᕐᒪᑦ. 
 
ᐊᓕᐊᓇᐃᒍᓱᒻᒪᕆᑦᑐᖓ ᐅᓐᓄᒃ, ᐃᓛᒃ, ᐅᓪᓛᖅ ᑐᓴᕋᒪ ᐃᓐᓇᑐᖃᐃᑦ ᓵᓚᖃᓚᐅᖅᑐᑦ ᐆᒐᓕᐅᑎᔪᓂ. 
ᐃᓐᓇᑐᖃᐃᑦ ᓵᓚᓖᑦ, ᓖ ᐊᓐᖓᓕᒃ, ᐊᕐᕕᐊᕐᒥᐅᑕᖅ. ᓵᓚᒃᓴᐅᓯᐊᖃᓚᐅᖅᑐᖅ ᐳᕌᕗᒥᒃ ᐊᒻᒪᓗ ᐆᒐᖅᑕᖓ 
ᑕᑭᓂᖃᑦᑐᓂᒃ 57 ᓯᐊᓐᑎᒦᑕᒥᒃ. 
 
ᐊᒻᑕᐅᖅ ᐃᓐᓇᑐᖃᖅ, ᐊᕐᕕᐊᓅᖅᓯᒪᔪᖅ, ᓕᓯ ᐃᑎᓐᓄᐊᖅ, ᓵᓚᔅᓴᐅᓯᐊᖃᓚᐅᕆᓪᓗᓂ ᑮᓇᐅᔭᓂᒃ. 
ᐊᓕᐊᓇᐃᒍᓱᓚᐅᕐᒥᔪᖓ ᑐᓴᕋᒪ. ᐃᓐᓇᑐᖃᐃᑦ ᓵᓚᒃᓴᖅᑐᒥᓂᐅᒻᒪᑕ ᐊᓕᐊᓇᐃᒋᓚᐅᖅᐸᒃᑲ ᐃᓘᓇᖏᓐᓂᒃ 
ᓵᓚᔅᓴᐅᓯᐊᒃᓴᓂ. 
 
ᐅᒡᒍᐊᓇᖅᑑᒐᓗᐊᖅ, ᐊᑯᓂᐅᓗᐊᖏᑦᑐᖅ ᓯᑯᒦᑕᕆᐊᖃᓚᐅᕐᒪᑕ, ᕕᓕ ᑯᒃᓱᒃ ᐊᒻᒪᓗ ᓖᓴ ᐅᑯᑦᑕᒃ, 
ᐃᓐᓇᑐᖃᐅᒐᓗᐊᕐᒪᑎᒃ ᐃᖃᓪᓕᐊᓚᐅᖅᑑᒃ ᐊᒻᒪᓗ ᖁᕕᐊᑦᑎᐊᓚᐅᖅᐳᖓ ᐃᖃᓗᓕᐅᑎᖃᑕᐅᔪᓐᓇᕐᒪᑎᒃ. 
 
ᖁᕕᐊᒋᕙᒃᑲ ᐃᓕᑕᕆᓪᓗᒋᓪᓗ ᐃᖃᓗᓕᐅᑎᖃᑕᐅᓚᐅᖅᑐᓕᒫᑦ ᓵᓚᔅᓴᓚᐅᖅᑐᓪᓗ. 15-ᖑᓚᐅᖅᐳᑦ 
ᓵᓚᔅᓴᖅᑕᐅᒐᓱᐊᖅᑐᑦ ᐊᒻᒪᓗ ᖁᕕᐊᑉᐳᖓ ᐊᕐᕕᐊᕐᒥᐅᖅ ᓵᓚᔅᓴᓚᐅᕐᒪᑕ, ᑕᒪᓐᓇ ᑕᐅᕗᖓᓕᒫᖅ ᑕᑯᓐᓇᕈᒪᕙᕋ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 091 -2(1): ᖃᑯᖅᑕᐃᑦ ᕿᓚᓗᒐᐃᑦ ᕼᐊᑦᓴᓐ ᕙᐃᒥ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᕿᓚᓗᒐᕐᓂᐊᕐᓂᐅᖃᑦᑕᖅᑑᑉ 
ᕼᐊᑦᓴᓐ ᕙᐃᒥ. ᐃᓄᐃᑦ ᓴᓂᑭᓗᐊᕐᒥᐅᑦ ᖃᐅᔨᒪᒐᒪ ᖃᐅᔾᔨᑎᖃᖅᑐᒻᒪᕆᐅᒻᒪᑕ ᖃᑯᖅᑕᓂᑦ ᕿᓚᓗᒐᕐᓂᑦ 
ᑕᐅᕙᓂ ᖃᑯᖅᑕᐃᑦ ᕿᓚᓗᒐᐃᑦ ᓄᑦᑎᖅᑕᓗᐊᖃᑦᑕᖏᒻᒪᑕ. ᑕᒪᓐᓇ ᖃᐅᔨᒪᔭᑐᖃᐅᕗᖅ ᓴᓂᑭᓗᐊᑉ ᖃᓂᒋᔮᓂᑦ. 
 
ᑭᓯᐊᓂ 1990-ᖏᓐᓂᑦ ᐅᕝᕙᓘᓐᓃᑦ ᓄᙳᖏᓐᓂᑦ 1980 ᐃᓱᒫᓘᑎᑕᖃᓚᐅᕐᒪᑦ ᖃᑯᖅᑕᓄᑦ ᕿᓚᓗᒐᕐᓄᑦ 
ᑕᑯᒍᒪᓚᐅᖅᐳᒍᓪᓗ ᖃᐅᔨᓴᖅᑕᐅᔪᓂᑦ ᕿᓚᓗᒐᕐᓂᑦ ᓇᒧᑦ ᐃᖏᕐᕋᖃᑦᑕᕐᒪᖔᑕ ᐊᑐᓕᕋᑖᖅᑕᒥᓂᒃ ᐊᑐᖅᑐᑎᒃ. 
 
ᓴᓂᑭᓗᐊᕐᒥᐅᑦ ᖃᐅᔨᒋᐊᕈᒪᓚᐅᕐᒪᑕ ᖃᑯᖅᑕᐃᑦ ᕿᓚᓗᒐᐃᑦ ᔭᐃᒻᔅ ᕙᐃᒨᖅᐸᒻᒪᖔᑕ ᐅᕝᕙᓘᓐᓃᑦ 
ᑖᒃᑯᓴᐃᓐᓇᐅᒻᒪᖔᑕ. ᑭᓯᐊᓂ ᒫᓐᓇᒧᑦ ᑐᓴᖅᓯᒪᙱᓐᓇᒪ ᖃᓄᐃᓚᐅᕐᒪᖔᑕ ᖃᐅᔨᓴᖅᑕᒥᓃᑦ ᐊᑯᓂᐅᓕᖅᑐᖅ 
ᖃᐅᔨᓴᖅᑕᐅᓚᐅᖅᑐᑦ ᐊᒻᒪᓗ ᖃᑯᖅᑕᐃᑦ ᕿᓚᓗᒐᐃᑦ ᐊᖑᔭᐅᖃᑦᑕᖅᑐᑦ ᓴᓂᑭᓗᐊᕐᒥᐅᓄᑦ, ᖃᐅᔨᓴᖅᑕᐅᓯᒪᕚᑦ 
ᐃᓚᓕᐅᔾᔭᐅᖃᑕᐅᓪᓗᑎᒃ ᕼᐊᑦᓴᓐ ᕙᐃ ᑲᓇᙵᓇᖓᓂᑦ ᖃᑯᖅᑕᐃᑦ ᕿᓚᓗᒐᐃᑦ. 
 
ᐃᓱᒫᓘᑎᑕᖃᕐᒪᑦ ᑲᓇᓐᓇᖓᓂᑦ ᕼᐊᑦᓴᓐ ᕙᐃ ᖃᑯᖅᑕᓄᑦ ᕿᓚᓗᒐᕐᓄᑦ ᒫᓐᓇᐅᔪᖅ. ᐅᖃᖅᑏ, ᓈᒻᒪᓈᓕᖅᐸᑦ 
ᐊᐱᖅᑯᑎᖃᕐᓂᐊᕋᒪ ᐊᖓᔪᖅᑳᕐᒧᑦ ᑕᒪᑐᒥ ᖓᐱᓕᕆᐊᖃᖅᑐᒧᑦ ᖃᑯᖅᑕᐃᑦ ᕿᓚᓗᒐᐃᑦ ᒥᔅᓵᓄᑦ ᓴᓂᑭᓗᐊᕐᒥᑦ 
ᓇᑭᙶᓪᓚᑦᑖᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᒡᓗᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 092 -2(1): ᐃᓕᓐᓂᐊᕐᓇᖅ ᑲᑎᒪᓯᓐᓈᑦ ᑕᓗᕐᔪᐊᓂ 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᒪᓕᒐᓕᐅᕐᕕᒻᒥᑦ ᐱᒻᒪᕆᐅᔪᒥᑦ 
ᐃᓕᓐᓂᐊᕐᓂᖅᑕᖃᕐᒪᑦ ᑲᑎᒪᓯᓐᓈᑦ ᐅᕙᖓ ᓄᓇᓕᖁᑎᖓᓂᑦ, ᑕᓗᕐᔪᐊᕐᒥ. ᑕᒪᓐᓇ ᐃᓕᓐᓂᐊᕐᓂᖅ 
ᐃᓚᓕᐅᑎᕗᖅ ᖃᒻᒪᖅ ᐃᑲᔪᖅᑕᐅᕕᒻᒧᑦ, ᐱᓕᕆᐊᖅ ᐃᑲᔫᑕᐅᔪᒫᕐᓂᐊᖅᑐᖅ ᑕᐃᒃᑯᓄᖓ ᐃᓕᓐᓂᐊᖅᑏᑦ 
ᐱᓂᕐᓗᑦᑕᐅᖃᑦᑕᓚᐅᕐᓂᖏᓐᓄᑦ. ᐱᒻᒪᕆᐅᕗᖅ ᓇᓗᓇᐃᖅᓯᒋᐊᖓ ᑕᒪᓐᓇ ᐱᓕᕆᐊᖅ ᐊᔾᔨᐅᙱᒻᒪᑦ 
ᑐᕌᖓᓪᓗᓂ ᐃᓚᒌᓄᑦ ᐊᑦᑐᖅᑕᐅᓯᒪᔪᓄᑦ ᐃᓕᓐᓂᐊᕐᕕᓐᓂᑦ ᐱᓂᕐᓗᑦᑕᐅᖃᑦᑕᖅᓯᒪᔪᒥᓂᕐᓄᑦ. 
 
ᐅᖃᖅᑏ, ᑕᓗᕐᔪᐊᕐᒥᑦ ᑲᑎᒪᓐᓇᐅᓛᖅᑐᖅ ᒪᐃ 3-ᒥᑦ 28-ᒨᓛᖅᐳᖅ 10-ᖑᖅᑰᖅᑐᑎᒃ ᐱᖃᑕᐅᓂᐊᖅᑐᑦ 
ᑕᓗᕐᔪᐊᕐᓂᑦ ᐃᓚᐅᖃᑕᐅᓂᐊᖅᑐᑦ. ᐃᓚᓕᐅᑎᓪᓗᒍ ᖃᐅᔾᔨᑎᒥᓐᓂᒃ ᐅᖃᐅᓯᖃᖃᑎᒌᓐᓂᕐᒧᑦ ᐋᖅᑮᓯᒪᕗᑦ 
ᑭᖑᕐᖓᒍᑦ ᑲᒪᒋᔭᐅᓂᐊᕐᓂᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᑦᑎᐊᖅᑐᑎᒃ ᖃᓄᖅ ᑲᑎᒪᑎᑦᑎᓂᐊᕈᐊᖓ 
ᓇᒻᒥᓂᖅ. ᐅᖃᖅᑏ, ᐱᓕᕆᖃᑕᐅᓂᐊᖅᑐᑦ ᑕᓗᕐᔪᐊᕐᓂ ᐊᐅᓚᓂᖃᑦᑎᐊᖁᕙᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓄ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 093 - 2(1): ᐅᐱᕐᖓᔅᓵᒃᑯᑦ ᓇᑦᑎᕋᓱᐊᖅᑐᑎᒃ ᐱᕐᕈᓗᐊᕿᔪᒥᓃᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᑦᑎᖅᓯᐅᕆᐊᖃᑦᑕᕋᑦᑕ ᐅᐱᕐᖓᔅᓵᑕᒫᑦ ᓄᓇᕗᒻᒥ 
ᐊᒻᒪᓗ ᐸᓐᓂᖅᑑᒥᑦ. ᐱᓇᓱᐊᕈᓯᐅᑉ ᓄᙳᒋᓚᐅᖅᑕᖓᓂ ᓇᑦᑎᓯᐅᕆᐊᖅᓯᒪᔪᖃᓚᐅᕐᒪᑦ, ᑭᓯᐊᓂ 
ᐊᒃᓱᕈᕐᓇᖅᓯᓯᒪᕗᖅ ᐊᕐᕌᒎᓕᖅᑐᓂᑦ ᐱᓪᓗᒍ ᐊᓅᓇᓕᓐᓂ ᒐᕙᒪᓕᕆᔨᒃᑯᑦᒌᒃ ᐃᕐᓂᕇᒃ ᕿᓚᓗᒐᕐᓄᑦ 
ᐊᐳᓚᐅᖅᑐᑦ ᐅᒥᐅᔪᒥᓂᐅᒻᒪᑕ ᐊᓈᓇᖓ ᐊᑕᑕᖓ ᐃᕐᓂᖓᓗ.  
 
ᖁᔭᓇᖅᐳᖅ, ᐃᕐᓂᖓ ᐳᑦᑕᖅᑯᓯᔭᕐᓂᕐᒪᑦ ᐊᒻᒪ ᐊᑖᑕᖓ ᐃᐱᑲᓴᑦᑐᒥᓂᐅᑦᓱᓂ ᑭᕕᓯᑦᓱᓂ. ᐃᕐᓂᖓᑕ 
ᑎᒍᓐᓂᕐᒪᐅᒃ ᓂᐅᖓᒍᑦ ᑕᐃᕕᒪᒃ ᐃᓅᓕᑦᑕᒥᓂᖓ ᐊᑖᑕᓂ. ᐅᖃᖃᑎᒋᖅᑲᐅᔭᕋ ᐊᑖᑕᖓ, ᓚᐃᑕ ᑯᓪᓗᐊᓕᒃ 
ᐅᓪᓛᖅ. ᖁᔭᓐᓇᒦᕈᒪᔭᕗᑦ ᔨᒥ ᐃᑦᑐᖅᑰᖅ ᑯᓪᓗᐊᓕᒃ, ᐱᖃᑎᒋᓗᒋᑦ ᓄᓇᓕᖏᑦ ᐸᓐᓂᖅᑑᒥᐅᑦ ᐊᒻᒪᓗ 
ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ ᐱᐅᓕᑦᓯᓂᕐᒪᑦ ᐊᑖᑕᒥ ᐃᓅᓯᐊᓂᒃ ᐅᒥᐅᒐᒥᒃ ᐃᒪᕐᒥ. ᖁᔭᓐᓇᒦᒃᑲᓐᓂᕈᒪᔮᒃᑲ 
ᒨᓯᓯ ᐊᒻᒪᓗ ᓴᐃᓚᓯ ᓇᑲᓱᒃ ᐅᓯᓂᐅᔾᔨᓂᕐᒪᑎᒃ ᐃᒫᓃᑎᓪᓗᒋᑦ, ᕿᑲᑲᐃᓐᓇᓕᕈᑦᑕ ᖁᕕᐊᓱᒃᑯᓲᑎᓗᒋᑦ 
ᒪᑦᑖᖅᑐᓚᖓᒐᒪ ᕿᓚᓗᒐᖅᑕᒥᓂᖓᓂᒃ ᐱᔾᔪᑎᒋᓗᒋᑦ ᑖᒃᑯᐊ ᐃᓅᓕᑕᐅᓚᐅᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᓗᐃ ᑕᐹᖅᔪᒃ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 094 - 2(1): ᑎᒥᒥᒃ ᕿᑲᑐᐃᓐᓇᖏᑦᑎᑦᓯᓂᕐᒧᑦ ᐱᓇᓱᐊᕈᓯᖅ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᑦᓱᒍ ᐅᓇ ᐱᓇᓱᐊᕈᓯᖅ 
ᑎᒥᑦᓯᐊᕆᓐᓇᓱᐊᕐᓂᕐᒧᑦ ᕿᑲᐃᑦᑑᓗᓂ ᐱᓇᓱᐊᕈᓯᐅᒻᒪᑦ ᐊᒻᒪ ᐃᓘᓐᓇᑎᒃ ᖁᔭᓐᓇᒦᕈᒪᔭᒃᑲ ᕼᐊᑭᕐᓂᑯᐃᑦ. 
ᖃᐅᔨᒪᑦᓯᐊᖏᑦᑐᖓ ᑭᒃᑯᓪᓚᕿᐅᓐᓂᕐᒪᖔᑕ, ᐊᔪᑦᑕᐅᒻᒥᒃ ᓴᐳᒪᔨᐅᓚᐅᕋᒪ, ᑭᓯᐅᓂ ᐊᑦᓱᐊᓗᒃ ᐱᔭᕆᐊᑐᓚᐅᕐᒪᑦ 
ᐱᙳᐊᖃᑎᕗᑦ ᑭᓕᓚᕿᒐᒥ ᒥᖅᓱᖅᑕᐅᒋᐊᖃᓚᐅᕐᒪᑦ ᐊᕐᕕᓕᓃᑦ ᐊᑕᐅᓯᕐᒥᑦᓗ ᑲᒃᑭᑎᔭᐅᑦᓱᓂ ᐊᒡᒐᖏᑕ 
ᐃᓄᒐᙳᐊᖏᑕ ᐃᓚᖓᒍᑦ. 

ᑭᖑᓪᓕᕐᒥ, ᕼᐊᑭᕐᓂᐊᑐᐊᕈᑦᑕ, ᐃᓛᖃᐃ ᐃᖃᐃᓕᓵᕐᔪᒋᐊᖃᕋᔭᖅᑐᒍᑦ ᐱᙳᐊᕆᐊᙱᓂᑦᑎᓐᓂ ᐅᐱᓐᓇᕋᓂ 
ᐃᖃᐃᓕᓴᕐᓂᖅ ᑎᒥᒧᑦ ᐱᐅᒻᒪᑦ, ᐃᓱᒪᒧᓪᓗ, ᑕᕐᓂᓄᓪᓗ ᑎᒥ ᐊᐅᓚᓂᐊᖅᑎᓪᓗᒍ ᑕᐃᒫᑎᒋ. ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑏᑦ ᐃᓚᐅᑎᕈᓐᓇᖅᓯᒪᒻᒪᑕ ᑕᒪᑐᒧᖓ ᐅᓪᓛᖅ. ᐊᑦᓱᐊᓗᒃ ᐊᑐᕐᓂᖃᓈᖅᑐᖅ ᐃᓱᒪᐃᓐᓇᕿᓐᓇᒧᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ, ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 095 - 2(1): ᐅᖃᕈᓐᓇᑦᓯᐊᖏᑦᑐᓄᑦ ᑐᓵᑦᓯᐊᖏᑦᑐᓄᓐᓗ ᑕᖅᑭᖅ 

ᑮᓇᐅᔭᓕᐅᕋᓱᐊᕈᔾᔨᓂᕐᒧᑦ  
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᒥᐅᑦᑐᖓ ᒪᓕᒐᓕᐅᖅᑎᓄᑦ ᖃᐃᒍᓐᓇᖅᑲᐅᖏᓐᓇᒪ ᐅᓪᓛᖅ. 
ᐱᔾᔪᑎᖃᖅᓱᖓ ᒪᕐᕉᓐᓂᒃ, ᓯᕗᓪᓕᕐᒥ ᓴᓐᓂᓗᐊᖅᑲᐅᒐᒪ ᑎᒥᒐ ᕿᑲᑐᐃᓐᓇᖏᓐᓂᑰᒻᒪᑦ ᐱᓇᓱᐊᕈᓯᐅᑉ 
ᓄᙳᖏᓐᓂ ᖃᒧᑕᐅᔭᖅᓱᖓ, ᐊᒻᒪᓗ ᑎᒥᒐ ᖃᒧᑕᐅᔭᓕᓂᐅᒍᓐᓃᖅᓱᓂ ᐊᒻᒪᓗ ᐃᑦᑑᓂᖅᓴᐅᓕᕋᒪ 
ᐅᕕᒃᑲᐅᕙᔪᖓᒪᓂᑦ. ᐊᐃᑉᐸᖓ ᖃᐃᒍᓐᓇᙱᒍᑎᒋᖅᑲᐅᔭᒪ ᓱᖅᑯᐃᒪᒍᒪᖅᑲᐅᒐᒪ ᒥᓂᔅᑕᐃᑦ 
ᓵᓚᖃᕐᓂᕋᓗᐊᕆᐊᖏᑦ, ᐊᒻᒪᓗ ᖃᐅᔨᒪᖅᑲᐅᒐᒪ ᐊᑲᐃᓪᓕᐅᓂᕐᒧᑦ ᐊᓐᓄᑦᑐᐅᓘᒐᔭᖅᑲᐅᒋᐊᖏᑦ 
ᐊᓚᒃᑲᕐᓂᕋᓗᐊᕈᒪ ᓵᓚᖃᑐᐃᓐᓇᕋᔭᖅᑲᐅᒐᑦᑕ. ᓱᐊᖅᑯᐃᒪᒍᒪᑐᐃᓐᓇᖅᑲᐅᔪᖓ ᐊᓐᓄᓐᓂᐊᙱᒃᑲᓗᐊᕆᐊᖏᑦ 
ᐅᓪᓗᒥ. 
 
ᐅᖃᖅᑏ, ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᐅᓪᓗᒥ ᓱᔪᖃᑦᑕᓛᕐᓴᖔᖅ ᖃᐅᑉᐸᑦ ᐃᖃᓗᓐᓂ. ᐅᖃᖅᑏ, ᒪᐃ 
ᑕᖅᑭᖓ ᐅᖃᕈᓐᓇᑦᓯᐊᖏᑦᑐᓄᑦ ᑐᓵᑦᓯᐊᖏᑦᑐᓄᓪᓗ ᑕᖅᑭᐅᒻᒪᑦ ᑲᓇᑕᓕᒫᒥ. 
 
ᐅᖃᖅᑏ, ᐃᒪᐃᑦᑐᓪᓚᕆᐅᒻᒪᑦ ᐊᑕᐅᓯᖓ ᖁᓕᑦ ᐃᓄᐃᑦ ᑲᓇᑕᓕᒫᒥ ᐃᓚᖓᒍᑦ ᐅᖃᐅᓯᒃᑯᑦ, 
ᑐᓵᑦᓯᐊᖏᓐᓂᒃᑯᓪᓘᓐᓃᑦ ᐊᑲᐃᓪᓕᐅᕈᑎᖃᕐᒪᑕ. ᐊᒥᓱᐊᓗᐃᑦ ᐃᓄᐃᑦ ᐃᒻᒥᓄᑦ ᐊᑦᓱᕈᕐᓇᑐᒃᑰᖅᓯᒪᔪᑦ 
ᐃᓚᐅᑎᑦᓯᐊᕈᓐᓇᕈᒪᓪᓗᑎᒃ ᓄᓇᓕᒻᒥᓐᓂ. 
 
ᐅᖃᖅᑏ, ᐃᖃᓗᓐᓂ ᑮᓇᐅᔭᒃᑯᕕᖓ ᕈᐃᐅᓪ ᑮᓇᐅᔭᒃᑯᕕᐅᑉ ᓯᕗᓕᕆᑎᖃᓛᕐᒪᑦ ᐆᑕᕐᓂᒃ ᓂᐅᕕᐊᑦᓴᖃᕐᓗᓂ 
ᖃᐅᑉᐸᑦ 10-ᒥᓂᑦ ᐅᓪᓛᓴᒃᑯᑦ 3-ᒧᓄᑦ ᐅᓪᓗᒃᑯᑦ. ᑮᓇᐅᔭᓕᐊᓕᒫᑦ ᓂᐅᕕᕈᑎᒥᓃᑦ ᑕᕝᕙᓂ ᑐᓂᕐᕈᑕᐅᓛᖅᑐᑦ 
ᐅᖃᕈᓐᓇᑦᓯᐊᖏᑦᑐᑦ ᑐᓵᑦᓯᐊᖏᑦᑐᓪᓗ ᑭᙴᒫᕆᔭᖏᓐᓄᑦ ᓄᓇᓕᓐᓂ. 
 
ᐅᖃᖅᑏ, ᐱᒻᒪᕆᐅᒻᒪᑦ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᕗᑦ ᐃᑉᐱᒍᓱᓐᓂᖃᖅᑎᓪᓗᒋᑦ ᐃᓄᓐᓂᒃ 
ᐅᖃᕈᓐᓇᑦᓯᐊᖏᑦᑐᓂᒃ ᑐᓵᑦᓯᐊᖏᑦᑐᓂᓪᓗ. ᑐᓵᑦᓯᐊᖏᑦᑐᓕᕆᔩᑦ ᐅᖃᕈᓐᓇᑦᓯᐊᖏᑦᑐᓕᕆᔩᓪᓗ ᐊᑦᑐᓂᑦ 
ᒪᕐᕈᐃᓕᖓᔫᓐᓂᒃ ᐃᑉᐱᒍᓱᐊᖃᕐᒪᑕ ᑭᒡᒐᖅᑑᑎᖏᑦ ᑭᓪᓛᓕᑦᓯᒪᔪᐹᓘᒻᒪᑕ ᓱᓇᓱᐊᕈᑎᖏᑦ ᑕᒫᓂ ᓄᓇᕗᒻᒥ. 
ᐅᖃᖅᑏ, ᒪᓕᒐᓕᐅᕐᕕᒃ ᐃᓪᓘᒻᒪᑦ ᐅᖃᐅᓯᕐᓄᑦ ᐱᒻᒪᕆᐅᑎᑦᓯᕕᓪᓚᕆᐅᑦᓱᓂ. ᒪᓕᒐᓕᐅᖅᑎᓄᑦ ᐅᕙᓂ 
ᒪᓕᒐᓕᐅᕐᕕᒻᒥ ᑐᑭᓯᐅᑎᖃᑎᒌᑦᓯᐊᖃᑦᑕᕐᓂᖅ ᐊᓱᓪᓚᕆᓐᓂᓕᒻᒥᒃ ᑐᓂᕐᕈᓯᐊᕆᓯᒪᒐᑦᑎᒍ. ᐅᖃᖅᑏ, ᐊᐱᕆᕙᒃᑲᑦ 
ᐃᓘᓇᑎᒃ ᒪᓕᒐᓕᐅᖅᑎᓕᒫᑦ ᐃᑲᔪᖅᑐᐃᖃᑎᒋᔪᒪᓪᓗᒋᑦ ᐅᖃᐅᓯᓕᕆᓂᕐᒥᒃ ᐊᒻᒪᓗ ᑐᓵᓂᕐᒧᑦ ᑕᖅᑭᐊᓂᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᓇᒍᒪᓪᓗᒋᑦ ᒪᓕᒐᓕᐅᖅᑏᑦ ᐆᑦᑎᖁᓪᓗᒋᑦ ᐅᕝᕙᓘᓐᓃᑦ ᐅᖃᓕᒫᒐᕐᓂᒃ 
ᑐᓂᓯᖁᓪᓗᒋᑦ ᓂᐅᕕᕆᐊᕐᓗᑎᓪᓘᓐᓃᑦ ᐆᓯᒪᔪᓂᒃ ᐊᒻᒪᓗ ᐅᖃᓕᒫᒐᕐᓂᒃ ᓂᐅᕕᐊᒃᓴᖃᓕᖅᑲᑕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᒡᔪᑎᒃᓴᓄᑦ, ᓈᓴᐅᑎᓕᒃ 4, 
ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ, ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᒡᔪᑎᒃᓴᓄᑦ, ᓈᓴᐅᑎᓕᒃ 5, 
ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ 

ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᐃᓪᓗᕐᓂᒃ 
ᐳᓛᕆᐊᖅᓯᒪᔪᖅ ᔨᐊᓗᓇᐃᒥᐅᑕᖅ ᕿᑲᓐᓇᐅᓂᖓᓄᑦ ᐱᓇᓱᐊᕈᓯᐅᑉ ᓄᓐᖑᐊᓂ, ᑲᐃᓯ ᐋᑕᒻᔅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
 
ᑲᑎᒪᔅᔪᑎᒃᓴᐃᑦ, ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ, ᐋᕆᐊᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 091 – 2(1): ᑲᖏᑦᑐᒑᐱᒻᒥ ᐅᒥᐊᒃᑯᕕᒃ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᐃᖏᕐᕋᖃᑦᑕᖅᑐᓕᕆᔨᒃᑯᑦ. 
 
ᐅᒥᐊᒃᑯᕕᑖᓂᐊᕐᓚᐅᖅᓯᒪᒐᓗᐊᕐᒪᑕ ᐊᒻᒪᓗ ᑎᑎᕋᐅᔭᖅᑕᐅᓯᒪᓕᖅᑐᓂ ᐊᒻᒪᓗ ᑲᒪᒋᔭᐅᓂᐊᕐᓚᐅᖅᓯᒪᔪᖅ 
ᐱᖓᓱᓄᑦ ᐊᕐᕌᒍᓄᑦ. ᐱᒋᐊᖅᓯᒪᓕᖅᑐᑦ ᐃᔅᓴᕕᒃᓴᒥᒃ ᐅᒥᐊᓄᑦ. ᐊᒻᒪᑕᐅᖅ ᓄᓇᓯᐅᑎᒥᒃ ᐱᓂᐊᓚᐅᖅᓯᒪᔪᑦ 
ᐊᑐᖅᑕᐅᖃᑦᑕᓂᐊᖅᑐᒥᒃ ᐊᒻᒪᓗ ᖃᓄᑭᐊᖅ ᑮᓇᐅᔭᓂᒃ ᐱᑕᖃᕈᓐᓃᓚᐅᖅᓯᒪᒻᒪᑦ, ᐊᖏᖅᑕᐅᓯᒪᓕᕋᓗᐊᖅᑎᓪᓗᒍ 
ᑮᓇᐅᔭᖅᑕᖃᕈᓐᓃᓚᐅᖅᓯᒪᔪᖅ ᐅᒥᒃᑯᕕᒃᓴᒧᑦ ᑲᖏᖅᑐᒑᐱᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓪᓕᐊᓐᓂᒃ ᓄᓇᓕᓐᓂᒃ ᐅᖃᐅᓯᖃᑉᐱᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᖏᖅᑐᒑᐱᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᑕᒫᓂ ᐊᐅᔭᒥ ᕿᒥᕐᕈᓂᐊᖅᑐᒍᑦ ᖃᐅᔨᓴᓂᒃᑯᑦ ᖃᓄᑎᒋ 
ᐃᖃᓗᖃᑦᑎᒋᒻᒪᖔᖅ ᐅᒥᐊᒃᑯᕕᓕᐅᖅᕕᐅᒐᔭᖅᑐᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐋᕐᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᓚᐅᖅᑎᓪᓗᓯ, ᑕᐃᒪ ᓴᓇᓂᐊᖅᐱᓯ ᑎᑎᕋᐅᔭᖅᑕᐅᓂᖓᓂᒃ 
ᐊᒻᒪᓗ ᑮᓇᐅᔭᖅᑖᕋᓱᐊᕐᓗᓯ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᕐᓂᖃᕐᓂᐊᖅᑐᒍᑦ ᖃᓄᑎᒋ 
ᐃᖃᓗᖃᒻᒪᖔᖅ ᐊᒻᒪᓗ ᑭᖑᓂᐊᒍᑦ, ᐱᓕᕆᖃᑎᖃᑦᑎᐊᕐᓂᐊᕐᕆᓪᓗᑕ ᐅᑯᓂᖓ, ᐃᑲᔪᕐᓂᐊᖅᑐᑦ ᐅᕙᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳᖅ. ᐊᐱᕆᔪᒪᒃᑲᓂᖅᑐᖓ ᐊᓯᐊᓂᒃ, ᐊᕐᕌᒍᓂᒃ 
ᖃᑦᑎᓄᑦ ᓴᓇᔭᐅᓇᓱᐊᕐᓂᐊᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᓚᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᑦᑖᙱᒃᑲᓗᐊᖅᑐᖓ ᓱᓕ ᑭᓯᐊᓂ 
ᑕᒪᓐᓇᖃᐅᔨᒋᐊᕐᓂᐊᖅᐸᕋ ᓇᓗᓇᐃᕐᕕᒋᒫᕐᓗᒍᓗ ᑲᑎᒪᔨ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 092 - 2(1): ᐊᒥᓲᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕈᒪᔪᑦ ᑐᓵᔨᐅᓂᕐᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᐊᖓᔪᖅᑳᖅ ᐱᓕᕆᐊᖃᖅᑐᖅ ᓄᓇᕗᑦ ᐅᑭᐅᖅᑕᖅᑐᒥᑦ 
ᓯᓚᑦᑐᓴᕐᕕᑯᓐᓂᑦ ᐅᖃᐅᓯᕆᕋᑖᖅᑕᖓᓄᑦ ᐃᓕᓐᓂᐊᖅᑎᑦᑎᓂᐊᕐᒪᑕ ᐃᓄᑦᑎᑐᑦ ᑐᓵᔨᐅᓂᕐᒧᑦ ᐃᓱᒪᒐᒪ 
ᖃᑦᑏᓐᓇᓗᐊᖅᑐᒋᓪᓗᒋᑦ ᑐᓵᔩᑦ ᒫᓐᓇᐅᔪᖅ ᐊᒥᓲᒃᑲᓐᓂᕆᐊᖃᕋᓗᐊᕐᒪᑕ. 
 
ᐊᐱᕆᔪᒪᕗᖓ, ᐅᐱᕐᖔᔅᓵᒥᑦ ᑕᕝᕙᓂ ᐊᒻᒪᓗ ᐅᐱᕐᖔᖑᓂᐊᖅᑐᒥ, ᑕᒪᑐᒪᓂ ᐃᓕᓐᓂᐊᕐᓇᕐᒥᑦ 
ᐃᓕᓐᓂᐊᖃᑕᐅᔪᒪᔪᑦ ᑎᑎᕋᕆᐊᖃᕐᓂᐊᕐᒪᑕ ᐅᕝᕙᓘᓐᓃᑦ ᓄᑖᓂᒃ ᐊᑎᓕᐅᖅᑐᖃᕐᓂᐊᖅᐹ, ᐅᕝᕙᓘᓐᓃᑦ 
ᐊᒥᓲᒃᑲᓐᓂᕈᓐᓇᖅᐸᑦ ᐃᓕᓐᓂᐊᖃᑕᐅᔪᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᐊᐱᖅᑯᑎᖃᕐᒪᑦ ᑲᑎᒪᔨ. 
 
ᐃᓄᐃᓐᓇᖅᑐᑦ ᑐᓵᔨᐅᓂᕐᒧᑦ ᐃᓕᓐᓂᐊᕐᓂᖅ ᐅᖃᐅᓯᕆᔭᕗᑦ ᐱᓕᕆᐊᖑᓯᒪᒻᒪᑦ ᐃᓕᖅᑯᓯᓕᕆᔨᒃᑯᓐᓄᑦ. ᑕᒪᓐᓇ 
ᐱᒋᐊᕈᑎᑦᑎᐊᕙᐅᓱᒋᕙᕋ ᐃᓄᐃᓐᓇᖅᑐᑦ ᑐᓵᔨᑕᖃᒃᑲᓐᓂᖁᓪᓗᒍ ᒐᕙᒪᒃᑯᑦ ᐊᓪᓚᕝᕕᖏᓐᓃᓐᓇᐅᙱᑦᑐᖅ ᑭᓯᐊᓂ 
ᐊᓯᖏᓐᓂᑦᑕᐅᖅ. 
 
ᐅᑦᑑᑎᒋᓪᓗᒍ, ᐅᖃᖅᑏ, ᑕᑯᓯᒪᒐᑦᑕ ᐱᑕᖃᕆᐊᖃᖅᑐᒻᒪᕆᐅᒻᒪᑕ ᐃᓄᐃᓐᓇᖅᑐᓐ ᐅᖃᓲᓂᑦ, ᐱᓗᐊᖅᑐᒥᑦ 
ᐅᔭᕋᓐᓂᐊᕐᓂᕐᒧᑦ ᐊᓯᖏᓐᓄᓪᓗ. ᑐᓴᖅᑎᑦᑎᔪᒪᒐᑦᑕ ᐃᖏᓄᓐᓂᒃ, ᐱᓗᐊᖅᑐᒥᑦ ᐱᖓᓐᓇᖓᓂᑦ ᓄᓇᕗᑦ. 
 
ᐃᓕᓐᓂᐊᕈᒪᖃᑦᑕᖅᑐᓪᓕ ᐊᑎᓕᐅᖅᑐᑦ, ᐅᖃᖅᑏ, ᑕᒪᓐᓇ ᒪᓕᓐᓂᐊᖅᐳᖅ ᖃᑦᑎᐅᒻᒪᖔᑕ ᑐᒃᓯᕋᐅᑎᓕᐅᖅᑐᑦ 
ᐃᓕᓐᓂᐊᖃᑕᐅᔪᒪᔪᑦ. ᐊᒥᓲᓂᖃᒃᑲᔪᑉᐳᑦ 10-20-ᓄᑦ ᐃᓕᓐᓂᐊᖅᑎᓄᑦ, ᒪᓕᑦᑐᒋᑦ ᖃᑦᑎᐅᓂᖏᑦ. ᐊᒻᒪᓗ 
ᐱᒋᐊᕈᑎᖓ ᐊᕐᕌᒍ ᐱᓂᒻᒪᕆᐅᕗᖅ ᑲᑎᑎᖅᓱᐃᒋᐊᖃᕋᑦᑕ ᐊᑐᐊᒐᐅᓂᐊᖅᑐᓂᒃ ᐃᓄᐃᓐᓇᖅᑐᓐ ᒪᓕᑦᑐᒍ 
ᖃᓄᑎᒋ ᖁᑦᑎᓐᓂᓕᒻᒥᑦ ᐃᓕᓐᓂᐊᕐᓂᖃᕈᒪᒻᒪᖔᖅ ᐃᓕᓐᓂᐊᖃᑕᐅᓇᓱᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ. ᑕᒪᓐᓇ ᐃᓄᐃᓐᓇᖅᑑᖓᓂᐊᖅᐹ ᐊᒻᒪᓗ 
ᐃᓕᓐᓂᐊᖅᑎᑕᐅᓂᐊᖅᑐᑎᒃ. ᓇᒥ ᐃᓕᓐᓂᐊᖅᑎᑦᑎᓂᐊᖅᐸᑦ. ᐃᖃᓗᓐᓂᐅᓂᐊᖅᐹ ᑎᑭᒋᐊᖃᕐᓂᐊᕐᓗᑎᒃ. 
ᑭᕙᓪᓕᕐᒥᑦ, ᕿᑭᖅᑖᓗᒻᒨᖃᑦᑕᕆᐊᖃᖅᐸᑲᑦᑕ ᐊᒻᒪᓗ ᑎᑎᕋᖅᓯᒪᒌᖅᑐᑎᒃ ᐃᓕᓐᓂᐊᖃᑕᐅᔪᒪᓯᒪᔪᑦ ᓄᓇᓕᓐᓂ  

ᒐᕙᒪᓕᕆᔨᒃᑯᑦᒌᖅᑐᑎᒃ ᑕᐃᒃᑯᐊᓗ ᑭᕙᓪᓕᕐᒦᙶᖅᐸᑦᑐᑦ, ᖃᐅᔨᒪᔪᒪᕗᖓ ᓱᒻᒪᑦ ᑕᐃᒪᐃᑦᑐᖅᑕᖃᙱᒻᒪᖔᖅ 
ᑭᕙᓪᓕᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐃᓕᓐᓂᐊᕋᔅᓴᖅ ᐅᖃᐅᓯᕆᔭᕗᑦ 
ᐃᓄᐃᓐᓇᖅᑐᓐ ᐃᓕᓐᓂᐊᕋᔅᓴᖅ ᕿᑎᕐᒥᐅᓂᑦ ᓯᓚᑦᑐᓴᕐᕕᒻᒥᑦ. 
 
ᓯᓚᑦᑐᓴᕐᕕᒃ ᖃᐅᔨᒋᐊᖅᓯᒪᕗᖅ ᐊᓯᖏᑦ ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᑐᐃᓐᓇᕆᐊᖃᕐᒪᑕ, ᐆᑦᑑᑎᒋᓗᒍ 
ᐃᓄᒃᑎᑐᑦ. ᑕᐃᑲᓃᓚᐅᖅᐳᖓ ᑕᖅᑭᐅᓕᓵᓚᐅᖅᑐᓂᑦ ᐋᓐᓂᐊᓯᐅᕐᓂᕐᒥᒃ ᑐᓵᔨᒃᓴᐃ ᐃᓱᓕᓐᓂᖃᖅᑎᑕᐅᑎᓪᓗᒋᑦ, 
ᑕᐃᒃᑯᐊ ᐃᓕᓐᓂᐊᐸᒃᑐᑦ ᐋᓐᓂᐅᓯᐅᖅᑐᓕᕆᓂᕐᒧᓪᓗᐊᑕᖅ ᐅᖃᐅᓯᕐᓂᑦ ᐊᓯᖏᓐᓂᓪᓗ. 
 
ᐄ, ᑕᒪᒃᑯᐊ ᐃᓕᓐᓂᐊᕈᑏᑦ ᑲᔪᓰᓐᓇᖅᑐᑦ ᓯᓚᑦᑐᓴᕐᕕᒻᒥ. ᐱᔭᐅᔭᕆᐊᖃᖅᑐᓂᑦ ᑐᓐᖓᕕᖃᖅᐳᑦ. ᐅᑦᑑᑎᒋᓪᓗᒍ, 
ᑖᓐᓇ ᐃᓕᓐᓂᐊᕋᔅᓴᖅ ᐃᓄᐃᓐᓇᖅᑐᓐ, ᐃᓕᓐᓂᐊᕋᔅᓴᐅᕗᖅ ᐃᑲᔪᖅᓱᖅᑕᐅᓪᓗᓂ ᐃᑲᔪᖅᑕᐅᓪᓗᑎᒃ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᐊᒻᒪᓗ ᐅᖃᖅᑲᐅᒐᒪ ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᒃᑲᓂᕐᓂᐊᕋᒃᑯ. ᖃᐅᔨᒪᒐᒪ ᐊᒥᓲᓯᒪᒻᒪᑕ ᑭᕙᓪᓕᕐᒥᐅᑦ ᑕᒪᑐᒥᖓ ᐃᓕᓐᓂᐊᕈᒪᓯᒪᔪᑦ 
ᑭᓯᐊᓂ ᓄᓇᓕᓐᓂ ᒐᕙᒪᓕᕆᔨᒃᑯᑦᒌᖅᓯᒪᒻᒪᑕ ᐅᖃᐅᔭᐅᓯᒪᓪᓗᑎᓪᓗ ᐅᑕᖅᑭᖁᔭᐅᓪᓗᑎᒃ ᐊᕐᕌᒍᒧᑦ ᐅᕝᕙᓘᓐᓃᑦ 
ᐅᖓᑖᓄᒃᑲᓐᓂᖅ. 
 
ᑕᒫᓃᒻᒪᑕ ᐃᖃᓗᓐᓂᑦ. ᖃᐅᔨᔪᒪᕗᖓ ᓱᒻᒪᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃ ᑭᕙᓪᓕᕐᒥᑦ ᐊᑐᙱᒻᒪᖔᑕ 
ᐃᓕᓐᓂᐊᖅᑎᑦᑎᓂᕐᒥᑦ ᐃᓕᓐᓂᐊᕈᒪᓯᒪᔪᓄᑦ ᑕᒫᓂ ᐃᓂᔅᓴᖅᑕᖃᙱᓗᐊᕐᒪᑦ ᐃᖃᓗᓐᓂᑦ. ᓱᒻᒪᑦ ᑕᐃᒪᐃᑉᐸ 
ᑕᒪᓐᓇ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ. ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ, ᒪᓕᑐᐃᓐᓇᕐᒥᔪᖅ ᐊᒥᓲᓂᖏᓐᓂᒃ ᐃᓕᓐᓂᐊᕐᕈᑏᑦ ᐊᑐᓂᒃ 
ᐃᓕᓴᕕᐅᔪᑦ ᑮᓇᐅᔭᖃᕈᑎᒋᔭᖏᓐᓄᑦ, ᓯᕗᓪᓕᖅ, ᐊᒥᓲᓂᖏᓐᓄᑦ ᐃᓕᓐᓂᐊᕈᑎᒃᓴᐃᑦ ᑐᒃᓯᕌᖑᓯᒪᔪᓄᑦ. 
 
ᐊᒥᓱᐊᖅᑎ, ᐅᖃᖅᑏ, ᒪᓕᑦᑐᓂ ᐊᒥᓲᓂᖏᑎᒍᑦ ᐃᓕᓐᓂᐊᕈᑎᒃᓴᐃᑦ, ᑐᒃᓯᕌᖑᓯᒪᔪᑦ, ᐱᔪᒪᔭᐅᓯᒪᔪᑦ, ᓲᕐᓗ, 
ᐃᓂᐅᕙᑦᑐᑦ ᒪᓕᒐᓕᐅᖅᑏᐅᑉ ᐅᖃᐅᓯᕆᔭᖓ, ᐊᒻᒪᑕᐅᖅ ᑮᓇᐅᔭᐃᑦ ᐊᐅᓚᑦᑎᒍᑎᒃᓴᐃᑦ ᐃᓕᓐᓂᐊᕈᑎᒃᓴᓄᑦ. 
 
ᐸᕐᓇᒍᑎᖓ, ᒪᓕᒐᓕᐅᖅᑎ ᖃᐅᔨᒪᔪᖅ, ᐊᕐᕌᒍᐸᓗᒃ ᓯᕗᓂᐊᒍᑦ. ᐅᖃᐅᑎᒍᒪᓪᓗᒍ ᒪᓕᒐᓕᐅᖅᑎ, ᐅᖃᖅᑏ, 
ᐱᑕᖃᕆᐊᖃᑉᐸᑦ ᑕᐃᒪᓐᓇᐃᑦᑐᒥᒃ ᐃᓕᓐᓂᐊᕈᑎᒥᒃ, ᕿᕙᓪᓕᕐᒥ, ᑎᓕᓯᔾᔪᑎᒋᔪᓐᓇᖅᑕᕋ ᓯᓚᑦᑐᕐᓴᖅᕕᒃᑯᓐᓄᑦ 
ᐊᒻᒪᓗ ᐱᕕᒃᓴᖃᕈᓐᓇᕐᒪᖔᑕ ᐃᓕᓐᓂᐊᕈᑎᑕᖃᕐᓗᓂ, ᐅᓇᑎᑐᑦ ᐃᓄᐃᓐᓇᖅᑐᓐ ᑐᓵᔨᐅᓂᖅ/ᑐᑭᓕᐅᕆᓂᕐᒧᑦ 
ᐃᓕᓐᓂᐊᕐᓂᖅ ᑭᕙᓪᓕᕐᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 093 – 2(1): ᑐᓴᖅᑎᑦᑎᒋᐊᕈᑦ ᕿᓚᓗᒐᕋᓱᐊᕐᓂᕐᒥᒃ ᓴᓂᑭᓗᐊᑉ ᐃᒪᖓᓂ  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ, ᐅᖃᐅᓯᖃᖅᑲᐅᒐᒪ 
ᕿᓚᓗᒐᕋᓱᐊᕐᓂᕐᒥᒃ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᐊᕙᑎᓕᕆᓂᕐᒧᑦ, 1970-ᖏᓐᓂ, ᓱᓕᒍᒪ, ᐃᓄᖏᑦ 
ᓴᓂᑭᓗᐊᕐᒥ ᑐᓂᔭᐅᓂᐊᕐᓚᐅᖅᓯᒪᒻᒪᑕ ᑰᑕᒥᒃ, ᑰᑕᖃᓕᕐᓗᑎᒃ ᐱᔭᐅᒍᓐᓇᖅᑐᑦ ᕿᓚᓗᒐᐃᑦ, ᖃᑯᖅᑕᐃᑦ. 
ᐱᖃᓯᐅᔾᔭᐅᓯᒪᓚᐅᖏᑦᑐᖅ ᑲᓇᓐᓇᖅᐸᓯᐊᓄᑦ ᑲᖏᖅᓱᐊᓘᑉ ᐃᓗᐊᓂ ᕿᓚᓗᒐᖏᓐᓄᑦ. 
 
ᓴᓂᑭᓗᐊᕐᒥᐅᑦ ᐱᔪᒪᓚᐅᖅᑕᖓ ᑰᑕᑖᓚᐅᖏᓐᓂᖏᓐᓂ, ᖃᐅᔨᓴᖅᑕᐅᓗᑎᒃ ᓯᕿᓂᒥᐅᑦ ᖃᑯᖅᑕᐃᑦ ᕿᓚᓗᒐᖏᑦ 
ᖃᐅᔨᓂᐊᕐᒪᑕ ᑖᒃᑯᐊ ᕿᓚᓗᒐᐃᑦ ᓯᕿᓂᕐᒦᖔᕐᒪᖔᑕ ᐅᕝᕙᓗᓐᓃᑦ ᑲᖏᖅᓱᐊᓘᑉ ᐃᓗᐊᓂᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᑐᓴᐅᒪᓂᖃᒻᒪᖔᖅ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᑦ ᑲᒪᒋᔭᖃᕐᒪᑕ ᑐᓂᓯᖃᑦᑕᓂᕐᒥᒃ 
ᑰᑕᓂᒃ ᐊᒻᒪᓗ ᓈᓴᐃᓕᕋᐃᒻᒪᑕ, ᖃᐅᔨᓴᕐᓂᖃᓕᕋᐃᒪᑕᓘᓐᓃᑦ ᖃᑯᖅᑕᐃᑦ ᕿᓚᓗᒐᕐᓂᒃ. ᖃᐅᔨᒪᑦᑎᐊᖏᑦᑐᖓ 
ᖃᓄᐃᓕᐅᖅᓯᒪᓕᕐᒪᖔᑕ ᖃᐅᔨᓴᕐᓂᖏᑎᒍᑦ ᕿᓚᓗᒐᕐᓂᒃ ᓴᓂᑭᓗᐊᖅ ᐃᒪᖓᓂ.  
 
ᐃᒻᒪᖃ ᐱᓕᕆᖃᑎᖃᕈᓐᓇᕈᒪ ᒪᓕᒐᓕᐅᖅᑎᒥᒃ ᖃᐅᔨᒋᐊᕐᓗᑕ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᖏᓐᓂᒃ, 
ᑐᓴᐅᒪᑦᑎᐊᖃᑎᒋᓂᐊᕐᕋᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᒃᑯᑦ): ᐃᓚᒋᐊᕈᑎᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓᓕ, ᐃᓱᒫᓘᑎᒋᔭᐅᕙᓪᓚᐃᒻᒪᑦ ᐃᓄᓐᓄᑦ, ᐊᒻᒪᓗ ᐃᓄᐃᑦ 
ᐃᓱᒫᓘᑎᖃᒐᔪᒻᒪᑕ ᐊᑦᑐᐃᓂᐊᖅᑐᓂᒃ ᓂᕿᖏᓐᓄᑦ. ᐊᖓᔪᖅᑳᖑᓈ ᐅᖃᑦᑐᖅ ᒐᕙᒪᑐᖃᒃᑯᑦ ᐆᒪᔪᓕᕆᔨᖏᑦ, 
ᐅᖃᕋᓱᐊᖅᑐᖑᓈ ᐆᒪᔪᓕᕆᔩᑦ ᑕᒫᓂ ᐊᑐᐃᓐᓇᐅᑎᑦᑎᔪᑦ ᒐᕙᒪᑐᖃᒃᑯᑦ ᐆᒪᔪᓕᕆᔨᖏᓐᓂᒃ ᐊᒻᒪᓗ 
ᖃᐅᔨᒋᐊᕐᓗᓂ ᖃᓄᖅ ᑐᑭᓯᐅᒪᔾᔪᑎᑕᖃᕐᒪᖔᖅ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ. ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᖃᕐᓂᐊᖅᐳᖓ ᒪᓕᒐᓕᐅᖅᑎᒥᒃ 
ᐊᒻᒪᓗ ᖃᐅᔨᒋᐊᕐᓗᖓ ᒐᕙᒪᑐᖃᒃᑯᑦ ᐆᒪᓕᕆᔨᖏᓐᓂᒃ ᖃᓄᐃᓕᖓᓕᕐᒪᖔᑕ ᖃᐅᔨᓴᕐᓂᐅᔪᖅ ᖃᑯᖅᑕᐃᑦ 
ᕿᓚᓗᒐᕐᓂᒃ ᓴᓂᑭᓗᐊᕐᒥ. ᐱᓕᕆᖃᑎᖃᕐᓂᐊᖅᐳᖓ ᒪᓕᒐᓕᐅᖅᑎᒥᒃ ᑐᑭᓯᒋᐊᒃᑲᓂᕐᓗᑕ ᐃᒪᕐᒥᐅᑕᓕᕆᔨᒃᑯᓐᓂᑦ 
ᑕᒪᑐᒧᖓ ᐊᒻᒪᓗ ᖃᐅᔨᓴᕐᓂᖃᕐᓂᐊᖅᑐᑎᒃ ᐃᒪᕐᒥᐅᑕᓂᒃ ᓴᓂᑭᓗᐊᕐᒥ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑲᑦᑐᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᑭᐅᒪᖓ ᖁᔭᒋᕙᕋ. ᑭᓯᐊᓂ 1980-ᖏᓐᓂᐅᖅᑰᖅᑐᖅ, 15 
ᐊᕐᕌᒎᖅᑰᓕᕐᒪᑕ ᖃᐅᔨᓴᖅᑐᖃᓚᐅᖅᓯᒪᙱᒻᒪᑦ ᖃᑯᖅᑕᓄᑦ ᕿᓚᓗᒐᕐᓄᑦ ᓄᓇᑦᑕ ᖃᓂᒋᔮᓂᑦ. 

ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᑐᑭᓯᒋᐊᕈᑎᔅᓴᖃᕐᒪᖔᑕ 
ᖃᐅᔨᓴᕐᓂᐅᓚᐅᖅᑐᒧᑦ 1980-ᖏᓐᓂᑦ. ᐃᒻᒪᖃ ᐊᖓᔪᖅᑳᖅ ᐅᖃᖅᐹ, ᐅᕝᕙᓘᓐᓃᑦ ᐅᖃᐅᓯᖃᑐᐃᓐᓇᖅᐳᖓ, 
ᐱᓕᕆᖃᑎᖃᕐᓂᐊᖅᐹ ᐊᖓᔪᖅᑳᕐᒥᑦ ᐅᕝᕙᓘᓐᓃᑦ ᐊᖓᔪᖅᑳᖅ ᐱᓕᕆᖃᑎᖃᕈᓐᓇᕐᓂᐊᒧᖅᐸ ᐅᕙᓐᓂᑦ 
ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 094 - 2(1): ᐊᑭᑐᔪᓄᑦ ᑮᓇᐅᔭᓕᐊᓄᑦ ᐸᕐᓇᐅᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖅ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ 
ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᐃᓱᒫᓘᑎᒋᔭᖏᓐᓄᓪᓗ ᐊᑭᑐᔪᓄᑦ ᑮᓇᐅᔭᓕᐅᕈᑎᖏᑕ ᐸᕐᓇᐅᑎᖓᓄᑦ. 
ᐅᖃᓚᐅᕋᒪ, ᐅᖃᖅᑏ, ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖓ, ᐅᖃᖅᓯᒪᒻᒪᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ 
ᑮᓇᐅᔭᐃᖅᓯᒪᒻᒪᑕ $20-ᒥᓕᐊᓂᑦ ᐊᐃᐳᕈ 1, 2001-ᒥᓂᑦ ᑮᓇᐅᔭᓕᐅᕐᓂᕐᒧᑦ ᐊᒻᒪᓗ ᓄᓇᓖᑦ 
ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓄ ᐃᓪᓗᖁᑎᓄᑦ ᐊᓯᖏᓐᓄᓪᓗ. 
 
ᖃᐅᔨᔪᒪᑐᐃᓐᓇᖅᐳᖓ, ᐅᖃᖅᑏ, ᐊᖓᔪᖅᑳᖅ ᐅᖃᕈᓐᓇᕐᒪᖔᖅ ᒪᓕᒐᓕᐅᕐᕕᒻᒥᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ 
ᐋᖅᑮᓯᒪᒻᒪᖔᑕ ᐊᑭᑐᔪᓄᑦ ᑮᓇᐅᔭᓕᐅᕐᓂᕐᒧᑦ ᐸᕐᓇᐅᒻᒧᑦ ᓄᓇᓖᑦ ᐊᕕᑦᑐᖅᓯᒪᔪᓄᑦ ᐊᒻᒪᓗ ᓄᓇᓕᓐᓂᑦ 
ᑎᓴᒪᓂᑦ ᑕᓪᓕᒪᓄᑦ ᐊᕐᕌᒎᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑭᑐᔪᓄᑦ ᐸ3ᓇᐅᑎᑕᖃᖅᐳᖅ 
ᓄᓇᓕᒻᒥᐅᑎᒎᖅᑐᒥᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᑕᒪᓐᓇ ᑐᓴᕈᒥᓇᖅᐳᖅ, ᐅᖃᖅᑏ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᑐᑭᓯᒋᐊᖅᑎᑦᑎᔪᓐᓇᕐᒪᖔᖅ 
ᐅᕙᑦᑎᓐᓄᑦ, ᑭᓯᐊᓂ ᖃᐅᔨᔪᒪᕗᖓᑦᑕᐅᖅ, ᐅᖃᖅᑏ, ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᐋᖅᑮᓯᒪᒻᒪᖔᑕ 
ᖃᐅᔨᓴᕐᓂᕐᒧᑦ ᐃᑯᒪᓕᐅᕐᕕᓐᓂᑦ, ᐱᕕᔅᓴᖃᖅᑎᑕᐅᓂᖏᑦ ᐊᖏᔪᓄᑦ ᓄᓇᓕᓐᓄᑦ, ᐃᖃᓗᓐᓂ, ᑲᖏᖅᖠᓂᕐᒥ, 
ᐊᒻᒪᓗ ᐃᖃᓗᑦᑑᑦᑎᐊᕐᒥ, ᓇᓗᓇᐃᖅᓯᔪᒥᑦ ᐊᕐᕌᒍᖓᓂᑦ ᑖᒃᑯᐊ ᐃᑯᒪᓕᐅᕐᕖᑦ, ᐊᓲᓂᖅᓴᐃᑦ ᓄᓇᓖᑦ 
ᐊᑐᖅᑐᐃᓐᓇᐅᓂᐊᕐᒪᑕ ᐱᔾᔪᑎᒋᓪᓗᒋᑦ ᐊᖏᔫᑎᐅᓂᖏᓐᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓄᑦ, 
ᓲᕐᓗ ᐋᓐᓂᐊᕕᓐᓄᑦ ᐅᖃᐅᓯᕆᖃᑦᑕᖅᓯᒪᔭᑦᑎᓐᓄᑦ. ᓄᑖᓄᑦ ᐃᓕᓐᓂᐊᕐᕖᑦ, ᐊᓪᓚᕝᕕᖁᑎᕗᑦ, ᐱᓗᐊᖅᑐᒥᑦ 
ᐃᖃᓗᓐᓂ, ᐱᑕᖃᕐᓂᐊᕐᒪᑕ ᐊᒥᓱᓂᑦ ᐊᓪᓚᕝᕕᓐᓂᑦ ᐊᒻᒪᓗ ᐊᖏᔫᑎᓂᑦ ᑐᔪᕐᒥᕕᓐᓂᑦ. ᑕᒪᓐᓇ 
ᖃᐅᔨᓴᖅᑕᐅᓯᒪᕚ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᓴᖅᓯᒪᕗᑦ ᑕᒪᒃᑯᓄᖓ ᐊᖏᔪᓄᑦ 
ᐃᓪᓗᓄᑦ, ᓄᓇᓕᓕᒫᖑᙱᑦᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᑕᒪᓐᓇ ᑐᓴᕈᒥᓇᑦᑎᐊᖅᐳᖅ ᐃᓱᒫᓘᑏᔭᐅᑕᐅᒃᑲᓂᖅᑐᓂ. ᖃᐅᔨᒪᒪᒐ, ᐅᖃᖅᑏ, ᑮᓇᐅᔭᓕᐅᕐᓂᕐᒧᑦ 
ᐸᕐᓇᐅᑎᓕᐅᖅᑐᖃᓚᐅᕐᒪᑦ, ᖃᐅᔨᓴᖅᑕᐅᓪᓗᓂ. ᖃᐅᔨᒪᔭᑦᑎᒍᑦ, ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ 
ᑮᓇᐅᔭᖃᙱᒻᒪᑕ ᑕᒪᒃᑯᓄᖓ. ᐊᑲᐅᙱᓕᐅᕈᑎᖃᕐᒪᑕ. 

ᖃᐅᔨᔪᒪᕗᖓᓕ, ᐅᖃᖅᑏ, ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᖃᓄᖅ ᑮᓇᐅᔭᖃᕐᓂᐊᕐᒪᖔᑕ 
ᐊᖏᓪᓕᕚᓪᓕᖅᑎᑦᑎᓂᕐᒧᑦ ᓄᓇᕗᒻᒥ ᓄᓇᓕᓐᓂᑦ, ᑮᓇᐅᔭᓂᒃ ᓈᓴᐃᔨᕐᔪᐊᑉ ᖃᐅᔨᓴᕐᓂᕆᓚᐅᖅᑕᖓᓂᑦ 
ᑮᓇᐅᔭᖁᑎᖏᓐᓂᑦ, ᑭᓇᐅᔭᓂᒃ ᓈᓴᐃᔨᕐᔪᐊᖅ ᐅᖃᓚᐅᕐᒪᑦ ᓇᒻᒥᓂᖅ ᑮᓇᐅᔭᓕᐅᕈᑎᖃᕆᐊᖃᕐᓂᐊᕐᒪᑕ 
ᐊᑭᓕᕈᓐᓇᖁᓪᓗᒋᑦ ᐸᕐᓇᑕᐅᓯᒪᔪᓂᑦ ᐃᓚᒋᐊᕈᑎᒃᓴᓂᑦ ᓴᓇᔭᐅᔪᒃᓴᓂᑦ. ᑕᐃᒪᓐᓇᐃᑦᑐᓐᓇᓐᖏᑉᐸᑕ 
ᐅᑐᖅᑐᐊᕆᐊᖃᓕᕋᔭᖅᐳᑦ. ᑭᓯᐊᓂᓕ ᐊᑐᖅᑐᐊᕈᓐᓇᓐᖏᑉᐸᑕ, ᐊᒻᒪ ᑮᓇᐅᔭᖃᕐᓇᑎᓪᓗ, ᖃᐅᔨᔪᒪᕗᖓᓕ ᖃᓄᖅ 
ᑕᒪᒃᑯᓂᖓᓕᒫᖅ ᐱᓕᕆᐊᖃᕈᓐᓇᕐᓂᐊᕐᒪᖔᑕ ᑕᓪᓕᒪᐅᓂᐊᖅᑐᓂᑦ ᐊᕐᕌᒍᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓯᕗᓪᓕᐅᔾᔭᐅᒋᐊᓖᑦ ᐋᖅᑭᑦᑕᓯᒪᕗᑦ, 
ᒪᓕᑦᑐᒋᑦ ᐃᓱᒪᒋᔭᐅᒻᒪᖔᑕ ᑐᐊᕕᕐᓇᖅᑑᒋᐊᖓ ᐅᕝᕙᓘᓐᓃᑦ ᖃᓄᐃᓐᓂᐅᔪᓂᑦ ᐅᕝᕙᓘᓐᓃᑦ ᒪᓕᑦᑐᓂᑦ 
ᐱᑕᖃᕆᐊᖃᖁᔭᐅᔪᓂᑦ ᑐᐊᕕᕐᓇᖅᑐᖅᑕᖃᖃᑦᑕᕐᒪᑦ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᖅᑳᕆᐊᓕᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᔅᓯ ᐃᖃᓗᒻᒥᐅᑕᐅᙱᓐᓇᒪ, ᑭᓯᐊᓂ ᐊᐱᕆᓂᐊᖅᐳᖓ ᐃᖃᓗᓐᓄᑦ 
ᐱᓪᓗᒍ ᑕᒫᓃᖃᑦᑕᖅᓯᒪᒐᒪ, ᑕᑯᓯᒪᓪᓗᒋᑦ ᐊᖏᔫᑏᑦ ᐃᓪᓗᖁᑎᖏᑦ. ᐊᖏᔫᓪᓗᓂ ᐋᓐᓂᐊᕕᐅᓂᐊᖅᑐᖅ, 
ᐊᓪᓚᕝᕕᐅᓪᓗᑎᒃ, ᐃᑯᒪᓕᐅᕈᑎᖏᑦ 14 ᒥᒐᕚᑦᖑᖅᑰᖅᑐᑎᒃ, ᑎᑭᐅᑎᖅᑰᓚᐅᖅᑐᖅ 8ᓄᑦ ᐅᑭᐅᕐ ᒪᓐᓇ. ᑕᐃᒪᓕ 
ᑖᒃᑯᐊ ᐅᑭᐅᖅ ᐊᒥᓲᓐᖏᑦᑐᑦ ᓈᑉᐸᑕ ᓴᓇᔭᐅᓯᒪᓕᖅᑎᓪᓗᒋᑦ, ᓄᑖᑦ ᐃᒡᓗᐃᑦ ᐊᑐᓕᕐᓂᐊᖅᐳᑦ. 
 
ᖃᐅᔨᔪᒪᕗᖓᓕ ᓄᑖᑦ ᐃᓪᓗᐃᑦ ᐱᔭᐅᓂᐊᕐᒪᖔᑕ ᐊᒻᒪᓗ ᐊᑐᓕᕐᓗᑎᑦ ᐊᑕᖏᕐᓗᒋᑦ 14 ᒥᒐᕚᑦ, ᓄᓇᕗᒥ 
ᐃᑯᒻᒪᖅᑯᑎᓕᕆᔨᒃᑯᑦ ᑐᐊᕕᕐᓇᖅᑐᓄᑦ ᐸᕐᓇᐅᑎᖃᖅᐹᑦ ᖃᒥᑦᑐᖃᓕᕐᓂᕐᐸᑦ ᐅᕝᕙᓘᓐᓃᑦ ᐊᐅᓚᐅᑏᑦ 
ᖃᒥᓐᓂᖅᐸᑕ ᐃᖃᓗᓐᓂᑦ ᐅᖓᑖᓅᖅᐸᑕ ᓴᙱᓂᖏᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐃᑯᒻᒪᐅᓯᕆᔩᑦ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐄ, ᑐᙵᕕᒋᑦᓱᒋᑦ ᖃᐅᔨᒪᓇᙱᓐᓂᖏᑦ 
ᖃᓄᐃᑦᑕᓛᕐᒪᖔᑕ. ᐅᓇ ᐆᑦᑑᑎᒋᓗᒍ, ᐃᓚᖏᓐᓂ ᓄᓇᓖᑦ, ᑎᑭᑎᑦᓯᒋᐊᖃᖃᑦᑕᖅᓯᒪᔪᒍᑦ ᓄᑦᑕᕈᓐᓇᖅᑐᓂᒃ 
ᐃᑯᒪᐅᑎᓂᒃ ᐊᑐᖅᑕᐅᒍᒫᕐᓂᐊᖅᑐᓂᒃ ᐊᑐᕆᐊᖃᓕᕋᐃᑉᐸᑕ. ᓱᖅᑯᐃᒪᔪᖓ ᑕᐃᒪᐃᑦᑐᖃᖅᑎᑕᐅᒐᔭᕆᐊᖏᑦ 
ᑕᒫᓂ ᐃᖃᓗᓐᓂ. ᐃᖅᑲᓇᐃᔭᖅᑏᑦ ᐊᑯᓃᖅᑐᓄᑦ ᐅᕙᑦᓯᐊᕈᒋᐊᒨᖓᔪᓂᓪᓗ ᐸᕐᓇᐅᑎᓪᓚᕆᓕᐅᖅᑐᑦ. 
 
ᑕᒪᒃᑯᐊᓕᒫᑦ ᒫᓐᓇ ᐃᖅᖃᓇᐃᔮᕆᔭᐃᑦ. ᐃᖅᑲᓇᐃᔭᖅᑏᑦ ᖃᐅᔨᒪᔪᑦ ᑭᓪᓛᓕᓐᓇᖅᑐᓂᒃ ᐃᑯᒪᐅᑎᓄᑦ ᐊᒻᒪᓗ 
ᓯᕗᓂᖓᖒᖅᑐᒥᒃ ᓇᓚᐅᑦᓵᕈᑎᓕᐅᖅᓯᒪᔪᑦ ᖃᖓ ᐊᖐᒃᑭᒐᔭᕐᒪᖔᑕ ᐃᖃᓗᓐᓂ ᐊᒻᒪᓗ ᐊᑯᓃᖅᑐᓂᒃ 
ᐃᖅᑲᓇᐃᔮᓖᑦ ᐋᖅᑭᑦᓯᒪᒍᑕᐅᒍᓐᓇᕋᓱᐊᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ ᑐᑐ. 
 
ᐊᐱᖅᑯᑦ 095 - 2(1): ᒥᑭᓪᓂᖅᐸᐅᔪᓐᓇᖅᑐᖅ ᒪᓕᒐᖅ ᖃᓄᐃᓕᖓᓂᖏᓐᓄᑦ ᑳᓐᑐᕌᑦᑕᐅᓯᒪᔪᑦ ᐃᓪᓗᐃᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᓪᓗᓕᕆᔨᕐᔪᐊᒃᑯᑦ. 

ᐱᓇᓱᐊᕈᓯᐅᔪᔪᒥ ᒥᓂᔅᑕ ᐊᓚᒃᑲᐃᔪᒻᒪᑦ ᑎᑎᖅᑲᓂᒃ ᐊᔾᔨᖏᓐᓂᒃ ᐃᓪᓗᐃᑦ ᓱᕈᑉᐸᓪᓕᐊᓂᖏᑕ 
ᖃᐅᔨᓴᖅᑕᐅᒍᑎᒋᓯᒪᔭᖏᓐᓂᒃ ᐃᓚᖏᓐᓄᑦ ᐃᓪᓗᐃᑦ ᓂᐅᕕᐊᖑᓯᒪᔪᑦ ᐊᕐᕕᐊᕐᒥ. ᐅᖃᖅᑏ, ᒪᕐᕉᒃ 
ᓱᕈᑦᓯᒪᓂᖃᕐᓂᑰᒃ 57-ᐳᓴᓐᑎᓂᒃ ᓂᐅᕕᐊᕆᕙᓪᓕᐊᓂᕐᒧᑦ ᐊᑎᓕᐅᕈᑕᐅᓚᐅᙱᓐᓂᖏᓐᓂ. 
 
ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᒥᑭᓐᓂᖅᐹᖑᔪᓐᓇᖅᑐᓂᑦ ᒪᓕᒐᖅᑕᖃᖅᑲ ᓇᓗᓇᐃᔭᐃᒍᑎᒋᔪᓐᓇᖅᑕᒥᓐᓂᒃ 
ᐊᑎᓕᐅᕆᐊᖃᕐᒪᖔᕐᒥᒃ ᐊᑎᓕᕈᑎᖃᕆᐊᑲᙱᓐᒪᖔᕐᒥᓪᓘᓐᓃᑦ ᓂᐅᕕᖅᐸᓪᓕᐊᓂᕐᓄᑦ ᖃᓄᐃᓐᓂᓕᓐᓄᑦ 
ᖃᓄᑐᐃᓐᓇᖅ ᐃᓪᓗᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᖓᔪᖅᑳ ᐲᑕ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᒃ: ᖁᔭᓐᓇᒦᒃ ᐅᖃᖅᑏ. ᐃᓛᖃᐃ ᐃᓚᖓ ᑭᐅᔾᔪᑎᐅᑉ ᐃᒪᐃᓕᖓᔪᖅ, ᖃᓄᐃᙱ, 100 
ᐱᐅᔫᓂᕋᐃᒍᑕᐅᓗᓂ. 
 
ᑕᐃᒪ ᓇᓗᓇᐃᔭᓕᕐᒥᓗᒍ ᐅᑎᒧᖔᖅ ᐃᖏᕐᕋᓪᓗᒍ, ᑎᑭᐅᑎᕋᑕᕐᓗᒍ ᖃᑦᓯᑐᐃᓐᓇᕐᒧᑦ ᓈᓴᐅᒻᒧᑦ ᐃᓱᓕᑦᑎᓪᓗᒍ 
ᐅᓪᓗᖅ ᖃᐅᔨᓴᕇᖅᑐᖃᖅᑲᐅᑎᓪᓗᒍ. ᐅᖃᖃᑎᒋᑦᓱᒋᑦ ᐃᖅᑲᓇᐃᔭᖅᑎᒃᑲ, ᖃᓄᐃᑦᑑᓂᖏᑦ ᐊᑐᓂᑦ ᐃᓪᓗᐃᑦ 
ᖃᐅᔨᓴᖅᑕᐅᓲᑦ ᐊᒻᒪᓗ ᐋᖅᑭᒋᐊᖅᑕᐅᓂᑦᓴᖏᑦ ᖃᖓᒃᑯᑦ ᐋᖅᑭᑦᓱᖅᑕᐅᑦᓱᑎᒃ ᐃᓱᖏᓪᓗ 
ᐱᔭᕇᖅᑕᐅᒪᕕᒋᖏᖓᓕᖏᑕ. 
 
ᑕᑯᒋᐊᕈᑦᑎᒍ ᐊᓚᒃᑲᖅᓯᒪᔭᒃᑲ ᑎᑎᖅᑲᐃᑦ, ᐅᖃᖅᑏ, 57-ᐳᓴᓐᑏᑦ ᖃᐅᔨᒪᕈᑎᒥᒡᓂᑦ ᖃᒧᐃᑦᑑᓕᕐᒪᖔᖅ ᐃᓪᓗ, 
ᑕᒪᓐᓇ ᑕᑯᑎᑦᓯᒋᐊᕐᓂᐅᒥᒪᔪᖅ ᐱᐅᓯᒋᐊᖅᑕᐅᒋᐊᖃᕆᐊᖏᑕ ᐃᖅᑲᓇᐃᔮᒑᓗᒋᒐᓚᓪᓗᒋᑦ ᑕᐃᒃᑯᐊ ᐃᓪᓗᐃᑦ 
ᐊᒻᒪᓗ, ᑕᐃᒪᐃᑦᑕᕋᓗᐊᕐᒪᑕ, ᑐᑭᖃᕈᑎᒋᙱᑕᖓ ᓇᒥᑐᐃᓐᓈᖅᑑᑉ ᐃᓪᓘᑉ, ᑕᕝᕘᓇ, ᐊᑐᕋᑦᓴᐅᒐᔭᙱᒋᐊᖓ. 
ᐃᒪᐃᒍᓐᓇᖅᑐᖅ, ᓄᑕᕋᒃᔭᐅᓂᑦᓴᖏᑦ ᓴᓇᔭᐅᒋᐊᖃᕐᓂᖏᓪᓗ ᓱᖅᑯᐃᖅᓯᔾᔪᑕᐅᓲᖑᒻᒥᔪᑦ ᐊᒻᒪᓗ 
ᓱᖅᑯᐃᖅᓯᒐᐃᒐᒥᒃ ᓇᔪᕋᑦᓴᐅᙱᒋᐊᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᒥᓂᔅᑕ ᐅᖃᑐᐊᖅᐸᑦ ᑕᐃᓐᓇ ᐃᓪᓗ ᓱᒃᑰᓗᐊᕆᐊᖓ ᐅᕝᕙᓗ 
ᓇᔪᕋᑦᓴᐅᙱᒋᐊᖓ, ᐅᖃᖅᑳ ᓱᓕ ᓂᐅᕕᐊᖃᕈᓐᓇᕆᐊᑦᓴᖅ ᐋᖅᑭᒋᐊᖅᑕᐅᒍᑎᑦᓴᒫᖏᓐᓄᑦ 
ᐸᕐᓇᐅᑎᑕᖃᓚᐅᑐᐊᖅᐸᑦ. 
 
ᐅᖃᖅᑏ, ᐃᓱᒪᑐᐃᓐᓇᖅᑐᖓ, ᓱᒐᒥ ᓂᐅᕕᖅᒐᓪᓕᐊᒍᑎᒥᒃ ᐊᑎᓕᐅᕐᕕᐅᔪᖃᕐᓂᖅᑲ, ᐊᓪᓛᑦ ᓯᕗᓂᖓᒍᑦ ᑕᐃᒃᑯᐊ 
ᐃᓪᓗᐃᑦ ᓇᔪᕋᑦᓴᕈᓚᐅᖅᑎᓐᓇᒋᑦ. ᖃᐅᔨᒪᔪᖓ, ᐅᖃᖅᑏ, ᑭᓇᑐᐃᓐᓇᓕᒫᖅ ᐃᓪᓗᕋᓛᕐᒥᐅᖑᒋᐊᕈᓐᓇᖅᑐᖅ 
ᓇᒥᑐᐃᓐᓇᖅ ᐊᒻᒪᓗ ᓂᐅᕕᐊᖑᖁᓇᔭᖅᑕᒃᑲ ᒐᕙᒪᒧᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓘᓂᐊᓕᖅᑎᓪᓗᒋᑦ. 
 
ᖃᐅᔨᒪᔪᖓ ᐊᒥᓱᐊᓗᓐᓂᒃ ᐃᓪᓗᕋᓚᖃᐅᖅᑐᖅ ᑕᒫᓂ ᐃᖃᓗᒻᓂ ᓱᖅᑯᐃᒪᑦᓯᐊᖅᓱᖓᓄ ᐊᑦᓱᐊᓗᒃ ᓇᒻᒥᓂᒡᓕᑦ 
ᑖᒃᑯᓂᖓ ᓂᐅᕕᐊᖑᕙᓪᓕᐊᖁᔨᓇᔭᖅᑐᑦ ᐊᒻᒪᓗ ᐋᖅᑭᒋᐊᕆᒌᖅᓯᒪᒍᒪᓂᖃᑦᓯᐊᕋᔭᖅᓱᑎᒃ ᖃᖓᒃᑯᑦ 
ᐱᔭᕇᖅᓯᒪᒋᐊᖃᓈᕋᓗᐊᖅᐸᑕ, ᐱᔾᔪᑎᒋᓗᒍ ᐃᓪᓗᑦᓴᑭᓪᓕᐅᖅᑎᑕᐅᕙᓐᓂᖏᑦ ᐃᖅᑲᓇᐃᔭᖅᑏᑦ ᑕᒫᓃᑦᑐᑦ. 
 
ᑕᒪᓐᓇ ᐱᓕᕆᕕᐅᑉ ᑕᐃᒪᐃᕝᕕᒋᔪᓐᓇᕋᔭᖅᑲᐅᒃ. ᐊᖏᖅᑕᐅᓂᖃᑦᓯᐊᕈᓐᓇᕋᔭᖅᑳ ᒐᕙᒪᒧᑦ 
ᓂᐅᕕᖅᐸᓪᓕᐊᒍᑕᐅᒍᓐᓇᕐᓗᓂ ᐃᓪᓗᓂᒃ ᑕᐃᒪᐃᑦᑐᓂᒃ. ᐅᖃᐅᑎᒋᓗᒍ ᑕᐃᒪ ᐃᓪᓗ ᓇᔪᕋᑦᓴᐅᖏᑉᐸᑦ ᑭᓯᐊᓂ 
ᓴᓇᒋᐊᖅᑕᐅᓪᓚᕆᓛᕐᓂᐊᖅᐸᑦ ᓇᔪᕋᑦᓴᕈᕐᓗᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ, ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐃᓱᒪᔪᖓ ᐊᑕᕕᒌᓐᓇᖔᕈᒪᒐᔭᕆᐊᖏᑦ ᐃᓪᓗᐃᑦ ᑕᐃᒃᑯᐊ 
ᐊᐱᖅᑐᑏᑦ ᐊᒻᒪᓗ ᖃᐅᔨᓇᓱᐊᒑᕐᓗᖓ ᖃᓄᖅ ᓂᐅᕕᖅᐸᓪᓕᖓᓕᕐᓂᕐᒪᖔᑕ ᑖᒃᑯᓂᖓ ᐃᓪᓗᓂᒃ. 

ᐱᐅᓂᖅᐸᐅᒍᑎᖓᓕ ᑐᓴᐅᒪᑎᑕᐅᒍᑎᒪ ᐊᑎᓕᕐᕕᖃᕐᓂᕐᒪᑕ ᑖᒃᑯᓂᖓ ᓂᐅᕕᖅᐸᓪᓕᐊᒍᑎᓂᒃ ᒪᕐᕉᒃ 
ᐱᔾᔪᑎᒥᓂᖏᒃ ᓱᖅᑯᐃᖅᑕᐅᑦᓱᑎᒃ ᐱᔾᔪᑎᑦᓴᖏᑦ. ᐊᐃᑉᐹ ᐅᓇ, ᐃᖅᑲᓇᐃᔮᓂᒃ ᓄᑦᑎᑎᖅᑎᕆᓂᖅ, 
ᖃᐅᔨᑦᓴᐅᑎᒋᒐᓱᐊᕆᐊᖃᓚᐅᖅᓯᒪᒐᒥᒃ ᐃᓪᓗᑦᓴᒥᒃ ᑕᐃᑲᓂ ᓄᓇᓕᓐᓂ ᑐᙵᕕᒋᑦᓱᒋᑦ ᐃᖅᑕᑲᓇᐃᔮᑦ 
ᓂᕆᐅᒋᔭᐅᔪᑦ. 
 
ᑕᐃᔅᓱᒪᓂ, ᐅᖃᖅᑏ, ᑐᑭᓯᓇᑦᑎᐊᕐᓗᖓ, ᖃᐅᔨᒪᓇᑦᑕᐅᑎᒋᓚᐅᖅᑯ ᐃᓪᓗᔅᓴᐃᑦ ᐊᑐᕋᔅᓴᐅᑦᑕᐅᑎᒋᓂᐊᙱᑦᑐᑦ 
ᐊᑎᓕᐅᖅᑕᐅᑎᓪᓗᒋᑦ. ᑭᓯᐊᓂᓕ, ᓂᕆᐅᒋᔭᐅᔪᑦ ᐃᖅᑲᓇᐃᔮᔅᓴᑦ ᑕᕝᕗᖓ ᐊᕐᕕᐊᓄᑦ ᖃᐅᔨᓇᓚᐅᖅᑯ 
ᐊᑎᓕᐅᕐᖓᑕ ᐊᑐᖅᑐᐊᕈᑎᒥᑦ ᓴᓇᔭᐅᖅᑳᕆᐊᖃᓚᐅᖅᑯᑦ ᑖᒃᑯᓄᖓ ᐃᓪᓘᔪᓄᑦ. ᑕᒪᒃᑯᐊᖑᓚᐅᖅᑯᑦ 
ᐃᓱᒪᓕᐅᕈᑕᐅᔪᑦ ᐊᑐᖅᑐᐊᕈᑎᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᖓᑕ ᖃᐅᔨᓴᖅᑕᐅᓂᒥᓂᖏᑦ ᓅᕖᕝᕙ 2002, ᐱᑕᖃᓚᐅᖅᑳ 
ᖃᖓᒃᑯᑦ ᐅᕝᕙᓘᓐᓃᑦ ᑭᓱᓂ ᐱᔭᕆᐊᖃᕐᑐᓂᑦ ᐅᖃᕐᓯᒪᔪᑕᖃᓚᐅᖅᑳ ᓴᓇᔭᐅᒋᐊᓕᓐᓂ ᖃᖓᒃᑯᑦ 
ᐱᔭᕇᖅᑕᐅᓯᒪᒋᐊᖃᕐᒪᖔᑕ? 
 
ᐃᒫ ᐅᖃᕋᓱᒃᐳᖓ, ᐊᑭᓖᓂᐊᕈᑦᑕ ᓱᕋᒃᓴᓯᒪᔪᓂᑦ, ᐊᖏᕐᕋᔅᓴᐅᖏᑦᑐᓂᑦ, ᐱᑕᖃᕐᑐᔅᓴᐅᓚᐅᖅᑯ 
ᓴᓇᔭᐅᔭᕆᐊᓕᓐᓂ, ᐊᖓᔪᖅᑳ ᐅᖃᓚᐅᕐᖓᑦ, ᑕᒪᒃᑯᐊ ᐃᓪᓗᐃᑦ ᓇᔪᖅᑕᐅᔪᓐᓇᖅᓯᖁᓪᓗᒋᑦ ᖃᖓᓪᓚᑦᑖᒃᑯᑦ. 
ᐊᖓᔪᖅᑳᖑᔪᖅ ᐊᐱᕆᔪᒪᕙᕋ ᑕᐃᒪᐃᑦᑐᑕᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄᑦ, ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇ ᑐᑭᓯᔭᐅᓯᒪᓚᐅᖅᑯ ᑕᒪᒃᑯᐊ ᓴᓇᔭᐅᔭᕆᐊᓖᑦ 
ᖃᖓᒃᑯᑦ ᐱᔭᕇᖅᑕᐅᓯᒪᒋᐊᖃᕐᒪᖔᑕ. ᖃᖓᒃᑰᓂᖏᑦ ᐋᖅᑭᑦᑕᐅᓚᐅᖅᑯᑦ, ᑭᓯᐊᓂᓕ ᐅᖓᕙᕆᐊᖅᑕᐅᓂᖏᑦ 
ᑭᓱᒧᑦ ᐱᔾᔪᑎᖃᕐᒪᖔᑕ ᖃᐅᔨᒪᓇᙱᓚᑦ. ᐱᔾᔪᑎᖃᕐᓯᒪᕗᑦ ᐊᑕᐅᓯᙱᑦᑐᓂᑦ, ᐊᑐᖅᑕᐅᔪᔅᓴᓂᑦ ᐊᒻᒪᓗ 
ᐃᖅᑲᓇᐃᔮᕆᔭᐅᔭᕆᐊᓖᑦ ᐃᓪᓘᔪᒥᑦ, ᑭᓯᐊᓂᓕ ᐋᖅᑭᑦᑕᐅᓯᒪᓂᖏᑦ ᑎᑎᖅᑕᐅᓯᒪᓚᐅᖅᑯᑦ ᑕᐃᔅᓱᒪᓂ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᑦ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᐊᖏᕈᑎᐅᑉ ᐃᓗᐊᓂ 
ᐅᖃᖅᓯᒪᔪᑕᖃᓚᐅᖅᑳ, ᑕᒪᓐᓇ ᓴᓇᔭᐅᓂᕆᔭᖓ ᐱᔭᕇᖅᑕᐅᖏᑉᐸᑦ ᐊᒻᒪᓗ ᑕᒪᒃᑯᐊ ᐃᓪᓗᐃᑦ ᓈᒻᒪᑦᑐᒧᑦ 
ᓴᓇᔭᐅᙱᑉᐸᑕ ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᓄᖅᑲᕐᑎᑕᐅᓂᐊᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ:ᖁᔭᓐᓇᒦᒃ, ᐅᖃᖅᑎ. ᑭᐅᓗᒍ ᐊᐱᖅᑯᓯᕆᔭᖓ, ᐊᑕᐅᓯᕐᒥᑦ ᑐᑭᓯᓇᖅᑎᑦᑎᔪᒪᕗᖓ. 
ᑕᐃᒪᐃᑦᑑᑎᓪᓗᒋᑦ, ᐃᓪᓗᓂ ᐱᑕᖃᕆᐊᖃᓪᓚᕆᑦᑎᓪᓗᒋᑦ, ᑕᒪᒃᑯᐊ ᑕᑯᓐᓇᖅᑐᒋᑦ ᖃᓄᐃᑦᑑᓂᖏᑦ ᐃᓪᓗᐃᑦ 
ᑕᒪᒃᑮᓐᓄᑦ ᐊᖏᕐᓂᐅᓴᔫᓐᓄᒃ ᖃᓄᐃᓕᐅᕈᓐᓇᕐᓂᐅᔪᖅ ᐱᑕᖃᕐᑎᑕᐅᖃᓚᐅᖅᑯ. ᐃᓪᓗᐃᑦ ᐱᔭᐅᓂᐅᓴᔪᑦ 
ᖃᖓᒃᑰᓂᖏ ᐱᔭᕇᕐᕕᔅᓴᕆᔭᖏᑦ. 

ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᐊᐱᖅᑯᓯᐅᔪᖅ ᓄᖅᑲᕐᑎᑕᐅᓂᖓᓂᑦ ᐊᑐᖅᑐᐊᕈᑎᐅᔪᒥᑦ 
ᐊᖏᕈᑎᐅᔪᒥᑦ, ᐱᓕᕆᕕᒋᔭᕗᑦ ᐃᖅᑲᓇᐃᔮᖃᕐᓯᒪᒻᒪᕆᒃᐳᖅ ᐅᓪᓘᓕᖅᑐᓂᑦ 15-30-ᓂᑦ ᖃᓄᐃᓕᐅᕈᓐᓇᓂᑦᑎᓐᓂ 
ᐊᖏᕈᑎᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᓰᑦ. ᑰᓕ. 
 
ᐊᐱᖅᑯᑦ 096 - 2(1): ᓴᓇᔪᓕᕆᓂᕐᒥᑦ ᐱᓕᕆᐊᖑᔪᖅ -ᐊᐅᓪᓚᐅᑎᐅᔪᖅ ᐊᒻᒪᓗ ᑐᔪᕐᒥᕕᖓ 

ᐊᑭᓕᖅᓱᖅᑕᐅᓂᐅᔪᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᔭᕋ ᑐᕌᖅᑎᒍᒪᕙᕋ ᐊᖓᔪᖅᑳᖑᔪᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐱᔾᔪᑎᖃᕐᑐᖅ ᓴᓇᔪᓕᕆᓂᕐᒥᑦ ᐃᓕᓐᓂᐊᕐᓂᖅ. ᖁᔭᓐᓇᒦᕈᒪᕙᕋ ᐊᖓᔪᖅᑳᖑᔪᖅ 
ᐱᑕᖃᕐᑎᑦᑎᓂᖓᓄᑦ ᓴᓇᔪᓕᕆᓂᕐᒥᑦ ᐃᓕᓐᓂᐊᕐᕕᒻᒥ ᓄᓇᕗᒻᒥ. ᒫᓐᓇᐅᔪᖅ, ᐊᒥᓲᔪᑦ ᐃᓄᐃᑦ ᓱᓕ ᓄᓇᕗᑦ 
ᓯᓚᑖᓄᑦ ᐃᓕᓐᓂᐊᕆᐊᖅᐸᒃᐳᑦ ᓴᓇᔪᓕᕆᓂᕐᒧᑦ. 
 
ᐊᖓᔪᖅᑳᖑᔪᖅ ᐅᖃᐅᔾᔨᒋᐊᕈᓐᓇᖅᑳ, ᑖᒃᑯᐊ ᐃᓄᐃᑦ, ᓱᕐᓗ ᐊᐅᖅᑭᑦᑎᓂᕐᒥᑦ ᐅᕝᕙᓘᓐᓃᑦ ᐊᖏᔪᓂᑦ 
ᐊᐅᓚᑦᑎᔪᓐᓇᓂᕐᒥᑦ ᓄᓇᓯᐅᑎᐅᔪᓂᑦ, ᑕᒪᒃᑯᐊ ᖃᖓᑦᑕᐅᑎᕆᔭᖏᑦ ᐊᑭᓕᖅᓱᖅᑕᐅᕚᑦ ᒐᕙᒪᒃᑯᓐᓄᑦ 
ᐊᒻᒪᓗᑦᑕᐅᖅ ᐃᓕᓐᓂᐊᕈᑎᒋᔭᖓ, ᑐᔪᕐᒥᕕᒋᔭᖓ ᐊᒻᒪᓗ ᓂᕆᔾᔪᑎᔅᓴᖏᑦ, ᐃᓕᓐᓂᐊᕐᑎᐅᔪᑦ ᓇᒻᒥᓂᖅ 
ᐊᑭᓖᖃᑦᑕᕆᐊᖃᖅᑳᑦ ᓂᕿᖏᓐᓄᑦ ᐊᒻᒪᓗ ᑐᔪᕐᒥᕕᖓᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᑯᑎᒎᓇ ᐱᓕᒻᒪᒃᓴᕆᐅᒃᓴᓂᕐᒧᑦ ᐃᓕᓐᓂᐊᕐᕈᑎᑎᒍᑦ, 
ᒪᓕᑦᑐᓂ ᖃᓄᐃᑦᑑᒪᖓᑖ ᐱᓕᒻᒪᒃᓴᕆᐅᓴᓂᕐᒧᑦ ᐊᒻᒪᓗ ᐃᓕᓐᓂᐊᖅᑎ ᓇᒧᓐᖓᕋᔭᕐᒪᖔᑕ. 
 
ᐆᑦᑑᑎᒋᓗᒍ, ᐃᓕᓐᓂᐊᖅᑎ ᐃᓕᓐᓂᐊᖅᐸᑦ ᐅᐊᔭᓕᕆᔨᐅᓂᕐᒧᑦ, ᐊᒻᒪᓗ ᐊᐅᓚᖅᑎᑕᐅᓗᓂ ᓇᐃᑦᒧᑦ, ᐋᐳᑕᐅᑉ 
ᐅᐊᓐᓇᖓᓂ ᐃᓕᓐᓂᐊᖅᕕᒃ ᓄᑖᖑᐸᓪᓕᐊᔪᓄᑦ ᐊᑐᖅᑕᐅᓯᒪᒍᓐᓇᖅᑐᓄᑦ ᐅᕝᕙᓘᓐᓂᑦ ᓴᐃᑦ ᐅᑯᐊᖑᔪᑦ ᓂᒋᐊᓂ 
ᐋᐴᑕᐅᑉ ᐃᓕᓐᓂᐊᕐᕕᒃ ᓄᑖᖑᐸᓪᓕᐊᔪᓄᑦ ᐊᑐᖅᑕᐅᓯᒪᒍᓐᓇᖅᑐᓄᑦ, ᐊᒻᒪᑕᐅᖅ ᑐᔪᒻᒥᕕᖃᕐᓂᕐᓗ. 
 
ᐃᓕᓐᓂᐊᕐᕆᐊᒃᓯᒪᔪᖅ ᓲᕐᓗ, ᓯᓚᑦᑐᕐᓴᖅᕕᖓᓂ ᕗᐊᕐᑦ ᓯᒥᔅᒥ, ᑕᐃᒪᓕ ᐊᑦᔨᑐᐃᓐᓇᕆᒐᔭᖅᑳ. ᐃᓚᖏᑎᒍᑦ, 
ᐅᖃᖅᑏ, ᐅᑎᕈᑎᖏᓐᓄᓪᓗ ᐊᓯᖏᑦᑕᐅᖅ, ᐱᑕᖃᑦᑎᑕᐅᒍᓐᓇᕐᒥᔪᑦ, ᑐᓐᖓᕕᖃᕐᓗᓂ ᐊᑯᓂᐅᓂᖓᓄᑦ 
ᐃᓕᓐᓂᐊᕋᔅᓴᐅᑉ. 
 
ᐊᒥᓲᓂᖅᓴᑎᒍᑦ, ᐃᖅᑲᓇᐃᔭᕆᓛᖅᑕᒥᓄᑦ ᐃᓕᓐᓂᐊᖅᑐᐃᑦ ᓴᓇᒋᐅᔅᓴᓂᕐᒧᑦ ᐃᓕᓐᓂᐊᕐᓂᒃᑯᑦ, 
ᐃᖅᑲᓇᐃᔭᕈᓐᓇᑐᒻᒪᕆᐊᓘᔪᑦ ᑕᕝᕙᓂ. ᐸᐃᑉᐹᖅᑖᕆᐊᖃᑦᑎᓪᓗᒋᑦ ᐱᓇᓱᐊᖅᑎᓪᓗᒋᑦ ᐊᕕᑦᑐᖅᓯᒪᔪᓄᑦ 
ᐊᔪᓐᖏᒍᑎᒥᓂᒃ ᐅᕝᕙᓘᓐᓃᑦ ᐊᐅᑉᐸᖅᑐᖅ ᓇᕿᑕᐅᓂᒃᑯᑦ, ᑕᐃᑲᓂ ᐊᐅᓚᖅᑎᑕᐅᖃᑦᑕᖅᑐᑦ ᓯᓚᑖᓄᑦ ᓄᓇᖓᑕ 
ᐊᒻᒪᓗ ᐊᑭᖏᑦ ᐊᑭᓕᖅᑕᐅᓯᒪᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ, ᑮᓕ.  
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥ, ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᑮᓇᐅᔭᐃᑦ ᑕᒪᑐᒧᖓ, ᐃᐳᕈ 1 
ᐊᓂᒍᕋᑖᕋᑦᑎᒍ ᐊᒻᒪᓗ ᐱᑕᖃᒻᒪᑦ ᐃᓄᓐᓂᒃ ᐊᐅᓚᖃᑦᑕᖅᓯᒪᔪᓂᒃ ᓅᕙ ᓯᕖᓴᒧᑦ ᐃᓕᓐᓂᐊᕐᕆᐊᖅᑐᑎᒃ 
ᓴᓇᒋᐅᒃᓴᓂᕐᒧᑦ ᐊᒻᒪᓗ ᑐᓴᖅᓯᒪᓪᓗᖓ ᐊᑭᓖᒋᐊᖃᒻᒪᑕ ᓇᒻᒥᓂᖅ ᐃᓪᓗᕈᓯᕆᔭᒥᓄᑦ ᐊᒻᒪᓗ ᑐᔪᒻᒥᕕᒻᒥᓄᑦ. 
 
ᐃᖅᑲᓇᐃᔮᖃᕋᑎᒃ ᐅᓪᓗᓕᒫᖅᓯᐅᑎᒥᒃ. ᖃᓄᐃᒻᒪᓪᓕ ᐱᓕᕆᕕᓯ ᐊᑭᓕᖅᓱᐃᖏᓚᑦ ᑖᒃᑯᓂᖓ ᐃᓄᓐᓂᒃ 
ᐃᓕᓐᓂᐊᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑏ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑏ, ᖃᐅᔨᒪᔭᖃᖏᑦᑐᖓ ᑕᐃᒪᓐᓇᐃᑦᑐᖃᖅᓯᒪᒻᒪᖔᖅ 
ᐃᓕᓐᓂᐊᖅᑎᓂᒃ ᓅᕙ ᓯᑰᓴᒥᓯ. 
 
ᐊᓕᐊᓇᐃᒍᓱᑦᑐᖓ ᒪᓕᒐᓕᐅᖅᑎ ᐅᖃᐅᓯᕆᒻᒪᒍ ᐅᕙᓐᓄᑦ ᐊᒻᒪᓗ ᒪᓕᒐᓕᐅᖅᑎ ᑐᓴᖅᑎᑦᑎᓂᐊᕐᕈᓂ 
ᐊᖓᔪᖅᑳᒥᒃ, ᐅᕙᓐᓂᒃ, ᐱᓕᕆᕕᒃ, ᐱᓕᕆᐊᕆᔪᓐᓇᕐᓂᐊᖅᑕᕗᑦ ᐊᒻᒪᓗ ᑐᑭᓯᒋᐊᕐᓗᑕ ᖃᓄᐃᓕᖓᑦᑕᕐᒪᖔᖅ. 
 
ᒪᓕᒐᑦᑎᒍᓪᓕ, ᐅᖃᖅᑏ, ᐃᓕᓐᓂᐊᖅᑏᑦ ᐊᐅᓚᑦᑎᑕᐅᑉᐸᑕ ᓄᓇᕗᒻᒥᑦ ᖃᓪᓗᓈᓃᑦᑐᒧᑦ, ᓄᓇᕗᑦ ᓯᓚᑖᓄᑦ, 
ᓄᓇᑦᑎᐊᕐᖑᒍᓐᓇᒥᒻᒪᑦ, ᐅᖃᖅᑲᐅᒐᒪᐃᓛᒃ, ᑕᐃᒃᑯᐊ ᐊᑭᖏᑦ ᐊᑭᓕᖅᑕᐅᓯᒪᕙᒻᒪᑕ. 
 
ᑖᒃᓱᒧᖓᓕ, ᐃᓕᓐᓂᐊᖅᑏᑦ ᐃᓕᓐᓂᐊᖅᕕᒋᔭᖏᓐᓄᑦ, ᐃᓘᓇᑎᒃ ᐃᓕᓐᓂᐊᖅᑏᑦ ᐃᓕᓐᓂᐊᕐᕆᐊᒃᑲᓂᖅᑐᑦ 
ᖁᑦᑎᓂᖅᓴᒧᑦ, ᒪᓕᒐᓕᐅᖅᑎ ᖃᐅᔨᒪᔪᖅ ᐊᔪᓐᖏᑦᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒥᒃ, ᑖᒃᑯᑎᒎᓇ ᑮᓇᐅᔭᐃᑦ 
ᐃᑲᔪᕈᑎᐅᕙᑦᑐᑦ ᐃᓕᓐᓂᐊᖅᑎᓄᑦ. 
 
ᑕᐃᒪᓕ, ᐅᖃᐅᓯᐅᖅᑲᐅᔪᖅ ᓅᕙ ᓯᑰᓴᒥ ᐃᓕᓐᓂᐊᖅᑏᑦ, ᒪᓕᒐᓕᐅᖅᑎ ᓇᓗᓇᐃᖅᓯᑲᓐᓂᕈᓐᓇᖅᑲᑦ ᐊᒻᒪᓗ 
ᖃᐃᔨᒋᐊᕐᓂᐊᕐᕋᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 097 – 2(1): ᐱᑦᔪᑎᖓ Hᐋᒻᓚᒃᑯᑦ ᐊᑭᓕᒃᓴᖃᕐᓂᕆᓕᖅᑕᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ. 
ᐊᓕᐊᓇᐃᒍᓱᓚᐅᕐᕋᒪ ᑐᓴᕋᒪ ᐱᓕᕆᕕᐊ ᐱᓕᕆᐊᖃᑦᑐᖅ ᐃᑲᔪᖅᑐᑎᒃ ᕼᐋᒻᓚᒃᑯᓐᓂᑦ 
ᐊᑭᓕᒃᓴᖃᕈᓐᓃᖅᑎᑕᐅᓇᓱᐊᖅᑐᑎᒃ. 
 
ᐃᓱᒪᑐᐃᓐᓇᖅᑐᖓ, ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᒪᓕᒐᓕᐅᖅᕕᒻᒥ ᐊᒻᒪᓗ ᐃᓄᓐᓄᑦ 
ᑕᑯᓐᓈᖅᑐᓄᑦ ᑕᓚᕖᓴᒃᑯᑦ, ᓱᓇᐅᕙᑦ ᐱᒻᒪᕆᐅᔪᑦ ᐱᑦᔪᑎᒋᔭᖏᑦ ᕼᐋᒻᓚᐃᑦ ᐊᑭᓕᒃᓴᖃᓯᕙᑉᐸᑦ ᓯᕗᓪᓕᖅᐹᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ, ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒪ ᐊᐱᖅᑯᑎᒥᒃ, ᐱᑦᔪᑎᑕᖃᑦᑐᖅ ᓄᓇᓖᑦ 
ᖃᓄᐃᒻᒪᑦ ᐊᑭᓕᒃᓴᑖᖃᑦᑕᕐᓂᖏᓐᓄᑦ. 
 
ᐊᒥᓱᑎᒍᑦ, ᑎᑎᖅᑲᑎᒍᑦ ᖃᐅᔨᓇᖅᓯᒪᔪᖅ ᐃᓚᖏᑦ ᐊᑐᓗᐊᖃᑦᑕᖅᑐᑦ ᑮᓇᐅᔭᓂᒃ ᑮᓇᐅᔭᖁᑎᖏᑕ ᐅᖓᑖᓄᑦ, 
ᐃᓚᖏᑦ ᑮᓇᐅᔭᖅᑐᖅᑐᓂᒃ ᐱᓕᕆᐊᖃᓕᖅᐸᑦᑐᑦ ᑮᓇᐅᔭᖃᕈᑎᒋᓂᐊᖅᑕᖏᓐᓂᒃ ᐱᓚᐅᕐᕋᑎᒃ. ᐊᒥᓲᓂᖅᓴᑎᒍᑦ, 
ᐃᖅᑲᓇᐃᔭᖅᑎᖃᑦᑎᐊᖏᓐᓂᕐᒧᑦ ᐱᔪᓐᓇᑎᐊᖅᑐᓂᒃ ᐱᑕᖃᖏᓗᐊᖅᓯᒪᔪᖅ ᐊᐅᓚᑦᑎᓂᕐᒧᑦ ᑮᓇᐅᔭᓕᕆᓂᕐᒥᒃ 
ᐃᓚᖏᓐᓄᑦ ᓄᓇᓖᑦ ᒐᕙᒪᕋᓛᖏᓐᓄᑦ ᐊᔪᓕᕈᑕᐅᓯᒪᔪᑦ. 
 
ᑕᐃᒪᓕ, ᐊᑦᔨᒌᖏᑦᑐᑦ ᐱᑦᔪᑕᐅᔪᑦ ᖃᓄᐃᒻᒪᑦ ᓄᓇᓖᑦ ᐊᑭᓕᒃᓴᑖᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᒪᕐᒥᑲᓴᒃ ᕼᐋᒻᓚᑦᖑᔪᖅ ᐊᓪᓚᒃᑎᑖᖃᑦᑕᕐᒪᑕ, ᐃᑲᔪᖅᑎᖏᓐᓂᒃ ᐊᓪᓚᑦᑏᑦ 
ᐅᕝᕙᓘᓐᓃᑦ ᑮᓇᐅᔭᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ, ᐱᔪᓐᓇᓪᓚᕆᑦᑐᓂᒃ ᐃᓄᓐᓂᒃ ᐊᒻᒪᓗ ᑲᒪᓇᖃᑦᑕᕐᒪᑦ 
ᐃᓚᖏᑦ ᐅᕙᑦᑎᓐᓄᑦ ᑮᓇᐅᔭᓕᕆᓂᕐᒧᑦ ᐊᑲᐅᖏᓕᐅᕈᑎᖃᕐᓂᖏᓐᓄᑦ ᑮᓇᐅᔭᓕᕆᔨᓂᒃ 
ᐃᖅᑲᓇᐃᔭᖅᑎᖃᑦᑎᓪᓗᒋᑦ. 

ᐃᓱᒪᓪᓗᖓ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᖅ ᑐᑭᖃᕐᒪᖔᖅ ᐅᖃᑦᑎᓪᓗᒍ ᑕᒪᕐᒥᒃ ᓄᓇᓖᑦ 
ᒐᕙᒪᕋᓛᑕ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᖃᐅᔨᓴᖅᑕᐅᓂᖃᕐᓂᐊᕐᕆᐊᖏᓐᓂᒃ. ᑭᓱᒥᒃ ᕿᓂᕐᓂᐊᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᖁᐊᖅᓵᖅᑕᐃᓕᒋᔅᓯ ᑕᑯᒋᐊᖃ ᖃᓄᑎᒋ 
ᐃᓚᖏᑦ ᓄᓇᓖᑦ ᐊᒃᓱᕈᕈᑎᖃᖃᑦᑕᕐᒪᖔᑕ ᐃᓕᓐᓂᐊᕐᓂᖃᖅᑎᐊᖅᓯᒪᔪᓂᑦ ᐱᓯᒪᑦᑏᓐᓇᕆᐊᖓ 
ᑮᓇᐅᔭᓕᕆᕕᐅᔪᓂᑦ, ᑭᓯᐊᓂ ᑕᒪᓐᓇ ᐊᑐᖅᑕᐅᓂᐊᖅᐳᖅ ᖃᐅᔨᔾᔪᑕᐅᓗᓂ ᓴᙱᓂᖏᓐᓂᓄᑦ ᐊᒻᒪᓗ 
ᓴᙲᓐᓂᖏᓐᓂᑦ ᕼᐋᒻᓚᒃᑯᓐᓂᑦ ᐊᑐᖅᐸᑦᑐᑎᓪᓗ ᑕᒪᑐᒥᖓ ᑮᓇᐅᔭᓂᑦ ᐊᑐᓗᐊᖅᑕᐃᓕᒐᓱᐊᖅᑐᑎᒃ ᓗᓄ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᑦ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᒥᒃ ᐃᓗᐊᓐᖏᓕᐅᕈᑎᖃᖅᑰᔨᔪᖅ ᐊᒥᓱᓂᑦ ᑎᒥᐅᔪᓂᑦ ᐊᒻᒪᓗ 
ᐅᖃᐅᓯᐅᒋᐊᖃᖅᑐᓂᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᐃᓕᓐᓂᐊᖅᓯᒪᔪᓂᒃ ᑮᓇᐅᔭᓕᕆᔨᖃᙱᒻᒪᑕ. 
 
ᑕᐃᒪᐃᒻᒪᑦ ᕼᐋᒻᓚᒃᑯᑦ ᑕᐃᒪᓐᓇᒃ ᐃᓗᐊᓐᖏᓕᐅᕈᑎᖃᖅᓯᒪᖅᑰᔨᕗᑦ. ᐃᒻᒪᖃ ᑕᒪᓐᓇ ᐃᓕᓐᓂᐊᕈᑎᒃ 
ᓴᖅᑭᑕᐅᒋᐊᖃᖅᐳᖅ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ, ᐊᑲᐅᙱᓕᐅᕈᑎᐅᖅᑰᔨᒻᒪᑕ ᐅᕙᑦᑎᓐᓄᓕᒫᖅ. 
 
ᑭᓯᐊᓂ ᖃᐅᔨᔪᒪᕗᖓ, ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᐸᕐᓇᐅᑎᑕᖃᕐᒪᖔᖅ ᑕᒪᑐᒧᖓ, ᓇᓗᓇᖅᑐᒧᑦ 
ᐃᒥᓕᕆᓂᕐᒧᑦ ᐊᒻᒪᓗ ᐅᐊᑦᑕᑯᓕᕆᓂᕐᒧᑦ ᐃᑲᔫᑎᐅᔪᒧᑦ ᐱᓚᐅᖅᑕᑎᓐᓂᑦ ᓄᓇᑦᐊᓯᕐᒥᑦ, ᖃᐅᔨᒪᒐᒪ 
ᑮᓇᐅᔭᓕᕆᓂᕐᒧᑦ ᐊᑲᐅᙱᓕᐅᕈᒻᒥᑦ ᓴᖅᑮᒻᒪᑕ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᑲᑎᒪᔨᐅᖃᑎᒻᒪ ᓯᕗᓪᓕᖅ 
ᐊᐱᖅᑯᑎᒋᕋᑖᖅᑕᖓ ᑐᑭᓯᕋᑖᙱᓇᒃᑯ, ᑭᓯᐊᓂ ᐅᖃᐅᔾᔨᒋᐊᕈᓐᓇᖅᐳᖓ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᒃᑯᑦ ᐊᒃᓱᕈᖅᑐᒻᒪᕆᐅᒻᒪᑕ ᐃᓕᓐᓂᐊᖅᑎᑦᑎᓇᓱᐊᖅᑐᑎᒃ 
ᐃᖅᑲᓇᐃᔭᖅᑎᒥᓐᓂᒃ ᓄᓇᓕᓐᓄᑦ ᒐᕙᒪᐅᔪᓂᑦ ᐱᑕᖃᕆᐊᓖᑦ ᑖᒃᑯᓇᓂ ᓄᓇᓕᓐᓂᑦ, ᑭᓯᐊᓂ 
ᓇᓗᓇᐅᖅᓯᑦᑎᐊᑲᐃᓐᓇᕈᓐᓇᖅᐸᑦ ᐊᐱᖅᑯᑎᒋᕋᑖᖅᑕᖓᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᑐᐃᓐᓇᕐᓗᖓ ᐅᖃᐅᓯᖃᕋᒪ ᐃᒥᕐᒧᑦ ᐅᐊᑦᑕᑯᒻᒧᑦ ᐃᑲᔫᑎᒥᑦ 
ᐱᓚᐅᖅᑕᑎᓐᓂᑦ ᓄᓇᑦᓯᐊᕐᒥᑦ ᒐᕙᒪᒃᑯᓐᓂᑦ. ᐊᒥᓲᖅᑰᔨᒻᒪᑕ ᒪᓕᒐᐃᑦ ᓄᓇᑦᓯᐊᕐᒥ ᒐᕙᒪᐅᓚᐅᖅᑐᒥᑦ 
ᐅᕙᑦᑎᓐᓄᑦ ᐊᑲᐅᙱᓕᐅᕈᑎᖃᖅᑐᑦ ᓄᓇᑦᓯᐊᕐᒦᙶᕐᓂᑯᐃᑦ. 
 
ᑭᓯᐊᓂ ᖃᐅᔨᔪᒪᕗᖓ, ᐅᖃᖅᑏ, ᐊᖓᔪᖅᑳᖅ ᐅᖃᕈᓐᓇᕐᒪᖔᖅ ᖃᐅᔨᓴᕐᓂᖃᖅᑎᓪᓗᒋᑦ ᑖᒃᑯᓂᓐᖓ, 
ᐊᖓᔪᖅᑳᖃᕐᕕᖓ ᐊᑐᓕᖁᔨᓕᐅᕐᓂᐊᕐᒪᖔᑕ ᐱᔭᐅᓯᒪᔪᑦ ᒐᕙᒪᒃᑯᑦ ᐱᓇᓱᐊᒐᖏᑦ ᐅᑎᖅᑎᑕᐅᓂᐊᕐᓗᑎᑦ 
ᓄᓇᕗᑦ ᒐᕙᒪᖓᓐᓄᑦ ᐊᒻᒪ ᒐᕙᒪᓄᑦ ᓴᖅᑭᑕᐅᕙᓪᓗᑎᑦ ᕼᐋᒻᓚᒃᑯᓐᓅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ ᖃᐅᔨᒋᐊᖅᑕᐅᔪᓐᓇᑦᑎᐊᖅᐳᑦ 
ᐊᖓᔪᖅᑳᖃᕐᕕᑎᓐᓂᑦ ᐊᒻᒪᓗ ᕼᐋᒻᓚᒃᑯᓐᓂᑦ, ᒪᓕᑦᑐᒋᑦ ᐃᓚᖏᑦ ᑕᐃᒪᐃᖁᔨᑉᐸᑕ ᓄᓇᓖᑦ ᐊᒻᒪᓗ 
ᐱᓕᕆᐊᖃᕈᒪᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 098 - 2(1): ᐅᖅᓱᐊᓘᑉ ᐊᑭᖓᓄᑦ ᓄᑖᑦ ᑐᓴᕋᔅᓴᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓕ ᐊᖓᔪᖅᑳᒧᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᐅᖃᖅᑏ, 
ᐊᖓᔪᖅᑳᖅ ᖃᓄᐃᒍᓐᓃᖅᑐᔅᓴᐅᒐᓗᐊᖅᐳᖅ ᐅᓪᓛᖑᖅᑲᐅᔪᓂᑦ. ᖁᕕᐊᓇᖅᑰᙱᒻᒪᑦ ᑕᐃᒪᐃᑦᑐᓂ. 
 
ᐅᖃᖅᑏ, ᐊᐱᖅᑯᑎᒐᓕ ᐊᖓᔪᖅᑳᕐᒧᑦ, ᑲᑎᒪᓂᖃᓕᕋᑖᖅᑎᓪᓗᑕ ᐊᐱᕆᓚᐅᕋᒃᑯ ᐊᖓᔪᖅᑳᖅ ᖃᖓᒃᑯᑦ 
ᐅᖅᓱᐊᓗᒻᒧᑦ ᐊᑭᓕᕆᓛᕐᒪᖔᑕ, ᐊᒻᒪᓗ ᐅᖃᖅᑏ, ᐊᖓᔪᖅᑳᖅ ᖃᖓᒃᑯᑦ ᐅᕙᑦᑎᓐᓄᑦ ᑭᐅᒐᔭᕐᒪᖔᖅ. 
 
ᐅᖃᖅᑏ, ᑐᑭᓯᓯᒪᕗᖓ ᑕᒪᓐᓇ ᐅᓂᒃᑳᖑᓯᒪᒻᒪᑦ ᐊᒻᒪᓗ ᐊᖏᔪᖅᑲᐅᑏᑦ ᑯᐊᐳᕋᐃᓴᒃᑯᓐᓂᑦ ᐊᒻᒪᓗ ᐊᖓᔪᖅᑳᖅ 
ᐅᖃᖅᓯᒪᓪᓗᓂ ᑕᖅᑲᒃᑯᐊ ᑐᓵᑎᓪᓗᒋᑦ 7.5-ᓴᒥᑦ ᐊᑭᑦᑐᕆᐊᕐᓂᐊᕐᒪᑕ ᑭᓗᕚᑦᒧᑦ ᐊᑭᓕᐅᑕᐅᓂᐊᖅᑐᓂᑦ $10-
ᒥᓗᐊᓄᑦ ᐊᑭᓕᕆᐊᓕᒃᑲᓂᕐᓄᑦ ᐊᑭᑦᑐᕆᐊᓚᐅᕐᓂᖓᓄᑦ ᐅᖅᓱᐊᓘᑉ 0-ᓄᐊᖅᑐᓄᑦ ᐅᖅᓱᐊᓗᑦᑐᖅᑐᓄᑦ, 
ᓴᖅᑭᖅᓯᒪᓪᓗᓂ ᑮᓇᐅᔭᓕᕆᔨᒃᑯᑦ ᐸᕐᓇᐅᑎᖏᓐᓂᑦ ᐅᖃᖅᓯᒪᓪᓗᓂᓗ $10-ᒥᓕᐊᓐ ᑮᓇᐅᔭᐃᑦ ᑎᑭᑕᐅᓂᐊᕐᒪᑕ, 
ᐊᑭᑦᑐᕆᐊᕈᑦ ᐲᖅᑕᐅᓕᕐᓗᓂᓗ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᓄᑖᓂᒃ ᑐᑭᓯᒋᐊᕈᑎᔅᓴᖅᑕᖃᕐᒪᖔᖅ 
ᐊᐱᖅᑯᑕᐅᔪᒧᑦ ᐅᑎᕐᓂᐊᕐᓂᕋᓚᐅᕐᒪᑦ ᑕᒪᑐᒪᓂ ᑲᑎᒪᓂᖃᖅᑎᓪᓗᑕ ᐊᑭᑦᑐᕆᐊᖅᐸᑕ ᐊᒻᒪᓗ ᖃᓄᑎᒋ $10-
ᒥᓕᐊᓐ ᓄᐊᑕᐅᒐᓱᐊᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᖅᑰᔨᕗᖓ ᐊᐱᖅᑯᑦ ᖃᐅᔨᒋᐊᕐᓂᐊᕐᓂᕋᖅᑐᒍ. 
(ᑐᓵᔨᒃᑯᑦ) ᐊᐱᖅᑯᑎ ᖃᐅᔨᒋᐊᕐᓂᐊᕐᓂᕋᕇᖅᓯᒪᕙᕋ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᕗᖓ ᐊᐱᕆᕋᑖᕋᒃᑯ ᐊᖓᔪᖅᑳᖅ ᓇᓗᓇᐃᖅᓯᕕᐅᔪᒪᓪᓗᖓ 
ᒫᓐᓇᓕᓴᕐᓂᒃ ᖃᖓᒃᑯᖅᑲᐃ, ᑕᒪᓐᓇ ᐊᐱᖅᑯᑎᖓᓕ ᖃᐊᖓᒃᑯᑦ ᐅᕝᕙᓘᓐᓃᑦ ᖃᓄᑎᒋᐅᒐᔭᕐᒪᖔᖅ 
ᖃᐅᔨᒋᐊᕋᓱᐊᕐᓂᐊᕐᓂᖓ ᑐᑭᓯᒋᐊᕈᒻᒥᑦ ᓴᖅᑭᕐᓂᐊᕐᓗᓂᐅᒃ ᑕᖅᑲᐅᖓ. 
 
ᐃᖅᑲᓇᐃᔭᖅᑎᖏᑦ ᖃᐅᔨᒋᐊᖅᓯᒪᓕᖅᐹᑦ, ᐅᕝᕙᓘᓐᓃᑦ ᖃᖓᒃᑰᒐᔭᖅᐸ. ᖃᐅᔨᒪᔪᖓ 
ᐱᓇᓱᐊᕈᓯᐅᓗᐊᖅᓯᒪᓕᕐᒪᑦ ᓱᓕ ᑭᐅᔪᖃᓚᐅᕐᓇᓂ. ᖃᐅᔨᔪᒪᑐᐃᓐᓇᖅᐳᖓ ᑐᓴᕐᓂᐊᕐᒪᖔᑦᑕ ᑕᒪᑐᒪᓂ 
ᐱᓇᓱᐊᕈᓯᕐᒥᑦ, ᐱᓇᓱᐊᕈᓯᐅᓂᐊᖅᑐᒥᑦ, ᐅᑭᐊᔅᓵᕐᒥᑦ ᑲᑎᒪᓂᕆᓛᖅᑕᑎᓐᓂᑦ ᐅᕝᕙᓘᓐᓃᑦ ᖃᖓᒃᑯᑦ 
ᑐᓴᖅᑎᑕᐅᓂᐊᖅᐱᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᖅᑲᐅᕙᕋ ᐊᐱᖅᑯᑎᖓ ᓯᕗᓪᓕᕐᒥᑦ. ᐋᒡᒐᐃ, ᓱᓕ  

ᑐᓴᓚᐅᙱᓚᖓ ᐃᖅᑲᓇᐃᔭᖅᑎᖏᓐᓂᑦ ᐅᕙᖓ. ᖃᐅᔨᒋᐊᕐᕕᒋᒃᑲᓂᕐᓂᐊᖅᐸᒃᑲ ᓄᖅᑲᖓᑲᐃᓐᓇᓕᕈᑦᑕ 
ᓇᓗᓇᐃᖅᓯᕕᒋᓗᒍᓗ ᑐᑐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕈᒪᑦᑎᐊᖅᐳᖓ ᑭᐅᔾᔪᑎᖓᓂᑦ ᐊᖓᔪᖅᑳᑉ. 
 
ᖃᐅᔨᒋᐊᕋᓱᐊᕐᓂᖓᓂ ᐃᖅᑲᓇᐃᔭᖅᑎᖏᓐᓂᑦ, ᐅᖃᓚᐅᕋᒪ ᑭᖑᓪᓕᕐᒥᑦ, ᐊᐱᖅᑯᑎᒋᓚᐅᖅᑕᕋ ᖃᖓᒃᑯᑦ 
ᐸᕐᓇᐅᑎᖃᕐᒪᖔᖅ ᓴᖅᑮᓂᐊᕆᐊᖓ, ᑭᓯᐊᓂ ᐊᐱᕆᔪᒪᕙᕋ ᖃᐅᔨᒪᐸᓗᒻᒪᖔᖅ ᐅᕝᕙᓘᓐᓃᑦ 
ᖃᖓᒃᑰᒐᔭᙳᐊᕐᒪᖔᖅ ᐊᑐᓕᖅᑎᑕᐅᒐᔭᕐᓂᖓ. 
 
ᖃᐅᔨᒪᔪᖓ ᑮᓇᐅᔭᓂᒃ ᐸᕐᓇᐅᑎᓕᐅᓚᐅᕋᑦᑕ $10-ᒥᓕᐊᓂᒃ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒥᑦ ᖃᐅᔨᔪᒪᕗᖓᓕ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᕐᒪᖔᖅ ᐊᕐᕌᒎᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓇᓗᓇᐃᕐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 099 - 2(1): ᒪᓕᒐᐃᑦ ᐋᓐᓂᐊᕕᓕᐊᖅᑐᓂᒃ ᒪᓕᑦᑎᑕᐅᔪᓄᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᑐᑭᓯᒋᐊᒃᑲᓐᓂᕈᒪᕗᖓ ᑕᐃᒃᑯᓄᖓ ᐋᓐᓂᐊᕕᓕᐊᖅᑐᓂᒃ ᒪᓕᖃᑦᑕᖅᑐᓄᑦ. ᒪᓕᒐᖅᑕᖃᖅᐹ ᐊᑐᐊᒐᕐᒥᓪᓘᓐᓃᑦ. 
ᒪᓕᖃᑦᑕᖅᐹᑦ ᑲᒪᔨᐅᓂᐊᕐᓗᑎᒃ ᐋᓐᓂᐊᕕᒻᒦᓐᓂᖏᓐᓂᑦ ᐅᕝᕙᓘᓐᓃᑦ ᑐᓵᔨᐅᔭᖅᑐᑐᐃᓐᓇᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ ᐊᔾᔨᒌᙱᑦᑑᑎᐅᕗᑦ, ᓲᕐᓗ ᐃᓐᓇᑐᖃᕐᓄᑦ, 
ᒪᓕᑦᑎᖃᕆᐊᖃᖅᑐᑎᒃ. 
 
ᐅᕝᕙᓘᓐᓃᑦ ᐱᓚᑦᑕᐅᒋᐊᖃᖅᐸᑕ, ᒪᓕᑦᑎᖃᕆᐊᖃᕋᔭᖅᐳᑦ ᐅᕝᕙᓘᓐᓃᑦ ᐋᓐᓂᐊᖅᑖᖅᓯᒪᑉᐸᑕ 
ᒪᒃᑯᓗᐊᖅᐸᑕᓘᓐᓃᑦ, ᐅᑭᐅᑭᑦᑑᑉᐸᑕ. ᑐᑭᓯᐅᒪᔭᒃᑯᑦ, ᑕᐃᒪᐃᖃᑦᑕᖅᐳᑦ ᒪᓕᑦᑎᒋᔭᐅᔪᑦ, ᒪᒃᑯᓗᐊᖅᐸᑕ, 
ᐃᓐᓇᑐᖃᐅᓗᐊᖅᐸᑕ, ᐃᓐᓇᑐᖃᐅᑉᐸᑕ, ᖃᓪᓗᓇᐅᔭᕈᓐᓇᖏᑉᐸᑕ, ᐃᓐᓇᑐᖃᐅᓂᖅᓴᐅᑉᐸᑕ 
ᒪᓕᑦᑎᖃᕆᐊᖃᖅᐸᑉᐳᑦ. 
 
ᓴᓂᑭᓗᐊᕐᒦᙶᕈᕕᑦ, ᐅᐃᓂᐸᒡᒨᕈᕕᑦ, ᐋᓐᓂᐊᕕᓕᐊᕈᕕᑦ ᑐᓵᔨᑕᖃᖅᐳᑦ ᐊᖏᔫᑎᐅᓂᖅᓴᓂᑦ ᐋᓐᓂᐊᕕᓐᓂᑦ, 
ᑭᓯᐊᓂ ᑐᓵᔨᐅᓯᓐᓈᕈᓐᓇᕆᕗᑦ ᒪᓕᔅᓯᒪᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑐᑐ. 
 
ᐳᐳᐃᓪᓚᖅᑐᑦ 

ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋᓕ, ᐃᓱᒫᓘᑎᖃᕋᑦᑕ ᓄᓇᑦᑎᓐᓂᑦ ᐱᓗᐊᖅᑐᒥᑦ 
ᑕᐃᒃᑯᓄᖓ ᐊᐅᓪᓚᖅᑐᓂᒃ ᐋᓐᓂᐊᕕᓕᐊᖅᑐᓂᒃ ᒪᓕᖃᑦᑕᖅᑐᓄᑦ. ᓘᑦᑖᖅ ᐅᖃᐅᔾᔨᑎᓪᓗᒍ ᐋᓐᓂᐊᔪᒥᑦ 
ᐋᖅᑭᑦᑕᐅᔪᓐᓇᖏᑦᑐᖃᕐᓂᕋᐃᓪᓗᓂ, ᒪᓕᑦᑎᖓ ᑐᓵᔨᐅᒋᐊᖃᖅᑐᓂ ᐱᒡᒐᓇᖅᑐᒻᒪᕆᐅᔪᓐᓇᕐᒪᑦ. ᐃᓚᒋᒐᓗᐊᕈᒃᑯ, 
ᓄᑲᕆᒍᒃᑯ, ᐊᖏᔪᒋᒍᒃᑯ ᐊᑖᑕᒋᒍᒃᑯ, ᐅᖃᐅᑎᒋᐊᖃᕋᔭᕋᒃᑭᑦ. ᑕᒪᓐᓇ ᐋᓐᓂᓇᕐᒪᑦ ᐅᖃᐅᔾᔨᒋᐊᖓ 
ᐊᑯᓂᐅᙱᑦᑐᖅ ᐃᓅᓂᐊᕐᓂᕋᖅᑕᐅᔪᒧᑦ. 
 
ᐅᖃᖅᑲᐅᒐᒪ, ᐅᐃᓂᐸᒡᒨᖃᑦᑕᕋᑦᑕ ᓴᓂᑭᓗᐊᕐᒥᑦ, ᑕᒪᓐᓇ ᐱᐅᒐᔭᖅᐳᖅ ᑭᓯᐊᓂ ᒪᓕᑦᑎᐅᔪᖅ 
ᑲᒪᔨᐅᑎᑕᐅᓐᓂᖅᐸᑦ ᐋᓐᓂᐊᔪᓂᑦ. ᐅᖃᕋᓱᐊᖅᐳᖓᓕ ᑕᒪᓐᓇ ᐱᐅᙱᒻᒪᑦ ᐃᓄᒻᒧᑦ ᑕᐃᔅᓱᒧᖓ ᒪᓕᑦᑎᐅᔪᒧᑦ, 
ᑐᓵᔨᐅᒋᐊᖓ ᑕᒪᑐᒧᖓ ᐱᒻᒪᕆᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ. ᕗᕋᐅᓐ. 
 
ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᑕᑯᒋᐊᕐᓂᐊᖅᐸᕋ ᐃᓱᒫᓘᑎᒋᔭᐃᑦ, 
ᐃᖅᑲᓇᐃᔭᖅᑎᒃᑲ ᑕᑯᒋᐊᖁᓂᐊᖅᐸᒃᑲ ᑕᒪᑐᒥᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 100 - 2(1): ᐃᓪᓗᓂᒃ ᓇᒻᒥᓂᖁᑎᖃᖅᑐᓂᑦ ᑮᓇᐅᔭᖅᑐᖏᓐᓂᖅᓴᐅᔾᔪᑏᑦ - ᐊᓯᐊᒎᕈᓐᓇᕐᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ. ᐅᖃᖅᑏ, ᖃᐅᔨᒪᒐᒪ 
ᐱᓇᓱᐊᕈᓯᐅᓚᐅᖅᑐᒥᑦ ᐊᐱᖅᑯᑎᑕᖃᑲᖃᑦᑕᓚᐅᕐᒪᑦ ᐊᒻᒪᓗ ᐅᖃᑎᓯᐅᖃᑦᑕᖅᑐᑎᒃ ᐅᑎᖅᑕᖅᑐᑎᒃ ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᐃᓱᒪᓕᐅᕐᓂᕆᓚᐅᖅᑕᖓᑦ ᐃᓕᓐᓂᐊᕐᕕᓐᓂᑦ ᑖᒃᓰᔭᕐᓂᕐᒧᑦ ᐃᑲᔪᖅᑕᐅᖁᓪᓗᒋᑦ ᐃᓪᓗᓂᒃ 
ᓇᒻᒥᓂᖁᑎᖃᖅᑐᑦ ᓄᓇᕗᓕᒫᕐᒥᑦ. 
 
ᐅᖃᖅᑏ, ᖃᐅᔨᒪᒐᒪ ᐊᖓᔪᖅᑳᑉ ᑮᓇᐅᔭᑎᒍᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᑕᒫᓂ $500-ᑕᐅᓴ 
ᑮᓇᐅᔭᖅᑐᖏᓐᓂᖅᓴᐅᒐᔭᖅᑐᑦ ᐅᖃᖅᓯᒪᓪᓗᓂᓗ ᐃᓪᓗᓂᒃ ᓇᒻᒥᓂᖁᑎᖃᖅᑐᑦ ᑕᒪᑐᒪᙵᑦ ᐃᑲᔪᖅᑕᐅᓂᐊᕐᒪᑕ. 
 
ᐅᖃᖅᑏ, ᖃᐅᔨᒪᔪᖓ ᓇᒻᒥᓂᖅ ᖃᐅᔨᒋᐊᓚᐅᕋᒪ ᐅᖃᖃᑎᒋᓪᓗᒋᑦ ᓄᓇᓕᐸᐅᔭᒃᑯᑦ, ᑐᑭᓯᓯᒪᕗᖓ ᑖᒃᑯᐊ 
$500-ᑕᐅᓴᓐ ᓄᐊᑕᐅᓚᐅᕐᒪᑕ ᑕᒫᓃᓐᓇᖅ ᐃᖃᓗᓐᓂᑦ, $410-ᑕᐅᓴᐅᓚᐅᖅᐳᑦ ᓄᐊᑕᐅᔪᑦ. ᐊᒥᐊᒃᑯᓪᓗᑎᒃ 
ᑕᒫᓂ $90-ᑕᐅᓴᓂᑦ ᐊᓯᖏᓐᓄᑦ ᓄᓇᓕᓐᓄᑦ 25-ᓄᑦ ᓄᓇᕗᒻᒥᑦ ᓄᐊᑕᐅᓚᐅᖅᑐᑦ. 
 
ᐅᖃᖅᑏ, ᑖᒃᑯᓇᙵᑦ $410-ᑕᐅᓴᓂᒃ ᓄᐊᑕᐅᓚᐅᖅᑐᓂᑦ ᐃᖃᓗᓐᓂᑦ, 70% ᓄᐊᑕᐅᓚᐅᙱᓚᑦ ᐃᓪᓗᓂᒃ 
ᓇᒻᒥᓂᖁᑎᖃᖅᑐᓂᒃ. ᐊᐱᕆᔪᒪᕙᕋᓕ ᐊᖓᔪᖅᑳᖅ ᐊᓯᖏᒍᑦ ᐊᑐᖅᑕᐅᔪᓐᓇᕐᒪᖔᖅ ᐊᓯᐊᒎᕐᓗᓂ 
ᑐᕌᖓᓂᐊᖅᑐᓂᑦ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᑖᒃᓰᔭᐅᑎᓂᒃ ᓄᐊᑕᐅᔪᓂᑦ, ᐱᓪᓗᒍ ᑕᒪᓐᓇ ᑐᕌᖓᖅᑰᔨᒻᒪᑦ 
ᐃᓪᓗᓂᒃ ᓇᒻᒥᓂᖁᑎᓕᓐᓄᑦ ᑭᓯᐊᓂ ᑕᐃᒃᑯᐊ ᐱᓂᖅᓴᐅᕗᑦ ᐃᓪᓗᓂᒃ ᓇᒻᒥᓂᖁᑎᖃᙱᑦᑐᓄᑦ. ᓲᕐᓗ 70%-ᓄᑦ 
ᑮᓇᐅᔭᐃᑦ ᓄᐊᑕᐅᓚᐅᖅᑐᑦ ᐃᓪᓗᓂᒃ ᓇᒻᒥᓂᖁᑎᖃᙱᑦᑐᓃᒻᒪᑕ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᐊᓯᐊᒍᑦ ᐱᓕᕆᐊᖑᔪᓐᓇᕐᒪᖔᖅ ᖃᐅᔨᒋᐊᖅᑕᐅᔪᓐᓇᖅᑐᓂᒃ ᑐᕌᖓᔪᓂᑦ 
ᓇᒻᒥᓂᖁᑎᖃᖅᑐᓂᒃ ᐃᓪᓗᓄᑦ ᑮᓇᐅᔭᖅᑐᖏᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᖃᐅᓯᕆᒌᖅᑰᓚᐅᕋᑦᑎᒃᑯ ᒪᕐᕉᓚᐅᖅᑑᓐᓂᒃ 
ᐅᓪᓘᓐᓂᒃ, ᐅᖃᓚᐅᕋᒪ ᑮᓇᐅᔭᖅᑐᖏᓐᓂᖅᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᓰᔭᐅᑎᓂᒃ ᐅᑎᕐᓗᑎᒃ 
ᑮᓇᐅᔭᓕᐊᑐᐃᓐᓇᖏᓐᓄᑦ ᓄᓇᕗᒻᒥ ᒐᕙᒪᒃᑯᓐᓂᑦ. ᐅᖃᓚᐅᙱᓚᖓ ᑮᓇᐅᔭᐃᑦ ᐃᓪᓗᓂᒃ 
ᓇᒻᒥᓂᖁᑎᖃᖅᑐᓅᕐᓂᐊᕆᐊᖏᑕ. ᐃᑲᔫᑎᐅᔪᑦ ᐃᓪᓗᓂᒃ ᓇᒻᒥᓂᖁᑎᓕᓐᓄᑦ ᐊᑭᓕᐅᑕᐅᔾᔮᙱᓚᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᓰᔭᕐᓂᖏᓐᓄᑦ ᓄᓇᓕᐸᐅᔭᒃᑯᑦ ᐅᕝᕙᓘᓐᓃᑦ ᒐᕙᒪᒃᑯᑦ. ᑖᒃᑯᐊ 
ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᒻᒪᑕ ᑕᐃᒃᑯᓄᖓ. 
 
ᐱᔾᔪᑎᒋᓪᓗᒋᓪᓕ ᑐᓂᔭᐅᓂᖏᑦ ᑖᒃᓰᔭᐅᑎᓄᑦ ᖃᐅᔨᓴᕐᓃᑦ ᓄᓇᓕᒻᒥᐅᓄᑦ ᐊᒻᒪᓗ ᓇᒻᒥᓂᖁᑎᖃᖅᑎᑐᐅᔪᓄᑦ 
ᐱᖁᑎᖏᓐᓄᑦ ᑖᒃᓰᔭᐅᑏᑦ ᓄᓇᕗᒻᒥ, 66% ᓄᓇᓕᒻᒥᐅᓄᑦ, ᐊᒻᒪᓗ ᓇᒻᒥᓂᖁᑎᖃᖅᑐᓄᑦ 33.6%-ᖑᓪᓗᑎᒃ 
ᑮᓇᐅᔭᓕᐅᕋᓱᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᒍᒪᑐᐃᓐᓇᖅᐳᖓ ᐊᖓᔪᖅᑳᕐᒧᑦ. ᐊᐱᖅᑯᑎᖃᕋᑖᙱᓐᓇᒪ 
ᓇᐅᒃᑯᑦ ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᖔᑕ ᐅᕝᕙᓘᓐᓃᑦ ᓇᒧᙶᓂᐊᕐᒪᖔᑕ. 
 
ᖃᐅᔨᒪᔪᖓ ᑮᓇᐅᔭᓂᒃ ᐃᑖᔪᓂᒃ ᑐᖅᑯᖅᑎᓪᓗᒋᑦ ᐱᐅᓕᒪᑦᓯᐱᖃᖅᑐᖃᖅᐊᙱᒋᖃᖓ ᑐᓂᐅᖅᑕᐃᔪᖃᕋᓂᓗ, 
ᑕᕝᕙᓂᓕ ᑐᕌᓪᓗᐊᖅᑐᒥᒃ ᑖᒃᓯᑎᒍᑦ ᐱᔾᔪᑕᐅᕙᑦᑐᖅ ᓂᐅᕕᖅᑐᓄᑦ. 
 
ᐊᐱᕆᑐᐃᓐᓇᕋᑖᖅᑕᕋ ᒥᓂᔅᑕ ᐊᓯᐊᒎᕐᕕᖃᖅᓯᒪᙱᒻᒪᒑᑕ ᑕᑯᓂᐊᖅᑕᐅᓯᒪᓗᑎᒃ, ᓇᑲᑐᐃᓐᓇᙱᖔᕐᓗᒍ 
ᐱᔾᔪᑕᐅᒍᓐᓇᖅᑐᖅ ᐃᓘᓐᓈᒍᑦ, ᐅᕝᕙᓗ ᐃᓕᓐᓂᐊᖅᑐᓕᕆᓂᕐᒨᖓᔪᖅ ᐃᓘᓐᓈᒍᑦ, ᐃᓛᖃᐃ ᐃᓱᒪᒋᓗᒍ 
ᐊᑭᑭᓪᓕᒋᐊᖅᑕᐅᓗᓂ ᓇᒻᒥᓂᖃᖅᑐᒧᑦ ᐃᓪᓗᒥᒃ ᐃᓄᓐᓄᑦ ᑕᒪᑐᒥᖓ ᑐᕌᖅᕕᖃᕈᒪᔪᓄᑦ. 
 
ᐃᓛᖃᐃ, ᖃᐅᔨᒪᙱᒃᑕᓗᐊᖅᑐᖓ ᓇᑭᑦ ᓈᓴᐃᒍᑎᒥᓂᒃ ᐱᒻᒪᖔᖅ, ᑭᓯᐊᓂ ᖃᐅᔨᒋᐊᕐᕕᒋᑦᓱᒍ ᓄᓇᓕᒐᐅᔭᖅ 
70-ᐳᓴᐃᑦ ᓂᐅᕕᑦᓴᐅᓂᕐᒨᖓᓯᒪᔪᑦ, 70-ᐳᓴᖏᑦ ᑕᐃᒃᑯᐊ $410,000 ᐊᕐᐹᓂ ᓂᐅᕕᐊᑦᓴᐅᓂᕐᒨᖓᓯᒪᔪᑦ. 
ᐊᐱᕆᔪᒪᑐᐃᓐᓇᖅᑐᖓ ᐊᓯᐊᒎᕈᓐᓇᕐᕕᓕᒫᖏᑦ ᖃᐅᔨᒋᐊᖅᑕᐅᓐᓂᕐᒪᖔᑕ ᐱᓗᐊᖅᑐᒥᒃ ᑐᕌᕐᕕᒋᓗᒋᑦ ᓇᒻᒥᓂᕐᒥᒃ 
ᐃᓪᓗᖃᕋᓱᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᑮᓇᐅᔭᓕᕆᔩᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᑕᐅᓯᐅᑦᓱᓂ ᑮᓴᐅᔭᓂᒃ ᓄᐊᓵᖃᕆᐊᕐᓂᐅᓯᒪᔪᖅ 
ᑕᑯᓂᐊᖅᓯᒪᔭᕗᓐᓂ. ᐊᓯᖏᓐᓅᖓᔪᓪᓗ ᕿᒥᕐᕈᔭᐃᑦ, ᐊᖅᑯᑎᒋᑦᓱᒋᑦ ᐃᓪᓗᓕᕆᔨᕐᔪᐊᒃᑯᑦ, ᐊᖅᑯᑎᒋᑦᓱᒋᑦ 
ᓇᒻᒥᓂᖅᑖᐸᓪᓕᐊᓂᕐᓄᑦ ᐱᓕᕆᐊᑦ ᐊᖏᓪᓕᕙᓪᓕᕋᓱᐊᖅᓱᒋᑦ ᑮᓇᐅᔭᖅᑑᑎᑦᓴᐃᑦ ᐃᓪᓗᓅᖓᔪᑦ ᓄᓇᕗᒻᒥ 
ᐊᑕᐅᓯᐅᑦᓱᓂ ᐱᔭᑦᓴᐅᓈᖅᑐᖅ ᕿᒥᕐᕈᓯᒪᔭᕗᑦ ᐊᒻᒪᓗ ᓄᐊᓴᐃᔾᔪᑕᐅᒍᓐᓇᖅᓱᓂ ᑑᖅᑯᑎᕆᓗᓂ ᑭᓇᐅᔭᓂᒃ. 
 
ᑐᓴᖅᑎᑕᐅᒍᑎᒃᑲ ᐱᔾᔪᑎᒋᓪᓗᒋᑦ ᑖᒃᓰᔭᐃᓂᕐᒧᑦ ᐋᖅᑭᑦᓲᑏᑦ ᐱᓕᕆᕕᒻᒦᙶᖅᑐᑦ ᓄᓇᕗᓕᒫᒨᖓᑦᓱᑎᒃ, 
ᓄᓇᓕᐸᐅᔭᖓᓄᑑᙱᑦᑐᖅ ᐃᖃᓗᐃᑦ ᐃᑲᔪᖅᑕᐅᑦᔪᑎᐅᒍᓐᓇᖅᑐᓪᓗ ᐃᑲᔪᖅᑕᐅᔾᔪᑕᐅᒍᓐᓇᖅᑐᑦ ᐃᓘᓐᓇᖏᓐᓂ 
ᓄᓇᕗᒻᒥ ᓇᒻᒥᓂᖅ ᐃᓪᓗᓕᓐᓄᑦ ᐱᖃᓯᐅᑎᑦᓱᒋᑦ ᓂᐅᕕᐊᑦᓴᐅᔪᓐᓇᖅᑐᑦ, ᓄᓇᓕᐸᐅᔭᖓᓄᑑᙱᑦᑐᖅ ᐃᖃᓗᐃᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ ᑐᑐ. 

ᑐᑐ: ᖁᔭᓐᓇᒦᒃ ᐅᖃᖅᑏ ᐅᖃᖅᑏ, ᐊᐱᕆᒧᒪᔭᕋ ᒥᓂᔅᑕ ᐊᓚᒃᑲᐃᔪᑦᓴᐅᔮᕋᔭᕐᒪᖔᖅ ᐊᔾᔨᖏᓐᓂᒃ 
ᐊᕕᑦᑐᖅᓯᒪᑎᓪᓗᒋᑦ ᑎᑎᕋᖅᑕᐅᓯᒪᓂᖏᑦ, ᓄᓇᓕᓖᑦ ᐊᑐᓂᑦ, ᐊᖏᕐᕋᕆᔭᑎᒍᑦ ᓂᐅᕕᖅᑎᑦᓯᕕᓐᓄᓪᓗ, 
ᐃᓘᓐᓇᖓᒍᑦ ᓄᓇᕗᒻᒥᐅᑦ ᑕᐃᒫᒃ ᑕᑯᑦᓯᐊᕈᓐᓇᕐᓂᐊᕋᑦᑕ ᐊᒻᒪᓗ ᑕᑯᒋᐊᒃᑲᓐᓂᕈᓐᓇᖃᑦᑕᕐᓂᐊᕋᑦᑎᒍ 
ᑭᖑᓂᐊᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑏ, ᑕᑯᓂᐊᕈᓐᓇᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᐹᒥ ᐊᐱᖅᑯᑎᒃᑲᓪᓃᑦ, ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᒋᓇᔭᖅᑕᕋ ᒥᓂᔅᑕᐅᑉ ᑲᐅᔨᒋᐊᖅᐸᒍ, ᑭᓯᐊᓂ 
ᐱᔪᑦᓴᐅᔮᕐᓂᖅᑕᖃᒃᑲᓐᓂᖁᔭᕋ ᑕᕝᕙᙶᖅᑐᒥᒃ ᒥᓂᔅᑕᒥᒃ ᐊᓚᒃᑲᖅᑕᐅᖁᓪᓗᒋᑦ ᑲᑎᒻᒪᓂᕐᒥ 
ᐃᓱᒪᐃᓐᓇᐃᕿᔾᔪᑎᒋᔪᓐᓇᕐᒪᒋᑦ ᐊᓚᒃᑲᕈᒪᑐᐃᕈᓂᒋᑦ, ᑕᐃᒫᒃ ᒪᓕᒐᓕᐅᖅᑎᓕᒫᑦ ᐅᕙᓂ ᒪᓕᒐᓕᐅᕐᕕᒻᒥ 
ᑕᑯᑦᓯᐊᕈᓐᓇᕋᔭᕐᒪᑕ ᐱᓕᕆᕕᐅᑉ ᑕᐅᑐᒐᖏᓐᓂᒃ, ᖃᑦᓯᑦ ᑐᖅᑯᑎᖅᑕᖁᑦᓱᑎᒃ ᓄᐊᑕᐅᒻᒪᖔᑕ ᓇᒥᓗ ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᓪᓚᕆᓚᖓᓂᕋᕈᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 101 - 2(1): ᓈᓴᖅᑕᐅᓯᒪᓂᖏᑦ ᐊᖏᕐᕋᖃᙱᑦᑐᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᒪᐅᖓᑐᐃᓐᓈᓚᕿᖁᙱᓇᒃᑭᑦ ᓯᑕᒪᐅᔪᖅᑐᑦ ᐃᑲᕐᕋᕈᓰᑦ ᒥᓂᔅᑕᖓᓄᑦ 
ᐊᖏᕐᕋᖃᙱᑦᑐᓕᕆᔩᑦ. ᑭᓯᐊᓂ, ᐅᖃᐅᑎᓪᓚᕆᓐᓂᖅᑲᒌᑦ ᐅᖃᖅᑏ, ᓂᑯᕕᓐᓂᕆᐊᒪ ᐅᖃᓕᒪᐅᑎᒋᔪᒪᑦᓱᒋᑦ 
ᐃᓱᒫᓗᓐᓇᕐᓂᖏᑦ ᐊᖏᕐᕋᖃᙱᑦᑐᑦ. 
 
ᒥᓂᔅᑕᐅᑉ ᐅᖃᐅᑎᒍᓐᓇᖅᑐᑦᓴᐅᔮᑎᒍᑦ ᓈᓴᖅᑕᐅᓯᒪᒻᒪᖔᑕ ᑎᑎᕋᖅᓯᒪᓗᑎᒃ ᖃᑦᓯᐅᒻᒪᖔᑕ ᐊᖏᕐᕋᖃᙱᑦᑐᑦ 
ᓄᓇᕗᒻᒥ, ᑕᐃᒃᑯᐊ ᑐᓴᕋᑦᓴᐅᒻᒪᖔᑕ, ᐊᓚᒃᑲᖅᑕᐅᒍᓐᓇᕐᒪᖔᑕᓗ ᐅᕙᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᒥᓱᐊᓗᐃᑦ ᑕᒪᑐᒧᙵᖓᔪᑦ ᐊᑐᐃᓐᓇᐃᑦ ᐊᒻᒪᓗ 
ᐊᓚᒃᑲᖅᑕᐅᒍᓐᓇᖅᓱᑎᒃ ᐅᕙᓂ ᒪᓕᒐᓕᐅᕐᕕᒻᒥ ᑐᓂᔭᐅᓗᑎᓪᓗ ᒪᓕᒐᓕᐅᖅᑎᒧᑦ, ᐊᒥᓲᓂᖅᓴᐃᑦ ᑐᙵᕕᓖᑦ 
ᐳᓴᓐᑎᖏᓐᓂᒃ ᖃᓄᐃᓕᖓᓂᖏᑕ ᐊᖏᕐᕋᖃᙱᓐᓃᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ. ᐲᑕᓴᓐ. 
 
ᐲᑕᓴᓐ: ᐱᐅᔪᖅ ᑕᒪᓐᓇ ᖃᐅᔨᒋᐊᖓ ᐊᒥᓱᐊᓗᓐᓂᒃ ᓈᓴᐃᒍᑕᐅᓯᒪᔪᓂᒃ ᐊᑐᐃᓐᓇᖅᑕᖃᕐᒪᑦ, ᐱᒋᐊᖃᓛᕋᒃᑭᑦ 
ᑕᐃᒃᑯᐊ ᖃᐅᔨᒍᑎᑦᓴᐃᑦ. ᑭᓯᐊᓂ, ᒥᓂᔅᑕ ᐅᖃᐅᔾᔨᒍᓐᓇᖅᑲ ᒪᓕᒐᓕᐅᖅᑎᓂᒃ ᓱᒐᓱᐊᕐᕕᖃᑦᑕᕐᒪᖔᕐᒥ 
ᐊᒋᕐᕋᖃᙱᑦᑐᓕᕆᓂᕐᒥᒃ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᖏᕐᕋᖃᙱᑦᑐᓕᕆᓂᕐᒧᑦ, ᐊᖓᔪᖅᑳ ᐃᐊᑦ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᓇᕗᑦ ᑖᓐᓇᑐᐊᑦᓯᐊᖅ ᑲᓇᑕᓕᒫᒥ, ᑕᐃᒃᑯᑑᖃᑎᒋᑦᓱᒋᑦ 
ᑲᓇᑕᐅᑉ ᒐᕙᒪᖏᑦ, ᒥᓂᔅᑕᖃᖅᑐᑑᑦᓯᐊᖅᓱᑎᒃ ᐊᖏᕐᕋᖃᙱᑦᑐᓕᕆᓂᕐᒧᑦ. 
 
ᒥᓂᔅᑕ ᐳᕌᑦᓵ ᒫᓐᓇ ᒥᓂᔅᑕᒋᔭᖅ ᐊᖏᕐᕋᖃᙱᑦᑐᓕᕆᓂᕐᒧᑦ ᖃᓇᑕᐅᑉ ᒐᕙᒪᖓᓂ ᐊᒻᒪᓗ, ᐋᕼᐊᓘᓇ, 
ᓄᓇᕗᒻᒦᖃᑎᒋᔪᓐᓇᖅᓯᓯᒪᔭᕗᑦ ᒪᕐᕈᐊᑎᖅᓱᒍ, ᐊᒻᒪᓗ ᖃᑎᒻᒪᖃᑎᒋᔪᓐᓇᖅᓯᓯᒪᓚᐅᖅᓯᒪᔭᕋ. 
 
ᐅᖃᖅᑏ, ᐅᕘᓇ ᐱᓕᕆᐊᕆᒋᐊᓕᒃᑯᑦ, ᐃᖅᑲᓇᐃᔭᖃᑎᒋᓯᒪᔭᕗᑦ ᓄᓇᕗᒻᒥ ᐃᓐᓗᓕᕆᔨᕐᔪᐊᒃᒃᑯᑦ. ᐃᒪᐃᓯᒪᔪᒍᑦ 
ᒫᓐᓇᕈᓗᒃ, ᐊᓂᒍᓕᖅᑐᑦ ᑕᖅᑮᑦ ᐊᒥᓱᒐᓛᑦ, ᑎᒃᑯᐊᖅᓯᕕᒋᓯᒪᔭᕗᑦ ᐃᖅᑲᓇᐃᔮᒥᒃ ᑐᖅᑯᑎᕆᕕᐅᓂᐊᖅᑎᓪᓗᒍ 
ᖃᑦᓯᐅᓂᖏᓐᓂᒃ ᐊᖏᕐᕋᖃᙱᑦᑐᑦ. ᑮᓇᐅᔭᖅᑖᕈᓐᓇᖅᓯᓯᒪᔪᒍᑦ ᐅᑯᑎᒎᓇ ᓯᑭᐱ ᑮᓇᐅᔭᐃᑦ, ᐅᖃᖅᑏ, 
ᐱᓕᕆᒍᓐᓇᖅᓯᓪᓗᑕ ᐱᓕᕆᐊᖑᓕᖅᑐᓂᓪᓗ ᒫᓐᓇᐅᔪᖅ. ᓲᕐᓗ, ᐃᓚᖓ ᐃᓪᓗᓕᐊᖑᓚᐅᖅᓯᒪᔪᖅ, ᐊᑕᐅᓯᐅᖏᑦᑐ 
ᑲᑎᓐᖓᔪᑦ ᐃᓪᓗᐃᑦ ᑕᓗᕐᔪᐊᕐᓂ ᐊᑐᖅᑕᐅᓕᓚᐅᖅᑐᑦ ᑕᒃᑯᑎᒎᓇ ᓯᑭᐱ ᑮᓇᐅᔭᖁᑎᖏᑎᒍᑦ ᐊᖏᕐᕋᖃᖏᓂᕐᒧᑦ 
ᑐᕌᖅᑕᐅᓇᓱᐊᖅᑐᑎᒍᑦ. 
 
ᐱᐅᔪᓂᒃ ᐱᓕᕆᐊᖃᖅᓯᒪᓕᖅᑐᒍᑦ, ᐅᖃᖅᑏ, ᐃᖃᓗᓐᓂ, ᑖᒃᑯᑎᒎᓇ ᓯᑭᐱ ᑮᓇᐅᔭᖁᑎᖏᑎᒍᑦ 
ᒐᕙᒪᑐᖃᒃᑯᑎᒍᑦ ᐊᖏᕐᕋᖃᖏᓐᓂᕐᒧᑦ, ᐊᒻᒪᑕᐅᖅ ᑐᓂᓯᓪᓗᑕ ᐱᓕᕆᐊᖑᔪᓂᒃ ᐊᖏᕐᕋᖃᖏᓂᕐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᐅᐊᑦᑎᐊᕈᑦᑎᐊᖅ ᐊᒻᒪᓗ ᓇᐃᓈᕐᓗᒍ, ᒪᕐᕉᔫᒃ ᐊᕕᒃᓯᒪᓂᐅᔫᒃ 
ᐊᖏᕐᕋᖃᖏᓂᕐᒧᑦ ᑖᒃᑯᐊ ᒐᕙᒪᑐᖃᒃᑯᑦ ᑲᓇᑕᒥ ᐊᑐᖅᐸᑦᑕᖓ. ᓯᕗᓪᓕᖅ ᐊᕕᒃᓯᒪᓂᐅᔪᖅ 
ᐊᖏᕐᕋᖃᖏᓚᑦᑖᖅᑐᓄᑦ ᐊᒻᒪᓗ, ᐅᖃᖅᑏ, ᑖᒃᓱᒥ ᐲᑕᓴᓐ ᐅᖃᐅᓯᕆᖅᑲᐅᔭᖓᓄᑦ. 
 
ᐊᖏᕐᕋᖃᖏᑎᐊᕐᓂᖅ ᑕᑯᖃᑦᑕᖅᑕᕗᑦ ᖃᓪᓗᓈᓂ ᑲᓇᑕᒥ, ᑐᕌᓐᑐᒥ ᓲᕐᓗ, ᐊᑐᕆᐊᖓᓂᒃ ᔭᓐ, ᐃᓄᐃᑦ 
ᐊᑐᕆᐊᕐᒥᐅᑕᐃᑦ. ᑕᒫᓂᓕ ᓄᓇᕗᒻᒥ, ᑕᐃᔭᕗᓪᓕ ᐃᓚᒌᑎᒍᑦ ᐊᖏᕐᕋᖃᖏᓂᖅ ᓄᓇᕗᒻᒥ, ᖁᐊᕋᔭᖅᑐᖅ 
ᐃᓅᒍᓐᓃᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑲᒪᓇᖃᑦᑕᕐᒥᔪᖅ ᐊᑐᖅᑕᐅᕙᑦᑐᓂᒃ ᐅᖃᐅᓰᑦ ᑕᐃᒍᓯᖏᑦ, ᐅᓇᑎᑐᑦ ᓯᑭᐱ. 
 
ᐅᖃᐅᓯᖃᑦᑐᒍᑦ ᐱᒻᒪᕆᐅᔪᒥᒃ ᐊᒻᒪᓗ ᑕᐃᔭᐅᓂᖃᑦᑐᓂᒃ ᓯᑭᐱᒥᒃ. ᐃᓱᒪᑐᐃᓐᓇᖅᑐᖓ, ᐅᖃᖅᑏ, ᐊᖓᔪᖅᑳᖅ 
ᐅᖃᐅᑎᒍᓐᓇᕐᒪᖔᑦᑎᒍ ᐱᓕᕆᕕᖓ ᑐᑭᓯᓯᒪᒻᒪᖔᑕ ᐊᖏᕐᕋᖃᖏᓂᕐᒥᒃ ᓄᓇᕗᒻᒥ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓐᖑᐊᕋᓱᕋᑖᖏᑦᑐᖓ. 
 
ᐱᓪᓚᕆᑦᑐᖓ ᐅᖃᐅᓯᖃᑦᑎᓪᓗᖓ ᑕᒪᑐᒥᖓ ᐊᖏᕐᕋᖃᖏᓂᕐᒥᒃ. ᓯᑭᐱ ᑮᓇᐅᔭᐃᑦ ᐃᑲᔪᖅᑐᐃᔪᑦ ᓄᓇᓕᓐᓂ 
ᑲᑐᔾᔨᖃᑎᒌᓐᓂᒃᑯᑦ ᑐᕌᖅᑕᐅᓇᓱᐊᖅᑐᓂᒃ ᑖᒃᑯᑎᒎᓇ ᒐᕙᒪᑐᖃᒃᑯᑦ, ᑖᓐᓇ ᒐᕙᒪᑦ ᑲᔪᓯᓐᓂᖃᖃᑦᑕᖅᓯᒪᒻᒪᕆᑦᑐᑦ 
ᐱᔪᓐᓇᓂᕐᒥᒃ ᒐᕙᒪᑐᖃᒃᑯᓐᓂᑦ ᐊᒥᓱᓂᒃ ᐊᑦᔨᒌᖏᑦᑐᓂᒃ ᐱᓕᕆᐊᖃᕐᓗᑎᒃ. 
 
ᐅᖃᖅᑎ, ᑕᑯᔭᕗᑦ ᑕᒫᓂ ᓄᓇᕗᒻᒥ, ᐊᖏᕐᕋᖃᖏᓂᖅ, ᓱᓕᒍᒪ ᒫᓐᓇᐅᔪᖅ, ᐅᖓᑖᓃᒻᒪᑕ 1000 ᐃᓚᒌᑦ 
ᐅᑕᖅᑭᔪᐃᑦ ᐃᓪᓗᑖᖅᓯᓂᕐᒧᑦ ᓄᓇᕗᒻᒥ ᐊᒻᒪᓗ, ᐃᒻᒥᒃᑯᑦ, ᐅᖃᖅᑏ, ᓇᓗᓇᐃᖅᓯᔪᖅ ᐱᒻᒪᕆᐅᓂᖓᓂᒃ 
ᑕᒪᑐᒧᖓ ᓄᓇᕗᒻᒥ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑎᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᖅᑲᐅᒐᒪ ᑐᓴᕋᒪ ᐊᖓᔪᖅᑳᖅ ᐱᓕᕆᖃᑎᖃᕆᐊᖓᓂᒃ ᐊᖓᔪᖅᑳᖓᓂᒃ 
ᐃᓪᓗᓕᕆᔨᕐᔪᐊᒃᑯᑦ ᒪᓕᒐᒃᓴᒥᒃ ᐊᖏᕐᕋᖃᖏᓂᕐᒧᑦ ᓄᓇᕗᒻᒥ. 
 
ᐊᒻᒪᓗ, ᐅᖃᐅᓯᖃᕈᒪᓪᓗᖓ ᑮᓇᐅᔭᓄᑦ ᖃᐅᔨᓴᖅᑎᐅᑉ ᐅᓂᒃᑳᖓᓂᒃ, ᒐᕙᒪᒃᑯᑦ ᐊᑐᖅᓯᒪᒻᒪᑕ 3 ᒥᓕᐊᓂᑦ 
ᐃᓪᓗᖃᑦᑎᐅᔪᓄᑦ ᓴᓇᒋᐊᕈᑎᖏᓐᓄᑦ ᐃᓪᓗᒧᑦ ᓇᒻᒥᓂᖁᑎᒋᔭᕇᖅᑕᖓᓄᑦ ᐊᒻᒪᓗ ᐊᑭᒋᒐᔪᒃᑕᖓ 200,000 
ᑕᐅᓴᓐ ᐊᑕᐅᓯᖅ ᐃᓪᓗᒧᑦ, ᐊᒥᓱᓂᒃ ᐃᓪᓗᓕᐅᕈᑕᐅᓯᒪᓕᕋᔭᖅᑐᒧᑦ. 
 
ᐃᓱᒪᑐᐃᓐᓇᖅᑐᖓ, ᐅᖃᖅᑏ, ᐊᖓᔪᖅᑳᖅ ᐅᖃᐅᔾᔨᒍᓐᓇᕐᒪᖔᖅ ᒪᓕᒐᓕᐅᖅᑎᓂᒃ ᐱᑕᖃᕐᒪᖔᖅ 
ᐊᑐᖅᑕᐅᔪᒫᓐᓂᐊᖅᑐᓂᒃ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖏᓐᓂᒃ ᐊᖏᕐᕋᖃᖏᑦᑐᓄᑦ ᑐᕌᖅᑕᐅᓇᓱᐊᖅᑐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᕆᔭᐅᓂᖓ ᐊᖏᕐᕋᖃᖏᓂᕐᒧᑦ 
ᖃᐅᔨᒪᔭᐅᓕᖅᑐᖅ ᐃᓗᐊᓃᒋᐊᖓᓂᒃ ᓯᕗᓪᓕᐅᔾᔭᐅᔪᒪᔪᐃᑦ ᐊᑦᔨᒌᖏᑦᑐᑦ ᐱᓕᕆᕖᑦ. 
 
ᓲᕐᓗ, ᑖᒃᑯᑎᒎᓇ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᑮᓇᐅᔭᖁᑎᓪᓗᐊᑕᖏᑦ, ᓲᕐᓗ, 
ᐊᖏᕐᕋᖃᖏᑦᑐᓄᑦ ᐃᓪᓗᒋᔭᓄᑦ ᑕᒫᓂ ᐃᖃᓗᓐᓂ ᑮᓇᐅᔭᖃᑦᑎᑕᐅᖃᑦᑕᖅᑐᖅ ᐱᓕᕆᕕᒃᑎᒍᑦ. ᐱᑕᖃᑦᑐᖅ 
ᑎᑎᕋᖅᓯᒪᔪᓂᒃ ᑮᓇᐅᔭᖁᑎᓂ. 
 
ᐅᖃᖅᑲᐅᒐᒪᐃᓛᒃ, ᑖᒃᑯᑎᒎᓇ ᐃᓪᓗᓕᕆᔨᕐᔪᐊᒃᑯᑦ, ᐊᒻᒪᓗ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᐱᑕᖃᑉᐸᒌᖅᑐᒍᑦ ᐊᑐᖅᑕᐅᒍᒫᓐᓂᐊᖅᑐᒥᒃ ᐃᖅᑲᓇᐃᔭᖅᑏᑦ ᐊᕐᕌᒍᖏᓐᓂ ᐊᖏᕐᕋᖃᖏᓂᕐᒧᑦ. 
ᑮᓇᐅᔭᖅᑕᖃᑉᐸᒌᖅᑐᖅ. 
 
ᑮᓇᐅᔭᖅᑕᖃᑉᐸᒌᕐᒥᔪᖅ ᐱᔪᓐᓇᖅᑎᑕᐅᔪᓂᒃ ᐱᓕᕆᕕᐊᓂᒃ ᑕᕝᕙᓂ ᐱᓕᕆᕕᐊᓂᒃ ᐃᓪᓗᓕᕆᔨᕐᔪᐊᒃᑯᑦ 
ᐊᒻᒪᑕᐅᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᑐᖅᑕᐅᓂᐊᖅᑐᓂᒃ ᐃᓚᖏᓐᓄᑦ ᐃᓱᒫᓗᒍᑎᐅᔪᓂᒃ 
ᑕᒪᑐᒧᖓ ᐊᖏᕐᕋᖃᖏᓂᕐᒧᑦ. 
 
ᓲᕐᓗ, ᑖᒃᑯᑎᒎᓇ ᐸᕐᓇᑕᐅᓇᓱᐊᖅᑐᓄᑦ ᐅᖃᐅᓯᐅᓯᒪᔪᓄᑦ ᑖᒃᑯᑎᒎᓇ ᒐᕙᒪᑐᖃᒃᑯᑦ, ᐱᐊᓂᒃᓯᕋᑖᖅᑐᒍᑦ 
ᐃᑉᐱᒍᓱᔾᔪᑎᐅᓂᐊᖅᑐᓂᒃ ᓲᕐᓗ, ᑕᒫᓂ ᐃᖃᓗᓐᓂ, ᐊᖏᕐᕋᖃᖏᓂᕐᒧᑦ. 
 
ᑕᐃᒪᓕ, ᐱᓕᕆᖃᑦᑕᖅᓯᒪᔭᕇᖅᑐᒍᑦ. ᓇᓗᓇᐃᖅᓯᒍᓐᓇᕐᒥᔪᖓ ᐊᒥᓱᐊᖅᑎ ᑲᑎᒪᖃᑦᑕᖅᓯᒪᔪᒍᑦ ᑕᒪᑐᒧᖓ 
ᐊᖏᕐᕋᖃᖏᓐᓂᐅᔫᑉ ᒥᒃᓵᓄᑦ, ᐃᓚᐅᒍᓐᓇᖃᑦᑕᖅᓯᒪᓪᓗᖓᓗ ᑕᖅᑭᐅᓚᐅᖅᑐᓂ ᑕᒫᓂ ᐃᖃᓗᓐᓂ 
ᑲᑎᖃᑦᑕᖅᓯᒪᓪᓗᑎᓪᓗ ᐊᒥᓱᑲᓪᓚᐃᑦ ᓇᒻᒥᓂᖃᖃᑕᐅᔪᑦ ᐊᒻᒪᓗ ᑐᓂᓯᓂᐊᕐᕆᕗᖓ ᒪᓕᒐᓕᐅᖅᑎᒥᒃ 
ᓄᖅᑲᖓᓕᕈᑦᑕ, ᐊᑦᔨᖓᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂᒃ ᐃᔨᖅᓯᒪᔪᑦ ᐊᖏᕐᕋᖃᖏᓂᕐᒧᑦ 
ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᑕᒪᓐᓇᓗ ᐃᓘᓇᖓᑎᒍᑦ ᕿᒥᕐᕈᓂᖅ ᐱᐊᓂᒃᑕᐅᕋᑖᖅᑐᖅ 
ᖁᕕᐊᓱᒃᕕᐅᓚᐅᖏᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 

ᐊᐱᖅᑯᑦ 102 – 2(1): ᐃᓕᓐᓂᐊᕐᕕᒻᒥ ᐊᑦᑕᓇᐃᖅᓯᒪᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐅᖃᖅᑎ, ᖃᐅᔨᒪᒐᒪ, ᑲᑎᒪᒋᐊᓕᕋᑖᖅᑎᓪᓗᑕ, ᐊᐱᕆᓚᐅᕋᒪ ᐊᖓᔪᖅᑳᖓᓂᒃ ᑲᒪᒋᔭᖃᑦᑐᒥᒃ, ᐊᐱᖅᑯᑎᒐ 
ᑐᕌᖓᓪᓗᓂ ᖃᐅᔨᓴᕐᓂᕐᓄᑦ ᐃᓕᓐᓂᐊᕐᕕᑦᑎᓐᓂᑦ ᖁᓚᐃᓚᐅᖅᑎᓪᓗᒍ ᐃᓕᓐᓂᐊᕐᕕᒃ ᐃᓅᕕᒻᒥ, ᐊᖓᔪᖅᑳᖅ 
ᐊᖃᐅᓯᖃᓚᐅᕐᒪᑦ ᑐᑭᓯᒋᐊᖅᑎᑦᑎᓂᐊᕐᓂᕋᖅᑐᓂ ᐅᕙᓐᓄ ᖃᖓᒃᑯᑦ ᐃᓕᓐᓂᐊᕐᕖᑦ ᓄᓇᕗᒻᒥ, 
ᖁᓖᓐᓇᕆᙱᑕᖏᑦ ᑭᓯᐊᓂ ᑕᒪᒃᑯᐊ ᐃᓗᓕᖏᑦ ᖃᐅᔨᓴᖅᑕᐅᒐᔭᕐᒪᖔᑕ ᐊᑦᑕᓇᙱᒃᑲᓗᐊᕐᒪᖔᑕ, ᐊᒻᒪᓗ 
ᐋᓐᓂᐊᖅᑖᕐᓇᙱᒃᑲᓗᐊᕐᒪᖔᑕ ᖃᐅᔨᓴᕐᓗᑎᒃ ᐅᓗᕆᐊᓇᙱᒃᑲᓗᐊᕐᒪᖔᓴᑕ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᖃᖓᒃᑯᑦ ᑕᐃᒪᐃᓐᓂᐊᕐᒪᖔᖅ, ᖃᖓᒃᑯᑦ ᓂᕆᐅᒃᑲᔭᕐᒪᖔᖅ 
ᑐᑭᓯᒋᐊᕈᑎᑕᖃᓛᕆᐊᖓ. ᓗᓄ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓚᐅᕋᒪ ᐱᓇᓱᐊᕈᓯᐅᖅᑰᓚᐅᖅᑐᒥ, ᑐᑐᒧᑦ, 
ᐱᔾᔪᑎᒋᓪᓗᒍ ᐊᐱᖅᑯᑎᖓ ᑕᒪᒃᑯᐊ ᐃᓚᖏᑦ ᐱᓕᕆᐊᖑᒻᒪᑕ ᒐᕙᒪᓕᕆᔨᒃᑯᑦ ᐊᐅᓚᑕᖏᖑᑦ ᐃᓪᓗᐃᑦ 
ᐊᓯᖏᓪᓗ. ᐅᑕᖅᑭᕗᖓ ᓱᓕ ᑐᑭᓯᒋᐊᕈᑎᔅᓴᓂᒃ. ᑐᓴᑐᐊᕈᒪ ᑭᐅᓛᖅᐸᕋ ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᐳᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᑕᐃᒫᔅᓴᐃᓐᓇᖅ ᑭᐅᔭᐅᓚᐅᕋᒪ ᑭᖑᓪᓕᕐᒥᑦ. ᑭᐃᒻᒪᖃ 
ᐊᐱᕆᒍᒃᑯ ᐊᖓᔪᖅᑳᖅ, ᑐᑭᓯᒋᐊᕋᓱᑦᑕᐅᑎᒋᒪᐅᖅᐹ ᐊᖓᔪᖅᑳᕐᕕᒻᒥᑦ ᐊᒻᒪᓗ ᓇᓗᓇᐃᖅᓯᕕᐅᓐᓂᖅᐹ ᖃᖓᒃᑯᑦ 
ᑐᑭᓯᒋᐊᖅᑎᑕᐅᒐᔭᙳᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᐳᖓᓕ ᑕᒪᓐᓇ ᐱᒻᒪᕆᐅᒻᒪᑦ ᑐᑭᓯᒋᐊᕋᓱᐊᖅᑕᖓ 
ᑲᑎᒪᔨᐅᑉ ᐱᓕᕆᐊᖑᕗᖅ ᑐᐊᕕᐅᔾᔭᐅᓪᓗᓂ ᑕᒪᓐᓇᓗ ᑐᐊᕕᕐᓇᕐᒪᑦ. ᐅᖃᐅᑎᔪᒪᕙᒋᑦ ᐊᐱᖅᑯᑏᑦ 
ᑕᐃᒫᔅᓴᐃᓐᓈᖅᑕᐅᒻᒥᒻᒪᑦ. ᑕᒪᒃᑯᐊ ᐊᐱᖅᑯᑎᒋᕙᑦᑕᖏᑦ ᑐᑑᑉ ᐱᒻᒪᕆᐅᑎᑕᐅᖏᓐᓇᕐᒪᑕ ᒪᓕᒐᓕᐅᕐᕕᒻᒥᑦ, 
ᐊᖓᔪᖅᑳᖑᓪᓗᖓᓗ. ᑭᐅᔭᐅᑦᑕᐅᑎᒋᒧᓚᕗᖓ ᐱᓇᓱᐊᕈᓯᖅ ᓄᖑᓚᐅᙱᓐᓂᖓᓂ ᓇᓗᓇᐃᖅᓱᖅᓯᒪᔪᓂᑦ 
ᑐᑭᓯᒋᐊᕈᑎᓂᑦ ᐊᐱᖅᑯᑕᐅᓚᐅᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᑉᐳᖅ. ᑲᑎᒪᔾᔪᑎᔅᓴᐃᑦ. 
ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 
12. ᑲᑎᒪᔾᔪᑎᔅᓴᖅ 13. ᑲᑎᒪᔾᔪᑎᔅᓴᐃᑦ 14. ᐅᖃᓕᒫᕐᓂᖅ ᑎᑎᖅᑲᓂᒃ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 14: ᐅᖃᓕᒫᕐᓂᖅ ᑎᑎᖅᑲᓂᒃ 
 
ᓴᖅᑭᑕᐅᔪᖅ ᑎᑎᖅᑲᖅ 019 - 2(1): ᑎᑎᖅᑲ ᐸᓖᓯᒃᑯᑦ ᐊᐅᓪᓚᑦᑎᔨᒋᔭᖓᓄᑦ 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓴᖅᑮᔪᒪᕗᖓ ᑎᑎᕋᖅᓯᒪᔪᒥᑦ, ᑎᑎᖅᑲᐅᔪᖅ 
ᐊᐅᓚᑦᑎᔨᐅᔪᒧᑦ, ᔮᓐ ᕼᐃᐊᓐᑐᓴᓐ, ᐸᓖᓯᒃᑯᓐᓄᑦ, ᓄᓇᕗᒻᒥ ᐱᔾᔪᑎᖃᕐᑐᒥᑦ ᐊᑕᓇᖏᑦᑐᒥᑦ ᓄᓇᕗᒻᒥᐅᓄᑦ 
ᐊᒻᒪᓗ ᐊᑐᖅᐸᑦᑕᖓ ᐅᖄᓚᐅᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ ᓵᔨᒃᑯᑦ): ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 15. 
ᖃᐅᔨᑎᑦᑎᓂᖅ ᐱᒋᐊᖅᑎᑕᔅᓴᓂᑦ. ᐃᕕᒍᑕᐃᓚᒃ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐃᕕᒍᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎ. ᖃᐅᔨᑎᑦᑎᓂᖅ ᐱᒋᐊᖅᑎᑕᔅᓴᓂᑦ, ᐃᑲᕐᕋᓂᑦ ᐊᒻᒪᓗ ᐅᓪᓗᓂᑦ 
ᑲᑎᒪᓂᕆᓂᐊᖅᑕᑎᓐᓂ, ᖃᐅᔨᑎᑦᑎᕗᖓ ᕿᑎᒃᑰᑕᐅᓕᖅᑲᑦ, ᒪᐃ 27, 2004-ᖑᓕᖅᑲᑦ ᐱᒋᐊᖅᑎᑦᑎᓂᐊᕋᒪ, 
ᐊᐃᑉᐱᑕᐅᓗᓂᓗ ᒪᓕᒐᓕᖅᑎᐅᑉ ᓇᑦᑎᓕᒻᒧᑦ, ᐅᖃᖅᑎ ᐱᔪᓐᓇᑎᑦᑎᖁᓗᒍ ᑲᑎᒪᓂᕆᓂᐊᖅᑕᑎᓐᓂ ᐊᒻᒪᓗ 
ᐃᑲᕐᕋᖏᓐᓂ ᐊᓯᔾᔨᕈᓐᓇᕐᓗᓂᒋᑦ ᑲᑎᒪᔾᔪᑎᔅᓴᓂᑦ ᑲᒪᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᐅᖃᖅᑏ, ᓈᒻᒪᓯᑉᐸᑦ 
ᐊᖏᖅᑕᐅᔪᒪᒐᓗᐊᖅᑯᖓ ᐊᑕᖏᕐᑐᓄᑦ ᐱᒋᐊᖅᑎᑕᕋ ᑲᔪᓯᖁᓗᒍ ᐅᓪᓗᒥ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ. ᑲᑎᒪᔾᔪᑎᔅᓴᖅ 16. 
ᖃᐅᔨᑎᑦᑎᓂᖅ ᐱᖏᐊᖅᑎᑕᐅᔪᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓂ. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ 
ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓄᑦ. ᑲᑎᒪᔾᔪᑎᔅᓴᖅ 17. ᐱᒋᐊᖅᑎᑕᐅᔪᑦ. ᐃᕕᒍᑕᐃᓚᒃ. 
 
ᐃᕕᒍᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎ. ᐅᖃᖅᑏ, ᐊᖏᖅᑕᐅᔪᒪᓕᒋᕈᕗᖓ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᖁᓪᓗᒍ ᐱᒋᐊᖅᑎᑕᕋ ᐅᓪᓗᒥ. 
 
ᐅᖃᖅᑎ ᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᖁᔨᕗᖅ ᐱᔭᕇᖅᑕᐅᖁᓪᓗᓂᐅᒃ ᐱᒋᐊᖅᑎᔅᓯᒪᔭᖓ ᐅᓪᓗᒥ. 
ᓈᒻᒪᓴᙱᑦᑐᑕᖃᖅᑳ? ᓈᒻᒪᓴᙱᑦᑐᑕᖃᙱᓚᖅ. ᐃᕕᒍᑕᐃᓚᒃ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐅᔪᑦ 
 
ᐱᒋᐊᖅᑎᑕᖅ 011 – 2(1): ᑕᑭᓪᓕᒋᐊᖅᑕᐅᖁᓪᓗᒋᑦ ᐃᑲᕐᕋᕆᔭᐅᔪᑦ ᐊᒻᒪᓗ ᑲᑎᒪᓂᐅᓂᐊᖅᑐᑦ ᐅᓪᓗᖏᑦ 
 
ᐃᕕᒍᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎ. ᐱᒋᐊᖅᑎᑕᐅᔪᖅ, ᑲᑎᒪᓂᐅᔪᑦ ᐅᓪᓗᖏᑦ ᐊᒻᒪᓗ ᐃᑲᕐᕋᖏᓐᓄᑦ. 
ᐱᒋᐊᖅᑎᑉᐸᕋ, ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎᐅᔪᖅ ᓇᑦᑎᓕᒻᒧᑦ, ᐅᖃᖅᑎᐅᔪᖅ ᐊᔪᕈᓐᓃᖁᓪᓗᒍ ᐋᖅᑮᓂᕐᒥᑦ 
ᑲᑎᒪᓂᐅᔪᑦ ᐅᓪᓗᖏᑦ ᐊᒻᒪᓗ ᐃᑲᕐᕋᖏᑦ ᓈᒻᒪᓐᓂᕆᔭᖏᓐᓄᑦ, ᑲᑎᒪᔾᔪᑎᐅᔪᓂᑦ ᒪᓕᓪᓗᑕ ᑕᕝᕙᓂ 
ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑎᓯᒪᔪᖃᖅᑯ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᑲᔪᓯᔪᖅ. ᑲᑎᒪᔾᔪᑎᔅᓴᖅ 17. 
ᐱᒋᐊᖅᑎᑕᔅᓴᑦ. ᑲᑎᒪᔾᔪᑎᔅᓴᖅ 18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓪᓕᖅᐹᒥ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 19. ᑭᖑᓂᖓᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑯᖑᓂᖓᓂᑦ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 20. ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᓂᕐᒥᑦ ᒪᓕᒐᒃᓴᓄᑦ ᐊᒻᒪᓗ ᐊᓯᖏᓐᓂ. ᒪᓕᒐᒃᓴᖅ 
2. ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᒪᓕᒐᖅ, ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ 2004-2005 ᐃᕕᒍᑕᐃᓚᒃ 
ᐃᔅᓯᕙᐅᑕᐅᓗᓂ. ᓯᕗᓪᓕᖅᐹᒥ, 10-ᒥᓂᔅᓯᒥᑦ ᓄᖅᑲᖓᓚᐅᑲᓪᓗᑕ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 15:25 ᐊᒻᒪᓗ ᐱᒋᐊᒃᑲᓂᖅᑐᑎᑦ 15:56 

ᑲᑎᒪᔾᔪᑎᒃᓴᖅ 20: ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᓄᑦ ᐊᒻᒪᓗ ᐊᓯᖏᓐᓄᑦ 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᑲᑎᒪᓐᓇᖓ ᐱᒋᐊᖁᓕᖅᐸᕋ. ᑲᑎᒪᔨᕋᓛᑐᓐᐃᓇᐃᑦ ᐱᓕᕆᐊᖃᓚᐅᕐᒪᑕ 
2004-2005 ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᔪᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ. ᒪᑉᐱᖅᑐᒐᖅ ᕼ-11-ᒦᑉᐳᒍᑦ. 
ᑲᔪᓯᖁᕙᒃᑲ ᑲᑎᒪᔨᕋᓛᑦ ᒪᑉᐱᖅᑐᒐᖅ ᕼ-11-ᒧᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 003 – 2(1): 2004-05 ᓇᓚᐅᑦᓵᖅᑕᐅᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᐅᓯᐅᓂᖓ ᑭᖑᕙᕆᐊᖅᑕᐅᔪᖅ 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐅᖃᐅᓯᕆᓯᒪᒌᖅᐸᕋ ᐅᓇ. ᐱᒋᐊᖅᑎᑦᑎᕗᖓ 2004-2005-ᒥᑦ 
ᓇᓚᐳᑦᑖᖅᑕᐅᓯᒪᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᖅᑲᖓᑎᑕᐅᑲᐃᓐᓇᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒨᓴᓕᐅᖅᑐᖃᖅᐳᖅ ᓄᖅᑲᖓᑎᑕᐅᑲᐃᓐᓇᖁᓪᓗᒍ ᐋᓐᓂᐊᖅᑐᓕᕆᔨᒃᑯᑦ 
ᓇᓚᐅᑦᑖᖅᑕᐅᓯᒪᔪᑦ. ᑲᑎᒪᔨᕋᓛᓕᒫᑦ ᐱᓯᒪᑦᑎᕚᑦ ᐊᒥᓱᓕᐅᖅᓯᒪᔪᒥᑦ ᒨᓴᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᒨᓴ ᓇᓗᓇᐃᖅᓱᖅᓯᒪᑦᑎᐊᖅᐳᖅ. ᓇᓗᓇᙱᑦᑐᖅ ᐊᒥᓲᓂᖅᓴᐃᑦ ᐊᐱᖅᑯᑏᑦ ᑭᐅᔭᐅᓯᒪᓕᕐᒪᑕ, 
ᑭᓯᐊᓂ ᐅᓪᓗᑐᐃᓐᓇᕐᒥᑦ, ᒪᑉᐱᖅᑐᒐᖅ ᕼ-9 ᐊᒻᒪᓗ ᕼ-11, ᐊᐱᖅᑯᑎᒐᓕ ᑖᒃᑯᓄᖓ ᒪᑉᐱᖅᑐᒑᓐᓄᒃ 
ᐱᔾᔪᑎᒋᓪᓗᒍ ᑳᓐᑐᕌᖃᖃᑦᑕᕐᓂᕐᒧᑦ ᐋᓐᓂᐊᕕᓕᐊᖅᑐᓂᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᕙᑦᑐᓄᑦ, ᐊᒻᒪᓗ 
ᑳᓐᑐᕌᖑᔪᓄᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ. ᐊᖓᔪᖅᑳᑦ ᑭᖑᕙᕆᐊᖅᑎᑦᑎᓯᒪᒻᒪᑕ 
ᑭᐅᔾᔪᑎᖏᓐᓂᑦ ᑕᐃᒪᐃᒻᒪᑦ ᐊᐱᖅᑯᑎᒋᒃᑲᓂᔾᔮᙱᓚᕋ ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᖃᖅᑎᓪᓗᒋᑦ ᑕᐃᒪᐃᒻᒪᑦ 
ᐊᐱᕆᕗᖓ ᓄᖅᑲᖓᑎᑕᐅᑲᐃᓐᓇᕈᓐᓇᕐᒪᖔᖅ ᐃᓱᒪᔅᓴᖅᓯᐅᕐᓂᖏᓐᓂᑦ ᐊᖓᔪᖅᑳᕐᕕᒻᒥᐅᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒨᓴᓕᐊᒧᑦ. ᓯᕗᓕᖅᑏ. ᒪᒥᐊᓇᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᓱᒫᓘᑎᒋᔭᖅ ᐃᓚᔭᐅᒍᓐᓇᖅᐳᖅ 
ᒨᓴᓕᐊᒧᑦ. ᐅᖃᖅᓯᒪᙱᒻᒪᑦ ᑭᓱᒥᑦ ᐱᔾᔪᑎᖃᕐᒪᖔᖅ, ᑭᓯᐊᓂ ᓄᖅᑲᖓᑲᐃᓐᓇᖅᑎᑦᑎᓂᖅ ᑕᐅᕗᖓᓕᒫᖑᒻᒪᑦ. 
ᐃᒻᒪᖃ ᓇᓗᓇᐃᖅᓱᐃᑉᐸᑕ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐃᓛᒃᑰᕐᓗᒋᑦ, ᐃᒻᒪᖃ ᐅᖃᖅᓯᒪᓗᑎᒃ ᖃᓄᑎᒋ 
ᓄᖅᑲᖓᑎᑕᐅᑲᐃᓐᓇᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᑐᑐ. 
 
ᑐᑐ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᒨᓴᓕᐊᖅ, ᐊᒻᒪᓗ ᓯᕗᓕᖅᑎᐅᑉ 
ᐅᖁᐅᓯᕆᕋᑖᖅᑕᖏᑦᖅ ᒨᓴᓕᐊᒧᑦ. ᐱᒋᐊᖅᑎᑦᑎᔪᖅ ᒨᓴᒥᑦ ᓇᓗᓇᐃᑦᑎᐊᕋᑖᕐᒪᑦ ᐱᔾᔪᑎᒋᔭᖓᓂᑦ 
ᑲᔪᓯᑎᑦᑎᓂᖓᓄᑦ ᒨᓴᓕᐊᒥᓂᒃ ᐊᒻᒪᓗ ᐊᐱᖅᑯᑎᑕᖃᖅᑐᓂ ᖃᐅᔨᒋᐊᖅᑕᐅᒋᐊᓕᓐᓂᑦ, ᐅᑕᖅᑭᔪᒪᓪᓗᓂᓗ 
ᑐᑭᓯᒋᐊᒃᑲᓐᓂᕈᒪᓪᓗᓂ ᑖᒃᑯᓄᖓ ᐊᐱᖅᑯᑎᐅᔪᓄᑦ ᖃᐅᔨᒋᐊᖅᑕᐅᓂᐊᖅᑐᓂ ᒃᑲᔪᓯᓚᐅᙱᓐᓂᖏᓐᓂᑦ 
ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ. 

ᖃᐅᔨᒪᙱᓚᖓ ᑕᒪᓐᓇ ᑎᑎᕋᖅᑕᐅᓂᖓ ᒨᓴᓕᐊᑉ ᓈᒻᒪᒃᑲᓗᐊᕐᒪᖔᖅ ᓯᕗᓕᖅᑎᐅᑉ ᑐᒃᓯᕋᐅᑎᒋᔭᖓᓄᑦ, 
ᓱᒻᒪᓪᓗ ᒨᓴᓕᐊᖅ, ᖃᓄᑎᒋ ᓄᖅᑲᖓᑎᑕᐅᑲᐃᓐᓇᕋᔭᕐᒪᖔᕐᒪ ᑕᒪᒃᑯᐊ ᐊᐱᖅᑯᑎᐅᒧᑦ ᑭᐅᔭᐅᓇᓱᐊᕐᓂᖏᓐᓂᑦ. 
ᑐᑭᓯᐅᒪᔭᒃᑯᓪᓕ ᐱᒋᐊᖅᑎᑦᑎᔫᑉ ᐃᖃᐅᓯᖏᓐᓂᑦ ᒨᓴᓕᐊᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᓯᔾᔨᕈᒪᒍᕕᐅᒃ ᑖᓐᓇ ᐄᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ,, ᐊᐱᖅᑯᑎᓕᒫᑦ 
ᐊᐱᖅᑯᑎᒋᓯᒪᔭᒃᑲ ᖃᐅᔨᒋᐊᖅᑕᐅᓂᐊᕐᒪᑕ 69-2(1) ᐋᓐᓂᐊᕕᓕᐊᖅᑐᓂᒃ ᑐᐊᕕᕐᓇᖅᑐᒃᑯᑦ 
ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑳᓐᑐᕌᑖᖅᑎᑕᐅᔪᑦ. ᑭᐅᔾᔪᑎᓃᒻᒥᒻᒪᑕ ᑎᑎᕋᖅᓯᓂᒪᓪᓗᑎᒃ, ᐊᓯᐊᓃᑦᑐᖅ ᐊᓯᔾᔩᔪᒪᑉᐸᑦ 
ᒨᓴᓕᐊᕐᒥᑦ, ᖃᓄᐃᒋᙱᑦᑎᐊᖅᐸᕋ. ᓄ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᐅᓂᐊᕐᒪᑦ ᐊᐱᕆᖅᑲᐅᒻᒥᒐᒃᑯ ᓯᕗᓕᖅᑎ 
ᖃᐅᔨᒋᐊᖅᑕᐅᓂᐊᕆᓪᓗᓂᑦᑕᐅᖅ, ᐊᐱᖅᑯᑦ ᖃᐅᔨᒋᐊᖅᑕᐅᓂᐊᕐᒪᑦ. ᑕᐃᒪᐃᓕᖓᕗᖅ ᒫᓐᓇᐅᔪᖅ, ᑭᓯᐊᓂ 
ᐃᓚᓕᐅᑎᒍᓐᓇᕆᓪᓗᓂ ᐊᐱᖅᑯᑎᓄᑦ ᑐᓴᕈᒪᒐᔭᖅᐸᕋ ᑭᐅᔾᔪᑎᖓ ᑲᔪᓯᒋᐊᓚᐅᙱᓂᑦᑎᓐᓂᑦ ᐊᖓᔪᖅᑳᖃᕐᕕᒻᒧᑦ 
ᑮᓇᐅᔭᓕᕆᓂᕐᒧᑦ. ᑲᑎᒪᔩᑦ ᖃᓄᐃᔅᓴᖏᑉᐸᑕ ᓄᖅᑲᖓᑲᐃᓐᓇᕐᓗᑕ ᒨᓴᓕᐊᖅ ᐊᓯᔾᔨᖅᑕᐅᓂᐊᕐᒪᑦ, 
ᒪᑐᐃᐅᖓᓂᖅᓵᕐᔫᓂᐊᕐᒪᑦ, ᐱᔾᔪᑎᒋᓪᓚᑦᑖᖅᑐᒍ ᒨᓴᓕᐊᖅ, ᖃᓄᐃᔅᓴᕋᔭᙱᓚᖓ ᑕᐃᒫᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒨᓴᓕᐊᒧᑦ, ᐊᖓᔪᖅᑳᖅ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᔾᔨᒋᐊᕈᒪᑐᐃᓐᓇᖅᐳᖓ 
ᐃᓱᒫᓘᑎᖃᑕᖃᖅᐸᑦ ᐊᖓᔪᖅᑳᖃᕐᕕᐅᑉ ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ, ᐊᐅᓚᓂᐅᒃᑲᔪᑉᐳᓪᓕ ᑲᔪᓯᒍᒪᒍᕕᑦ 
ᑮᓇᐅᔭᓕᕆᓂᕐᒧᑦ ᐋᔩᕐᓂᕐᓄᑦ, ᑮᓇᐅᔭᑎᒍᑦ ᐸᕐᓇᐅᑎᓄᑦ ᐋᔩᓕᕈᑦᑕ ᐊᒻᒪᓗ ᐊᖓᔪᖅᑳᖃᕐᕕᒃ, ᐱᕕᔅᓴᖃᖅᑐᑎᒃ 
ᐅᖃᐅᓯᖃᕈᒪᒍᑎᒃ ᐄ, ᐊᖏᕈᑎᖃᕐᓂᐊᖅᐳᒍᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ, ᑖᒃᑯᐊ ᐱᓕᕆᐊᖑᙱᑲᐃᓐᓇᕐᓗᑎᒃ 
ᐋᓐᓂᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᐃᓕᖅᑯᓯᓕᕆᔨᒃᑯᑦ ᓇᓕᐊᑐᐃᓐᓇᕐᓘᓐᓃᑦ ᐊᖓᔪᖅᑳᖃᕐᕕᒃ, ᑕᒪᓐᓇ 
ᑐᑭᓯᒋᐊᕈᑦ ᓴᖅᑭᐊᙱᒻᒪᑦ. 
 
ᑕᒪᓐᓇ ᐃᓕᓐᓂᑦ ᐊᖓᔪᖅᑳᖃᕐᕖᓪᓗ ᐱᕕᔅᓴᓕᐅᕈᑕᐅᒻᒪᑦ ᑐᓂᓯᒍᓐᓇᕐᓂᐊᖅᐸᓯ ᐱᔪᓐᓇᐅᑎᒃᑯᑦ ᒥᑦᓵᓄᑦ 
ᐱᔪᓐᓇᐅᑎᓄᑦ ᐋᔩᖃᑎᒌᓐᓂᖅ ᐱᔭᕇᓚᐅᖅᑎᓐᓇᒍ. ᐋᔩᖃᑎᒌᓐᓂᖅ ᐱᔪᓐᓇᐅᑎᓄᑦ ᐱᒋᐊᕋᑖᖅᑎᓪᓗᒍ 
ᐱᔭᕇᓚᐅᖏᒻᒥᔭᕗᑦ ᑭᐅᔾᔪᑏᑦ ᐱᔪᓐᓇᐅᑎᐅᑉ ᒥᑦᓵᓄᑦ, ᑲᒪᓇᖅᑐᓕᐅᓕᖅᐳᑎᑦ ᒐᕙᒪᐅᑉ ᐱᔪᓐᓇᐅᑎᐊᓄᑦ. 
 
ᐊᖓᔪᖅᑳᖃᕐᕕᒻᒥ ᐱᔭᕇᖅᓯᔪᒪᔪᖓ ᒪᓕᒐᓕᐅᖅᑎᐅᓪᓗᑎᑦ ᐱᔭᕇᖅᓯᑎᔪᓐᓇᕋᕕᓐᖓ, ᑕᐃᒪᐃᒍᓐᓇᕐᒪᑕ, 
ᓇᓕᐊᑐᐃᓐᓇᖅ ᑲᑎᒪᔨ ᐱᔪᓐᓇᖅᐳᖅ ᑮᓇᐅᔭᑎᒍᑦ ᐸᕐᓇᐅᑎᓂᒃ, ᐃᓚᒋᐊᕈᓐᓇᙱᓚᓯᐅᒃ, ᐃᓱᐊᓅᓕᕗᕕᑦ 
ᑮᓇᐅᔭᑎᒍᑦ ᐸᕐᓇᐅᑎᓐᓄᑦ ᐋᔩᕐᓂᕐᓄᑦ ᐅᖃᕋᔭᖅᑰᖅᐳᑎᑦ ᑐᑭᓯᒋᐊᕈᑎᑕᖃᕐᓂᐊᑐᐃᓐᓇᕐᒪᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᑕᕝᕙᓃᙱᑦᑐᓂᒃ, ᑕᐃᒪᐃᒻᒪᑦ ᒨᓴᓕᐅᖅᐳᒍᑦ ᓄᖅᑲᖓᑎᑦᑎᑲᐃᓐᓇᕈᒪᓪᓗᑕ 
ᑮᓇᐅᔭᑎᒍᑦ ᐸᕐᓇᐅᑎᓄᑦ. ᑕᐃᒫᑦ ᑮᓇᐅᔭᑎᒍᑦ ᐸᕐᓇᐅᑏᑦ ᐱᔭᕇᖅᑕᐅᔪᓐᓇᑦᑎᐊᕐᓂᐊᕐᒪᑕ. 
 
ᑕᐃᒫᒃ ᐃ ᐱᒋᐊᕈᑎᖃᕐᓂᐊᖅᐳᓯ ᓯᕗᓪᓕᖅᐹᒥᑦ ᐊᖓᔪᖅᑳᖃᕐᕕᒻᒥᑦ, ᐱᔭᕇᓚᐅᙱᒻᒪᕆᒃᑲᑦᑎᒃᑯ ᑲᑎᑦᑐᒋᑦ 
ᑮᓇᐅᔭᑎᒍᑦ ᐸᕐᓇᐅᑏᑦ ᐅᑎᕐᕕᒋᓂᐊᖅᑐᑎᒍᓗ. ᐅᖃᐅᔾᔨᒋᐊᕈᒪᕗᖓ ᒪᓕᒐᓕᐅᕐᕕᒻᒥᑦ ᐊᒻᒪᓗ ᒪᓕᒐᓕᐅᖅᑦᑎᓄᑦ 
ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᐊᑦ ᐲᑯ. ᒨᓴᓕᐊᒧᑦ, ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᐊᐱᖅᑯᑎᐅᔪᑦ ᐊᐱᖅᑯᑕᐅᓚᐅᖅᑐᑦ 
ᖃᐅᔨᒋᐊᕐᓂᐊᕐᓂᕋᓚᐅᖅᑕᒃᑲ ᐃᓚᖓᑦ ᐊᐱᖅᑯᑕᐅᔪᖅ ᑲᑎᒪᔨ ᑰᓕᒧᑦ, ᑐᓴᖅᑎᑦᑎᔪᓐᓇᓛᖅᑐᖓ ᖃᐅᑉᐸᑦ, 
ᐃᓄᑦᑎᑑᓕᖅᑎᑕᐅᑎᓪᓗᒋᑦ, ᐅᓪᓗᒥ ᐱᔭᕇᖅᑲᐅᔭᕗᑦ. 
 
ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓᓕ ᒫᓐᓇ, ᑐᑐ ᐊᐱᖅᑯᑎᖃᕋᑖᕐᒪᑦ ᐊᓯᐊᓂᑦ ᐊᖓᔪᖅᑳᕐᒥᑦ ᐃᓚᓕᐅᔾᔭᐅᖁᓪᓗᒍ 
ᑭᐅᔾᔪᑎᒐ ᑰᓕᐅᑉ ᐊᐱᖅᑯᑎᖓᓄᑦ, ᒪᕐᕈᐃᓕᖓᖅᑰᔨᒻᒪᑎᒃ ᐅᖃᐅᓯᕆᔭᕗᑦ. ᖃᐅᔨᒋᐊᕐᓂᐊᕐᓂᕋᕋᒪ ᑰᓕᒧᑦ 
ᑕᐃᒫᔅᓴᐃᓐᓇᐸᓘᓚᐅᕐᒪᑦ ᐊᐱᖅᑯᑎᖓ, ᑕᒪᓐᓇ ᓇᓗᓇᐃᖅᑕᐅᑲᐃᓐᓇᖁᒐᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒨᓴᓕᐊᒧᑦ, ᐅᖃᐅᓯᖃᑐᐃᓐᓇᓚᐅᖅᑕ ᒨᓴᓕᐊᒥᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐅᖃᐅᓯᖃᑲᐃᓐᓇᕈᒪᓪᓗᖓ. ᐊᐃᑉᐸᖓ ᐊᐱᖅᑯᑎᒋᓚᐅᖅᑕᕋ 
ᓯᕗᓕᖅᑎᒧᑦ ᐱᓇᓱᐊᕈᓯᐅᓚᐅᖅᑐᒥᑦ ᑭᐅᖅᑰᓚᐅᖅᑐᓂ ᖃᐅᔨᒋᐊᕐᓂᐊᕐᓂᕋᖅᑐᓂ, ᑕᐃᒪᐃᒻᒪᑦ ᑭᐅᔪᖃᓚᐅᙱᒻᒪᑦ 
ᓱᓕ ᑕᒪᑐᒧᖓ ᐅᓪᓗᒥᑦ ᐅᖃᐅᓯᕆᖅᑲᐅᓪᓗᑎᒃᑯ, ᑕᒪᑐᒧᖓ ᑭᐅᔭᐅᔪᒪᒐᓗᐊᖅᐳᖓ. 
 
ᐃᒃᓯᕙᐅᑕᖅ: ᑐᑐ. ᒪᒥᐊᓇᖅ, ᐱᒋᐊᖅᑎᑕᒧᑦ, ᐊᑐᓂᒃ ᒪᓕᒐᓕᐅᖅᑎ ᓂᓪᓕᖃᑦᑕᕈᓐᓇᖅᑐᑦ ᐱᒋᐊᖅᑎᑕᐅᓯᒪᔪᒧᑦ 
ᐊᑕᐅᓯᐊᕐᓗᑎᒃ, ᐊᑏ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᐃᒃᓯᕙᐅᑕᖅ, ᐊᒻᒪᓗ ᐋᖅᑭᒋᐊᕈᓐᓇᖅᑐᓂᖓ ᐱᑯᑦᑐᒃᑯᒪ, ᑭᓯᐊᓂᓕ 
ᑕᒪᑐᒧᖓ, ᐊᓯᐊᑎᒍᑦ ᑭᐅᔭᐅᓂᐅᒻᒪᑦ. ᐊᓯᐊᑎᒍᑦ ᑭᐅᔭᐅᓂᐅᒪᑦ ᐊᐱᖅᑯᑎᒧᑦ ᖃᐅᔨᒋᐊᖅᑕᐅᓂᐊᖅᑲᐅᔪᒧᑦ. 
ᑕᕝᕙᓐᖔᕆᐊᖃᖏᑦᑐᖅ ᑖᒃᓱᒥᖓᓴᐃᓐᓇᖅ ᐊᖓᔪᖅᑳᒥᒃ. ᓱᓕ ᕿᓂᕋᒪ ᑐᑭᓯᔾᔪᑎᒃᓴᓂᒃ, 
ᖃᐅᔨᒋᐊᖅᑕᐅᓂᐊᕐᓚᐅᕐᑎᓪᓗᒍ. ᑕᐃᒪᓕ ᑭᐅᔭᐅᒍᒪᔪᖓ ᑖᒃᓱᒧᖓ ᐊᐱᖅᑯᑎᒧᑦ ᐱᖃᓯᐅᔾᔨᓗᓂ 
ᑭᐅᔭᐅᓂᐊᕐᓂᑎᓐᓄᑦ ᐅᑕᖅᑭᔭᑦᑎᓐᓄᑦ, ᑭᖑᔭᕆᐊᖅᓯᓂᕐᒧᑦ ᑮᓇᐅᔭᓂᒃ. ᑐᓴᖅᑎᑕᐅᒍᑦᑕ, ᑕᐃᒪᓕ 
ᐅᑎᕈᓐᓇᖅᑐᒍᑦ ᑮᓇᐅᔭᖁᑎᓄᑦ. 
 
ᐃᒃᓯᕙᐅᑖᖅ, ᐊᒻᒪᓗ, ᐊᖓᔪᖅᑳᑉ ᐲᑰᑉ ᐅᖃᐅᓯᕆᖅᑲᐅᔭᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ, ᐅᑉᐱᕈᓱᓐᖏᓐᓇᒪ 100 
ᐳᓴᒻᒥᒃ ᓈᒻᒪᓈᖅᓯᑎᐊᖅᑲᐅᒻᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ, ᒪᒥᐊᓇᖅ. ᑰᓕ ᓄᖅᑲᐅᓯᕐᓗᓂ ᐅᖃᐅᓯᖃᑦᑎᑲᐃᓐᓇᕐᓂᐊᕐᕋᒃᑯᑦ ᐱᒋᐊᖅᑎᑕᒧᑦ. 
ᐱᒋᐊᖅᑎᑕᒧᑦ. ᑰᓕ. 
 
ᑰᓕ: ᐃᓂᖅᑎᕆᔾᔪᑎᒐ ᑖᒃᓱᒧᖓ, ᐱᒋᐊᖅᑎᑕᕋ ᓈᒻᒪᑦᑐᖅ, ᓅᑕᐅᔪᖅ ᐊᒻᒪᓗ ᒪᓕᒃᑐᓂ ᐅᖃᐅᓯᕐᓄᑦ 
ᑐᑭᓯᒍᒪᖅᑲᐅᔭᕋ ᑕᒪᑐᒧᖓ ᐊᐱᖅᑯᑎᓐᓄᑦ ᓴᖅᑭᑕᐅᖏᒻᒪᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ 
ᐊᖓᔪᖅᑳᖓᓄᑦ ᑮᓇᐅᔭᓕᕆᔨᒃᑯᑦ. 
 
ᐃᓚᖓ ᒪᓕᒐᓕᐅᖅᑏᑦ, ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᓚᐅᕐᒪᑦ ᐊᑦᔨᒋᖏᑕᖓᓂᒃ ᑐᒃᓯᕋᐅᑎᒥᒃ, 
ᐊᓯᐊᒎᖓᔪᖅ ᐱᒋᐊᖅᑎᖅᑲᐅᔭᒪ. ᓱᓕᒍᒪ ᐃᓂᒋᔭᖓ ᐊᑲᐅᖏᓕᐅᕈᑎᖃᒻᒪᕆᓐᓂᐊᖅᑲᐅᔪᖅ ᐅᕙᓐᓄᑦ 
ᐊᐱᖅᑯᑎᐅᔪᒧᑦ ᑕᒪᑐᒧᖓ ᒪᑉᐱᖅᑐᒐᖅ H-9 ᐊᒻᒪᓗ H-11. 
 
ᑕᐃᒪᐃᒻᒪᑦ, ᐱᕕᖃᕆᐊᕐᓚᐅᖅᑐᖓ ᖃᐅᔨᒋᐊᖅᑐᖓ ᐊᐱᖅᑯᑎᓂᒃ, ᓈᒻᒪᓴᓪᓚᕆᖏᒃᑯᒪ ᑭᐅᓂᖓᓂᒃ 
ᐊᖓᔪᖅᑳᖓᑕ ᑮᓇᐅᔭᓕᕆᔨᐅᑉ. ᐃᓱᒪᒋᔭᒃᑯᓪᓕ, ᓄᖅᖓᔾᔮᕈᓐᓃᖅᑐᖓ, ᐊᐱᖅᑯᑕᐅᔪᑦ ᑭᐅᔭᐅᕙᓪᓕᐊᒻᒪᑕ ᐊᒻᒪᓗ 
ᐱᕕᒃᓴᖃᒃᑲᓐᓂᕆᐊᖃᕋᑦᑕ. ᑕᐃᒫᑐᐊᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐱᒋᐊᖅᑎᑕᒧᑦ, ᑕᐃᒃᑯᐊ ᐃᓘᓇᑎᒃ ᓈᒻᒪᓴᖅᑐᑦ ᐱᒋᐊᖅᑎᑕᒥᒃ, ᐊᒡᒐᓯ 
ᖁᒻᒧᐊᑎᒃᓯᐅᒃ. ᐊᒡᒐᓯ ᖁᒻᒧᐊᑎᒃᓯᐅᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᓈᒻᒪᓴᖏᑦᑐᑦ. ᐊᒡᒐᓯ ᖁᒻᒧᐊᑎᔅᓯᐅᒃ. ᓈᒻᒪᓴᖏᑦᑐᑦ, ᖁᒻᒧᐊᑎᔅᓯᐅᒃ ᐊᒡᒐᓯ. ᓂᕈᐊᖏᑦᑐᑦ. 
ᐊᒡᒐᓯᓐᓂᒃ ᖁᒻᒧᐊᑎᑦᑎᒋᑦᓯ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐊᑏ, ᖁᔭᓐᓇᒦᒃ. ᓅᒋᐊᕈᒪᓕᖅᑭᓯ ᐱᓕᕆᕕᐊᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᓐᓄᑦ. ᐊᖏᖅᐱᓯ, ᓅᒋᐊᕐᓂᐊᕐᓕᕋᑦᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖁᑎᒃᓴᖏᓐᓄᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᐊᐱᕆᔪᒪᓕᕆᓪᓗᒍᓗ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓯᓐᖓᐅᑎᖃᖁᓪᓗᒍ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐅᓪᓗᒥ ᖁᕕᐊᓱᒃᐳᖓ ᕿᒥᕐᕈᓂᐊᕐᓂᑎᓐᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᒋᔭᖓᓐᓄᑦ ᐅᑭᐅᒧᑦ 2004-2005 ᐊᕐᕌᒍᒧᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᒌᓐᖏᑦᑐᓂᒃ ᑲᒪᒋᔭᒃᓴᖃᕐᒪᑕ ᑕᒪᒃᑯᓇᓐᖓᑦ ᐸᐃᕆᕕᓕᕆᓂᕐᒥᑦ, ᐃᓕᓐᓂᐊᕐᕕᐅᔪᓄᑦ, 
ᓯᓚᑦᑐᓴᕐᕕᐅᔪᓄᑦ, ᓱᒃᑯᐊᕿᕙᒃᑐᓂᒃ ᐃᑲᔪᕐᓂᕐᒧᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 
 
ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒃᑯᑦ ᑕᑯᓂᐊᖅᑐᑦ ᐊᒥᓱᕈᕆᐊᕐᓂᐊᕐᒪᑕ ᐊᐅᓚᓂᖏᓐᓄᑦ ᑮᓇᐅᔭᐃᑦ ᐊᕐᕌᒍᒥ 
ᐃᒪᓐᓇᐅᔪᓂᒃ $6.8 ᒥᓕᐊᓐ. ᐊᖏᓂᖅᐸᐅᔪᖅ ᐊᒥᓱᕈᕆᐊᕐᓂᖏᓐᓄᑦ ᑕᐃᒃᑯᐊ ᑮᓇᐅᔭᐃᑦ ᐃᓕᓐᓂᐊᖅᑎᐅᔪᓄᑦ 
ᐃᑲᔪᕈᑕᐅᕙᒃᑐᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ, ᓱᒃᑯᐊᕿᕙᒃᑐᓄᑦ ᓂᕿᑖᕈᑕᐅᕙᒃᑐᑦ ᑕᐃᒃᑯᐊᓗ 
ᐃᒃᐱᓐᓇᕐᓂᕆᔭᖏᑦ ᑲᑐᔾᔨᖃᑎᒌᖑᔪᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᖏᖃᑎᒌᒍᑕᐅᓯᒪᔪᖅ. 
 
ᐃᒃᓯᕙᐅᑕᖅ, ᓇᓗᓇᐃᕐᓯᒋᐊᕈᒪᔪᖓ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᓖᔭᕆᐊᖃᓚᐅᕐᒪᑕ $3.6 ᒥᓕᐊᓐ 
ᐊᑕᖏᖅᑐᒋᑦ ᖃᑦᑎᓐᓇᕈᕆᐊᕈᑕᐅᔪᖅ ᑲᔪᓯᑎᑕᐅᓯᒪᔪᖅ 2003-2004 ᑮᓇᐅᔭᓂ ᐊᑐᖅᑐᒃᓴᓂᒃ. 
 
ᐃᒃᓯᕙᐅᑕᖅ, ᑮᓇᐅᔭᑎᒍᑦ ᐊᒃᓱᕈᕋᓗᐊᖅᑎᓪᓗᑕ, ᐱᕙᓪᓕᐊᓂᖃᕐᓯᒪᔪᒍ ᐊᕐᕌᓂᓂᑦ. ᐃᓕᓐᓂᕐᕕᐅᔪᑦ ᒥᒃᓵᓄᑦ, ᓱᓕ 
ᐊᒥᓱᕈᖅᐸᓪᓕᐊᔪᑦ ᐃᓕᓐᓂᐊᕆᐊᖅᐸᒃᑐᑦ. ᐃᓄᒋᐊᓐᓂᖏᑦ ᒍᕆᑦ 12-ᒥᒃ ᐱᔭᕇᖅᐸᓪᓕᐊᔪᑦ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ, ᑕᒪᓐᓇᓗ ᐃᓕᓐᓂᐊᒍᑎᒃᓴᐅᔪᓂᒃ ᓴᓇᓂᐅᔪᖅ ᐱᕙᓪᓕᐊᑐᐃᓐᓇᖅᑐᓂ. 
 
ᐃᒃᓯᕙᐅᑕᖅ, ᑕᒪᓐᓇ ᐅᖃᐅᓯᕆᔭᐅᔪᒃᓴᐅᔪᖅ ᑎᑎᖅᑲᖅ ᐊᑎᖃᖅᑐᖅ “ᐱᕙᓪᓕᐊᑎᑦᑎᓂᖅ ᓄᓇᕗᒻᒥ ᐃᓐᓇᕐᓄᑦ 
ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᖅ” ᓴᖅᑭᑕᐅᓚᐅᖅᑐᖅ ᓅᕕᒻᐱᕆ 2003. ᐃᓕᓐᓂᐊᖅᑐᓕᕆᔨᒃᑯᑦ ᐃᓚᖃᖅᑐᑎᒃ 
ᐊᔾᔨᒌᓐᖏᑦᑐᓂᒃ ᑎᒍᒥᐊᖅᑎᐅᖃᑕᐅᔪᓂᒃ, ᐱᖃᑕᐅᓪᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ, ᓴᖅᑮᓚᐅᖅᑐᑦ 
ᐸᕐᓇᒍᑕᐅᔪᒥᒃ ᐊᖓᔪᖅᑲᐅᑕᐅᔪᓄᑦ ᐅᖃᐅᓯᖃᕐᓂᐊᖅᑐᑦ ᐊᑕᖐᔪᓂᒃ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᓄᑦ ᐊᒻᒪᓗ 
ᐃᓕᓐᓂᐊᖅᑕᐅᑲᓐᓂᕆᐊᖃᖅᑐᓄᑦ ᓇᓗᓇᐃᕐᓯᓗᑎᒃ ᑐᑭᒧᐊᖅᑎᑦᑎᔾᔪᑕᐅᓂᐊᖅᑐᓂᒃ ᐃᓐᓇᕐᓄᑦ 
ᐃᓕᓐᓂᐊᒐᒃᓴᐅᔪᓂᒃ ᓯᕗᓂᑦᑎᓐᓄᑦ. 
 
ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᒃᑐᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒻᒪ ᐃᑲᔪᖅᐸᒃᑐᑎᒃ 
$14.528 ᒥᓕᐊᓂᒃ ᑮᓇᐅᔭᖅᑖᕆᕙᒃᑕᖏᓐᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᐸᒻᒥᔪᑦ $1.877 ᒥᓕᐊᓐ 
ᐊᑐᓂᐊᖅᑐᓂ ᓄᓇᓕᓐᓂ ᐃᓕᓐᓂᐊᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ. ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᑦᑎᐊᕐᒥᔪᑦ 
ᑮᓇᐅᔭᖃᖅᑎᑦᑎᓂᕐᒥᒃ ᐱᓕᕆᐊᓄᓪᓗ ᕿᒥᕐᕈᔭᐅᓂᖏᓐᓄᑦ ᓯᓚᑦᑐᓴᕐᕕᐅᔪᓂᒃ ᑕᒪᒃᑯᐊ ᑲᔪᓯᑦᑎᐊᕐᓂᖃᕐᓂᐊᕐᒪᑕ 
ᐃᓐᓇᕐᓄᑦ ᐃᓕᓐᓂᐊᕈᑕᐅᕙᒃᑐᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᑕᕐᓯᓯᒪᒻᒥᔪᑦ ᐃᓕᓐᓂᐊᕐᓂᐅᔪᖅ ᐋᖅᑭᒋᐊᖅᑕᐅᔭᕆᐊᖃᕐᒪᑦ ᑕᒪᒃᑯᐊ 
ᓄᓇᕗᒻᒥᐅᑕᐅᔪᑦ ᐃᓕᓐᖓᑦᑎᐊᕈᓐᓇᖁᓪᓗᒋᑦ. ᐃᓚᖓᑦ ᐊᖅᑯᑎᒋᔭᐅᓪᓗᐊᑕᖅᑐᖅ ᐋᖅᑭᒋᐊᕈᑕᐅᔪᒥ ᓄᑖᖑᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓴᕕᓐᓄᑦ ᒪᓕᒐᖅ. ᑕᐃᓐᓇ ᓄᑖᖅ ᒪᓕᒐᖅ ᐃᓗᓕᖃᕆᐊᖃᖅᑐᖅ ᐱᔾᔪᑎᖃᖅᑐᓂᒃ 
ᐃᓕᓐᓂᐊᕐᕕᐅᔪᓄᑦ ᑐᕌᖓᔪᓂᒃ ᐊᑦᑐᐊᓂᖃᕐᓂᐊᕐᒪᑕ ᐊᓯᖏᓐᓄᑦ ᑐᕌᖅᑕᐅᓇᓱᐊᖅᑐᓄᑦ ᐃᑲᔪᖅᑐᖅᑕᐅᔪᓂᒃ  

ᐊᖓᔪᖅᑳᕆᔭᐅᔪᓂᒃ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᓕᓴᐃᔨᐅᔪᓂᒃ ᐊᒻᒪᓗ ᐊᓯᖏᓐᓂᑦ 
ᑎᒥᐅᔪᓂᒃ. ᑲᑎᒪᖃᑎᖃᖃᑦᑕᐃᓇᕆᐊᖃᕐᓂᐊᕐᒥᔪᑦ ᑕᒪᒃᑯᐊ ᐃᓱᒪᒋᔭᐅᔪᑦ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ 
ᐃᓱᒪᒋᔭᐅᖃᓯᐅᔾᔭᐅᓂᐊᕐᒪᑕ ᑎᑎᕋᖅᐸᓪᓕᐊᑎᓪᓗᒋᑦ ᓄᑖᖑᔪᒥ ᒪᓕᒐᐅᔪᒥᒃ. ᑕᐃᒃᑯᐊ ᑮᓇᐅᔭᐃᑦ ᐊᑐᐊᒐᕐᓄᑦ 
ᐊᒻᒪᓗ ᐸᕐᓇᓂᕐᒧᑦ ᐊᕕᒃᑐᕐᓯᒪᔪᒧᑦ ᐊᒥᓱᕈᕆᐊᖅᑕᐅᓚᐅᕐᒥᔪᑦ ᒪᓕᓐᓂᐊᕐᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ.  
 
ᐃᒃᓯᕙᐅᑕᖅ, ᐃᓄᒃᑎᑐᑦ ᐃᓕᓐᓂᐊᕈᑎᓕᐅᕐᓂᐅᔪᖅ ᓯᕗᓪᓕᐅᔾᔭᐅᖁᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐅᑯᐊ 
ᐱᖓᓱᑦ ᐱᔾᔪᑎᒋᔭᐅᔪᑦ ᑐᓐᖓᕕᓪᓗᐊᑕᕆᔭᐅᓗᑎᒃ ᐱᔭᕇᖅᑕᐅᓚᐅᖅᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᓴᓇᓂᐊᖅᑐᓄᑦ. 
 

1. ᐃᓕᓐᓂᐊᖅᑎᐅᔪᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᖅᑯᓯᐅᔪᑦ. 
2. ᐊᔾᔨᒌᓐᖏᑦᑐᓄᑦ ᐃᓱᒪᕐᓱᑕᐅᔪᓐᓇᖅᑐᑦ ᐊᒻᒪ ᑲᑎᒪᖃᑎᖃᖃᑦᑕᕐᓂᖅ ᓇᓗᓇᐃᕐᓯᓇᓱᐊᕐᓗᑎᒃ 

    ᖁᑦᑎᓂᕐᓴᐅᔪᓄᑦ ᐃᓕᓐᓂᐊᒐᒃᓴᐅᔪᓄᑦ ᖃᖓᒍᒃᑲᓐᓂᖅ ᐃᓕᓐᓂᐊᖅᑕᐅᕙᒃᑐᓄᑦ   
    ᐊᔪᕈᓐᓂᕈᑎᑖᕐᓂᕐᒧᑦ, ᐃᓄᐃᑦ ᐃᓕᖅᑯᓯᖏᑦ ᐊᒻᒪ ᐃᑦᑕᕐᓂᓴᐅᔪᑦ ᐊᒻᒪ ᐃᓪᓚᕆᓐᖑᐊᕐᓂᐅᔪᑦ.  

3. ᑎᓕᐅᕆᒃᑲᓐᓂᖃᑦᑕᕐᓗᑎᒃ ᐊᖏᕐᕋᖏᓐᓂᒃ ᐃᓕᓐᓂᐊᕈᓯᕆᓂᕐᒧᑦ ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᓪᓗ 
 
ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᓚᖅᑐᑦ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᐸᕐᓇᒍᑕᐅᔪᓂᒃ 
ᒥᑭᓂᖅᐸᐅᔪᓂ ᒍᕆᑦ 12-ᒧᑦ ᓴᖅᑭᑕᐅᓗᑎᓪᓗ ᑕᐃᒃᑯᐊ ᐸᕐᓇᒍᑕᐅᔪᖅ ᐅᑭᐊᒃᓵᖑᓛᖅᑐᖅ. 
ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᓛᕐᒥᔪᑦ ᐱᖓᓱᓂ ᐅᖃᐅᓯᕐᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ ᐊᒻᒪᓗ 
ᐊᑐᓕᖅᑎᑕᐅᓂᖓᓄᓪᓗ ᐸᕐᓇᒍᑕᐅᔪᖅ ᐅᑭᐊᒃᓵᒃ 2004. 
 
ᐃᒃᓯᕙᐅᑕᖅ, 2003-2004, ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑦᑐᕆᐊᓚᐅᕐᒥᔪᑦ ᐃᑲᔪᕈᑕᐅᕙᒃᑐᑦ ᑮᓇᐅᔭᑎᓄᑦ 
ᐃᓕᓐᓂᐊᖅᑎᐅᔪᓄᑦ ᓄᓇᕗᒻᒥ ᐃᓕᓐᓂᐊᖅᑎᐅᔪᓄᑦ ᐃᒪᓐᓇᐅᔪᒥ $1.965 ᒥᓕᐊᓐ, ᒪᓕᒐᓱᐊᖅᑐᑎᒃ ᑕᒪᒃᑯᐊ 
ᐃᓕᓐᓂᐊᖅᑎᐅᔪᑦ ᐃᑲᔪᖅᑕᐅᔭᕆᐊᖃᖅᐸᒃᑐᑦ ᑖᒃᑯᓇᓐᖓᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᖁᕕᐊᓱᒻᒥᔪᑦ ᑕᒪᓐᓇ ᐊᑭᑦᑐᕆᐊᕐᓂᐅᔪᖅ ᐃᓚᓕᐅᔾᔭᐅᓚᐅᕐᒪᑦ ᒪᓕᒃᐸᑕᑦᑎᓐᓄᑦ 2004-
2005. ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓯᒋᐊᖅᑎᑦᑎᓚᐅᕐᒥᔪᑦ ᓱᒃᑯᐊᕿᔾᔪᓯᐊᖑᕙᒃᑐᓂᒃ 10%-ᒥᑦ 
ᐊᑭᑦᑐᕆᐊᖅᑕᐅᓪᓗᑎᒃ ᓂᕿᑖᕈᑕᐅᕙᒃᑐᓄᑦ ᑲᑎᑦᑐᒋᑦ $1.6 ᒥᓕᐊᓐ. ᐃᒃᓯᕙᐅᑕᖅ, ᑕᒪᒃᑯᐊ ᐊᑭᑦᑐᕆᐊᕈᑕᐅᔪᑦ 
ᐱᒻᒪᕆᐅᒻᒪᑕ ᐱᐅᓯᒋᐊᕈᑕᐅᔪᑦ ᕿᒥᕐᕈᔭᐅᓂᖏᓐᓄᑦ ᓱᒃᑯᐊᕿᕙᒃᑐᑦ ᑕᒪᒃᑯᐊ ᒪᓕᒃᑲᓗᐊᕐᒪᖔᑕ ᐱᔪᒪᔭᖏᓐᓂᒃ 
ᓄᓇᕗᒻᒥᐅᑕᐅᔪᑦ. 
 
ᐃᒃᓯᕙᐅᑕᖅ, ᐃᓕᓐᓂᐊᕆᐊᖃᕐᓂᖏᑦ ᓯᓚᑦᑐᓴᕐᕕᐅᔪᓂᒃ ᐊᒻᒪᓗ ᓱᒃᑯᐊᕿᔾᔪᓯᐊᖑᔪᑦ ᐱᐅᔪᐊᓗᐃᑦ. ᑕᒪᓐᓇ 
ᓴᖅᑭᒻᒪᑦ ᐊᒃᓱᕈᕈᑕᐅᓂᐊᖅᑐᓂᒃ ᒐᕙᒪᑦᑎᓐᓄᑦ. ᐊᒥᓱᒻᒪᑕ ᑮᓇᐅᔭᖃᖅᑎᑕᐅᔭᕆᐊᖃᖅᐸᒃᑐᑦ ᐱᒻᒪᕆᐅᔪᑎᒋᔭᕗᓪᓗ 
ᓯᕗᓪᓕᐅᔾᔭᐅᔭᕆᐊᖃᖅᑐᑦ. 
 
ᑮᓇᐅᔭᑎᒍᑦ ᑐᒃᓯᕋᐅᑕᐅᔪᒃ 2004-2005 ᓯᕗᒧᐊᑦᑎᑦᑎᕗᖅ ᐱᒻᒪᕆᐅᓂᖓᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖓᓐᓂᒃ ᑕᒪᒃᑯᓇᓂ ᑮᓇᐅᔭᐃᑦ ᐊᑐᖅᑐᔅᓴᐃᑦ 2004-2005, ᓴᖅᑮᑎᑦᑎᕗᑦ ᐱᒻᒪᕆᐅᔪᓂᑦ 
ᐃᖅᑲᓇᐃᔮᕆᔭᐅᔪᓂᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᔪᖅᓴᑎᓪᓗᒋᑦ ᒐᕙᒪᒃᑯᑦ. ᖁᓚᙱᓚᖓᓕ 
ᑲᔪᓯᑐᐃᓐᓇᕐᓂᐊᕋᑦᑕ ᐱᓕᕆᐊᕆᔭᐅᔪᑦ ᐊᒻᒪᓗ ᐱᔨᑦᑎᕋᐅᑎᐅᔪᑦ ᐱᐅᓯᕚᓪᓕᐸᓪᓕᐊᑐᐃᓐᓇᓂᐊᕐᖓᑕ. 
ᐃᒃᓯᕙᐅᑖᖅ, ᖁᔭᓐᓇᒦᒃ, ᑐᓵᔪᓐᓇᕋᑖᕋᕕᑦ, ᐊᒻᒪᓗ ᖁᕕᐊᓱᓐᓂᐊᖅᑯᖓ ᐊᐱᖅᑯᓯᕆᔭᐅᔪᑦ ᑭᐅᓂᐊᕐᓗᒋᑦ 
ᒪᓕᒐᓕᐅᖅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑯ. ᐊᐱᖅᓱᖅᑕᐅᔪᔅᓴᓂᑦ ᑕᐅᒪᐅᙵᖁᔨᕖᑦ ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖅᑕᐅᔪᔅᓴᓄᑦ ᑕᒪᐅᙵᖁᔨᒐᓗᐊᖅᑯᖓ 
ᐊᐱᖅᓱᖅᑕᐅᕕᒻᒧᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᖑᔪᑦ ᐊᖏᖅᑳᑦ ᑕᒪᐅᙵᖁᔨᓗᑎᑦ ᐊᐱᖅᓱᖅᑕᐅᔪᔅᓴᓂᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ: ᐃᖅᓱᒃᑎ. ᑕᒪᐅᙵᐅᑎᒃᑮᑦ ᐊᐱᖅᓱᖅᑕᐅᔪᔅᓴᑦ. ᐊᖓᔪᖅᑳ, ᑭᒃᑰᒻᒪᖔᑕ ᐅᖃᑲᐃᓐᓇᒃᑭᑦ 
ᐊᐱᖅᓱᖅᑕᐅᓂᐊᖅᑐᑦ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᐊᐃᑉᐸᕆᕚᒃᑲ ᑐᖏᓕᕋ ᐃᓕᓐᓂᐊᕐᓂᓕᕆᓂᕐᒧᑦ, ᐹᒻ 
ᕼᐊᐃᓐ, ᐊᒻᒪᓗ ᓴᐅᒥᑦᑎᐊᓐᓂ, ᐊᐅᓚᑦᑎᔨᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑕᕝᕙᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑳᑎ 
ᓯᒻᔅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐃᒃᓯᕙᐅᑕᐅᔪᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᐅᖃᐅᓯᔅᓴᖃᖅᑳ. ᑲᔪᓯᒋᑦ, 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑎᓪᓗᖓ ᑲᑎᒪᔨᕋᓛᖑᐃᓐᓇᖅᑐᓄᑦ ᐋᓐᓂᐊᖃᙱᑐᓕᕆᓂᕐᒧᑦ 
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ, ᖁᕕᐊᓱᒃᐳᖓ ᐱᔪᓐᓇᖅᑎᑕᐅᒐᒪ ᒪᑐᐃᕐᔪᑎᒋᓂᐊᖅᑕᓐᓂ ᐅᖃᐅᓯᕐᓂᑦ 
ᑲᑎᒪᔾᔪᑎᖃᕐᓂᐊᑎᓪᓗᖓ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᑕᕝᕗᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᖃᐅᔨᒪᕗᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ ᑮᓇᐅᔭᐅᔪᓂᑦ ᐊᑐᖅᑕᐅᔪᔅᓴᓂᑦ 2004-2005-ᒧᑦ ᐊᒥᓱᕈᕆᐊᖅᑕᐅᓯᒪᕗᑦ $6.8 ᒥᓕᐊ-
ᖑᔪᓂᑦ ᑕᕝᕙᙵᑦ 2003-2004 ᐊᐅᓚᓂᐅᔪᒧᑦ ᐊᒻᒪᓗ ᐋᖅᑭᐅᒪᓂᕐᒧᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ. 
 
ᑕᒪᓐᓇ ᐃᓕᓐᓂᐊᓂᕐᒧᑦ ᐋᖅᑭᒋᐊᖅᑕᐅᓂᐅᔪᖅ, ᑲᑎᒪᔨᕋᓛᖑᔪᑦ ᖃᐅᔨᒪᕗᑦ ᐱᔭᐅᔭᕆᐊᖃᕐᑐᒻᒪᕆᐅᔪᓂᑦ ᑕᕝᕙᓂ 
ᐅᓪᓗᒥᐅᔪᒥᑦ ᐊᑐᖅᑕᐅᕙᑦᑐᒥ, ᐱᓗᐊᖅᑐᒥ ᐃᓕᓴᐃᔨᐅᔪᓂᑦ. ᐃᑲᔪᖅᑎᐅᔪᑦ ᐃᓕᓐᓂᐊᕐᑎᓄᑦ 
ᐃᑲᔪᖅᑕᐅᓂᖅᓴᐅᔭᕆᐊᓕᓐᓄᑦ, ᐃᓅᓯᓕᕆᔨᓄᑦ, ᐃᓕᖅᑯᓯᓕᕆᔨᓄᑦ ᐊᒻᒪᓗ ᑲᑎᑦᑎᓂᕐᒥᑦ ᖃᐅᔨᒪᔭᐅᔪᓂᑦ, 
ᐊᑐᖅᑕᐅᓂᓕᓐᓄᑦ ᐊᒻᒪᓗ ᖃᐅᔨᒪᓂᖏᓐᓄᑦ ᐃᓄᑐᖃᕐᓂᑦ. 
 
ᒪᓕᒐᓕᐅᖅᑎᐅᔪᑦ ᑲᑎᒪᔨᕋᓛᖑᔪᑦ ᑕᑯᔪᒪᓂᐊᖅᑯᑦ ᖃᐅᔨᓴᕐᓂᕐᒥᑦ ᐱᕙᓪᓕᐊᑎᑕᐅᔪᓂᑦ ᐱᓕᕆᕕᐅᔪᑦ 
ᐸᕐᓇᐅᑎᖏᓐᓂᑦ ᐋᖅᑭᒋᐊᕐᓂᕐᒥᑦ ᐃᓕᓐᓂᐊᖅᑕᐅᕙᑦᑐᓂᑦ ᐅᖃᐅᓯᐅᓚᐅᖅᑐᒧᑦ ᐊᖓᔪᖅᑳᖓᔪᒧᑦ 
ᐱᓇᓱᐊᕈᓯᑦᑎᓐᓂ. ᑲᑎᒪᔨᕋᓛᖑᔪᑦ ᖃᐅᔨᓯᒪᕗᑦ ᖃᑦᑎᐅᓂᖏᑦ ᐃᖅᑲᓇᐃᔮᖑᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᖃᑦᑏᓐᓇᕈᖅᓯᒪᕗᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ, ᐱᖃᑕᐅᑎᑕᐅᒍᓐᓃᖅᑐᑎᑦ ᒐᕙᒪᒃᑯᓐᓄᑦ ᓄᓇᕗᒻᒥ 
ᐃᖅᑲᓇᐃᔭᖅᑎᐅᓂᕐᒧᑦ. 
 
ᒪᓕᒐᓕᐅᖅᑏᑦ ᐅᒡᒍᐊᓚᐅᖅᑯᑦ ᑮᓇᐅᔭᖃᕐᑎᑦᑎᓂᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᑦᑏᓐᓇᕈᕆᐊᖅᓯᒪᓂᖓ. ᒪᓕᒐᓕᐅᖅᑏᑦ ᐅᖃᐅᔾᔨᒋᐊᒃᑲᓂᖅᑯᑦ ᒐᕙᒪᒃᑯᓐᓂ ᐊᖏᓂᖅᓴᒥᑦ, ᒥᑭᓂᖅᓴᐅᖏᑦᑐᒥᑦ, 
ᐃᑲᔪᖅᓱᐃᓂᕐᒥᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓂ. 
 
ᑲᑎᒪᔨᐅᔪᑦ ᑲᑎᒪᔨᕋᓛᖑᔪᓂᑦ ᖃᐅᔨᓯᒪᕗᑦ ᐊᖏᓪᓕᒋᐊᖅᑎᑕᐅᓯᒪᒐᓗᐊᖅᑎᓪᓗᒋᑦ ᐊᒥᓲᓂᖏᑦ ᓄᓇᓕᓐᓂ 
ᓄᓇᕗᒻᒥ, ᑮᓇᐅᔭᖃᕐᑎᑦᑎᓂᐅᔪᖅ ᐱᓕᕆᐊᖑᔪᓂᑦ ᐊᒻᒪᓗ ᐱᔨᑦᑎᕋᕐᓂᐅᔪᑦ ᓱᕈᓯᑯᓪᓗᓐᓄᑦ 
ᐊᖏᓪᓕᒋᐊᖅᓯᒪᙱᓚᑦ. ᑲᑎᒪᔨᐅᔪᑦ ᐅᖃᐅᔾᔨᒋᐊᖅᑯᑦ ᐊᖓᔪᖅᑳᖑᔪᒥᑦ ᐊᑐᐃᓐᓇᐅᑎᑦᑎᖁᓪᓗᒋᑦ 
ᐃᑲᔪᖅᑐᐃᓂᖅ ᓄᓇᓕᓐᓄᑦ ᑲᑐᔾᔨᔨᐅᔪᓂᑦ, ᐱᒋᐊᖅᑎᑦᑎᓂᕐᒥᑦ, ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓗᑎᑦ 
ᐃᓕᓐᓂᐊᓕᖏᑦᑐᓄᑦ ᐱᓇᓱᐊᖅᑐᓄᑦ. 
 
ᑲᑎᒪᔨᐅᔪᑦ ᑲᑎᒪᔨᕋᓛᖑᐃᓐᓇᖅᑐᓂᑦ ᐊᖏᖃᑎᒌᒻᒪᕆᒃᐳᑦ ᐱᖃᕐᑎᑦᑎᓂᕐᒥᑦ ᓈᒻᒪᑦᑐᒥᑦ ᐃᑲᔪᖅᑐᐃᓂᕐᒥᑦ 
ᓄᓇᕗᒻᒥᐅᓄᑦ, ᑲᔪᓯᕙᓪᓕᐊᔪᓂᑦ ᐃᓕᓐᓂᐊᕐᑕᖏᓐᓂ ᓯᓚᑦᑐᓴᕐᕕᐅᔪᓂᑦ, ᐊᒻᒪᓗ ᑕᕝᕘᓇ ᓴᓇᔪᓕᕆᓂᕐᒧᑦ 
ᐃᓕᓐᓂᐊᓂᕐᒥᑦ ᐊᒻᒪᓗ ᑮᓇᐅᔭᓕᐅᕈᑎᒋᔪᓐᓇᖅᑐᓂᒃ ᐃᓕᓐᐊᓂᓂᕐᓂᒃ ᐃᖅᑲᓇᐃᔮᕆᓛᕐᓗᒍᓗ ᐃᓕᓐᓂᐊᓂᕐᓂᒃ, 
ᐱᒻᒪᕆᐅᑦᓱᓂ ᑮᓇᐅᔭᐃᔭᕈᑎ ᓯᕗᓂᓴᕆᑦᓱᓂ. ᑲᑎᒻᒪᔩᑦ ᐊᔭᐅᖅᑐᖅᑐᑦ ᒥᓂᔅᑕᒥᒃ ᑭᒥᕐᕈᑦᓯᐊᑦᓴᐅᑎᒋᔭᖁᑦᓱᒍ 
ᐸᕐᓇᐅᑎᓪᓚᕿᓕᐊᓂᒃ ᐱᖏᐊᕈᑎᓂᓪᓗ ᑮᓇᐅᔭᓕᐅᕈᑎᒋᔪᓐᓇᖅᑐᓂᒃ ᐃᓕᓐᓂᐊᕐᓂᑕᖃᕐᓂᖅᓴᐅᖁᓐᓗᒍ ᐃᓗᐊᓂ 
ᓄᓇᕗᑦ. 

ᑲᑎᒻᒪᔨᖏᑦ ᑲᑎᒻᒪᔨᕋᓛᖑᐃᓐᓇᖅᑐᑦ ᐊᓚᒃᑲᐃᓯᒪᒻᒪᑕ ᐃᓱᒫᓘᑎᓂᒃ ᐱᔾᔪᑎᒋᓪᓗᒋᑦ ᓈᒻᒪᖏᓐᓂᕆᕙᑦᑕᖏᑕ 
ᐃᓚᖏᑦᑕ ᐃᑲᔫᓯᐊ�ᑕᖑᕙᑦᑐᓅᖓᔪᑦ. ᐃᓚᖓᑦ ᐃᓱᒫᓘᑎᐅᑉ ᐊᒥᓱᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᐱᔭᕆᐊᑐᓗᐊᖃᑦᑕᕆᐊᖓ ᐃᑲᔫᓯᐊᕋᓱᐊᕋᓗᐊᖅᓱᑎᒃ. 
 
ᑲᑎᒻᒪᔨᖏᑦ ᐊᐱᖅᑯᑎᑦᓴᓂᑦᓯᒪᒍᑎᖃᕐᒥᔪᑦ ᓄᓇᕗᑦ ᐅᑎᖅᑎᑦᓯᑯᔨᓂᖏᓐᓂᒃ ᑲᓇᑕᒥ ᓱᕈᑦᓯᓄᑦ 
ᑮᓇᐅᔭᖅᑖᖑᓲᓂᒃ (ᓱᕈᓯᖅᓯᐅᑎᓂᒃ) ᑕᐃᒃᑯᓂᖓ ᐃᑲᔫᓯᐊᓲᓂᒃ, ᐊᒻᒪᓗ ᐃᓱᒪᕕᖃᒃᑲᓐᓂᖁᔨᑦᓱᑎᒃ ᒥᓂᔅᑕᒥᒃ 
ᑕᒪᑐᒥᖓ ᐃᓱᒫᓗᓐᓇᖅᑐᒥᒃ. 
 
ᑲᑎᒻᒪᔨᖏᑦ ᑲᑎᒻᒪᔨᕋᓛᖑᐃᓐᓇᖅᑐᑦ ᐊᑦᓱᐊᓗᒃ ᖁᔭᓕᔪᑦ ᑐᓴᕆᐊᑦᓴᖅ ᑕᐃᓐᓇ ᒥᓂᔅᑕ ᐊᐅᓚᔾᔭᒋᐊᕐᕕᖃᕐᓂᕐᒪᑦ 
ᒥᑦᓵᓄᑦ ᐅᖃᐅᓯᕆᔭᖏᑕ ᐱᔾᔪᑎᒋᑦᓱᒋᑦ ᒫᓐᓇ ᓈᒻᒪᒋᓐᓂᖏᑦ ᓂᕿᑖᕈᑎᑦᓴᐅᑎᑕᐅᕙᑦᑐᑦ ᐊᒻᒪᓗ 
ᐊᑭᑦᑐᕆᐊᕐᑕᐅᓂᕆᓛᖅᑕᖏᑦ ᓂᕿᑖᕈᑕᐅᕙᑦᑐᑦ 10-ᐳᓴᓐᑎᓂᒃ ᒫᓐᓇᒫᕈᓘᓕᖅᑐᖅ ᓯᕗᓂᑦᑎᓐᓂ. 
 
ᑖᒃᑯᐊ ᐃᓱᓕᑦᑐᖅ ᒪᑐᐃᖅᓯᒍᑎᓐᓂ ᐅᖃᐅᓯᑦᓴᓐᓂ. ᐊᑐᓂᑦ ᑲᑎᒻᒪᔩᑦ ᐊᐱᖅᑐᑎᑦᓴᖃᑐᐃᓐᓇᕆᐊᓖᑦ 
ᐅᖃᐅᓯᑦᓴᖃᕐᓗᑎᓪᓘᓐᓃᑦ ᑲᑎᒻᒪᓕᖅᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᑲᔪᓯᒋᐊᙱᓂᑦᑎᓐᐹᑦᑕᑐᖅᑐᑦ ᐃᑲᐃᑎᒍᒪᔭᒃᑲ ᑲᑎᒻᒪᔩᑦ 
ᐅᑯᓂᖓ: ᒪᓕᓪᓗᒍ ᒪᓕᒐᖅ 77(1), ᖁᓕᓂᒃ ᐃᑲᕐᕋᕈᓯᖃᖅᑐᓯ ᐅᖃᓕᒪᕕᒋᔪᓐᓇᑕᑦᓯᓐᓂᒃ, ᐊᒻᒪᓗ ᒪᓕᓪᓗᒍ 
ᒪᓕᒐᖅ 77(2), ᑐᙵᕕᖃᕐᓗᓂ ᖃᓄᐃᓕᖓᖁᔨᓂᖓᓂᒃ ᐃᑦᓯᕙᐅᑕᐅᑉ, ᑲᑎᒪᔨ ᐅᖃᓕᒪᒍᓐᓇᖅᑐᖅ 
ᐊᑕᐅᓯᐊᑐᐃᓐᓇᖏᓪᓂ ᑐᕌᖅᑐᒥᒃ ᐅᑲᓕᒪᐅᑎᒋᔭᓄᑦ, ᑭᓯᐊᓂ ᐊᑕᖏᓕᖅᐸᑕ ᐅᖃᕈᒪᓯᒪᔪᓕᒫᑦ. 
 
ᐅᖃᐅᑎᒋᐊᖅᐸᒃᑲ ᑲᑎᒻᒪᔩᑦ, ᓇᐅᒃᑯᑐᐃᓐᓇᖅ ᐱᕕᖃᑐᐊᖅᐸᑦ, ᐊᐱᖅᓱᕈᓐᓇᖅᑐᓯ ᓇᓗᓇᐃᔭᖅᓯᒪᔪᓂᒃ 
ᐊᐱᖅᑯᑎᑦᓴᓯᓐᓂᒃ ᐊᑐᓂᑦ ᒪᑉᐱᖅᑐᒐᐃᑦ ᕿᒥᕐᕈᐊᔭᐅᓕᖅᐸᑕ ᐱᓕᕆᕕᐅᑉ ᒥᑦᓴᐅᓯᒋᐊᕈᑎᖏᓐᓅᖓᔪᓄᑦ. 
 
ᑲᑎᒻᒪᔩᑦ ᐅᖃᐅᓯᑦᓴᖃᓗᐊᙳᐊᖅᒐᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑐᙵᓱᑦᑎᒍᒪᔭᒃᑲ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ. ᖃᐅᔨᒍᒪᔪᖓ 
ᐃᖅᑲᓇᐃᔮᑦᓴᕆᓯᒪᔭᖏᑦ ᓇᑲᑕᐅᓯᒪᓚᐅᖅᓯᒪᔪᑦ ᐊᕐᕌᒍᕋᓴᓐᓂᒃ, ᐊᒻᒪᓗ ᓱᖅᑯᐃᒪᔪᖓ ᖃᐅᔨᓐᓂᕆᐊᖏᑦ ᓱᓕ 
ᐊᒡᒐᖏᑦ ᑕᑕᑦᑐᑦ ᐃᖅᑲᓇᐃᔮᕆᖏᐊᓕᖏᓐᓂᑦ, ᐱᖃᓯᐅᑎᑦᓱᓂ ᒥᓂᔅᑕ. 
 
ᐃᒃᓯᕙᐅᑖᖅ, ᖃᐅᔨᒪᑎᓪᓗᖓ ᐊᓂᒍᓕᖅᑐᑦ ᐊᕐᕌᒍᕋᓴᐃᑦ, ᓴᙱᔪᒥᒃ ᐊᔭᐅᖅᑐᖅᓯᒪᔪᖓ ᐃᑲᔪᖅᑐᖅᓱᒋᑦ 
ᐃᓕᓐᓂᐊᖅᑐᓕᕆᓂᕗᑦ ᐊᒻᒪᓗ ᓱᖅᑯᐃᖅᓯᒪᔪᒥᒃ ᓈᒻᒪᑦᑐᓂᒃ ᐱᔾᔪᑎᑕᖃᕆᐊᖃᕆᐊᖓ ᐱᑕᖃᕐᓗᑎᓪᓗ 
ᓱᖅᑯᐃᒪᓂᐊᕐᓗᒋᑦ ᐅᕕᒃᑲᖁᑎᕗᑦ ᐱᐅᔪᒥᒃ ᒪᓕᒐᖅᑎᒍᓪᓗ ᐃᓕᓐᓂᐊᖅᓯᒪᓂᖃᖁᑦᓱᒋᑦ ᐱᔭᕆᐊᓕᓪᓚᕆᒻᒥᓐᓂᒃ, 
ᐱᔪᓐᓇᕐᓂᕆᕕᒋᖏᐊᓕᒻᒥᓂᓪᓗ. 
 
ᐃᓚᖓᑦ ᖃᐅᔨᓯᒪᔭᕐᒪ, ᒥᓂᔅᑕ ᐅᖃᖅᑐᒥᓂᐅᒻᒪᑦ ᐊᖏᓂᖅᓴᐅᓂᖏᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ, $6.8-ᒥᓕᐊᓐ, 
ᐱᔾᔪᑎᖃᖅᓯᒪᓐᓂᕆᐊᖏᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᒋᓂᐊᖅᓴᖏᓐᓂ ᓄᓇᕗᒻᒥ ᐃᓕᓐᓂᐊᖅᑏᑦ, 
ᓂᕿᑖᕈᑎᑦᓴᖏᓪᓗ ᐊᒥᓱᙳᐸᓪᓕᕐᓗᑎᒃ, ᐊᒻᒪᓗ ᐊᑦᑐᐃᓂᖏ ᐊᖏᖃᑎᒌᖑᑕᐅᓯᒪᔪᑦ ᑮᓇᐅᔭᓕᐊᓄᑦ, 
ᐃᓕᓐᓂᐊᑎᑦᓯᔨᓄᑦ. 
 
ᐅᖃᕈᒪᑐᐃᓐᓇᖅᑐᖓ ᐊᑦᓱᐊᓗ ᐊᑦᓱᕖᙶᓗᒃ ᖁᕕᐊᙱᒋᐊᒪ ᑮᓇᐅᔭᖅᑕᖃᙱᓐᓂᖓᓄᑦ 
ᐊᖏᓪᓕᕙᓪᓕᕈᑎᒋᒋᐊᓕᖏᓐᓄᑦ ᐃᓕᓐᐊᓂᕐᕖᑦ. ᑐᑭᒥᒥᒪᔭᒃᑯᑦ ᐃᓕᓐᓂᐊᕐᕖᑦ ᐊᐅᓚᑕᐅᒍᑎᖏᓐᓄᑦ 
ᑮᓇᐅᔭᖅᑑᑎᓂᒃ, ᐃᓘᓇᐃᒍᑦ ᒥᑭᓪᓕᒋᐊᖅᑐᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᒻᒪᓗ ᒪᐅᓇ, ᖃᐅᔨᒪᔪᑎᑦ, ᑐᓴᕐᓂᖅᑐᖅ 
ᐃᓘᓐᓈᒍᑦ ᐱᓕᕆᕕᖓ ᐃᓕᓐᓂᐊᖅᑐᓂᓕᕆᓂᐅᑉ ᐊᒥᓱᙳᐸᓪᓕᕆᐊᖏᑦ $6.8-ᒥᓂᐊᓐᓂᒃ, ᐊᑑᑎᖃᓗᐊᙱᑦᑐᑦ 
ᑭᙴᒪᒋᔭᖏᓐᓄᑦ ᐃᓕᓐᐊᑎᑦᓯᔩᑦ ᐃᓕᓐᓂᐊᖅᑏᓪᓗ ᐃᓕᓐᓂᐊᕐᕕᒻᒦᑦᑐᑦ, ᑐᓂᓯᒃᑲᓐᓂᕐᓗᒋᑦ ᓱᔾᔪᑎᑦᓴᖃᓐᓂᕐᓂᒃ 
ᐃᖅᑲᓇᐃᔭᕆᐊᖃᖃᑦᑕᖅᓯᒪᒻᒪᑕ ᓱᓇᖃᑦᓯᐊᕋᑎᒃ ᑭᖑᓂᕆᓕᖅᑕᑎᓐᓂ ᐊᒻᒪᓗ ᑐᙵᕕᖃᖅᓱᑎᒃ ᖃᓄᖅ 
ᑮᓇᐅᔭᖅᑑᑎᖏᑦᑕ ᑐᓂᐅᖅᑲᖅᑕᐅᓂᖏᓐᓂᒃ. 

ᐅᖃᐅᓯᖃᑐᐃᓐᓇᖅᑐᓂ ᐋᖅᑮᒋᐊᕐᓂᑦᒥ ᓱᒋᐊᕐᓇᑎᓪᓗ ᐊᑐᕋᔅᓴᑲᓐᓂᕐᓂᑦ ᐃᓕᓐᓂᐊᕐᕕᓐᓂᑦ ᐃᓪᓕᕈᓯᕐᓂᑦ 
ᖁᓅᕐᒥᓇᖅᑐᒻᒪᕆᐅᒻᒪᑦ ᐅᕙᓐᓄᑦ ᐊᒻᒪᓗ ᓇᓗᓇᙱᑦᑐᖅ ᐃᖅᑲᓇᐃᔭᖅᑏᑦ ᐃᓕᓴᐃᔩᑦ ᑕᖅᑳᓂ ᑕᐃᒫᒃ 
ᐃᓱᒪᒻᒥᒻᒪᑕ. ᐅᖃᐅᓯᖃᕐᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ, ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕈᒪᔪᑦ 
ᐊᒥᓱᕈᖅᐹᓪᓕᖅᓯᒪᒻᒪᑕ. 
 
ᐊᓯᓕᒫᖏᓐᓂᑦ ᑮᓇᐅᔭᑎᒍᑦ ᐸᕐᓇᐅᑎᓂᑦ ᐅᖃᐅᓯᕆᓯᒪᔭᑦᑎᓐᓂᑦ ᐊᑯᓂᒻᒪᕆᑦ ᓇᓗᓇᐃᖅᓱᖅᑕᐅᔪᓂᑦᑦ 
ᐊᒥᓱᕈᕆᐊᖅᑕᐅᓂᖏᓐᓄᑦ ᐃᓕᓴᐃᔩᑦ. ᐊᖓᔪᖅᑳᖅ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ, ᑮᓇᐅᔭᑎᒍᑦ 
ᐸᕐᓇᐅᑎᓕᕆᑎᓪᓗᑕ, ᐅᖃᐅᓯᖅᑕᖃᙱᒻᒪᑦ ᐊᒥᓱᕈᖅᑎᑕᐅᒋᐊᕐᓂᐊᕐᒪᖔᑕ ᐃᓕᓴᐃᔩᑦ ᐃᖅᑲᓇᐃᔭᖅᑏᑦ, 
ᐅᖃᐅᓯᖃᕐᓇᑎᒃᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᕕᓐᓄᑦ ᐊᒻᒪᓗ ᐃᓪᓕᕈᓯᕐᓄᑦ ᐃᓕᓐᓂᐊᕐᕕᓐᓂᑦ. 
 
ᖃᐅᔨᒪᒐᑦᑕ ᐃᓚᖏᑦ ᐃᓕᓴᕕᓐᓂᑦ ᐃᓪᓕᕈᓰᑦ, ᐃᓕᓐᓂᐊᖅᑏᓪᓗ ᐅᖃᓕᒫᒐᖃᕐᓇᑎᒃ ᐃᓕᓐᓂᐊᕈᑎᔅᓴᒥᓐᓂᑦ, 
ᐊᒥᓱᓕᐅᖅᓯᒪᔪᓂᑦ ᐊᑐᕆᐊᖃᖃᑦᑕᕐᒪᑕ ᐃᓕᓐᓂᐊᕈᑎᖃᕐᓂᐊᕈᑎᒃ. ᐅᕙᓐᓄᑦ ᑕᒪᓐᓇ ᐅᓪᓗᒥᐅᓕᖅᑐᖅ  
ᒐᕙᒪᒃᑯᑦ ᓯᕗᓪᓕᖅᔭᐅᖁᓯᒪᔭᖏᓐᓂᑦ ᒪᕐᕉᖃᑲᑕᐅᓪᓗᓂ ᑕᓪᓕᒪᐅᓕᖅᑐᓂᑦ ᐊᕐᕌᒍᓂᑦ ᑲᒪᓇᖅᑐᒻᒪᕆᐅᒻᒪᑦ ᓱᓕ 
ᑕᐃᒪᐃᓕᖓᓂᖓ. 
 
ᖃᐅᔨᒪᕗᖓ, ᐃᖅᑲᓇᐃᔭᖅᑏᑦ ᐸᓯᔭᔅᓴᐅᙱᒻᒪᑕ, ᐊᒻᒪᓗ ᓇᓗᓇᙱᑦᑐᖅ ᐊᖓᔪᖅᑳᖅ ᑐᒃᓯᕋᖅᓯᒪᒃᑲᓐᓂᕋᓗᐊᕐᒪᑦ 
ᑐᓂᔭᐅᓚᐅᖅᑐᓂᓂᑦ, ᑕᐃᒪᐃᓕᖓᑎᓪᓗᒍ ᐅᖃᖅᓯᒪᒐᓗᐊᖅᑎᓪᓗᒍ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ 
ᐲᖅᓯᓪᓗᑎᒃ, $3.1-ᒥᓕᐊᓂᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ, ᐱᔾᔪᑎᒋᓪᓗᒋᑦ ᑭᐱᔭᐅᒋᐊᖃᖅᑐᑦ, ᐱᓪᓗᒍ 
ᒐᕙᒪᒃᑯᑦ ᑮᓇᐅᔭᖃᙱᒻᒪᑕ, ᐅᖃᐅᓯᐅᒋᐊᖃᕐᒪᑦ, ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᓯᕗᓪᓕᐅᔾᔭᐅᒋᐊᖃᕋᓗᐊᕐᒪᑦ. 
 
ᑕᑯᒍᒪᔪᐃᓐᓇᐅᒐᑦᑕ ᐋᖅᑭᒋᐊᖅᑕᐅᔪᓂᑦ ᐊᒻᒪᓗ ᐱᐅᓯᕚᓪᓕᖅᑐᓂᒃ. ᒪᒃᑯᑦᑐᖁᑎᕗᑦ ᐃᓕᓐᓂᐊᕆᐊᖃᕐᒪᑕ 
ᐊᑐᕐᓂᐊᖅᑕᖏᓐᓂᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᑕᐃᒪᐃᒋᐊᖃᕋᑦᑕ ᑕᒫᓂ ᓄᓇᕗᒻᒥ, ᐊᖏᕐᕋᒦᙶᖅᑐᒥᑦ 
ᐃᖅᑲᓇᐃᔭᖅᑎᖃᕐᓂᐊᕈᑦᑕ. ᑕᒪᒃᑯᐊ ᐅᖃᐅᓯᕆᖃᑦᑕᖏᒃᑯᑦᑎᒍ ᐃᓱᒫᓘᑕᐅᔪᓪᓗ 
ᐱᓕᕆᐊᕆᒌᓚᐅᖅᓯᒪᔾᔮᙱᓐᓇᑦᑎᒃᑯ. ᑕᒪᓐᓇ ᑕᑯᒋᐊᕐᓂᐊᖅᑰᕋᒃᑯ ᐅᐊᑦᑎᐊᕈᒃᑲᓐᓂᐅᓂᐊᖅᑐᒧᑦ 
ᖃᐅᔨᒪᒋᐊᕐᓗᖓ ᐱᓕᕆᐊᖑᒋᐊᓖᑦ ᐱᓕᕆᐊᖑᒐᓗᐊᕐᒪᖔᑕ. 
 
ᐅᖃᐅᓯᖃᕐᒪᑕ, ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ, ᓄᑖᕐᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ. ᐃᓚᖓᑦ 
ᑕᑯᒍᒪᔭᕋ ᐊᖓᔪᖅᑳᖅ ᑐᓴᖅᑕᐅᑦᑎᐊᕐᓗᓂ ᖃᓄᐃᓚᐅᕐᒪᖔᑕ ᓄᓇᑦᓯᐊᕐᒥ, ᐊᒻᒪᓗ 
ᐅᖃᐅᔨᒋᐊᕈᑎᓕᐊᕆᓚᐅᖅᑕᖓᓂᑦ ᐅᕙᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᒥᓱᑲᓪᓚᐅᓕᖅᑐᑦ ᐊᕐᕌᒍᐃᑦ 
ᓈᓕᖅᑐᑦ ᐱᕕᔅᓴᖃᖁᓪᓗᒋᑦ ᐊᑐᕋᔅᓴᖏᓐᓄᑦ ᐱᕕᖃᑦᑎᐊᖁᓪᓗᒋᑦ ᐃᓕᑕᖅᓯᓯᒪᒐᑦᑕ ᐊᑕᐅᓰᓐᓇᕐᒥᑦ ᐊᕐᕌᒍᒥᑦ 
ᐱᓕᕆᐊᕆᔭᔅᓴᐅᙱᒻᒪᑦ. 
 
ᑕᒪᓐᓇ ᐅᕙᓐᓄᑦ ᑕᒪᒃᑯᐊ ᓴᖅᑮᕗᑦ ᐱᓇᓱᐊᕐᓂᕐᒥᑦ ᐋᖅᑮᒐᓱᐊᖅᑐᑎᒃ ᐱᐅᓯᒋᐊᕆᐊᖃᕐᓂᖓᓂᑦ 
ᐃᓕᓐᓂᐊᖅᑐᓕᕆᓂᐅᑉ ᒪᒃᑯᑦᑐᖁᑎᑦᑎᓐᓄᑦ. ᐅᖃᐅᓯᐅᑐᐃᓐᓇᖃᑦᑕᖅᐸᑦ ᐊᒻᒪᓗ ᓄᑖᓂᒃ ᐃᓕᓴᐃᔨᑕᖃᙱᑉᐸᑦ, 
ᓄᖑᑉᐸᓪᓕᐊᔪᑦ, ᑭᐱᔭᐅᔪᑦ ᑮᓇᐅᔭᑎᒍᑦ ᐸᕐᓇᐅᑏᑦ, ᓱᓕᓪᓗᖓ ᐅᖃᖅᐳᖓ, ᐃᒃᓯᕙᐅᑖᖅ ᐊᒻᒪᓗ ᐊᖓᔪᖅᑳᖅ 
ᖃᐅᔨᒪᔪᖓ ᐃᓕᔅᓯ ᐸᓯᔭᔅᓴᐅᙱᓐᓇᔅᓯ, ᑕᖅᑲᒃᑯᓄᖓᑐᐃᓐᓇᖅ ᑐᓴᖅᑕᐅᓪᓗᓂ ᐅᖃᐅᓯᐅᑐᐃᓐᓇᖅᑰᔨᒻᒪᑦ 
ᓱᒋᐊᕈᑕᐅᓐᓇᓂ. ᑕᒪᓐᓇ ᐊᓂᒡᒎᑎᒋᐊᖃᕋᑦᑎᒃᑯ. ᓇᓂᓯᒋᐊᖃᖅᐳᒍᑦ ᐊᑐᕋᔅᓴᕐᓂᑦ, ᐱᓇᓱᐊᕐᓂᖅᑕᖃᑦᑎᐊᕐᓗᓂ 
ᐅᖃᐅᓯᖃᑐᐃᓐᓇᙱᓪᓗᑕ ᖃᓄᐃᒋᐊᖃᑦᑕᕐᓗᑕ. ᑕᐃᒪᐃᒍᒪᓯᒪᓂᕋᖅᐳᒍᑦ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓇᓗᓇᙱᑦᑐᖅ ᑲᑎᒪᑎᓪᓗᒍᑦ ᐋᒡᔩᕈᑎᖃᖅᑎᓪᓗᒋᑦ ᐊᖓᔪᖅᑳᓂᑦ ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᒋᑦ 
ᐃᓘᓐᓇᖏᑦ ᐊᒃᓱᕈᕐᒥᒻᒪᑕ ᑮᓇᐅᔭᖅᑖᕋᓱᐊᖅᑐᑎᑦᑕᐅᖅ. ᐊᖏᕈᑕᐅᔪᐃᓐᓇᐅᓯᒪᔪᒥᑦ 
ᐱᓇᓱᐊᕐᓂᖅᑕᖃᕆᐊᖃᖅᑐᒋᕙᕋ ᕿᓂᖅᑎᓪᓗᒋᑦ ᑮᓇᐅᔭᓂᒃ ᐊᑐᕐᓂᐊᖅᑐᓂᒃ ᐋᖅᑮᒋᐊᕐᓂᖅᑕᖃᕋᓗᐊᕐᒪᖔᖅ 
ᐊᒻᒪᓗ ᐊᖏᓪᓕᒋᐊᖅᑕᐅᒐᓗᐊᕐᒪᖔᑕ ᐊᑐᕋᔅᓴᐅᔪᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑐᓕᕆᓂᕐᒥᑦ. ᐊᑐᑐᐃᓐᓇᙱᓪᓗᒋᑦ 
ᑖᒃᑯᑐᐊᑦ ᑐᓂᔭᐅᓚᐅᖅᑐᑦ, ᓲᕐᓗ ᐋᔩᕐᓂᕐᒧᑦ, ᑕᐃᒪᑦᑕᐅᖅ ᐊᑲᐅᖏᓕᐅᕈᑎᑕᖃᕐᒥᔪᖅ ᑮᓇᐅᔭᖓᓄᑦ 
ᐃᖅᑲᓇᐃᔭᖅᑎᓄᑦ ᐊᖏᕈᑎᒋᔭᐅᒻᒪᑦ. 
 
ᑮᓇᐅᔭᖃᑦᑎᑦᑎᖃᑦᑕᖅᑐᒍᑦ, ᑭᓯᐊᓂᓕ ᑕᕝᕙᖓᔾᔪᐃᓐᓇᖅ ᐱᐅᓂᖅᓴᒥᒃ ᐊᑐᖃᑦᑕᕈᒪᒍᑦᑕ, ᐱᐅᓂᖅᓴᓂᒃ 
ᐱᓕᕆᔾᔪᑎᖃᕐᓗᑕᑦᑕᐅᖅ, ᑮᓇᐅᔭᓂᒃ ᓴᖅᑮᓕᖅᑕ ᑕᒪᑐᒧᖓ ᐊᒻᒪᓗ ᓇᓂᓯᓗᑕ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ 
ᐱᓕᕆᖃᑎᒌᓪᓗᑕ ᑲᔪᓯᑦᑎᐊᕐᓂᐊᕐᓗᑕ ᓯᕗᓂᒃᓴᕆᒐᑦᑎᒍ ᐅᖃᐅᓯᕆᔭᕗᑦ ᒫᓐᓇ. ᓯᕗᓂᒃᓴᖓ ᓄᓇᕗᑦᑕ, 
ᓯᕗᓂᒃᓴᖓ ᐃᓅᓱᒃᑐᖁᑎᑦᑕ ᐊᒥᓲᓂᖅᓴᕆᖓ ᐃᓄᖏᑕ ᓄᓇᕗᒻᒥ. 
 
ᑕᑯᓪᓗᓂ ᐃᓕᓐᓂᐊᖅᑐᓕᕆᓂᕐᒥᒃ, ᓄᖅᑲᖃᑦᑕᖅᑐᐃᑦ ᐊᒥᓲᓂᖏᑦ, ᐃᖅᑲᓇᐃᔭᖏᑦᑐᐃᑦ, ᐃᒻᒥᓃᖃᑦᑕᖅᑐᓄᑦ 
ᓈᓴᐅᑎᑦ, ᑖᒃᑯᐊ ᓇᓗᓇᐃᖅᓯᔾᔪᑎᐅᕗᑦ ᐱᓐᖑᐊᖑᓐᖏᓐᓂᕆᓕᖅᑕᖓᓂᒃ ᐊᒻᒪᓗ ᖃᓄᖅᑑᕆᐊᖃᕐᓂᑎᓐᓂᒃ 
ᐊᒻᒪᓗ ᑮᓇᐅᔭᖃᑦᑎᑦᑎᒋᐊᖃᕐᓂᑎᓐᓂᒃ. 
 
ᐃᓱᒪᓪᓗᖓ ᑎᓴᒪᓂᒃ ᐊᕐᕌᒍᖃᖅᓯᒪᔪᒍᑦ, ᑕᓪᓕᒪᑦ ᐊᕐᕌᒎᐃᑦ ᐅᖃᖃᑦᑕᖅᑐᒍᑦ. ᐊᑏ, ᓄᖅᑲᓚᐅᖅᑕ 
ᐅᖃᑐᐃᓐᓇᖃᑦᑕᕐᓗᑕ, ᐱᓕᕆᒋᐊᓯᓚᐅᖅᑕ. ᑖᒃᓱᒧᖓᐅᓂᐊᖏᑉᐸᑦ, ᑕᐃᒪᓕ ᑕᑯᔪᒪᓪᓚᕆᑉᐳᖓ ᐊᖓᔪᖅᑳᖅ 
ᖃᐃᑦᑎᓗᓂ ᐊᑐᓕᖁᔨᔾᔪᑎᓂᒃ ᒪᓕᒐᕐᒥ ᐊᒻᒪᓗ ᐱᒋᐊᖅᑎᑦᑎᓗᓂ ᑕᐃᒪᓐᓇᐃᑦᑐᓂ. 
 
ᐃᓕᑦᑑᔾᔨᓂᖅ ᐃᓪᓗᕈᓯᐅᑉ ᐊᖏᓂᖓᓂᒃ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᑎᑦᑦᔨᐅᔪᑦ ᐃᓕᓐᓂᐊᖅᕕᖁᑎᑦᑎᓐᓂ 
ᖁᕕᐊᓱᓐᖏᔾᔪᑎᖃᖏᓪᓗᑎᒃ ᐱᑦᔪᑎᖃᕐᓗᑎᒃ ᐃᖅᑲᓇᐃᔮᒥᓂᒃ ᑲᒪᒍᓐᓇᖏᑦᑐᑦ ᓱᕈᓯᖃᓗᐊᕐᓂᕐᒥᓄᑦ. 
 
ᐃᓘᓇᖓᑎᒍᓐᓕ ᐃᓱᒪᒋᔭᐅᓂᖓ ᐃᑲᔪᖅᑕᐅᔭᕆᐊᓖᑦ ᐃᓪᓗᕈᓯᕐᒥ ᐊᓯᐊᒎᖓᒻᒥᒻᒪᑦ ᐅᖃᐅᓯᐅᔪᖅ. 
ᐃᓪᓗᕈᓯᖃᕈᕕᑦ ᐊᒥᓱᓂᒃ ᐃᓕᓐᓂᐊᖅᑎᖃᕐᓗᑎᒃ ᐃᑲᔪᖅᑕᐅᔭᕆᐊᓕᓐᓂᑦ ᐊᑦᑐᐃᓂᖃᑦᑐᒥᒃ ᐃᓕᓴᐃᔨᐅᑉ 
ᑲᒪᒋᔭᖃᕈᓐᓇᕐᓂᖓᓂᒃ ᐃᓱᒫᓘᑎᐅᔪᓂᒃ ᐃᓪᓗᕈᓯᖓᓂ. 
 
ᕿᒥᕐᕈᔭᐅᔭᕆᐊᖃᒥᔪᖅᑕᐅᖅ ᐊᓯᐊ ᐃᓘᓇᖓᓂᒃ ᐃᓕᓐᓂᐊᕐᕈᑎᓄᑦ ᑮᓇᐅᔭᑦᑎᑦᑎᓂᖅ ᑕᒪᓐᓇ ᐊᒥᓱᐊᖅᑎᐊᓗᒃ 
ᐅᖃᐅᓯᕆᓯᒪᔭᕋ ᑕᕝᕙᓂ ᒪᓕᒐᓕᐅᖅᕕᒻᒥ. ᑖᓐᓇ ᐃᓄᒋᐊᓐᓂᖏᑦ ᒪᓕᒃᑐᒋᑦ ᑮᓇᐅᔭᖃᐅᑦ 
ᑭᓇᐅᔭᖃᕈᑎᒋᕙᑦᑕᕗᑦ ᐃᓕᓐᓂᐊᕐᕕᖁᑎᑦᑎᓄᑦ ᓈᒻᒪᖏᒻᒪᑦ. ᓈᒻᒪᖏᑦᑐᖅ ᐅᕙᑦᑎᓐᓄᑦ ᓄᓇᕘᖑᓕᖅᑎᓪᓗᑕ, 
ᐊᐃᕙᒍᑎᒃᓴᖅ ᒐᕙᒪᑐᖃᒃᑯᓐᓄᑦ, ᑭᓯᐊᓂᓗ ᑕᐃᒃᓱᒥᖓᑦᓴᐃᓐᓇᖅ ᐊᑐᖃᑦᑕᖅᑐᒍᑦ ᐃᓕᓐᓂᐊᖅᕕᖁᑎᑦᑎᓐᓄᑦ. 
 
ᑕᑯᔪᒪᓪᓗᖓ ᑕᒪᑐᒥᖓ ᓄᑖᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂ ᑲᒪᒋᔭᖃᑦᑐᒥᒃ ᑕᒪᑐᒥᖓ, ᑭᓯᐊᓂᓕ 
ᐅᑕᖅᑭᔪᓐᓇᐸᓪᓚᐃᒍᓐᓃᖅᑐᒍᑦ. ᑲᒪᒋᔭᕆᐊᖃᓕᖅᑕᕗᑦ ᑕᒪᒃᑯᐊ ᐱᓕᕆᐊᖑᔪᑦ, ᐱᐅᓂᖅᓴᐅᓪᓗᓂ ᒫᓐᓇᒫᒃᑯᑦ. 
ᑕᐃᒪᑲᓚᐅᖅ, ᐃᒃᓯᕙᐅᑖᖅ, ᓄᖑᒻᒪᑦ ᐱᕕᒃᓴᕋ, ᑭᓯᐊᓂᓕ ᒪᓕᓪᓗᑕ ᐱᕙᓪᓕᐊᓂᑦᑎᓐᓂᒃ, 
ᐅᖃᐅᓯᖃᒃᑲᓐᓂᕈᓐᓇᑐᐃᓐᓇᕆᐊᖃᑦᑐᖓ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐅᖃᐅᓯᑐᐃᓐᓇᐃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᖃᑦᑐᖓ ᐊᒥᓱᓂᒃ ᐅᖃᐅᓯᕆᔭᖏᓐᓂᒃ ᒪᓕᒐᓕᐅᖅᑎᐅᖃᑎᒻᒪ, 
ᕼᐊᓐᑐ ᑐᑐ ᐅᖃᐅᓯᕆᔭᖏᓐᓂᒃ ᐊᒻᒪᓗ ᐅᖃᐅᓯᕆᒍᓐᓂᐸᒃᑲ, ᑭᓯᐊᓂᓕ ᐃᓱᒪᓪᓗᖓ ᐱᒻᒪᕆᐊᓘᒻᒪᑦ ᐅᕙᒍᑦ 
ᒐᕙᒪᐅᓪᓗᑕ ᓇᓂᓯᔭᕆᐊᖃᑦᑐᒍᑦ ᓱᕈᓯᕐᓂᒃ ᐃᓕᓐᓂᐊᕐᕕᒻᒨᑎᓪᓗᒋᑦ ᐊᒻᒪᓗ ᐃᓕᓐᓂᐊᕐᕕᒻᒦᖏᓐᓇᓕᖅᑎᓪᓗᒋᑦ, 
ᒍᕋᐃᑦ 3-ᑐᐊᖑᖏᑦᑐᖅ, ᐃᓘᓇᓂ ᑕᑉᐸᐅᖓ ᒍᕋᐃᑦ 12-ᒧᑦ. ᑖᓐᓇ ᐱᒻᒪᕆᐊᓗᒃ. ᓱᕈᓯᕐᓂᒃ 
ᐃᓕᓐᓂᐊᕐᑎᑦᑎᔭᕆᐊᖃᑦᑐᒍᑦ ᐊᒻᒪᓗ ᐃᓕᓐᓂᐊᕐᖏᓐᓇᓕᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᕐᓂᖅ ᐱᒻᒪᕆᐊᓘᓪᓗᓂ  



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᕙᑦᑎᓐᓄᓕᒫᖅ. ᑭᒡᒐᖅᑐᐃᓂᐊᕐᒪᑦ ᐊᑯᓂᒧᑦ ᐸᕐᓇᒍᑎᑦᑎᓐᓂᒃ ᐊᑲᐅᖏᓕᐅᕈᑎᒋᕙᓕᖅᑕᑎᓐᓂᒃ 
ᐊᓂᒍᐃᓂᐊᕐᕋᑦᑕ ᒫᓐᓇᐅᔪᖅ. 
 
ᐊᒥᓱᐊᖅᑎ ᐅᖃᖅᓯᒪᓕᕋᒪ, ᐅᖃᖃᑎᖃᕋᐃᒐᒪ ᓱᕈᓯᕐᓂᒃ ᐃᓕᓐᓂᐊᕐᕕᒻᒥ ᐃᖃᓗᒃᑑᑎᐊᕐᒥ ᔭᒐᐃᒍᓐᓇᕐᕋᕕᑦ 
ᐃᓘᓇᑦᑎᐊᖓᓂᒃ ᐱᓯᒪᔭᕕᑦ, ᑭᓯᐊᓂᓕ ᐲᖅᓯᒍᓐᓇᖏᑦᑐᑦ ᐱᐅᔪᒥᒃ ᐃᓕᓐᓂᐊᕐᓂᕐᒥᒃ. ᓇᓂᓯᒋᐊᖃᑦᑐᒍᑦ 
ᖃᓄᖅᑑᕈᑎᒃᓴᒥᒃ ᓱᕈᓯᕐᓂᒃ ᐃᓕᓐᓂᐊᕐᑎᑦᑎᓕᕐᓗᑕ, ᐃᓕᓴᐃᓐᓇᓕᕐᓗᑎᒃ, ᖁᕕᐊᒋᔭᖃᕐᓗᑎᒃ. 
 
ᑖᓐᓇ ᑮᓇᐅᔭᖃᐅᑎ, ᖃᐅᔨᒪᓪᓚᑖᖏᑦᑐᖓ ᓱᓇᐅᒻᒪᖔᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᐸᑦᑕᖓ, 
ᑐᓴᐅᒪᔭᕋᓗᐊᕐᕋ, ᑭᓯᐊᓂᓕ ᖃᐅᔨᒪᖏᑦᑐᖓ ᖃᓄᖅ ᐊᑐᖅᑕᐅᓲᖑᒻᒪᖔᖅ. ᓂᕆᐅᑉᐳᖓ ᐊᖓᔪᖅᑳᖅ 
ᓇᓗᓇᐃᖅᓯᓂᐊᕐᒪᑦ ᒪᓕᒃᑕᐅᓲᓂᒃ ᐱᖃᓯᐅᑎᓗᒋᑦ ᓈᓴᖅᑕᐅᓯᒪᓂᖏᑦ ᐃᓕᓴᐃᔨᑖᕐᓂᕐᒧᑦ. 
 
ᐊᐃᕙᖃᑦᑕᖅᓯᒪᔪᖓ ᐊᒥᓱᓄᑦ ᐊᕐᕌᒍᓄᑦ ᑭᒡᒐᑐᐃᓪᓗᖓ ᒪᐃᔭᓂᒃ ᓄᓇᕗᒻᒥ, ᐃᓱᒻᒥᕋᓱᐊᖅᑐᒋᑦ 
ᐱᒋᐊᖃᕐᓂᑎᓐᓂᒃ ᖁᑦᑎᓂᖅᓴᒧᑦ ᐃᓕᓐᓂᐊᕐᕕᓐᓄᑦ ᐃᑲᔪᖅᑎᓂᒃ ᐃᑲᔪᕐᓂᐊᖅᑐᓂᒃ ᓱᕈᓯᕐᓂᒃ ᑎᑭᐅᑎᑉᐸᑕ 
ᐱᒻᒪᕆᐅᔪᓄᑦ ᐊᕐᕌᒍᓄᑦ, ᐃᓅᓱᒃᑑᓕᖅᑎᓪᓗᒋᑦ ᐊᕐᕌᒍᖏᑦ ᐃᓱᒻᒥᕈᑕᐅᓲᑦ ᖃᖓᒃᑯᑦ ᓄᖅᑲᑐᐃᓐᓇᕐᓂᐊᕐᒪᖔᕐᒥᒃ, 
ᐃᓕᓐᓂᐊᕐᓂᐊᕐᒪᖔᕐᒥᒃ ᐊᒻᒪᓗ ᐃᑲᔪᖅᑕᐅᓪᓗᑎᒃ ᑕᑯᓕᕐᓗᑎᒃ ᓯᕗᓂᒃᓴᒥᓂᒃ ᐊᒻᒪᓗ ᐊᒥᓱᑦ ᓱᕈᓰᑦ 
ᐊᑲᐅᖏᓕᐅᕈᑎᖃᓲᖑᒻᒪᑕ ᐊᖏᕐᕋᒥᓂ ᐊᒻᒪᓗ ᓄᓇᒋᔭᒥᓂ, ᑭᓯᐊᓂᓕ ᐃᓛᓐᓂᒃᑯᑦ ᐃᑲᔪᖅᑕᐅᖃᑦᑕᓂᒃᑯᑦ 
ᐃᓕᓐᓂᐊᕐᕕᓐᓂ, ᐃᑲᔪᖅᑕᐅᓗᑎᒃ ᑐᑭᒧᐊᑦᑎᑕᐅᓂᖏᒍᑦ ᐃᓕᓐᓂᐊᕐᕈᒪᓂᕐᒧᑦ, ᖁᕕᐊᒋᔭᖃᐃᓐᓇᓂᐊᖅᑐᑦ ᐊᒻᒪᓗ 
ᓯᓚᑦᑐᕐᓴᖅᕕᒻᒨᖅᑲᑕ, ᐃᓕᓐᓂᐊᖅᕕᔾᔪᐊᕌᓗᓐᓄᑦ, ᓴᓇᒋᐅᒃᓴᓂᕐᒧᑦ ᐃᓕᓐᓂᐊᖅᕕᓄᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕐᒥᑦ ᐃᖅᑲᓇᐃᔭᓕᖃᑦᑕᕋᑖᖅᑎᓪᓗᖓ ,ᓱᕈᓰᑦ ᓇᓗᓇᐃᖅᑕᐅᔪᓐᓇᕐᒪᑕ, 
ᖃᐅᔨᒪᒐᕕᑦ ᐃᓕᓐᓂᐊᕐᕕᒻᒥᑦ ᐊᑐᐊᒐᖅᑕᖃᕐᒪᑦ ᐊᒻᒪᓗ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕐᓂᖅᑕᖃᖅᑐᓂ. 
ᐃᒻᒪᖃ ᐃᓕᓐᓂᐊᓕᕋᑖᖅᑎᓪᓗᒋᑦ ᐃᒻᒪᖃ ᖁᑦᑎᓐᓂᓕᓐᓂᑦ 6 ᐅᕝᕙᓘᓐᓃᑦ 7 ᖃᐅᔨᒋᐊᕐᕕᒋᓗᒋᑦ 
ᐃᖅᑲᓇᐃᔭᕈᒪᒐᔭᕐᒪᖔᑕ ᖃᐅᔨᓴᖅᑎᒻᒪᕆᐳᓗᑎᒃ, ᐅᕝᕙᓘᓐᓃᑦ ᐅᖁᒪᐃᑦᑐᓂᑦ ᐃᖏᕐᕋᔾᔪᑎᓂᑦ ᐊᖁᑎᐅᓂᕐᒧᑦ, 
ᐅᕝᕙᓘᓐᓃᑦ ᓴᓇᔨᐅᓂᕐᒧᑦ, ᐃᓪᓗᓕᐅᖅᑎᐅᓂᕐᒧᑦ. ᐊᒥᓱᓂᑦ ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ ᐱᑕᖃᕆᐊᖃᕋᑦᑕ 
ᐃᖅᑲᓇᐃᔭᖅᑎᔅᓴᐅᔪᓂᑦ ᐃᓕᓐᓂᐊᖅᑎᑦᑎᔪᓂᑦ. ᑭᒃᑯᓕᒫᑦ ᓘᑦᑖᖑᔾᔮᙱᒻᒪᑕ, ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᓐᓄᑦ 
ᐃᑲᔪᖅᑎᐅᔾᔮᖏᒻᒪᑕ, ᑭᓯᐊᓂ ᑕᑯᒋᐊᕆᐊᖃᕋᑦᑎᒃᑯ ᑕᒪᒃᑯᐊ ᐱᒋᐊᓕᕋᑖᕐᓂᖏᓐᓂᑦ ᐃᓕᓐᓂᐊᖅᑏᑦ. 
 
ᐃᒃᓯᕙᐅᑖᖅ, ᐃᓱᒪᕗᖓ ᖁᕝᕙᕆᐊᖅᑎᒋᐊᖃᕋᑦᑎᒃᑯ, ᓂᕆᐅᒋᔭᕗᑦ ᐃᓕᓐᓂᐊᖅᑎᖁᑎᑦᑎᓐᓄᑦ ᐊᒻᒪᓗ 
ᓄᓇᕗᒻᒧᑦ. ᐃᓕᓐᓂᐊᕐᓂᕐᒥᑦ ᐱᐅᓂᖅᐹᒥᑦ ᐊᑐᕆᐊᖃᕋᑦᑕ, ᐃᓕᓴᐃᔨᕗᑦ ᐃᑲᔪᖅᓱᕆᐊᖃᖅᑐᑎᒃᑯ, 
ᐃᓕᓐᓂᐊᖅᑐᓕᕆᔨᕗᑦ ᐃᑲᔪᖅᓱᕐᓗᑎᒃᑯ. ᐱᐅᓂᖅᐹᓂᑦ ᐊᑐᕐᓂᐊᖅᑕᖏᓐᓂᑦ ᑐᓂᓯᓗᑎᒃᑯ 
ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ ᓱᕈᓯᖁᑎᑦᑎᓐᓂᑦ. 
 
ᐅᖃᐅᓯᖃᖃᑦᑕᕋᑦᑕ ᑕᐃᒪᓂᑦ ᐅᔭᖅᑲᓂᑦ ᐊᓕᒎᔭᕐᓂᑦ ᐊᒻᒪᓗ ᒎᓗᓂᑦ ᓄᓇᕗᒻᒥ, ᑭᓯᐊᓂ ᐃᖅᑲᓇᐃᔭᖅᑎᕗᑦ 
ᐱᒻᒪᕆᐅᓂᖅᐸᐅᖅᑰᖅᐳᑦ ᑭᓱᓕᒫᑦᑎᓐᓂᑦ, ᐱᓪᓗᒍ ᐃᓕᓐᓂᐊᖅᑎᑦᑎᒍᑦᑕ ᐃᓕᓐᓂᐊᖅᓯᒪᓂᖏᓐᓂᑦ ᐊᑐᕐᓂᐊᕐᒪᑕ 
ᖃᓄᐃᓕᐅᕈᑎᒋᓕᕐᓗᓂᒋᑦ. ᓇᒻᒥᓂᖁᑎᑖᕈᓐᓇᖅᑐᑎᒃ, ᐊᐅᓚᑦᑎᔪᓐᓇᖅᑐᑎᒃ ᒐᕙᒪᓂᑦ, ᐃᓱᒪᓕᐅᕐᓗᑎᒃ 
ᐅᕙᑦᑎᓐᓄᑦ ᐊᑑᑎᖃᕐᓂᐊᖅᑐᓂᒃ ᐊᑯᓂᐅᓂᐊᖅᑐᒧᑦ ᐅᖃᐅᓯᖃᖅᑎᓪᓗᑕ ᐊᑯᓂᐅᓂᐊᖅᑐᒨᖓᔪᓂᑦ ᐅᖃᖅᐳᒍᑦ 
50 ᐅᕝᕙᓘᓐᓃᑦ 60 ᐊᕐᕌᒍᓄᑦ. 
 
ᑕᒪᓐᓇ ᑮᓇᐅᔭᑎᒍᑦ ᐸᕐᓇᐅᑦ ᑕᑯᓐᓇᑦᑎᐊᕆᐊᖃᕋᑦᑎᒃᑯ, ᐃᑲᔪᕐᓗᒍ ᐊᖓᔪᖅᑳᖅ ᐅᖃᐅᓯᔅᓴᕆᔭᑎᒍᑦ, ᐃᑲᔪᕐᓗᒋᑦ 
ᐃᖅᑲᓇᐃᔭᖅᑎᖏᑦ ᐃᓚᖏᑦ ᐃᓱᒪᓕᐊᑦ ᐃᑲᔫᑎᖃᕐᓂᐊᕋᓗᐊᕐᒪᖔᑕ ᓄᓇᓕᑦᑎᓐᓄᑦ ᐊᒻᒪᓗ ᐃᑲᔫᑎᖃᖁᓪᓗᒋᑦ 
ᒪᒃᑯᑦᑐᓄᑦ, ᑲᔪᓯᑎᓪᓗᓂᐅᒃ ᐊᕐᕌᒎᓂᐊᖅᑐᒧᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ ᑕᕝᕙᐅᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐅᖃᐅᓯᔅᓴᑐᐃᓐᓇᐃᑦ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᐊᖓᔪᖅᑳᖅ ᐅᕙᑦᑎᓐᓄᑦ ᐅᐸᒍᑎᒍᓐᓇᕐᒪᑦ, 
ᐃᓱᒪᕗᖓ ᑕᒪᓐᓇ ᐃᓕᓐᓂᐊᕐᓂᓕᕆᓂᖅ ᐱᒻᒪᕆᐅᓱᒋᓪᓗᒍ ᓄᓇᕗᒻᒥᐅᓄᑦ. ᐊᖏᔪᖅᑳᕆᔭᐅᔪᓄᑦ ᐊᒻᒪᓗ 
ᒪᒃᑯᑦᑐᓄᑦ. ᐅᖃᐅᑎᒍᒪᕙᒃᑲ ᑕᐃᒃᑯᐊ ᐃᓱᒪᒋᔭᖃᐃᓐᓇᖅᑐᑦ ᐃᓕᓐᓂᐊᖅᑐᓕᕆᓂᕐᒥᑦ ᑕᒫᓂ ᓄᓇᕗᒻᒥ ᐊᒻᒪᓗ 
ᑖᓐᓇ ᐱᒻᒪᕆᐅᒻᒪᑦ ᐊᖓᔪᖅᑳᖃᕐᕕᒃ. ᐃᓱᒪᕗᖓ ᐃᓱᒪᓕᐅᕆᐊᖃᕐᓂᐊᕋᑦᑕ ᐱᒻᒪᕆᐅᔪᓂᑦ ᐊᒻᒪ ᐃᑲᔪᖅᓱᕈᒪᕙᕗᑦ 
ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᑐᖏᓗᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥᐅᑕᐅᓯᒪᓕᕐᒪᑦ 
ᐊᑯᓂᐅᔪᖅ, ᓇᒻᒥᓂᕐᓗ ᕿᑐᕐᖓᖃᖅᑐᓂ. 
 
ᐅᖃᕋᓱᐊᖅᐳᖓᓕ ᐅᕙᓐᓃᙶᖅᑐᓂᑦ, ᑭᖑᓪᓕᕐᒥᑦ ᐊᒥᓲᒻᒪᑕ ᐃᓕᓴᐃᔩᑦ ᐃᓕᑕᕆᔭᐅᒋᐊᓖᑦ 
ᒪᓕᒐᓕᐅᖅᑎᐅᓂᖅᑎᓐᓂᑦ ᑕᕝᕙᓂ. ᐊᒥᓱᓂᑦ ᐃᑲᕐᕋᓂᑦ ᕿᑐᕐᖓᑎᓐᓂᑦ ᑲᒪᖃᑦᑕᕐᒪᑕ, ᐃᓕᓐᓂᐊᖅᑎᑦᑎᓪᓗᑎᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐅᖃᔾᔮᙱᓐᓇᒪ ᑕᕝᕙᓂ ᒪᓕᒐᓕᐅᕐᕕᒻᒥᑦ ᖁᔭᓕᒍᒪᒐᒪ ᐅᖃᖅᐳᖓᓕ ᐊᒥᓱᓂᑦ ᐊᕐᕌᒍᓂᑦ, 
100-ᖑᙱᑦᑐᓂᑦ ᓱᓕ ᐃᓕᓐᓂᐊᕐᓂᖅᑕᖃᖅᓯᒪᓕᕐᒪᑦ ᑕᒫᓂ ᓄᓇᕗᒻᒥ, ᓄᓇᓕᓐᓂᑦ. ᓇᒦᓐᓂᕗᑦ ᐅᓪᓗᒥᐅᔪᖅ 
ᐃᓕᓐᓂᐊᒧᖅᑐᓕᕆᓂᖅ, ᐃᓕᓐᓂᐊᖅᑎᑦᑎᓂᖅ ᓱᕈᓯᑦᑎᓐᓂᑦ. ᐃᓪᓗᕕᒐᕐᒥᐅᑕᐅᖃᑦᑕᓚᐅᕋᑦᑕ ᐃᓕᓴᕕᑦᑕᖃᕐᓇᓂ 
ᓱᕈᓯᕐᓄᑦ, ᐃᓚᖏᑦ ᐅᕙᒍᑦ ᓄᓇᕗᒻᒥ ᓄᓇᓕᐅᔪᓂᑦ. ᐃᒻᒪᖃ ᒪᕐᕉᒃ ᐅᕝᕙᓘᓐᓃᑦ ᐱᖓᓱᑦ ᐊᕐᕌᒍᐃᑦ ᓈᑎᓪᓗᒋᑦ 
ᐱᓕᕆᓯᒪᔪᒻᒪᕆᐅᓕᕋᑦᑕ. 
 
ᐃᓄᓐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓕᓐᓂᐊᖅᓯᒪᓪᓗᑎᒃ ᐊᒻᒪᓗ ᓇᒻᒥᓂᖁᑎᖃᕐᓂᕐᒧᑦ ᐃᓕᓐᓂᐊᕋᔅᓴᐃᑦ, 
ᐃᓕᓐᓂᐊᒃᑲᓐᓂᕐᓃᑦ, ᐊᒻᒪᓗ ᐃᓕᓐᓂᐊᕐᕕᕐᔪᐊᕐᒥᑦ ᐃᓕᓐᓂᐊᕐᓂᓖᑦ. ᐃᓚᖏᑦ ᐅᕙᒍᑦ ᐃᓕᓐᓂᐊᓚᐅᙱᓇᑦᑕ, 
ᐃᓕᓐᓂᐊᕋᔅᓴᐅᔪᓂᑦ, ᑭᓯᐊᓂ ᑭᒃᑯᑐᐃᓐᓇᐃᑦ ᑐᑭᓯᓱᒋᑦᑎᖏᑉᐸᑕ ᐅᕙᑦᑎᓐᓂᑦ ᖃᓄᐃᓕᐅᕐᓂᐅᔪᓂᑦ, ᑕᒪᓐᓇ 
ᐱᐅᙱᓚᖅ, ᐱᓪᓗᒍ ᑕᐃᒪᐃᓕᖓᒻᒪᑦ. ᐅᖃᕋᓱᐊᖅᐳᖓᓕ ᐃᓐᓇᑐᖃᐃᑦ ᑕᖅᑲᒃᑯᐊ ᐃᓂᓴᖃᕆᐊᖃᕐᒥᒻᒪᑕ 
ᐃᓐᓇᑐᖃᐃᑦ ᐃᓕᓐᓂᐊᖅᑎᑦᑎᖃᑦᑕᖅᑎᑕᐅᒋᐊᖃᕋᓗᐊᕐᒪᑕ. 
 
ᐃᒪᐃᓕᖓᑐᐃᓐᓇᕆᐊᖃᙱᒃᑲᓗᐊᕐᒪᑦ ᖃᓪᓗᓇᐅᔭᕈᓐᓇᕈᕕᑦ, ᐃᓄᑦᑎᑑᕈᓐᓇᕈᕕᑦ ᐃᓕᓴᐃᔨᐅᔪᓐᓇᕋᕕᑦ. 
ᑭᓯᐊᓂᓕ ᑕᒪᒃᑯᐊ ᐃᓐᓇᑐᖃᕆᔭᕗᑦ ᐊᑐᕈᓐᓇᐸᓪᓚᐃᒻᒥᔭᕗᑦ ᐅᒃᐱᕆᔭᕆᐊᖃᖅᑐᒋᓪᓗ ᐊᔪᓐᖏᓐᓂᖏᑦ. 
ᑕᐃᒪᐃᑦᑐᓐᓇᖅᐸᓪᓚᐃᔪᒍᑦ. ᑕᐃᒃᑯᐊ ᐃᖅᑲᓇᐃᔭᕈᓐᓇᕐᒪᑕ ᐃᓕᓐᓂᐊᕐᕕᐅᔪᓂ. ᐃᓚᖏᑦ ᐃᓐᓇᒪᕆᐅᔪᑦ 
ᐃᖅᑲᓇᐃᔭᖅᐸᒃᑐᑦ ᐃᓕᓐᓂᐊᕐᕕᐅᔪᓂᒃ, ᖃᓪᓗᓇᐅᔭᕈᓐᓇᖏᑦᑐᑦ, ᑕᐃᒃᑯᐊ ᐃᓚᐅᖃᑕᐅᕙᓐᖏᒻᒪᑕ ᐅᐱᓐᓇᕋᓂ 
ᑕᒪᒃᓱᒥᖓ ᑐᑭᓯᐅᒪᓂᖃᓐᖏᓐᓇᒥᒃ, ᑭᓯᐊᓂᓕ ᑐᓐᖓᓱᑦᑎᖃᑦᑕᕈᑦᑎᒍᑦ ᐃᓕᓐᓂᐊᕐᕕᐅᔪᓂᒃ ᑕᑯᑎᓪᓗᒋᑦ ᐊᒻᒪ 
ᐱᕕᖃᖅᑎᓪᓗᒋᑦ, ᐊᐅᓪᓚᖃᑕᐅᑎᑐᐃᓐᓇᖏᓪᓗᒋᑦ, ᑭᓯᐊᓂᓕ ᐃᓕᑉᐸᓪᓕᐊᑎᓪᓗᒋᑦ ᐃᓕᓴᐃᔨᐅᔪᓐᓇᕐᓂᕐᒧᑦ. 
 
ᑲᑎᒪᑐᐃᓐᓇᖅᑎᓪᓗᑕ, ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᐱᒪᒍᑦᑕ ᐃᒪᐃᑦᑐᐃᓐᓇᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᑕᒪᒃᑯᐊ ᐃᓄᐃᑦ ᖃᐅᒪᔭᑐᖃᕆᔭᑐᐊᕆᓐᖏᒻᒪᒋᑦ. ᑕᐃᒃᑯᐊ ᐃᓐᓇᐅᔪᑦ ᐱᕕᖃᖅᑎᑕᐅᑉᐸᑕ 
ᐃᓕᓐᓂᐊᕐᕕᒻᒧᕈᓐᓇᕐᓗᑎᒃ ᐅᓂᒃᑳᕈᓐᓇᕐᓗᑎᓪᓗ, ᐃᓕᓐᓂᐊᖅᑎᑦᑎᓗᑎᒃ ᐅᕕᒃᑲᐅᔪᓂᒃ ᑕᐃᒪᐃᒍᓐᓇᕐᓗᑎᒃ, 
ᐅᐱᓐᓇᕋᓂ ᐊᔾᔨᐅᖏᑦᑐᓂ ᐅᓪᓗᖃᖅᐸᑲᑦᑕ, ᖃᐃᖁᔭᐅᖃᑦᑕᕈᓐᓇᕐᓗᑎᒃ ᐊᔾᔨᐅᖏᑦᑐᓄᑦ ᐅᓪᓗᕐᓄᑦ ᐃᓐᓇᕐᓄᑦ 
ᐃᓕᓴᐃᔨᐅᖃᑦᑕᕐᓂᐊᕐᒪᑕ ᑕᒪᒃᑯᓄᖓ ᐱᑦᑎᐊᐸᓐᖏᑦᑐᓄᑦ ᓱᕈᓯᕐᓄᑦ. 
 
ᐊᒥᓱᓂᒃ ᐅᕕᒃᑲᐅᔪᓂᒃ ᑕᑯᖃᑦᑕᕋᔭ ᐅᕙᓂ ᒪᓕᒐᓕᐅᕐᕕᒻᒥ, ᑕᖅᑳᓂᓗ, ᐅᕗᓐᖓᑦᑐᓂᒃ ᒪᓕᒐᓕᐅᕐᕕᒻᒧᑦ 
ᖃᐅᔨᒋᐊᕆᐊᖅᑐᖅᑐᑎᒃ ᖃᓄᓕᐅᓕᕐᒪᖔᑦᑕ. ᐃᓐᓇᑐᖃᐅᔪᑦ ᑕᐃᒪᐃᑦᑐ, ᑐᓐᖓᓱᒃᑎᒋᐊᖃᖅᑕᕗᑦ. 
 
ᑕᒪᐅᖓᓕ ᐃᓕᓐᓂᐊᖅᑐᓕᕆᓂᕐᒧᑦ, ᐅᖃᕈᒪᔪᖓ ᑕᒪᓐᓇ ᐊᔾᔨᒋᓐᖏᒻᒪᒍ ᐃᓕᓐᓂᐊᖅᑐᓕᕆᓂᐅᔪᖅ ᑕᒪᒃᑯᓄᖓ 
ᓱᕈᓯᑦᑎᓐᓄᑦ ᑕᒪᒃᑯᐊᓗ ᐃᓚᖏᑦ ᐃᓂᖅᑎᕋᖅᑕᐅᓐᖏᓗᐊᕐᒪᑕ, ᑭᖑᕙᐃᓐᓇᖅᑐᑦ, ᐃᓕᓐᓂᐊᕆᐊᖏᑎᐊᒻᒪᕆᒃᐸᑦ.  

ᑕᐃᒃᑯᐊ ᐃᓕᓐᓂᐊᕆᐊᖏᓐᓇᖏᒃᑯᑎᒃ, ᓄᖅᑲᑐᐃᓐᓇᖃᑦᑕᖅᑐᑦ. ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ ᐃᓄᒻᒧᑦ 
ᐅᖃᐅᔾᔭᐅᓚᐅᕋᒪ ᑕᐃᒃᑯᐊᒍ ᕿᑐᕐᖓᖏᑦ ᐃᓕᓐᓂᐊᓐᖏᑦᑐᑦ. 
 
ᑕᒪᓐᓇ ᑕᐃᒪᐃᑎᑕᐅᕙᓪᓚᐃᓐᖏᑦᑐᖅ ᓱᕈᓯᕐᓄᑦ, ᐃᓕᓐᓂᐊᑎᐅᔪᓅᖏᑦᑐᖅ. ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᕐᒥᔪᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᑕᒪᒃᑯᐊ ᖃᓄᐃᒻᒪᑦ ᐃᓕᓐᓂᐊᕆᐊᖏᓐᓇᖏᒻᒪᖔᑕ. 
ᐅᖃᖃᑎᒋᖃᑦᑕᕐᓗᒋᓪᓗ ᐃᓐᓇᐅᔪᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᕐᓂᐊᕐᒪᑕ. 
ᖃᐅᔨᒪᔪᒍᑦ ᐃᓚᖏᓐᓂᒃ ᐱᔾᔪᑎᒋᔭᐅᔪᓂᒃ ᖃᓄᐃᒻᒪᑦ ᐃᓕᓐᓂᐊᕆᐊᖃᑦᑕᖐᒻᒪᖔᑕ, ᖃᓄᐃᒻᒪᓗ ᐊᒥᓱᐊᓗᐃᑦ 
ᓄᖅᑲᖅᐸᒻᒪᖔᑕ. ᑕᒪᒃᑯᐊ ᐃᓐᓇᑐᖃᐅᔪᑦ ᑐᑭᓯᑎᑦᑕᕆᐊᖃᖅᑕᕗᑦ ᑕᒪᒃᑯᓄᖓ ᓱᕈᓯᕐᓄᑦ, 
ᕕᓐᖑᕆᐊᖏᓐᓇᕆᐊᖃᓐᖏᒻᒪᑕ ᐅᓐᓄᒃᑯᑦ, ᑮᓇᐅᔭᐅᔭᑐᐃᓐᓇᕐᓗᑎᓪᓘᓐᓃᑦ ᐅᓐᓄᒃᑯᑦ, ᑕᐃᒃᑯᐊ ᑲᒪᔭᕆᐊᖃᕐᒪᑕ 
ᐅᓛᒃᑯᑦ ᕿᑐᕐᖓᒥᓐᓂ ᐃᓕᓐᓂᐊᕆᐊᕈᓐᓇᖁᓪᓗᒋᑦ ᑭᖑᕙᓐᖏᓪᓗᑎᒃ. ᑕᒪᓐᓇ ᑲᒪᒋᔭᕆᐊᖃᕋᑦᑎᒍᑦ 
ᐊᖓᔪᖅᑳᕆᔭᐅᓪᓗᑕ. 
 
ᐅᖃᕋᓱᐊᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᒃᓱᕈᑦᑎᐊᕈᓱᐊᖅᑐᒐᓗᐊᑦ ᑕᐃᒃᑯᐊ ᕿᑐᕐᖓᓂ 
ᐃᓕᓐᓂᐊᕐᕕᒻᒥᖏᓐᓇᖅᑎᓪᓗᒋᑦ ᐊᒻᒪ ᐅᕙᒍᑦ ᒐᕙᒪᐅᓪᓗᑕ ᓚᐃᓴᓐᓯᓂᒃ ᑐᓂᓯᕙᒃᑲᑦᑕ 
ᑮᓇᐅᔭᐃᔭᕐᕕᐅᔪᓐᓇᖅᑐᓄᑦ ᑕᐃᒪᐃᑦᑐᕈᔪᓐᓄᑦ, ᑕᐃᒃᑯᐊᓕ ᑮᓇᐅᔭᐃᑦ ᐊᑐᖅᑕᐅᔭᕆᐊᖃᕋᓗᐊᕐᒪᑕ ᓱᕈᓯᓕᕐᓄᑦ, 
ᐊᑐᖅᑕᐅᑐᐃᓐᓇᖅᐸᒻᒪᑕ ᑮᓇᐅᔭᐃᔭᕈᑕᐅᓪᓗᑎᒃ. 
 
ᐃᓕᓐᓂᐊᕆᐊᖅᐸᒃᑐᑦ ᓂᕆᓚᐅᕋᑎᒃ ᐅᓪᓛᒃᑯᑦ. ᑕᐃᒪᓕ ᑮᓇᐅᔭᖃᖅᐸᖏᓐᓇᒥᒃ ᓄᖅᑲᑐᐃᓐᓇᓕᖃᑦᑕᖅᑐᑦ. 
ᐅᕙᒍᑦ ᒐᕙᒪᐅᓪᓗᑕ, ᓄᓇᓕᐅᔪᓂᓗ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑕᐃᒃᑯᐊ 
ᐱᓕᕆᖃᑎᒋᒍᓐᓇᕆᐊᖃᕋᓗᐊᕐᒪᑕ. ᐅᖃᖃᑎᒋᖃᑦᑕᕆᐊᖃᖅᑕᕗᑦ ᑕᒪᓐᓇ ᑕᐃᒃᑯᓇᓐᖓᐃᓐᓇ ᓴᖅᑭᔮᓐᖏᒻᒪᑦ. 
ᑕᒪᓐᓇ ᑲᑐᑎᔭᕆᐊᖃᖅᑕᕗᑦ. ᐅᖃᐅᓯᕆᓐᖏᒃᑯᑦᑎᒍᑦ, ᖃᓄᐃᑦᑐᓂᒃ ᐋᖅᑭᒃᓯᕕᒃᓴᐅᖏᒻᒪᑦ.  
 
ᐊᑲᐅᓐᖏᓕᐅᕈᑕᐅᔪᑦ ᕿᓂᕆᐊᖃᖅᑕᕗᑦ ᑕᒪᒃᑯᓄᖓ ᐅᐸᒃᐸᖏᑦᑐᓄᑦ ᐊᒻᒪ ᐃᓚᖏᑦ 
ᐊᖏᕐᕋᖏᑦᑎᐊᒻᒪᕆᒃᐸᒃᑐᑎᒃ ᖃᓄᑐᐃᓐᓇᖅ ᐊᖏᕐᕋᒥᓂ ᐃᑲᔪᖅᑐᖅᑕᐅᔾᔭᖏᒻᒥᒻᒪᑕ. ᑕᐃᒪᓕ, ᐃᓅᓱᑦᑐᕈᕋᐃᒻᒪᑕ, 
ᖃᓄᐃᓕᐅᕈᓗᔭᓕᖃᑦᑕᖅᐳᑦ. 
 
ᑕᐃᒪᓕ ᑕᒪᓐᓇ ᕿᒥᕐᕈᑲᓐᓂᕆᐊᖃᖅᐸᓪᓚᐃᔭᕗᑦ. ᐃᓱᒪᒋᔭᒃᑯᓪᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᒥᓱᓂᒃ 
ᐃᑲᔪᕈᑎᒃᓴᖃᕐᒪᑕ ᑕᒪᒃᑯᓂᖓ ᐃᓕᓐᓂᐊᖅᑎᐅᔪᓂᒃ ᐃᓕᓐᓂᐊᖅᑐᓂᒃ, ᑕᐃᒃᑯᐊᑦᑕᐅᖅ ᐊᖓᔪᖅᑳᕆᔭᐅᔪᑦ 
ᐃᑲᔪᖅᑕᐅᔭᕆᐊᖃᕐᒥᔪᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᑕᒪᒃᑯᐊ ᐃᓕᓐᓂᐊᖅᑎᓕᒫᑦ, 
ᐃᓕᓴᐃᔨᕈᕈᒪᔪᐃᓐᓇᐅᔾᔮᖏᒻᒪᑕ, ᒪᓕᒐᓕᕆᔨᓂᑦ, ᐅᕝᕙᓘᓐᓃᑦ ᐃᓄᓕᕆᓂᕐᒥᑦ. ᐱᖃᕐᑎᒋᐊᖃᕋᑦᑎᒍ ᐊᓯᖏᓐᓂ 
ᐱᔪᓐᓇᐅᑎᐅᔪᓂᑦ. 
 
ᐅᖃᐅᑎᒍᒪᕙᒃᑲ ᐱᓕᕆᕕᐅᔪᑦ, ᑕᑯᓐᓇᑐᐃᓐᓇᖏᓪᓗᒍ ᐃᓕᓐᓂᐊᕐᓂᓕᕆᓂᐅᔪᑦ ᐅᓪᓗᒥᒧᑦ ᐊᑐᖅᑕᐅᔪᖅ, 
ᐱᑕᖃᕆᐊᖃᕐᖓᑕ ᓴᓇᔪᓕᕆᓂᕐᒥᑦ ᐃᓕᓐᓂᐊᕕᒻᒥ ᖃᓪᓗᓈᓄᑐᐃᓐᓇᐅᖏᑦᑐᖅ ᐃᓕᓐᓂᐊᕈᓐᓇᓂᐊᕐᖓᑕ 
ᓴᓇᔪᓕᕆᓂᕐᒧᑦ ᐃᓕᓐᓂᐊᕆᐊᕐᓗᑎᑦ. 
 
ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᑕᖃᕆᐊᖃᖅᑯ ᓄᓇᕗᒻᒥ ᕿᔪᓕᕆᓂᕐᒧᑦ, ᐅᔭᕋᓐᓂᐊᓂᕐᒧᑦ ᐊᒻᒪᓗ ᐊᓯᖏᑦ 
ᐃᖅᑲᓇᐃᔮᖑᔪᓄᑦ ᓴᓇᔪᓕᕆᓂᕐᒧᑦ ᑐᕌᖅᑐᓂᑦ. ᒪᓕᑦᑕᐅᔪᔅᓴᖅᑕᖃᕆᐊᖃᖅᑯ. ᖃᐅᔨᒻᒪᑕᑐᐃᓐᓇᕐᓄᑦ 
ᑲᒪᒋᔭᐅᔭᕆᐊᖃᙱᓚᑦ. ᑕᐃᒪᓐᓇᐅᖏᒻᒪᑦ, ᑕᒪᓐᓇ ᐱᔭᐅᔭᕆᐊᖃᙱᒻᒪᑦ. 
 
ᑕᒪᓐᓇᓕ, ᐊᖓᔪᖅᑲᐅᑎᐅᔪᑦ, ᐃᖅᑲᓇᐃᔭᖃᑎᒋᓪᓗᑎᑦ, ᑲᒪᒋᐊᖃᕐᖓᑕ. ᑕᒪᓐᓇ ᑕᑯᓐᓇᙳᐊᕈᑎᒋᕙᕋ, 
ᓇᒧᙵᓂᐊᕐᓂᖓᓂ ᐱᓕᕆᕕᐅᔪᒥᑦ. ᐊᐱᕆᓂᐊᖅᑲᕋ ᐊᖓᔪᖅᑳᖑᔪᖅ ᐱᔾᔪᑎᖃᕐᓗᖓ ᐃᓕᓐᓂᐊᕐᓂᓕᕆᓂᕐᒥᑦ, 
ᐊᐱᖅᓱᕐᓇᐅᓕᖅᑲᑦ. ᐃᑉᐱᒍᓱᒃᐳᖓᓕ ᑕᒪᓐᓇ ᖃᐅᔨᒋᐊᕐᓗᒍᑦᑕᐅᖅ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ. 
 
ᐊᒻᒪᓗᑦᑕᐅᖅ ᖁᔭᓕᔪᒪᕙᕋ ᐊᖓᔪᖅᑳᖑᔪᖅ ᐊᒻᒪᓗ ᐱᓕᕆᕕᒋᔭᖓ ᓱᒃᑯᐊᕿᓂᕐᒥᑦ ᐃᓚᔭᐅᒋᐊᓚᐅᕐᓂᖓᓂᑦ 
10%-ᒥᑦ. ᐃᑉᐱᒋᓪᓗᒍ ᐊᖓᔪᖅᑳᖑᔪᖅ ᑐᕌᖅᑎᑦᑐᓂᐅᒃ ᐊᑐᖅᑕᐅᔪᔅᓴᒥᑦ ᓂᕿᓄᑦ, ᖁᕕᐊᒋᒻᒪᕆᒃᐸᕋ  

ᐊᖓᔪᖅᑳᖑᔪᑦ ᐊᒻᒪᓗ ᐃᑲᔪᖅᑎᒋᔭᖏᑦ ᑕᒪᔅᓱᒧᖓ, ᐊᑐᖅᑕᐅᑐᐃᓐᓇᓂᐊᙱᒻᒪᑦ ᑮᓇᐅᔭᓕᐅᕋᓱᓐᓂᕐᒧᑦ, 
ᐊᑐᖅᑕᐅᔪᓐᓇᖅᑯ ᓂᕿᓄᑦ. 
 
ᐅᖃᕈᒪᒋᕗᖓᑦᑕᐅᖅ, ᐊᖓᔪᖅᑳᖑᔪᑦ ᑲᒪᔪᖅ ᓄᓇᕗᑦ ᓯᓚᑦᑐᓴᖅᕕᒻᒧᑦ, ᐊᒻᒪᓗ ᐅᕙᒍᑦ ᖃᐅᔨᒪᙱᓇᑦᑕ ᑕᒪᔅᓱᒪ 
ᒥᔅᓵᓄᑦ ᓄᓇᕗᑦ ᓯᓚᑦᑐᓴᕐᕕᐅᔪᒧᑦ ᓱᕐᓗ ᐊᖏᔪᖅᑳᖑᔪᒥᑦ ᐊᒻᒪᓗ ᑲᑎᒪᔨᖏᓐᓂ. 
 
ᐅᖃᕈᒪᒋᕗᖓ ᐊᖓᔪᖅᑳᒧᑦ ᑖᓐᓇ ᖃᓄᐃᑦᑐᓂᑦ ᐊᑐᐃᓐᓇᐅᒻᒪᖔᑕ ᐊᒻᒪᓗ ᖃᓄᑎᒋᐅᒻᒪᖔᑕ, ᐊᒥᓱᒻᒪᕆᐅᔪᑦ 
ᐃᓄᐃᑦ ᖁᕕᐊᑉᐳᑦ, ᐊᒻᒪᓗᑦᑕᐅᖅ ᐱᖃᕐᑎᑕᐅᔪᓐᓇᖅᑲᑕ ᐊᕕᑦᑐᖅᓯᒪᔪᐃᑦ ᑕᐃᒪᐃᑦᑐᓂᑦ ᐱᐅᓂᖅᓴᒻᒪᕆᐅᒐᔭᖅᑯ 
ᐃᓄᓐᓄᑦ ᓄᓇᕗᒻᒥ. 
 
ᐃᓅᓱᑦᑐᐃᑦ ᐃᑲᔪᖅᑕᐅᔪᓐᓇᒻᒪᕆᒻᒪᑕ, ᐊᑕᐅᓯᑐᐃᓐᓇᐅᖏᑦᑐᒧᑦ ᐊᕕᑦᑐᖅᓯᒪᔪᒧᑦ, ᐃᓅᓱᑦᑐᕆᔭᕗᑦ 
ᐱᖃᑕᐅᔪᒪᒻᒪᑕ ᐃᓕᓐᓂᐊᕐᓂᓕᕆᓂᕐᒥᑦ. ᐅᖃᐅᑎᔪᒪᒋᕙᕋ ᐊᖓᔪᖅᑳᖑᔪᖅ, ᖁᕕᐊᒻᒪᕆᒃᑲᔭᖅᑯᖓ 
ᓯᓚᑦᑐᓴᖅᕕᒃᑯᑦ ᑲᑎᒪᔨᖏᑦ, ᐊᐅᓚᑦᑎᐊᓂᖅᓴᐅᖁᓪᓗᒍ, ᐃᒻᒪᖃ, ᒐᕙᒪᒃᑯᑦ ᐅᖃᐅᔾᔨᒋᐊᕈᓐᓇᖅᑲᑕ ᑲᑎᒪᔨᐅᔪᓂᑦ 
ᓯᓚᑦᑐᓴᖅᕕᒃᑯᑦ ᒪᓕᑦᑕᐅᔪᔅᓴᓂᑦ ᐊᑐᖅᑕᐅᔭᕆᐊᖃᕐᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑲᐃᓐᓇᕈᒪᑐᐃᓐᓇᖅᑯᖓ, ᐊᒻᒪᓗ ᐅᖃᕐᓗᖓ 
ᖁᕕᐊᓱᒻᒪᕆᑉᐳᖓ ᐊᖓᔪᖅᑳ ᐲᑯ ᑲᒪᓂᐊᕐᓂᖓᓄᑦ ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᓂᕐᒧᑦ. ᐅᖃᕈᓐᓇᑎᐊᕐᖓᑦ 
ᐃᓄᑦᑎᑐᑦ. ᑐᑭᓯᐊᓪᓗᓂᓗ ᐱᔭᐅᔭᕆᐊᖃᕐᑐᓄᑦ ᐅᖃᐅᓯᕆᔭᑦᑎᓐᓂ.  
 
ᐅᖃᕈᒪᕗᖓᓕ, ᐱᑕᖃᕆᐊᖃᕐᖓᑦ, ᖃᐅᔨᓴᕐᓂᕐᒥᑦ, ᐅᕝᕙᓘᓐᓃᑦ ᖃᐅᔨᒋᐊᕐᓂᕐᒥᑦ, ᐃᓄᓐᓂᑦ ᓄᓇᕗᒻᒥ 
ᑕᒪᐅᙵᕋᐃᒻᒪᑕ ᓅᑕᐅᓯᒪᔪᓂᑦ ᐃᖅᑲᓇᐃᔮᖑᔪᓂᑦ, ᐊᓯᖏᓐᓃᖔᖅᑐᓂᑦ ᓄᓇᓕᓐᓂ, ᐃᖅᑲᓇᐃᔮᖅᑖᓕᖅᑐᑎᑦ 
ᒐᕙᒪᒃᑯᓐᓄᑦ ᓄᓇᕗᒻᒥ. 
 
ᐃᓚᖏᑦ ᐊᓯᖏᓐᓄᑦ ᓅᑐᐃᓐᓇᖅᓯᒪᕗᑦ, ᐊᒻᒪᓗ ᐱᓇᓱᐊᖅᑐᑎᑦ ᐃᓕᓐᓂᐊᑲᓐᓂᕋᓱᐊᖅᑐᑎᑦ. 
ᐃᓕᓐᓂᐊᕆᖅᓯᒪᓐᓇᑎᑦ ᐊᓯᐊᓂᑦ ᓄᓇᓕᓐᓃᑦᑐᑎᑦ, ᐊᓯᐊᓄᑦ ᓅᑦᑐᑎᑦ ᖁᑦᑎᓂᖅᓴᒥᑦ ᐃᓕᓐᓂᐊᐸᓪᓕᐊᓗᑎᑦ. 
 
ᑕᒪᓐᓇ ᖃᐅᔨᓇᓱᐊᕐᓂᖅ ᐱᔭᕇᖅᑕᐅᔪᓐᓇᖅᐸᑦ ᐱᓕᕆᕕᒻᒧᑦ ᐊᑦᓱᐊᓗᒃ ᐱᐅᒐᔭᖅᑐᖅ. ᐊᑕᕕᑲᖅᑐᕆᙱᑕᕋ 
ᐃᓕᓐᓂᐊᓂᕐᓅᖓᔪᓂᒃ ᑭᓯᐊᓂ ᓱᓴᖅᑕᐅᒋᐊᓕᓪᓚᕆᓐᓂᒃ ᑐᓴᕋᑦᓴᖁᑎᖃᖅᐸᓪᓚᐃᖏᑦᑐᑦ, ᐊᒻᒪ 
ᐊᐅᓪᓚᕐᓂᐊᓕᕐᒥᒐᒥᒃ ᐊᓯᐊᓄᑦ ᓄᓇᓖᑦ ᕿᑐᕐᖓᓂ ᐃᓕᓐᓂᐊᕐᕕᑦᓯᐊᖃᕐᓂᖅᓴᒥ ᐃᓕᓐᓂᐊᑯᓂᑯᒥᓐᓄᑦ ᐅᕕᕙᓗ 
ᐱᐅᓂᖅᓴᓂᒃ ᐃᓕᓐᓂᐊᕋᑦᓴᖁᑎᓕᓐᓄᑦ ᐊᓯᖏᓐᓂ ᓄᓇᓕᓐᓂ. 
 
ᑐᑭᓯᑦᓯᐊᓂᖅᓴᐅᒋᐊᓖᑦ ᐊᐅᓚᓂᖓᓂᒃ ᐃᓕᓐᓂᐊᕋᑦᓴᖃᕐᓂᐅᑉ ᐅᐱᓐᓇᕋᓂ ᐊᑲᐃᓪᓕᐅᕈᑎᑕᓕᒃ ᑕᖅᑳᓂ, ᐅᓇ 
ᐅᖃᐅᓯᕆᓗᒍ ᖁᑦᓯᓐᓂᓕᓐᓂᒃ ᐃᓕᓐᓂᐊᖅᓯᒪᓂᓖᑦ 7, 8, ᐊᒻᒪ 9, ᐅᑎᐅᒥᑐᐃᓐᓇᕋᔪᖅᑦᑐᑦ 
ᐃᓕᓐᓂᐊᖅᓯᒪᓂᖏᑦ ᐊᓱᐃᓪᓛᒃ ᐃᓕᓐᓂᐊᖅᑎ ᐃᓕᓐᓂᐊᕈᒪᐃᑐᐃᓐᓇᓯᑦᓱᓂ ᐅᐱᓐᓇᕋᓂ 
ᐊᑉᐸᖅᑎᖅᑕᐅᑐᐃᓐᓇᓯᓲᑦ ᐃᓕᓐᓂᐊᖅᓯᒪᓂᖏᑦ ᐊᒻᒪᓗ ᐱᑦᓱᒍᖅᑕᖃᐅᓲᖑᑦᓴᑦ ᐊᖓ)ᖅᑲᐅᓯᖅᑐᓂᒃ 
ᐃᓕᓐᓂᐊᖅᑎᓂᑦᑕᐅᖅ ᐃᓕᓐᓂᐊᕐᕕᒻᒥ. ᐊᔾᔨᒌᙱᑦᑐᓂᒃ ᐱᔾᔪᑎᖃᐅᖅᑐᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᓯᒪᓂᖏᓐᓂᒃ ᐊᑉᐸᓯᓪᓕᕆᒍᑎᓂᒃ. ᐅᑯᒪᐃᑦᑐᐊᓘᕙᓪᓚᐃᔪᖅ ᑕᒪᓐᓇ ᐃᓕᓐᓂᐊᖅᑎᓄᑦ ᐊᒻᒪᓗ 
ᐃᑲᔪᖅᑎᑦᓴᖃᖅᑑᔮᕐᒥᒐᑎᒃ, ᐊᒻᒪᓗ ᕿᒥᕐᕈᒋᐊᖁᔭᕋ ᐱᓕᕆᕕᖓ ᐃᓕᓐᓂᐊᖅᑐᓕᕆᔩᑦ ᑕᒪᑐᒥᖓ. ᖃᐅᔨᒪᔪᖓ 
ᑎᓕᓯᔾᔪᑎᒋᙱᒋᐊᑦᑎᒍ ᒥᓂᔅᑕᐅᓂᒃ ᑕᒪᑐᒥᖓ ᐃᓘᓐᓇᖓᓂᒃ ᖃᐅᔨᒪᑦᓯᐊᖏᒻᒪᑕ, ᑭᓯᐊᓂ ᖃᐅᔨᒪᑯᑐᐃᓐᓇᑕᒃᑲ 
ᑕᐃᒪᐃᓪᓚᕆᒋᐊᖓ ᑕᒪᓐᓇ ᐊᒥᓲᓂᖅᓴᓄᑦ ᐃᓕᓐᓂᐊᖅᑎᓄᒃ ᓄᓇᕗᒥ. 

ᐊᓯᐊ ᐅᖃᐅᓯᑦᓴᒪ, ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᕋ ᒥᓂᔅᑕ. ᐱᔪᒐᖅᓴᐅᑎᒍᑎᓐᓂ ᓂᕈᐊᖅᑕᐅᒐᓱᐊᖅᓱᖓ 
ᐊᒋᓪᓕᒋᐊᖅᑕᐅᖁᓚᐅᖅᓯᒪᔭᒃᑲ ᐃᑲᔫᓯᐊᖑᕙᑦᑐᑦ ᐊᒻᒪᓗ ᖁᕕᐊᑦᑐᖓ ᐅᖃᕆᐊᖓᖅ ᑕᒪᓐᓇ ᐱᓕᕆᐊᖑᓚᐅᕐᒪᑦ 
ᐊᖏᓪᓕᒋᐊᖅᑕᐅᑦᓱᑎᒃ ᒥᓂᔅᑕᒧᑦ ᐊᒻᒪ ᖁᔭᓐᓇᒦᖅᕋ. ᐊᕐᕕᐊᕐᒥ ᐅᑭᐅᖑᓚᐅᖅᑐᖅ ᐊᑦᓱᕈᖅᐸᔪᒻᒪᑕ 
ᐃᑲᔫᓯᐊᕋᓱᐊᖅᓱᑎᒃ ᐊᒻᒪᓗ ᐊᒥᓱᐊᓘᒻᒪᑕ ᐊᕐᕕᐊᕐᒥ ᐃᓗᐃᓕᕐᒥᐅᑦ. 
 
ᓂᕿᑐᐃᓐᓇᖃᔪᙱᒻᒪᑕ, ᑕᐃᒪ ᑕᐃᒪᐃᑎᓪᓗᒍ ᑭᓯᐊᓂ ᓂᐅᕕᑦᑕᕐᓗᑎ ᓂᐅᕕᕐᕕᒻᒥᒃ. ᖁᕕᐊᑦᑐᖓ 
ᐅᖃᖑᓯᕆᒋᐊᖓ ᑕᐃᒃᑯᐊ ᐃᑲᔫᓯᐊᑦ ᐊᒥᓱᙳᕆᐊᖅᑕᐅᓐᓂᕐᒪᑕ ᓂᑭᑖᕈᑎᑦᓴᐃᑦ ᐊᐊᑦᓱᐊᓗᒃ ᑕᒪᓐᓇ ᖁᔭᒋᔭᕋ. 
ᐅᖃᐅᓯᕆᔪᒪᒻᒥᔭᕋ ᐅᓇ ᓄᓇᓖᑦ ᐃᓚᖏᓐᓂ ᐅᑭᐅᒃᑯᑦ ᑯᓚᕙᐃᓐᓂᐊᑎᓐᓇᒋᑦ ᓄᓇᓖᑦ ᐃᓚᖏᓐᓂ 
ᑯᓚᕙᐃᓐᓂᐊᓲᖑᒋᐊᖏᑦ ᑐᑦᑐᕕᓂᖅᑐᕋᑦᓴᐃᓐᓂᐊᓚᕿᑦᓱᑎᒃ. 
 
ᑕᐃᒪ, ᐃᑲᔫᓯᐊᖑᕙᑦᑐᑦ ᐋᖅᑭᒋᐊᖅᑕᐅᔪᓐᓇᖅᑐᑦᓴᐅᔪᑦ ᖃᓄᐊᓗᑭᐊᖅ, ᓂᕿᑕᖃᑦᓯᐊᑐᐊᖅᐸᑦ ᓂᕿᑐᐃᓐᓇᕐᓂᒃ 
ᐃᓄᐃᑦ ᓂᕿᖏᓐᓂᒃ ᐊᓐᓇᐅᒪᑦᓯᒋᐊᕈᑕᐅᒍᓐᓇᕐᓗᑎᒃ ᓄᓇᓕᓐᓂᒃ ᓱᓇᖃᑦᓯᐊᙱᓕᖅᓯᒪᔪᓂᒃ ᑕᐃᒃᑯᐊ ᓄᓇᓖᑦ 
ᖃᐅᔨᒋᐊᖅᑕᐅᕙᓪᓗᑎᒃ ᓂᖀᓐᓂᐊᕐᒪᖔᑕ ᓂᖏᖅᑎᑕᐅᑦᓴᕋᔭᕐᒪᑕ ᑕᐃᒃᑯᓄᖓ ᓄᓇᓕᓐᓄᑦ ᓂᕿᖃᑦᓯᐊᖅᑐᓄᑦ. 
ᖃᐅᔨᒪᔪᖓ ᖃᐅᔨᒃᑲᓐᓂᕐᓂᐊᕆᐊᑦᑕ ᐅᑭᐅᖑᓚᖓᔪᖅ ᑕᐃᒪᐃᑐᐃᓐᓇᕿᐊᖃᕆᐊᖓ. 
 
ᐊᒻᒪᓗ ᒫᓐᓇᐅᓂᖓᓂ ᖁᔭᓐᓇᒦᕈᒪᔪᖓ ᒥᓂᔅᑕᒥᒃ ᖁᔭᓐᓇᒦᓪᓗ ᐅᖃᕈᓐᓇᖅᑎᒃᑲᕕᙵ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ ᐊᓚᕋᓚᒃ. ᐅᖃᐅᓯᑦᓴᓗᐊᙳᐊᑦ, ᑲᑦᑐᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᑦᓴᓗᐊᙳᐊᖃᙱᒃᑲᓗᐊᕐᓗᖓᐅᓐᓃᑦ ᑭᓯᐊᓂ ᓇᐃᓈᖅᑐᒥᒃ 
ᐅᖃᕈᒪᔪᖓ. ᑕᐃᒫᒃ ᑰᓕ ᐅᖃᑲᐃᓐᓇᕐᒪᑦ, ᐃᓚᖏᑎᒍᑦ ᐃᓕᓐᓂᐊᕇᖅᓯᒪᑦᓯᐊᖏᑐᒍᑦ. ᑕᒪᓐᓇ ᐊᒃᓱᐊᓗᒃ 
ᐅᕙᓐᓄᑦ ᐊᒃᓱᕉᕐᓇᕐᓯᒪᔪᖅ, ᑭᓯᐊᓂᓕ ᖁᕕᐊᓱᒃᑎᐊᓕᖅᐳᖓ ᐅᓪᓗᒥᐅᔪᖅ ᓇᒥᓐᓂᕆᓕᖅᑕᕋ ᑕᑯᓪᓗᒍ. 
 
ᐅᑭᐅᓂᒃ ᑕᓪᓕᒪᐅᔪᓂᒃ ᐊᓂᒍᖅᑐᓂᒃ ᐅᕙᖓ ᓄᓇᖓᓂ ᓄᓇᖃᕈᓐᓃᕋᒪ. ᐃᓕᓐᓂᐊᕐᓂᐅᔪᖅ ᐱᔾᔪᑎᒋᓪᓗᒍ, 
ᐃᓄᒃᑎᑑᕈᓐᓇᑦᑎᐊᕈᓐᓃᕋᒪ, ᑕᒪᒃᑯᐊᓗ ᑐᖅᑐᕋᐅᓯᐅᔪᑦ ᐃᓚᖏᑦ ᐳᐃᒍᖅᑐᒋᑦ, ᑭᓯᐊᓂᓕ ᐊᒃᓱᐊᓗᒃ 
ᖁᕕᐊᓱᒃᑐᖓ ᐅᓪᓗᒥᐅᔪᖅ ᓇᒦᓐᓂᕆᓕᖅᑕᓐᓄᑦ, ᑕᐃᒃᑯᐊ ᐃᓚᒃᑲ ᐊᒃᓱᐊᓗᒃ ᑐᑭᓯᐅᒪᓂᖃᕐᒪᑕ, ᓄᓇᑦᑎᓐᓂᒃ. 
 
ᐃᓕᓐᓂᐊᖅᑐᓕᕆᔨᒃᑯᑦ, ᖁᕕᐊᓱᒃᑐᖓ ᐅᐱᒍᓱᒃᑐᖓᓗᑦ ᑕᐃᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐅᐱᓐᓇᕋᓂ 
ᑕᐃᒃᑯᐊ ᐃᓕᓴᐃᔨᐅᔪᑦ, ᓲᕐᓗ ᐅᕙᒍᑦ ᕿᑐᕐᖓᖏᓐᓂᒃ ᐸᐱᕆᒻᒪᑕ ᐅᕙᓂ ᒪᓕᒐᓕᐅᕐᕕᒻᒥ ᑲᑎᒪᖃᑕᐅᑎᓪᓗᖓ. 
ᐃᓕᓐᓂᐊᖅᑎᖁᑎᕗᑦ ᑲᒪᒋᔭᐅᖃᑦᑕᕐᒪᑕ ᐃᓕᓐᓂᐊᕐᕕᐅᔪᓂ, ᐊᒃᓱᐊᓗᒃ ᑕᒪᓐᓇ ᐅᐱᒋᔭᕗᑦ, ᑭᓯᐊᓂᓕ 
ᐃᓛᓐᓂᒃᑯᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑎᐅᖃᑎᒥᓄᑦ ᐊᒃᓱᕈᖅᑎᑕᐅᑲᐃᓐᓇᖅᐸᒻᒪᑕ, 
ᓱᖑᓵᕐᕕᐅᓪᓗᑎᓪᓗ, ᐃᓚᖏᓐᓂ ᐃᓕᓐᓂᐊᕐᕕᐅᔪᓂ ᑕᒪᓐᓇ ᑕᑯᒃᓴᐅᔪᒻᒪᕆᐅᔪᖅ. 
 
ᑕᒪᓐᓇᐅᒐᓗᐊᖅᑎᓪᓗᒍ ᐅᖃᕈᓐᓇᖅᑐᖓ ᐃᓕᓐᓂᐊᖅᑎᐅᑎᓪᓗᖓ. ᑕᐃᒃᑯᐊ ᐃᓕᖅᑯᓯᐅᓚᐅᖅᑐᑦ 
ᐃᓕᓐᓂᐊᖅᑎᐅᑎᓪᓗᖓ ᐊᔾᔨᒋᔭᐅᓐᖏᑦᑎᐊᕐᖓᒍ ᒫᓐᓇᐅᔪᖅ ᐃᓕᓐᓂᐊᕐᓂᐅᕙᓕᖅᑐᒥᒃ, ᒪᓕᓪᓗᒍ ᒪᓕᒐᐅᔪᑦ. 
ᐃᓕᓐᓂᐊᕆᐊᖃᑦᑕᑎᓪᓗᖓ, ᑕᐃᒃᓱᒪᓂᒃ, ᓇᒻᒪᓐᖏᑦᑐᒥᒃ ᖃᓄᐃᓕᔭᐅᒋᐊᕈᓐᓇᖅᐸᓚᐅᖅᑐᖓ, ᑭᓯᐊᓂᓕ 
ᒫᓐᓇᐅᔪᖅ, ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐱᑦᑎᐊᖏᒃᑲᓗᐊᖅᐸᑕ… ᐱᔾᔪᑎᒋᓪᓗᒍ ᒪᓕᒐᐅᔪᑦ, ᑕᐃᒃᑯᐊ ᒪᓕᒐᐅᔪᑦ  

ᒪᓕᑦᑕᕆᐊᖃᓕᕋᑦᑎᒍᑦ, ᖃᓄᐃᓕᒋᐊᕈᓐᓇᕐᓇᑎᒍᓗ ᐃᓕᓐᓂᐊᖅᑎᐅᔪᑦ. ᐃᓕᓐᓂᐊᖅᑎᐅᔪᑦ 
ᐱᑦᑎᐊᖏᒃᑲᓗᐊᖅᐸᑕ, ᓱᐊᑦᑕᐅᔪᓐᓇᐃᓕᔪᑦ. 
 
ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 1, ᓂᕆᐅᒋᔭᕋ ᓴᖅᑭᑕᐅᓛᕐᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, 
ᑕᒪᓐᓇᓗ ᐊᒃᓱᕈᐊᕆᓂᐊᖅᐸᕋ ᐃᑲᔪᖅᑐᕐᓗᒍ, ᐃᑲᔪᖅᑐᑦᑎᐊᕐᓂᐊᖅᐸᕋ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, 
ᐃᓚᒋᔭᐅᑦᑎᐊᕈᒪᓂᐊᖅᑐᖓᓗ ᐱᕙᓪᓕᐊᑎᓪᓗᒋᑦ ᑕᒪᒃᑯᐊ ᐱᕕᖃᖅᑎᑦᑎᐊᕈᒪᓪᓗᒋᑦ ᐅᕙᑦᑎᓐᓂᒃ ᓄᑲᖅᑎᐅᔪᑦ. 
 
ᐊᒻᒪ ᑕᐃᒃᓱᒪᓂ, ᐊᔾᔨᒌᓐᖏᑦᑐᓂᒃ ᐃᓕᓐᓂᐊᒐᒃᓴᖅᑕᖃᖃᑦᑕᓚᐅᕐᓯᒪᒻᓕᒪᑦ ᐃᒪᐃᑦᑐᓂᒃ ᓄᓇᓯᐅᑎᓄᑦ ᐊᖏᔪᓄᑦ 
ᐊᖁᑎᐅᓂᕐᒧᑦ ᐊᓯᖏᓐᓄᓪᓗ. ᑕᐃᒪᐃᑦᑐᓂᒃ ᐃᓕᓐᓂᐊᕆᐊᖃᖃᑦᑕᓚᐅᕐᓯᒪᒐᑦᑕ ᓄᓇᕗᑦ ᓯᓚᑖᓂ. 
ᑕᐃᒃᓱᒪᓂᐅᔪᕐᓕ ᐃᓕᓐᓂᐊᖅᑎᑕᐅᒍᕕᑦ ᐊᐅᓚᐅᓯᕆᔨᐅᓂᕐᒧᑦ, ᑭᓯᐊᓂᓕ ᒫᓐᓇᐅᔪᖅ ᖃᕋᓴᐅᔭᐃᑦ 
ᐱᓕᖅᑎᓪᓗᒋᑦ, ᖃᕋᓴᐅᔭᕐᓂᒃ ᐃᓕᓐᓂᐊᕆᐊᖃᓕᕐᒥᔪᖅ ᐊᐅᓚᐅᓯᕆᔨᐅᓂᐊᕐᓗᓂ. 
 
ᑕᒪᓐᓇ ᐱᔾᔪᑎᒋᓪᓗᒍ ᖁᓚᓐᖏᑦᑐᖓ ᐊᖓᔪᖅᑳᖑᔪᖅ ᐃᓱᒪᒋᐊᒃᑲᓐᓂᕈᓐᓇᑐᒃᓴᐅᕗᖅ ᐃᖅᑲᓇᐃᔭᕆᐅᕐᓴᓂᕐᒧᑦ 
ᐃᓕᓐᓂᐊᕐᕕᐅᔪᓐᓇᖅᑐᓂᒃ ᓄᓇᕗᒻᒥ ᐱᓕᕆᖃᑎᖃᕐᓗᓂ ᐅᑭᐅᖅᑕᖅᑐᒥ ᓯᓚᒃᑐᓴᕐᕕᒃᑯᑦ ᐊᖓᔪᖅᑲᐅᑎᖏᓐᓂᒃ. 
ᐱᑕᖃᕆᐊᖃᓪᓚᕆᒃᑲᑕ ᐃᖅᑲᓇᐃᔭᕆᐅᕐᓴᓂᕐᒧᑦ ᓇᓗᓇᐃᒃᑯᑖᖅᑕᕐᓂᕐᒧᑦ ᐃᓕᓐᓂᐊᕐᕕᐅᔪᒥᒃ ᓄᓇᕗᒻᒥ, 
ᑕᐃᒃᑯᓄᖓ ᐱᔭᕇᖅᐸᓐᓂᐊᖅᑐᓄᑦ ᒍᕆᑦ 12-ᒥᒃ. ᐊᒻᒪᓗ ᐱᔅᓴᖃᖅᑎᒃᑲᓐᓂᕈᓐᓇᖅᐸᕗᑦ ᓄᓇᕗᒻᒥᐅᑦ 
ᐃᓕᓐᓂᐊᒃᑲᓐᓂᕈᒪᔪᑦ ᐃᓕᓐᓂᐊᒃᑲᓐᓂᖅᑎᓪᓗᒋᑦ. ᑕᒪᓐᓇ ᓇᓗᓇᕈᓐᓃᖅᐸᓪᓕᐊᒻᒪᑦ ᐃᖅᑲᓇᐃᔭᖅᑎᐅᓂᕐᒧᑦ 
ᐃᓕᓴᕕᑦᑕᖃᕆᐊᖃᓪᓚᕆᒻᒪᑦ. ᑕᐃᒪᐃᒻᒪᑦ ᐊᔭᐅᕆᒪᕙᕋ ᐊᖓᔪᖅᑳᖅ ᐃᓱᒪᔅᓴᖅᓯᐅᖁᓪᓗᒍ ᓴᖅᑮᒍᓐᓇᕐᒪᖔᖅ 
ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕐᕕᑦᑕᖃᖁᓪᓗᒍ ᓄᓇᕗᒥ. 
 
ᐊᒻᒪᓗ ᐱᔾᔪᑎᒋᓪᓗᒍ ᐃᑲᔫᓯᐊᖅᑐᓕᕆᓂᕐᒧᑦ ᐱᓕᕆᐊᑦ, ᐅᖃᐅᓯᐅᓯᒪᒻᒥᔫᒐᓗᐊᑦ, ᐅᖃᐅᓯᖃᕐᕕᒋᔪᒪᒐᒃᑭᑦ. 
ᐃᑲᔫᓯᐊᑖᕐᕕᒃ… ᓄᓇᓕᓐᓂ ᐊᒥᓲᓐᖏᑦᑐᓄᑦ ᑐᑭᓯᐊᔭᐅᕗᖅ ᐊᑐᐊᒐᖓᓂᒃ, ᐱᓗᐊᖅᑐᒥᒃ ᐱᔨᑦᑎᕋᖅᑕᐅᔪᑦ. 
ᐃᒻᒪᖄ ᐊᔪᖅᓴᖅᑐᓕᕆᔩᑦ ᓄᓇᓕᓐᓂ ᑐᑭᓯᐊᓕᖅᑎᑕᐅᔪᓐᓇᖅᑐᑦ ᐊᑐᐊᒐᓂᑦ ᐅᕝᕙᓘᓐᓃᑦ ᖃᓄᐃᑦᑐᓂᑦ 
ᐱᔪᓐᓇᐅᑎᖃᕐᒪᖔᑕ ᐊᑐᐊᒐᑎᒍᑦ. ᐃᒻᒪᖃ ᐃᑲᔪᖅᓱᖅᑕᐅᑉᐸᑕ ᓄᓇᓖᑦ, ᑕᐃᒃᑯᐊ ᐃᑲᔫᓯᐊᖃᑦᑕᖅᑐᑦ 
ᖃᐅᔾᔨᑎᖃᕐᓂᖅᓴᐅᓂᐊᕐᒪᑕ ᐊᑐᐊᒐᓕᒫᓂᑦ, ᐊᒥᓲᓂᖅᓴᐃᑦ ᓄᓇᓕᒻᒥᐅᑦ ᑐᑭᓯᐊᙱᒻᒪᑕ ᒪᓕᒐᖏᓐᓂᑦ 
ᐃᑲᔫᓯᐊᖅᑐᓕᕆᔨᒃᑯᑦ. 
 
ᐊᒻᒪᓗ ᑕᐃᓐᓇ ᐊᑖᑕᒥᓂᒃ ᒪᓕᓚᐅᖅᑐᖅ ᐋᓐᓂᐊᕕᓕᐊᖅᑎᓪᓗᒍ ᐊᐅᓪᓚᖅᑎᑕᐅᒻᒪᑦ, ᐱᔪᓐᓇᖅᑎᑕᐅᓚᐅᙱᒻᒪᑦ 
ᐃᑲᔫᓯᐊᓕᒫᓐᓂᑦ ᐃᓗᐃᒃᑲᕐᓂᑦ ᐱᓪᓗᒍ ᒪᓕᓚᐅᕐᒪᑦ ᐊᑖᑕᒥᓂᑦ, ᐃᓚᐃᓐᓇᖏᓐᓂᑦ ᐱᕙᑦᑕᖏᓐᓂᑦ 
ᐱᑎᑕᐅᔪᓐᓇᓚᐅᕐᒪᑦ. ᑕᐃᒪᐃᒻᒪᑦ ᖃᐅᔨᔪᒪᕗᖓ ᖃᓄᐃᑦᑑᒻᒪᖔᑕ ᒪᓕᒐᐃᑦ. ᓲᕐᓗ ᐊᑖᑕᒐ ᒪᓕᓐᓂᐊᕐᓂᕈᒃᑯ 
ᐋᓐᓂᐊᕕᓕᐊᖅᑐᓂ ᐊᐅᓪᓚᖅᑎᑕᐅᑎᓪᓗᒍ, ᐃᑲᔫᓯᐊᖃᑦᑕᕐᓗᖓᓗ, ᑭᐱᔭᐅᒐᔭᕐᒪᑕ ᐃᑲᔫᓯᐊᒃᑲ 
ᐃᓚᐃᓐᓇᖏᓐᓂᓪᓗ ᑐᓂᔭᐅᒐᔭᖅᑐᖓ ᐱᔪᓐᓇᖅᑕᕋᓗᐊᓐᓂᑦ. ᐃᓚᖓᑦ ᐸᒍᑎᓚᐅᕐᒪᑦ ᐊᑲᖅᓴᖏᓐᓂᕋᖅᑐᓂ 
ᐅᕙᓐᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᑭᐱᓯᓚᐅᕐᒪᑕ ᐊᑖᑕᒥᓂᒃ ᒪᓕᓚᐅᖅᑎᓪᓗᒍ ᐋᓐᓂᐊᕕᓕᐊᖅᑐᓂ, ᒪᓕᑦᑐᓂ 
ᐃᑲᔪᕐᓂᐊᕐᒪᒍ.  ᑕᐃᒪᐃᒻᒪᑦ ᓄᓇᓕᐅᔪᖅ ᑐᑭᓯᑎᑕᐅᑦᑎᐊᕆᐊᖃᖅᐳᖅ ᑕᒪᒃᑯᐊ ᒪᓕᒐᐃᑦ ᒥᔅᓵᓄᑦ. 
 
ᐃᒃᓯᕙᐅᑖᖅ, ᑕᒪᔾᔭᐅ ᖃᐅᓯᔅᓴᑐᐃᓐᓇᒃᑲ ᐃᓱᓕᑉᐳᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐅᖃᐅᓯᔅᓴᑐᐃᓐᓇᐃᑦ. ᐅᖃᕈᒪᓯᒪᔪᓂᑦ ᑎᑎᖅᓯᓯᒪᒍᓐᓃᕋᒪ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᒐᒪ ᑲᑎᒪᔨᐅᖃᑎᒐ ᐊᕐᕕᐊᕐᒥᐅᖅ ᐅᖃᓚᐅᕐᒪᑦ ᐃᒃᓯᕙᐅᑖᖅ, 
ᐊᓐᓂᕋᖅᑐᓂ ᐊᖓᔪᖅᑳᖅ ᐊᐅᓚᑦᑎᓕᕐᒧᒪᑦ ᐃᓕᓐᒥᓂᐊᖅᑐᓕᕆᓂᕐᒥᑦ, ᐃᒃᓯᕙᐅᑖᖅ, ᐃᓱᒪᒋᑦᑎᐊᖅᑐᒍ, 
ᐃᒃᓯᕙᐅᑖᖅ, ᐊᒋᔪᒪᕙᕋ ᐊᐅᓚᑦᑎᑦᑎᐊᕐᓂᖓᓂ ᐱᓕᕆᐊᔅᓴᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ,  

ᐱᓕᕆᑦᑎᐊᕐᓂᖅᓴᐅᓪᓗᓂ ᑭᖑᓂᑦᑎᓐᓂᑦ ᐱᓕᕆᐊᕆᕙᓚᐅᖅᑕᖏᓐᓂᑦ ᐊᖓᔪᖅᑳᖑᓪᓗᓂ. ᖁᕕᐊᓱᑦᑎᐊᖅᐳᖓ 
ᑕᑯᒋᐊᖃ ᖃᓄᐃᒋᐊᕈᑕᐅᔪᓂᑦ. 
 
ᐃᓚᖏᑦ ᐅᖃᐅᓯᕆᔪᒪᖅᑲᐅᔭᒃᑲ ᖃᐅᔨᒪᒐᒪ ᑕᒪᓐᓇ ᐅᖃᐅᓯᐅᖃᑦᑕᖅᓯᒪᒻᒪᑦ ᐊᑯᓂᑲᓪᓚᐅᓕᖅᑐᖅ 
ᐊᒃᓱᕈᕈᑕᐅᕙᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐋᖅᑮᓯᒪᓂᖅ ᐊᑐᖅᑕᐅᓂᐊᖅᑐᓂᑦ, ᐅᕝᕙᓘᓐᓃᑦ ᖃᓄᖅ 
ᖃᐅᔨᓴᕈᑕᐅᔪᓐᓇᕐᓂᐊᖅᑐᓂ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᖁᑎᕗᑦ ᖃᓄᐃᓕᖓᓕᕐᒪᖔᑕ. 
ᐋᖅᑭᑦᑕᐅᓯᒪᑉᐸᓪᓘᓐᓃᑦ ᐃᓕᓐᓂᐊᕈᑎᐅᒧᖅ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᕿᓂᕐᒪᑕ ᐊᖓᔪᖅᑳᖃᕐᕕᒃ. 
ᑲᔪᓯᖁᓇᕋᓗᐊᖅᐳᑦ ᕿᓂᕐᓗᑎᒃ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᐊᑑᑎᖃᑦᑎᐊᕐᓂᐊᖅᑐᓂᒃ 
ᐃᓕᓐᓂᐊᖅᑎᖁᑎᑦᑎᓐᓄᑦ ᖃᐅᔨᓴᕈᓐᓇᖁᓪᓗᑕ ᖃᓄᑎᒋ ᐱᔭᕇᖅᓯᑦᑎᐊᖅᐸᒻᒪᖔᑕ ᐃᓕᓐᓂᐊᕐᓂᕐᒥᓂᑦ, 
ᓇᓗᓇᐃᖅᑕᐅᓗᑎᓪᓗ ᓴᙲᓐᓂᕆᔭᖏᑦ, ᐅᕝᕙᓘᓐᓃᑦ ᓴᙲᓐᓂᕆᔪᓐᓇᖅᑕᖏᑦ ᐃᓕᓐᓂᐊᖅᑐᓕᕆᓂᕐᒥᑦ. 
 
ᓇᓪᓕᐊᑐᐃᓐᓇᖅ ᐊᑐᖅᑕᐅᓂᐊᖅᑐᖅ ᐋᖅᑭᑦᑕᐅᑉᐸᑦ, ᐃᖅᑲᐅᒪᓚᐅᕋᒪ ᑕᐃᒪᙵᑦ ᐱᒋᐊᕐᓂᕆᓚᐅᖅᑕᖓᓂᑦ, 
ᐊᑐᖅᑕᐅᖃᑦᑕᕐᒪᑦ ᖃᐅᔨᓴᕈᑕᐅᓪᓗᓂ. ᑕᒪᓐᓇ ᑲᔪᓯᑎᑕᐅᒋᐊᖃᖅᑐᒋᕙᕋ ᕿᓂᕐᓗᑕ ᐋᖅᑮᒋᐊᕋᓱᐊᕐᓗᑕ 
ᐊᑐᖅᑕᑎᓐᓂᑦ. ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑐᕐᓗᑎᒃ ᑖᒃᓱᒥᖓ ᐊᑐᖅᑕᐅᓲᒥᒃ ᐱᕙᓪᓕᐊᑎᑦᑎᓂᕐᒧᑦ 
ᒪᓕᒐᒃᓴᐅᔪᓂᒃ ᖃᐅᔨᓴᕐᓂᕐᒧᑦ ᐊᑐᖅᐸᑕᑦᑎᓐᓂᒃ ᐋᖅᑭᒋᐊᖅᓯᓂᒃᑯᑦ ᐊᑐᖅᑕᐅᔪᒥᒃ. 
 
ᐊᓯᐊᑦᑕᐅᖅ ᐃᓱᒪᒋᔭᕋ ᐱᒻᒪᕆᐅᒋᐊᖓᓂᒃ ᐊᒻᒪᓗ ᖃᐅᔨᒪᓪᓗᖓ ᐅᖃᐅᓯᐅᓚᐅᖅᑐᖅ ᓂᕈᐊᕋᔅᓴᐅᑎᓪᓗᒋᑦ, 
ᐃᓄᓐᓄᑦ ᐊᒻᒪᓗ ᐅᕙᓂᑐᐃᓐᓇᐅᖏᑦᑐᖅ, ᐅᕙᓐᓄᑦ, ᐊᖓᔪᖅᑳᒧᑦ, ᐊᒻᒪᓗ ᐊᓯᖏᓐᓄᑦᑕᐅᖅ ᒪᓕᒐᓕᐅᖅᑎᓄᑦ, 
ᐃᓱᒪᒋᔭᐅᓂᖓ ᐃᓄᒃᑎᑐᑦ, ᐅᕝᕙᓘᓐᓃᑦ ᐃᓕᖅᑯᓯᖅᑎᒍᑦ ᐃᓕᓐᓂᐊᖅᕕᒃ. 
 
ᐅᑉᐱᕆᔭᒪ ᐃᓚᒋᔭᖓ, ᑖᓐᓇ ᒐᕙᒪᑦ ᐅᖃᖅᓯᒪᒻᒪᑦ ᐃᒪᓐᓇᐃᑦᑕᕆᐊᖃᕋᒥ ᕿᓂᕐᓗᑎᒃ ᑲᑐᔾᔨᖃᑎᒃᓴᒥᓂᒃ ᐊᒻᒪᓗ 
ᐱᓕᕆᓂᖃᕐᓗᑎᒃ ᑲᑐᔾᔨᖃᑎᖃᓂᒃᑯᑦ. ᑕᒪᐅᓇᑎᒍᑦ ᐱᕕᒃᓴᖃᕈᓐᓇᖅᑐᒍᑦ ᐱᓕᕆᖃᑎᖃᓪᓗᑕ, ᐅᑯᐊᑎᑐᑦ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖓᑦ, ᓴᖅᑮᓗᑎᒃ ᑐᒃᓯᕋᐅᑎᒥᒃ ᐸᕐᓇᑎᕆᕙᓪᓕᐊᕐᓗᑎᒃ ᐋᖅᑭᒃᓯᒪᓂᒃᓴᖓᓂᒃ 
ᐃᓕᖅᑯᓯᖅᑎᒍᑦ ᐃᓕᓐᓂᐊᖅᕕᒥᒃ. 
 
ᓯᕗᓪᓕᖅᐹᖅ ᒐᕙᒪᒃᑯᑦ ᓯᕗᓪᓕᖅᐹᖑᑎᒋᐊᓕᖓ, ᖃᐅᔨᒪᔪᖓ ᐊᖓᔪᖅᑳᖅ ᖃᐅᔨᒪᑦᑎᐊᖅᑐᖅ ᐊᒥᓲᒻᒪᑕ 
ᐃᓱᒫᓘᑎᐅᔪᑦ ᐊᒻᒪᓗ ᐊᑲᐅᖏᓕᐅᕈᑎᐅᔪᑦ ᐱᓕᕆᕕᒃᑯᑎᒍᑦ. ᑖᓐᓇ ᓯᕗᓪᓕᖅᐹᖑᑎᒋᐊᓕᑉᐳᑦ ᑕᐅᑐᓐᓂᖃᕐᓗᑕ 
ᑕᒃᓱᒥᖓ, ᐊᒻᒪᓗ ᑲᒪᒋᓗᒋᑦ ᐱᔪᒪᔭᐅᔪᑦ, ᐊᓯᐊᓂᒃ ᓄᑖᓂᒃ ᑐᕌᖅᑕᐅᓇᓱᐊᖅᑐᓂᒃ ᐱᒋᐊᖅᑐᖃᓚᐅᖏᓐᓂᖓᓂᒃ 
ᐱᓕᕆᕕᒃᑯᑎᒍᑦ. ᐅᖃᕆᐊᕈᒪᓪᓗᖓ ᑕᒪᑐᒥᖓ ᐱᓕᕆᐊᖑᒍᓐᓇᕐᓂᖓᓂᒃ ᐱᖃᑎᖃᕐᓗᑎᒃ ᑭᓇᒥᒃᑭᐊᖅ 
ᑕᐃᒪᓐᓇᐃᑦᑐᒥᒃ ᓴᖅᑭᓯᓗᑎᒃ. ᖃᐅᔨᒪᔪᖓ ᖁᕕᐊᒋᔭᐅᒍᓐᓇᖅᑐᖅ ᐊᒥᓱᓄᑦ ᐃᓅᓱᒃᑐᓄᑦ ᓄᓇᕗᒥ. 
 
ᖃᐅᔨᒪᒐᑦᑕ ᐃᓕᓐᓂᐊᖅᑐᓕᕆᓂᖅᐳᑦ ᐃᓕᓐᓂᐊᕐᓂᑐᐃᓐᓇᕐᒨᖓᒻᒪᑦ ᒫᓐᓇᐅᔪᖅ ᐊᒻᒪᓗ 
ᓯᐊᒻᒪᑎᖅᑕᐅᓯᒪᔭᕆᐊᖃᑦᑐᓂ. ᐅᔭᕋᓐᓂᐊᖅᕖᑦ ᐱᕙᓪᓕᐊᒻᒪᑕ, ᐅᔭᕋᕐᓂᐊᕐᓂᕐᒧᑦ ᕿᓂᖅᑐᐃᑦ, ᓴᓇᒋᐅᔅᓴᓂᕐᒧᑦ 
ᐱᑕᖃᕆᐊᖃᓪᓚᕆᓐᓂᐊᕐᓕᖅᑐᖅ. ᓯᐊᒻᒪᖅᑎᕆᔭᕆᐊᖃᑦᑐᒍᑦ ᐃᓕᓐᓂᐊᖅᑐᓕᕆᓂᕐᒥᒃ ᑕᒪᐅᓇᑎᒍᑦ. 
 
ᑖᒃᑯᐊ ᐃᓕᓐᓂᐊᖅᑐᓕᕆᓂᕆᔭᕗᑦ ᐊᒻᒪᓗ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᔪᒻᒪᕆᐊᓘᖏᑦᑐᑦ 
ᐱᓕᕆᐊᖃᕐᓂᒃᑯᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒻᒥᒃ, ᐃᒻᒪᖃᓗᖃᐃ ᑲᑐᔾᔨᖃᑎᒌᖑᔪᑦ ᓲᕐᓗ ᐅᑯᐊ ᓄᓇᕗᒻᒥ 
ᑐᓐᖓᕕᒃᑯᑦ ᓈᒻᒪᓂᖅᓴᐅᒍᓐᓇᖅᑐᑦ ᐋᖅᑭᒃᑎᕆᓗᑎᒃ ᑕᐃᒪᓐᓇᐃᑦᑐᒥᒃ, ᕿᓂᕐᓗᑎᓪᓗ ᖃᓄᖅᑑᕈᑎᒃᓴᓂᒃ 
ᐱᓕᕆᐊᕆᔪᓐᓇᑕᑦᑎᓐᓂᒃ ᑲᑐᔾᔨᖃᑎᒌᓐᓂᒃᑯᑦ. ᓱᒃᑲᓂᖅᓴᐅᒍᓐᓇᑐᐃᓐᓇᕆᐊᓕᒃ ᑕᐃᒪᓐᓇ ᐊᒻᒪᓗ 
ᐱᔭᕆᐊᑭᓐᓂᖅᓴᐅᓗᓂ ᑖᒃᑯᑎᒎᓇ ᐊᑐᖅᑕᐅᑉᐸᑦ, ᐃᒃᓯᕙᐅᑖᖅ. 
 
ᐃᓚᒋᔭᖓ ᐅᖃᐅᓯᕆᖅᑲᐅᔭᒪ ᐅᐊᑦᑎᐊᕈᑦᑎᐊᖅ, ᐊᒻᒪᓗ ᖃᐅᔨᒪᔪᖓ ᐊᖓᔪᖅᑳᖅ ᓇᓗᓇᐃᖅᓯᓯᒪᒻᒪᑦ, 
ᑮᓇᐅᔭᖃᐅᑎ ᓈᒻᒪᖏᑦᑑᓂᖓᓂᒃ. ᑎᑎᕋᖅᑕᐅᓯᒪᓂᐊᕐᒪᓪᓗ, ᐃᓚᖓᓂ ᖃᐅᔨᒪᔪᖓ ᐊᒻᒪᓗ ᐃᓱᒫᓘᑎᑦ 
ᐅᖃᐅᓯᐅᓯᒪᔪᖅ ᕿᒪᑦᑕᑎᓐᓂ ᐅᑯᐊᖑᔪᑦ, ᐃᓕᓯᖃᑦᑕᕐᓂᖅ ᐃᓕᓴᐃᔨᓂᒃ ᐃᓕᓐᓂᐊᖅᕕᓄᑦ ᐊᑐᖅᑐᑎᒃ 
ᑮᓇᐅᔭᖅᑖᖑᕙᑦᑐᓄᑦ ᐊᑐᖅᑕᐅᕙᑦᑐᑎᒍᑦ. ᖃᓄᐃᑦᑐᑐᐃᓐᓇᑦᑎᐊᒥᒃ ᐊᑐᖅᑐᖃᕈᓂ ᑭᓇᐅᔭᖅᑖᕈᑕᐅᕙᑦᑐᒧᑦ, 
ᐃᓱᒫᓘᑎᐅᖃᑦᑕᖅᓯᒪᔪᖅ ᐊᐅᓚᑦᑎᔨᓄᑦ, ᐃᓄᓐᓂᒃ ᐃᓕᓐᓂᐊᖅᑐᓕᕆᓂᕐᒦᑦᑐᓄᑦ, ᓄᓇᓖᑦ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᓗᒋᑦ ᐃᑲᔪᖅᑏᑦ ᐃᓕᓐᓂᐊᖅᑎᓂᒃ, ᐱᓗᒋᑦ ᐃᓕᓴᐃᔨᓄᑦ ᐊᖓᔪᖅᑳᑦ, 
ᐃᑲᔪᖅᑎᐅᔪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓪᓚᕕᒻᒥᐅᑕᐃᑦ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 
ᑮᓇᐅᔭᖅᑖᕈᑕᐅᕙᑦᑐᒧᑦ ᐋᖅᑭᒃᓯᒪᒍᑎᒥᒃ, ᐱᓕᕆᐊᖃᑐᐃᓐᓇᓂᐊᕐᒪᑦ ᐃᓕᓴᐃᔩᓐᓇᕐᓂᒃ ᐊᒻᒪᓗ 
ᐃᓕᓐᓂᐊᑎᑦᑎᔨᓂᒃ ᐃᓗᐊᓂ ᐃᓕᓐᓂᐊᖅᑐᓕᕆᓂᐅᑉ. 
 
ᖃᐅᔨᒪᔪᖓ ᐊᓯᖏᑦ ᐃᓄᐃᑦ ᐊᐅᓚᑦᑎᔨᐅᔪᑦ, ᐊᒻᒪᓗ ᐊᐅᓚᑦᑎᖃᑦᑕᖅᑐᑦ ᐃᓕᓴᕕᓐᓂᒃ. ᐃᓕᓴᐃᖃᑦᑕᖏᑦᑐᑦ, 
ᑕᒪᐅᖓᕆᐊᖃᖅᑰᑦᑐᒍᑦ, ᐊᑐᕈᓐᓇᖅᑕᕗᑦ ᐃᑲᔪᕐᓗᑕ ᑕᐅᑐᑦᑕᑎᓐᓄᑦ ᐊᒻᒪᓗ ᐃᓕᓯᒍᓐᓇᕐᓗᑕ ᐱᓕᕆᔾᔪᑎᑲᓂᕐᓂᒃ 
ᐃᓪᓗᕈᓯᕐᓄᑦ. ᐃᓛᖃᐃ ᑕᒪᓐᓇ ᐃᓱᒪᒋᔭᐅᒋᐊᕈᓐᓇᕐᒥᔪᖅ ᐊᒻᒪᓗ ᓇᓗᖏᓚᖓ ᐊᖓᔪᖅᑳᖅ ᐱᓕᕆᐊᖃᑦᑐᖅ 
ᑕᒪᑐᒥᖓ, ᖃᐅᔨᒪᔪᕐᓗ ᖃᐅᔨᒪᔭᕋ. ᓇᓗᓇᐃᕈᒪᑐᐃᓐᓇᕋᑖᖅᑕᕋ ᑎᑎᕋᖅᑕᐅᓯᒪᓂᐊᕐᒪᑦ ᐳᐃᒍᓐᓂᐊᖏᒻᒪᒍ. 
 
 
ᐃᒃᓯᕙᐅᑖᖅ, ᐊᓯᐊᑦᑕᐅᖅ ᐃᓱᒫᓘᑎᒋᓇᕐᒪᕆᖅᑐᖅ, ᖃᐅᔨᒪᔪᖓ ᐃᖃᓗᓐᓂ ᐅᖃᐅᓯᐅᓯᒪᔭᕇᕐᒪᑦ. 
ᐅᖃᐅᓯᐅᓯᒪᔪᖅ ᒪᓕᒐᓕᐅᖅᑎᓄᑦ ᕿᒪᑦᑕᑎᓐᓂ. ᑐᕌᖓᔪᖅ ᓱᕈᓯᓕᕆᓂᕐᒧᑦ ᐊᒻᒪᓗ ᓯᕗᓂᐊᒍᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᓄᑦ ᐃᓕᓐᓂᐊᓚᐅᖏᑎᓪᓗᒋᑦ. ᐃᓱᒪᒋᓪᓗᒍ ᑖᒃᑯᐊ ᐊᑕᐅᑦᑎᑰᖅᑕᐅᒍᓐᓇᕆᐊᖏᓐᓂᒃ. 
ᐅᕙᓂ ᑕᑯᒍᕕᑦ, ᐊᒻᒪᓗᖃᐃ ᐊᓯᖏᓐᓂ ᓄᓇᓕᓐᓂ, ᒪᓐᓇᕈᓗᒃ, ᐱᓗᐊᖅᑐᒥ ᓯᐊᒻᒪᑎᖅᕕᐅᓯᒪᔪᓂ ᓄᓇᓕᓐᓂ, 
ᐱᕈᑉᐸᓪᓕᐊᑐᐃᓐᓇᖅᑐᓂ, ᐊᖏᓪᓕᕙᓪᓕᐊᑐᐃᓐᓇᓂᐊᕐᒪᑦ ᐱᔪᒫᕆᔭᐅᔪᖅ ᓱᕈᓯᓕᕆᓂᕐᒧᑦ. 
 
ᖃᐅᔨᒪᔪᖓ ᐅᑕᖅᑎᔪᓄᑦ ᑕᑭᔫᒪᑦ ᐱᕕᖃᓕᖅᓰᔪᑦ ᐃᓂᒃᓴᒥᒃ. ᑕᑯᔪᒪᓪᓚᕆᑦᑐᖓ ᐱᓕᕆᕕᒃ ᑕᑯᓇᓪᓗᓂ 
ᖃᓄᖅᑑᕈᑎᐅᒍᓐᓇᖅᑐᓂᒃ ᐃᑲᔪᓐᓂᖃᕐᓂᐊᖅᑐᓂᒃ ᑲᒪᒋᔭᐅᓂᖏᓐᓄᑦ ᐱᒻᒪᕆᐅᓕᕐᓂᖓᓄᑦ. ᐃᓱᒪᓪᓗᖓ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓐᓂᐊᕐᕈᓐᓇᖅᓯᓚᐅᖅᑎᓐᓇᒋᑦ ᑐᕌᖅᑕᖃᑦᑐᑦ ᓱᕈᓯᕐᓂᒃ ᐊᕐᕌᒍᓕᓐᓂᒃ 3-5-ᒧᑦ 
ᐃᓗᐊᓂ ᐃᓕᓐᓂᐊᖅᑐᓕᕆᓂᐅᑉ, ᐃᑲᔪᓐᓂᖃᕈᓐᓇᖅᑐᑦ ᓄᖑᑎᑉᐸᓪᓕᐊᓗᒍ ᐊᑲᐅᖏᓕᐅᕈᑕᐅᕙᑦᑐᑦ 
ᐸᐃᕆᕕᖃᕐᓂᕐᒧᑦ ᐃᓂᖃᒡᒐᓐᓂᕆᕙᑦᑕᖏᓐᓄᑦ. ᐃᓚᖏᓐᓂᒃ ᓱᕈᓯᕐᓂᒃ ᐱᖅᓯᒐᔭᖅᑐᑦ ᐸᐃᕆᕕᐅᔪᓂᑦ, 
ᐱᕕᖃᙱᓗᐊᖅᑲᑕ, ᑖᒃᑯᐊ ᓱᕈᓯᐅᔪᑦ ᐲᖅᑕᐅᓗᑎᑦ ᐸᐃᕆᕕᒻᒥ ᑕᕝᕗᖓᖅᑕᐅᖔᕐᓗᑎᑦ 
ᐃᓕᓐᓂᐊᕆᐊᙱᓱᖔᕐᔪᑦᑐᓄᑦ ᐱᓕᕆᐊᖑᔪᒧᑦ, ᐊᒻᒪᓗ ᐱᕕᑦᑐᕆᐊᕐᓂᖅᓴᐅᒐᔭᖅᑯᑦ ᓄᑕᖅᑲᓄᑦ 
ᐃᓂᖃᙱᓚᐅᕋᓗᐊᖅᑎᓪᓗᒋᑦ. 
 
ᐊᒻᒪᓗᑦᑕᐅᖅ ᑕᒪᓐᓇ ᐃᓱᒫᓘᑎᐅᔪᖅ, ᖃᐅᔨᒪᙱᓚᖓ ᑭᓇᒧᑦ ᑐᕌᖅᑎᒋᐊᔅᓴᖅ, ᐊᒻᒪᓗ 
ᖃᐅᔨᑎᑦᑎᔪᒪᑐᐃᓐᓇᖅᑯᖓ, ᖃᐅᔨᒪᒐᒪ ᐃᓚᖏᑦ ᐅᖃᐅᓯᕆᖅᑲᐅᔭᒃᑲᑦ ᐊᒥᓱᕈᕆᐊᖅᑐᑦ ᐊᒻᒪᓗ 
ᖃᑦᑏᓐᓇᕈᕆᐊᖅᑐᑦ ᐊᕐᕌᐊᓕᐊᓇᐃᒍᓱᑉᐳᖓ. ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᖃᑦᑏᓐᓇᕈᕐᓂᖅᓴᐅᕗᑦ, 
ᑭᓯᐊᓂᓕ, ᑕᑯᓗᒋᑦ ᐊᓯᖏᓐᓂ ᓈᓴᐅᑎᐅᔪᓂᑦ ᕿᑎᖓᓂ ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ ᐊᒻᒪᓗ ᐸᕐᓇᐅᑎᐅᔪᓂᑦ, 
ᐃᒻᒪᖃ ᓇᓗᓇᖅᓯᓯᒪᒻᒪᑦ. 
 
ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ ᐊᔾᔨᒌᓐᓂᖃᖁᓪᓗᒋᑦ ᑕᒪᒃᑯᐊ ᑮᓇᐅᔭᐃᑦ ᖃᑦᑎᐅᓂᖏᑦ 
ᑕᑯᔅᓴᐅᑎᑕᐅᓂᖏᓐᓂ. ᐃᓚᖏᑦ ᓈᓴᐅᑎᐅᔪᑦ ᐊᑐᖅᑯᑦ ᑕᒫᓂ ᐊᕐᕌᒍᒥ ᑮᓇᐅᔭᓂᑦ ᐊᑐᖅᑕᐅᔪᔅᓴᓃᑉᐳᑦ ᐊᒻᒪᓗ 
ᐊᕐᕌᓂ ᑕᑯᔅᓴᐅᓪᓗᑎᑦ ᐋᖅᑭᒋᐊᖅᑕᐅᓯᒪᔪᓂᑦ ᑮᓇᐅᔭᓂᑦ, ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓃᑉᐳᑦ. 
ᐃᓛᓐᓂᒃᑯᑦ, ᒪᓕᓪᓗᒍ, ᑕᑯᔅᓴᐅᓂᖓᓃᑐᐃᓐᓇᖅᑑᔮᖅᑯᑦ, ᐊᒥᓱᕈᕆᐊᓂᖓᓃᑦᑑᔮᖅᑯᑦ. ᓯᕗᓪᓕᖅᐹᒥ 
ᑎᑎᖅᑕᐅᓯᒪᓂᖓ ᑕᑯᓪᓗᒍ, ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᓂᖓ, ᒪᓕᓪᓗᒍ ᓇᓕᐊ ᐊᑐᖅᑕᐅᒻᒪᖔᖅ, 
ᖃᑦᑏᓐᓇᕈᕆᐊᖅᓯᒪᑎᓪᓗᒋᑦ. ᐃᓱᒪᕗᖓᓕ ᑕᒪᓐᓇ ᐊᔾᔨᒌᖏᓐᓇᓂᕐᒥᑦ ᐊᑐᕐᓂᕐᒥᑦ ᐱᑕᖃᕆᐊᖃᕐᑐᒋᕙᕋ, ᐊᒻᒪᓗ 
ᓂᕈᐊᑐᐃᓐᓇᖏᓐᓂᕐᒥᑦ ᓇᓕᐊᓐᓂᑐᐃᓐᓇᖅ ᓈᓴᐅᑎᒥᑦ ᑕᑯᒥᓇᕐᓂᖓᓄᑦ. 
 
ᑕᑯᔅᓴᐅᑎᑕᐅᕐᓚᕗᑦ ᓱᓕᔪᑦ ᓈᓴᐅᑎᐅᔪᑦ, ᐱᐅᓂᖅᓴᒥᑦ, ᓇᓗᓇᙱᓂᖅᓴᒥᑦ ᑕᑯᔅᓴᐅᑎᑦᑎᓂᐊᕋᑦᑕ, ᑭᖑᓪᓕᖅᐹᒥ 
ᐊᑐᖅᑕᐅᓂᐊᖅᑐᑦ ᓴᖅᑭᔮᖅᑎᓪᓗᒋᑦ. ᐃᓛᓐᓂᒃᑯᑦ ᐊᑐᖅᐸᖏᓐᓇᑦᑕ ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ 2003-04, 
ᐃᓛᓐᓂᒃᑯᑦ ᐊᑐᖅᐸᑲᑦᑕ ᐋᖅᑭᒋᐊᖅᑕᐅᓯᒪᔪᓂᑦ ᐊᑐᖅᑕᐅᔪᔅᓴᓂᑦ 2003-04, ᒪᓕᑦᑐᒍ ᓇᓕᐊ 
ᖁᑦᑎᓂᖅᓴᐅᒻᒪᖔᖅ ᐅᕝᕙᓘᓐᓃᑦ ᐊᑦᑎᓂᖅᓴᐅᒻᒪᖔᖅ ᐊᒻᒪᓗ ᐊᒥᓱᑲᓪᓚᒻᒪᕆᐅᔪᑦ ᑕᐃᒪᐃᑦᑑᔮᖅᑯᑦ, ᕿᑎᖓᓂ 
ᐸᕐᓇᐅᑎᐅᔪᓂᑦ ᐊᒻᒪᓗ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ. ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᑦ  

ᐅᖃᕆᐊᕈᓐᓇᕐᒪᖔᖅ ᑐᑭᓯᒋᐊᕈᑎᐅᔪᓂᑦ ᐊᒻᒪᓗ ᐊᔾᔨᒌᓕᖅᑎᒍᓐᓇᕐᒪᖔᒋᑦ ᓈᓴᐅᑎᐅᔪᑦ ᐊᑐᖅᑕᐅᓂᐊᖅᑐᒥ 
ᐸᕐᓇᐅᑎᐅᔪᓂᑦ ᑕᕝᕙᖓᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ. 
 
ᑕᐃᒪ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᐱᖅᑯᑎᖃᖃᑦᑕᕐᓂᐊᕋᒪ ᐊᖓᔪᖅᑳᖑᔪᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᓪᓗ 
ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒻᒪᕆᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᑎᕐᓂᑦ ᐱᓯᒪᒍᓐᓃᖅᑯᖓ ᐅᖃᐅᓯᑐᐃᓐᓇᐅᔪᓂᑦ. ᑲᔪᓯᓂᐊᓕᖅᑯᒍᑦ 
ᒪᒃᐱᖅᑐᒐᒃᑯᑦ ᒪᓕᓪᓗᑕ ᖃᐅᔨᓴᕐᓂᕐᒥᑦ, ᐱᓕᕆᕕᐅᔪᑦ ᑮᓇᐅᔭᖏᓐᓂ ᐱᒋᐊᕐᓗᑕ ᒪᒃᐱᖅᑐᒐᖅ ᓂ-5. ᑲᑎᒪᔩᑦ 
ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂ-5, ᐃᓕᓐᓂᐊᕐᓂᓕᕆᔨᒃᑯᑦ ᐊᕕᑦᑐᖅᓯᒪᔪᓂᑦ ᑲᑎᑎᖅᓯᒪᔪᑦ, ᐊᐅᓚᑎᓂᐅᔪᒧᑦ. 
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᓂᕐᒧᑦ, $1,162,000. ᑲᑎᒪᔩᑦ ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᓪᓗᒍ ᓇᓕᐊᑐᐃᓐᓇᖅ ᓈᓴᐅᑎᐅᔪᖅ ᑕᑯᓐᓇᖅᑕᐃᑦ, ᐃᒻᒪᖃ, 
ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐊᕐᕌᓂᓂᑦ ᑕᑯᔅᓴᐅᑎᑦᑎᕗᑦ $725,000 ᑕᕝᕙᓂ ᑮᓇᐅᔭᖅᑖᓂᕐᒧᑦ ᐊᒻᒪᓗ 
ᐃᑲᔫᑎᐅᔪᓂᑦ, ᐊᒻᒪᓗ ᐋᖅᑭᒋᐊᖅᑕᐅᓯᒪᔪᖅ $670,000 ᑕᕝᕙᓂᑦᑕᐅᖅ ᑮᓇᐅᔭᖅᑖᓂᕐᒧᑦ ᐊᒻᒪᓗ ᐃᑲᔫᑎᐅᔪᓂᑦ. 
ᐊᖏᓪᓕᒋᐊᕐᓂᖃᓚᐅᖅᑯ $905,000, ᖃᐅᔨᒍᒪᑐᐃᓐᓇᖅᑯᖓᓕ ᐊᖓᔪᖅᑳᖑᔪᖅ ᓱᒻᒪᑦ ᐊᖏᓪᓕᓚᐅᕐᒪᖔᖅ? 
ᐊᒥᓲᓂᖅᓴᓃᑦ ᐃᖅᑲᓇᐃᔭᖅᑎᑖᓚᐅᕐᖓᑖ? ᐃᓚᓯᒋᐊᓚᐅᕐᖓᑖ ᑕᕝᕙᓂ ᐊᐅᓚᑎᓂᐅᔪᒧᑦ ᐃᖅᑲᓇᐃᔮᖑᔪᓂᑦ, 
ᐅᕝᕙᓘᓐᓃᑦ ᑕᒪᓐᓇ ᑕᕝᕙᓐᖔᖅᑲ ᐃᖅᑲᓇᐃᔭᖅᑎᓄᑦ ᐊᖏᕈᑎᐅᓯᒪᔪᒥᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ (ᑐᓵᔨᒃᑯᑦ):. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ. ᒪᓕᒐᓕᐅᖅᑎᐅᔪᖅ ᓱᓕᕗᖅ ᐊᖏᓪᓕᒋᐊᖅᓯᒪᓂᖓᓂᑦ ᑕᕝᕙᙵᑦ 
ᐊᖏᕈᑎᐅᔪᒥᑦ ᒐᕙᒪᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ. ᑕᒪᓐᓇ ᐱᔪᓐᓇᐅᑎᒋᓯᓐᓈᕆᔪᒪᕙᕋ 
ᐅᖃᕆᐊᒃᑲᓐᓂᕈᒪᖃᐃ ᐅᖃᐅᓯᕆᖅᑲᐅᔭᖏᓐᓂ ᐊᖓᔪᖅᑳᒧᑦ, ᐊᒻᒪᓗ ᖃᓄᖅ ᐅᖃᐅᓯᖃᕈᓐᓇᕐᒪᖔᖅ, 
ᑕᐃᒪᐃᑉᐸᑦ, ᐊᖓᔪᖅᑳᖑᔪ ᐱᔪᓐᓇᖅᓯᓚᐅᖅᑎᓪᓗᒍ ᑖᒃᑯᐊ ᒪᕐᕉᔪᒃ ᐱᓕᕆᕕᐅᔫᒃ ᐱᔾᔪᑎᒋᓪᓗᒋᒃ. ᒪᕐᕉᓐᓂᒃ 
ᐅᖃᐅᓯᖃᕈᓐᓇᖅᑯᖓ ᑲᑎᒪᑐᐃᓐᓇᓂᑎᓐᓂ ᐅᖃᕈᓐᓇᕋᔭᙱᑕᓐᓂ ᒪᓕᒐᓕᐅᖅᑏᑦ ᑲᑎᒪᓂᖏᓐᓂ, ᐊᒻᒪᓗ ᑖᒃᑯᐊ 
ᒪᕐᕉᔫᒃ ᐃᒪᐃᑦᑑᕘᒃ: 
 
ᓴᖅᑮᓚᐅᕋᑦᑕ ᓴᓐᖏᓐᓂᖅᐸᐅᔪᒥᒃ ᑐᑉᐹᑭᓄᑦ ᒪᓕᒐᕐᒥᒃ ᑲᓇᑕᒥ. ᓄᑖᖑᔪᓂᒃ ᓴᖅᑮᓂᕐᓴᐅᓯᒪᓪᓗᑕ; 
ᐃᓱᒪᓕᕆᕕᐅᔪᓂᒃ, ᐃᓱᒪᓕᕆᔨᐅᔪᓂᒃ ᐋᓐᓂᐊᓯᐅᖅᑎᐅᔪᓂᒃ, ᓯᕗᓪᓕᖅᐸᐅᔪᒥᒃ ᓄᓇᕗᒻᒥ ᐊᖏᕐᕋᖏᓐᓂᒃ 
ᑲᒪᒋᔭᐅᖃᑦᑕᕐᓂᐊᖅᑐᓂᒃ, ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᐅᔪᒥᒃ. 
 
ᑕᐅᕗᖓᑐᐃᓐᓇ ᐅᖃᕈᓐᓇᕋᓗᐊᖅᑐᖓ, ᑭᓯᐊᓂᓕ ᑕᐃᒪᐃᔾᔮᖏᑦᑐᖓ. ᐸᓯᔭᐅᔾᔮᖏᑦᑐᑎᒃ, ᐃᒃᓯᕙᐅᑖᖅ, 
ᖃᓄᐃᓕᐅᓐᖏᒃᑲᓗᐊᕈᕕᑦ, ᐱᕋᔭᒃᓯᒪᓐᖏᒃᑯᕕᑦ, ᑕᐃᒪᓕ ᒪᓕᒐᓕᐅᖅᑎᐅᔪᑦ ᐊᐱᕐᓱᖁᒐᓗᐊᖅᐸᒃᑲ 
ᐃᓕᓐᓂᐊᖅᑐᓕᕆᓂᕐᓇᕐᒧᑦ ᑐᕌᖓᔪᓂᒃ ᐱᓗᐊᖅᑐᒥᒃ ᐅᐊᕐᓗᖓ ᒪᓕᒐᓕᐅᖅᑎᐅᔪᖅ ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑐ. ᑐᑐ 

ᑐᑐ: ᖁᔭᓐᓇᒦ,ᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ. ᐊᒥᓱᓕᐊᖅᑎᓪᓗᓂ ᐅᖃᒐᓚᓐᖏᒻᒪᑦ 
ᐊᖓᔪᖅᑳᖑᔪᖅ ᐅᕙᓐᓂᒃ ᑕᒻᒪᖏᓐᓂᕋᐃᓗᓂ. 
 
ᐊᐱᕆᔪᒪᔭᕋ ᑕᒪᓐᓇ ᐅᕙᓐᓄᑦ ᓇᓗᓇᐃᕈᓐᓇᕐᒪᖔᒍ. ᐊᐱᕆᖅᑲᐅᔪᖓ ᑕᒪᓐᓇ ᓴᖅᑭᓚᐅᕐᒪᖔᖅ 
ᐊᖏᖃᑎᒌᒍᑕᐅᔪᓂᒃ ᐅᕝᕙᓘᓐᓃᑦ ᐊᒥᓱᕈᕆᐊᖅᑕᐅᓂᖏᓐᓄᑦ ᐃᖅᑲᓇᐃᔮᖑᔪᑦ. ᑕᐃᒪᓕ, ᓇᓕᐊᓐᓄᑦ ᓱᓕᕗᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᐅᖃᕈᓐᓇᕈᒪ, ᐅᖃᐅᓯᕆᓂᐊᖅᐸᒃᑲ ᑕᒪᒃᑯᐊ 
ᐊᓯᔾᔨᕆᐊᕈᑕᐅᔪᑦ ᒪᓕᒐᓕᐅᖅᑎᒧᑦ. ᐊᔾᔨᒌᓐᖏᓐᓂᖏᑦ 185 ᑕᐅᓴᓐ ᐅᕙᓐᖓ 720 ᑕᐅᓴᓐ ᐅᕗᖓ 905. 
ᐃᓚᖏᑦ ᑮᓇᐅᔭᐃᑦ ᐊᒥᓱᕈᕆᐊᖅᑕᐅᓯᒪᒻᒪᑕ. ᐃᑲᔪᕈᑕᐅᓂᖏᓐᓄᑦ ᒥᒃᓴᐅᓴᒃᑕᐅᔪᓄᑦ. ᑕᒪᒃᑯᐊ ᐱᖃᓯᐅᔾᔨᔪᑦ 
ᐊᖓᔪᖅᑳᑉ ᑐᖏᓕᖓᑕ ᐊᓪᓚᕝᕕᖓᓐᓄᑦ, ᒪᕐᕉᓐᓄ ᐊᖓᔪᖅᑳᑉ ᑐᖏᓕᖓᑕ ᐃᑲᔪᖅᑎᖏᓐᓄᑦ ᐃᖅᑲᓇᐃᔮᖑᔪᓄᑦ 
ᐊᒻᒪᓗ ᐃᓄᐃᑦ ᖃᐅᔨᒪᑐᖃᖏᓐᓄᑦ ᑲᒪᔨᓕᐅᔪᖅ ᑕᐃᒪᐃᓕᖃᐅᒻᒪᑦ ᒪᓕᒐᓕᐅᖅᑎᐅᔪᖅ. ᑕᐃᒃᑯᐊ 
ᐊᑭᑦᑐᕆᐊᕐᓂᕐᒨᒐᔭᖅᑐᓄᑦ ᑮᓇᐅᔾᔭᓵᖏᓐᓄᑦ ᐊᑭᑦᑐᕆᐊᕈᑕᐅᔪᑦ. 
 
ᑖᒃᑯᐊ ᐃᑲᔪᖅᑕᐅᔾᔪᖏᓐᓄᑦ ᐊᑭᑦᑐᕆᐊᕈᑎᓄᑦ ᒪᓕᒐᓕᐅᖅᑎᐅᔪᑉ ᐅᖃᐅᓯᕆᔭᖏᑦ. ᒪᓕᒐᓕᐅᖅᑎ ᓱᓕᔪᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂᓗ ᐊᑖᓂ ᐃᑲᔪᕈᑕᐅᔪᓄᑦ ᑐᓂᕐᕈᑕᐅᔪᓄᑦ, 100 ᑕᐅᓴᓐ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔪᕈᑕᐅᔪᑦ. ᐊᐱᕆᔪᒪᔪᖓ ᐊᑕᐅᓯᕐᒥᒃ, ᖃᓄᐃᒻᒪᑦ ᑕᕝᕙᓂ, ᑕᒪᒃᕐᑯᐊ 
ᐃᑲᔪᕈᑕᐅᔪᑦ ᑐᓂᕐᕈᑕᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᔾᔨᒋᓐᖏᑕᖏᓐᓃᑦᑎᓪᓗᒋᑦ. ᑕᐃᒪᓕ 
ᐊᐱᕆᑲᐃᓐᓇᕈᒪᕗᖓ ᖃᓄᐃᒻᒪᑕ ᑖᒃᑯᐊ ᐃᓛᒃᑰᕐᒪᖔᑕ. 
 
ᐅᐊᑦᑎᐊᕈ ᐅᖃᐅᓯᖃᖅᑎᓪᓗᖓ, ᓇᓗᓇᕐᓂᖏᓐᓂᒃ ᓈᓴᐅᑎᐅᔪᑦ ᐊᓯᖏᓪᓗ, ᑕᑯᒍᕕᐅᒃ, ᓇᓗᓇᐃᕐᓂᐊᖅᐸᑕ 
ᑎᑭᒃᑯᑦᑎᒍᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ, ᑕᐃᒃᑯᐊ ᐊᑯᕐᖓᓐᓂᒻᒪᑕ ᑮᓇᐅᓂᒃ ᐊᑐᖅᑐᒃᓴᓄ ᐊᕐᕌᓂᕐᓴᕐᓂᒃ ᐊᒻᒪᓗ 
ᐋᖅᑭᒋᐊᖅᑕᐅᓯᒪᔪᑦ ᑕᒫᓂ ᐊᕐᕌᒍᒥ ᐊᒥᓲᓂᖏᓐᓂ. ᒪᓕᓪᓗᒋᑦ ᖃᓄᐃᑦᑐᖅ ᓈᓴᐅᑎᐅᔪᖅ ᐊᑐᕐᓗᒍ, 
ᐊᒥᓱᕈᕆᐊᕐᓂᐅᒻᒪᑦ ᖃᑦᑎᓐᓇᕈᕆᐊᕐᓂᐅᓪᓗᓂᓘᓐᓃᑦ. ᑕᐃᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᐊᑐᕈᑦᑎᒍᑦ, ᓯᕗᓪᓕᐅᔪᑦ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᕐᕌᓂᓂᑦ. 200,000-ᒥ ᖃᑦᑎᓐᓇᕈᕆᐊᖅᑐᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ 100,000 ᑕᕝᕗᖓ ᓅᑕᐅᓚᐅᖅᑐᖅ ᐅᕝᕙᓗ ᑖᒃᑯᐊ ᓄᑖᖑᕙᑦ ᑮᓇᐅᔭᐃᑦ ᐃᓛ 
200,000-ᓂᒃ ᖃᑦᑎᓐᓇᕈᕆᐊᕐᒪᑕ ᐊᕐᕌᓂᓂᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᑮᓇᐅᔭᖃᖅᑎᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅᒻ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, 100 ᑕᐅᓴᓐ ᑮᓇᐅᔭᐃᑦ ᐊᑖᖏᔪᑦ 
ᓄᓇᕗᓕᒫᓄᑦ ᑐᓂᕐᕈᑕᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᒃᑯᓄᖓ 
ᐃᑲᔪᖅᑕᐅᔭᕆᐊᖃᓗᐊᖅᑐᓄᑦ ᐃᓕᓐᓂᐊᖅᑎᓄᑦ. ᑕᐃᒪᓕᖃᐃ ᐃᓚᖓᑦ ᐱᔾᔪᑎᒋᔭᖓ ᑕᕝᕙᓂᑦᑐᖅ ᑕᒪᓐᓇ 
ᐃᓚᖃᕐᒪᑦ ᑕᒪᒃᑯᓄᖓ ᐃᑲᔪᖅᑕᐅᔭᕆᐊᖃᕐᓂᕐᓴᐅᔪᓄᑦ ᐃᓕᓐᓂᐊᖅᑎᐅᔪᓄᑦ. ᓱᓕ ᑕᒪᓐᓇ ᐃᑲᔪᕈᑕᐅᒻᒥᔪᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᔪᖓ ᐊᕙᓂᒃᑲᓐᓂᖅ ᑎᑭᒃᑯᑎᒍᑦ ᐃᓕᓐᓂᐊᕐᕕᐅᔪᑦ 
ᐊᐅᓚᓂᖏᓐᓄᑦ, ᐱᑕᖃᕐᒥᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐅᕙᓂ ᓄᑖᖑᔪᖅ. ᑕᐃᒃᑯᐊ 
ᖃᑦᑎᓐᓇᕈᕆᐊᕐᓯᒪᔪᑦ ᐊᕐᕌᓂᓂᑦ ᐃᒪᓐᓇᓂ 200 ᑕᐅᓴᓂᒃ ᒪᓕᓪᓗᒋᑦ ᐋᖅᑭᒋᐊᕐᓯᒪᔪᑦ ᐊᕐᕌᓂᓂᑦ. ᑕᐃᒪᓕ 100 
ᑕᐅᓴᓐ ᑕᕝᕙᓐᖔᖅᐸᑦ 200 ᑕᐅᓴᓐᓂᒃ ᐅᕙᓪᓗ ᑖᒃᑯᐊ ᓄᑖᖑᕙᑦ 100 ᑕᐅᓴᓐ ᐊᕐᕌᓂ 
ᐱᖃᓯᐅᔾᔭᐅᓯᒪᓐᓂᖏᑦᑐᑦ ᓇᒥᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐅᕗᓐᖓᐸᓪᓕᐊᓪᓗᑕ ᑮᓇᐅᓄᑦ ᐊᑐᖅᑐᒃᓴᓄᑦ ᐅᓪᓗᓂ 
ᒪᕐᕉᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᑕᐃᒃᑯᐊ ᑮᓇᐅᔭᐃᑦ ᐊᒥᓱᔾᔪᑕᐅᓚᐅᖅᑐᑦ ᐊᒻᒪ ᐃᓚᖏᑦ ᒪᓕᒐᓕᐅᖅᑎᐅᔪᑦ 
ᑲᑎᒪᔨᕌᖑᔪᓂᒃ ᐃᖅᑲᐅᒪᓂᐊᖅᑐᒃᓴᐅᕗᑦ ᐅᖃᐅᓯᕆᓚᐅᕋᑦᑎᒍᑦ ᑲᑎᒪᔨᕋᓛᓂᑦᑐᑦᑕ, ᐅᖓᑖᓕᒍᑕᐅᔪᒥᓂᐅᒻᒪᑦ 
ᐃᑲᔪᕈᑕᐅᔪᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ ᐊᑕᐅᓯᕐᒥ. ᑕᐃᒃᑯᐊ 
ᐱᑎᑕᐅᓗᐊᖅᑐᒥᓂᐅᓚᐅᕐᒪᑕ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᐲᖅᑕᐅᓯᒪᕗᑦ. ᐃᓚᖏᑦ ᑲᑎᒪᔨᕋᓛᖑᔪᑦ 
ᐃᖅᑲᐅᒪᓂᐊᖅᑐᑦ ᑖᒃᓱᒥᖓ ᐊᐱᖅᑯᑕᐅᓚᐅᖅᑐᒥᒃ. ᑕᐃᒪᓕ ᑕᐃᒃᑯᐊ ᑮᓇᐅᔭᐃᑦ ᐲᖅᑕᐅᓚᐅᖅᑐᑦ ᑕᕝᕙᓐᖓᑦ. 
 
$100-ᑕᐅᓴᓐ ᑲᑎᒪᔨᐅᑉ ᐊᐱᖅᑯᑐᒋᒃᑲᓂᖅᑕᖓ, ᑲᑎᒪᔨ ᓱᓕᕗᖅ, ᑖᒃᑯᐊ ᓄᑖᖑᒻᒪᑕ ᑮᓇᐅᔭᐃᑦ. ᐱᔾᔪᑎᒋᓪᓗᒍ 
ᑐᑭᒧᐊᖅᑏᑦ ᐱᓕᕆᐊᕆᕚ ᓄᓇᕗᓕᒫᕐᒨᖓᒻᒪᑕ ᑮᓇᐅᔭᐃᑦ. ᐱᑕᖃᕆᐊᖃᖅᐸᑦ ᐱᑐᐃᓐᓇᐅᙱᑦᑐᓄᑦ 
ᐃᓕᓐᓂᐊᖅᑎᓄᑦ, ᑖᒃᑯᐊ $100-ᑕᐅᓴᓐ ᐊᑐᐃᓐᓇᐅᒐᔭᖅᐳᑦ ᐅᕙᑦᑎᓐᓄᑦ ᐃᑲᔫᑎᒃᑲᓐᓂᐅᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᑦᑑᑎᒋᓪᓗᒍ, ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᖃᐃᓐᓂᖅᐸᑕ ᑐᒃᓯᕋᕐᓗᑎᒃ 
ᐱᑕᖃᕆᐊᓕᓐᓄᑦ. ᑕᒪᔾᔭ ᐱᔾᔪᑎᐅᔪᖅ ᑮᓇᐅᔭᐃᑦ ᐃᓕᔭᐅᓯᒪᓂᖏᓐᓄᑦ ᑐᑭᒧᐊᖅᑏᑦ ᐊᒡᒍᖅᓯᒪᔪᖁᑎᖏᓐᓄᑦ, 
ᑕᐃᒪᐃᒻᒪᑦ ᑖᓐᓇ. 
 
ᐲᖅᓯᓂᖅ ᑖᒃᑯᓇᙵᑦ, ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖓᓄᑦ, ᖃᑦᑏᓐᓇᕈᕆᐊᕈᑕᐅᓄᖅ ᑮᓇᐅᔭᓄᑦ 
ᑐᓂᐅᖅᑲᖅᑕᐅᔪᓄᑦ, ᐱᔾᔪᑎᖃᓚᐅᖅᐳᖅ ᐊᑕᐅᓯᖅ ᓄᓇᓕᐅᔪᖅ ᒪᕐᕈᐊᖅᑎᖅ ᑐᓂᔭᐅᓐᓂᕐᒪᑦ ᑖᒃᑯᓇᙵᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᖓᔪᖅᑳᖅ ᐊᐱᕆᓂᐊᕋᑖᖅᑎᓪᓗᖓ ᑭᐅᒻᒪᑦ.  
 
ᑮᓇᐅᔭᓕᕆᓂᕐᒧᐃᓐᓇᖅ, ᖃᐅᔨᒪᔪᖓ ᑐᒃᓯᕋᖅᑐᒻᒪᕆᐅᒻᒪᑕ ᐱᑐᐃᓐᓇᐅᙱᑦᑐᓄᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕐᕕᓐᓂᑦ. ᖃᓄᖅ ᑐᒃᓯᕋᕈᓐᓇᖅᐸᑦ ᑮᓇᐅᔭᓂᑦ ᑕᒪᒃᑯᓄᖓ. ᑖᒃᑯᐊ ᑮᓇᐅᔭᐃᑦ ᑐᒃᓯᕋᖅᓯᒪᓪᓗᓂᒋᑦ. 
ᐃᓱᓕᕝᕕᑦᑕᖃᖅᐹ ᖃᑦᑎᑖᕈᓐᓇᕐᒪᖔᑕ ᓄᓇᓖᑦ ᐊᑐᓂᑦ. ᐃᓱᓕᕝᕕᑦᑕᖃᖅᐹ ᐊᑕᐅᓯᕐᒧᑦ ᐃᓕᓐᓂᐊᕐᕕᒻᒧᑦ. 
ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᑕᒪᓐᓇ ᐊᐅᓚᓂᖃᕐᒪᖔᖅ 
ᑐᓴᕈᒪᔭᒻᒪᕆᐅᒻᒪᑦ. ᑕᕝᕗᖓᑲᐃᓐᓇᖅᐳᖓ ᑭᖑᓪᓕᕐᒥᑦ ᐊᐱᖅᑯᑎᒋᓂᐊᖅᑕᕐᓅᓚᐅᙱᓂᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᓐᒥᓂᐊᖅᑐᓕᕆᔨᒃᑯᑦ ᖃᐅᔨᒪᕗᑦ 
ᐱᑕᖃᕆᐊᓕᒻᒪᕆᐳᒻᒪᑦ ᓄᓇᓕᑦᑎᓐᓂᑦ ᓱᕈᓯᕐᓄᑦ ᐱᑐᐃᓐᓇᐅᙱᑦᑐᒥᑦ ᐃᓕᓐᓂᐊᖅᑎᑕᐅᒋᐊᓕᓐᓄᑦ.  

ᖁᓛᒍᒃᑲᓐᓂᖅ ᐊᓯᖏᓐᓂᑦ ᑮᓇᐅᔭᓂᑦ ᑮᓇᐅᔭᑎᒍᑦ ᐸᕐᓇᐅᑎᓃᒌᖅᑐᓄᑦ ᑲᑎᒪᔨᐅᑉ ᐅᖃᐅᓯᕆᔭᖏᓐᓄᑦ, ᑖᒃᑯᐊ 
$100-ᑕᐅᓴᒃᑲᓐᓃᑦ ᑮᓇᐅᔭᑎᒍᑦ ᐸᕐᓇᐅᑎᓃᑉᐳᑦ ᐱᑐᐅᓐᓇᐅᙱᑦᑐᓄᑦ ᐱᑕᖃᕆᐊᖃᖁᔭᕐᓂᑦ. 
 
ᑕᐃᒪᐃᒻᒪᑦ, ᓱᔪᖃᕐᓂᖅᐸᑦ ᓄᓇᓕᐅᔪᓂᑦ, ᓇᒥᑐᐃᓐᓇᖅ, ᐃᑲᔪᖅᑕᐅᒋᐊᓕᓐᓂᑦ ᓱᕈᓯᖃᕈᓂ, 
ᐃᑲᔪᖅᑕᐅᒋᐊᕆᐊᓕᒃ, ᐃᑲᔫᑎᖃᕐᓂᐊᕐᒪᒎᖅ, ᖃᐃᖅᑳᖅᑐᑦ ᐱᖃᖅᑐᑎᑦ. ᖄᒃᑲᓐᓂᐊᒎᖓᔪᖅ ᐊᓯᓕᒫᖏᓐᓂᑦ 
ᑮᓇᐅᔭᓂᑦ ᓇᓂᔭᐅᓚᐅᖅᑐᓂᑦ ᑮᓇᐅᔭᖅᑐᕈᑎᒃᓴᓂᑦ ᐃᓕᖅᑯᓯᖅᓱᓐᖏᑦᑐᓕᕆᓂᕐᒧᑦ. 
 
ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᕕᔅᓴᖃᖅᑎᑕᐅᒐᔭᖅᐳᑦ, ᐅᑦᑑᑎᒋᓪᓗᒍ, ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᓪᓚᕝᕕᖓᓐᓂᑦ. ᑖᒃᑯᐊᓗ ᑐᑭᓯᕌᑦ ᑐᑭᒧᐊᖅᑎᒃᑰᕋᔭᖅᑐᑎᒃ, 
ᐅᕝᕙᓘᓐᓃᑦ, ᐊᖓᔪᖅᑳᑉ ᑐᖏᓕᐊᑕ ᐃᑲᔪᖅᑎᖓᒍᑦ, ᐊᖓᔪᖅᑳᑉ ᑐᖏᓕᐊᑕ ᐊᓪᓚᕝᕕᖓᒍᑦ 
ᐊᖏᕈᑕᐅᓂᐊᕐᓗᑎᒃ. ᑕᐃᒫᒃ ᐋᖅᑭᔅᓯᒪᕗᖅ ᐊᐅᓚᖓ ᑕᐃᒫᒃ ᑮᓇᐅᔭᐃᑦ ᐸᐸᒃᑲᔭᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒥᖓ ᐅᖃᐅᓯᖃᑲᐃᓐᓇᕈᒪᓪᓗᖓ, ᓇᓗᓇᙱᑦᑐᖅ ᐊᖓᔪᖅᑳᖅ 
ᐅᖃᖅᓯᒪᒻᒪᑦ ᐊᖏᔫᒻᒪᑕ ᐱᑕᖃᖁᔭᐃᑦ ᐱᑐᐃᓐᓇᐅᙱᑦᑐᓄᑦ ᐃᓕᓐᓂᐊᕐᕕᒻᒥᑦ ᐊᑐᖅᑕᐅᒋᐸᓖᑦ ᑮᓇᐅᔭᐃᑦ. 
ᐊᑐᐊᒐᖅᑕᖃᖅᐹ, ᐃᒻᒪᖃ ᐱᓪᓗᒍ ᐃᑐᐃᓐᓇᐅᙱᑦᑐᓄᑦ ᑮᓇᐅᔭᐃᑦ, ᑭᓇᑐᐃᓐᓇᖅ ᐃᒥᐊᓗᒻᒧᑦ ᐃᓕᓐᐊᖅ 
ᐊᑦᑐᖅᑕᐅᓯᒪᓂᖓᓄᑦ, ᐊᓯᖏᓐᓄᓪᓗ ᐃᒥᐊᓗᖃᑦᑕᖅᑐᓄᑦ ᐊᑲᐅᙱᓕᐅᕈᑎᓄᑦ. ᑕᒪᒃᑯᐊ ᑐᓯᓚᑐᑦ, 
ᐅᖃᕈᓐᓇᖏᑦᑐᑦ, ᐊᓯᖏᓐᓄᓪᓗ ᐱᑕᖃᕆᐊᓕᓐᓄᑦ ᐱᑐᐃᓐᓇᐅᙱᑦᑐᓄᑦ ᑕᖅᑳᓂ. ᐃᓚᖏᑦ ᑎᒥᒥᒍᑦ 
ᐅᕝᕙᓘᓐᓃᑦ ᐃᓱᒪᒥᒍᑦ ᐊᑲᐅᙱᓕᐅᕈᑎᖃᕐᒪᑕ. 
 
ᐊᑐᐊᒐᖅᑕᖃᖅᐹ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᐹᑦ ᑕᒪᒃᑯᓄᖓ, ᖃᐅᔨᒪᒐᒪ ᐅᑦᑑᑎᒋᓪᓗᒍ, ᑕᒫᓂ 
ᐃᖃᓗᓐᓂ ᖃᐅᔨᒪᒐᒪ, ᖃᐅᔨᒪᖅᑰᕐᒥᒻᒪᑦ ᐊᖓᔪᖅᑳᖅ, ᒪᕐᕉᓕᖅᑑᒃ ᐊᕐᕌᒎᒃ ᐃᓕᓐᓂᐊᕐᕕᒻᒥᑦ 
ᐃᑲᔪᖅᑕᐅᔪᒪᔪᖃᓚᐅᕐᒪᑦ, ᐅᓪᓘᑉ ᐃᓚᐃᓐᓇᖓᓂᑦ ᐱᑐᐃᓐᓇᐅᙱᑦᑐᓄᑦ ᐃᓕᓴᐃᔨᑕᖃᖃᑦᑕᕐᓗᓂ, ᐅᕝᕙᓘᓐᓃᑦ 
ᐃᓪᓕᕈᓯᕐᒥᑦ ᐃᑲᔪᖅᑎᑕᖃᖃᑦᑕᕐᓗᓂ, ᐊᒥᓲᓂᖅᓴᖅᑕᖃᓚᐅᕐᒪᑦ ᐃᓕᓴᕕᒻᒥᑦ ᑎᒥᒥᒍᑦ ᐅᕝᕙᓘᓐᓃᑦ 
ᐃᓱᒪᒥᒎᖅᑐᒥᑦ, ᐊᑕᐅᓯᐅᙱᑦᑐᒥᑦ ᐃᑲᔪᖅᑎᖃᕆᐊᖃᖅᑐᑎᒃ ᒪᕐᕈᐃᓐᓈᓐᓄᒃ ᐃᓕᓐᓂᐊᖅᑏᓐᓄᒃ, ᐊᑕᐅᓯᕐᒧᑦ 
ᐃᓕᓐᓂᐊᖅᑎᒧᑦ, ᐃᑲᔪᖅᑕᐅᒋᐊᖃᕐᓂᖅᓴᐅᓪᓗᓂ ᐃᓕᓴᕕᒻᒥᑦ ᑕᒪᒃᑯᐊ ᐊᓯᖏᓐᓂᑦ. 
 
ᖃᐅᔨᔪᒪᑐᐃᓐᓇᖅᐳᖓ ᖃᓄᖅ ᑕᒪᓐᓇ ᖃᐅᔨᔭᐅᔪᓐᓇᕐᒪᖔᖅ. ᐱᑕᖃᖅᐹ ᐊᓯᖏᓐᓂᑦ ᐃᓚᓕᐅᔾᔭᐅᒐᔭᖅᑐᓂᑦ, 
ᐃᓚᓕᐅᔾᔭᐅᒐᔭᙱᑦᑐᓂᑦ, ᓲᕐᓗ ᐃᓕᓴᐃᔨᓂᑦ ᐅᕝᕙᓘᓐᓃᑦ ᐃᓕᓴᐃᔩᑦ ᐊᖏᔪᖅᑳᖓᓐᓂᑦ ᑐᒃᓯᕋᕋᔭᖅᑐᒥᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ ᑲᔪᓯᑎᑦᑎᒐᔭᖅᑐᓂᑦ, ᑕᒪᒃᑯᓄᖓ ᐱᑐᐃᓐᓇᐅᙱᑦᑐᓄᑦ 
ᐊᑲᐅᙱᓕᐅᕈᑎᖃᖅᑐᓄᑦ ᐃᓕᓐᓂᐊᕐᕕᒻᒥᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓱᒫᓘᑎᒋᔪᑦ ᐋᖓᔮᕈᑕᐅᓕᓂᕐᓄᑦ 
ᓇᔾᔨᐊᖑᑦᓱᑎᒃ, ᓇᔾᔨᐊᓪᓗ ᐊᑦᑐᖅᑕᐅᓂᖏᓐᓄᑦ, ᐃᓚᒋᔭᐅᑦ ᑖᒃᑯᐊ ᑮᓇᐅᔭᐃᑦ 
ᐊᑑᑎᖃᕐᕕᒋᑐᐃᓐᓇᕆᐊᓕᖏᓐᓄᑦ. 
 
ᑕᐃᒫᒃ ᐅᖃᖅᑲᐅᒐᒪ, ᓄᑖᖑᑦᓱᑎᒃ ᑮᓇᐅᔭᐃᑦ, ᐊᒻᒪ ᑕᐃᒫᒃ ᐅᖃᖅᑲᐅᒻᒪ ᑲᑎᒻᒪᔨ ᒪᑐᐃᖅᓯᒍᑎᒥᓂᒃ 
ᐅᖃᓕᒪᑦᓱᓂ ᑮᓇᐅᔭᓂᒃ ᐊᑐᖅᑐᑦᓴᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᐃᒪᐃᒻᒪᑲ ᐊᒥᓲᓂᖅᓴᐃᑦ ᑮᓇᐅᔭᐃᑦ 
ᐊᑐᖅᑐᑦᓴᐃᑦ ᐱᓕᕆᐊᕆᔭᕗᑦ ᒫᓐᓇ ᓂᑯᕕᖓᔪᑦ ᐊᑐᖅᑐᑦᓴᐅᑦᓱᑎᒃ ᑮᓇᐅᔭᐃᑦ ᖃᐃᑕᐅᓯᒪᔪᑦ ᐆᒧᖓ ᒐᕙᒪᒧᑦ 
ᐱᑎᑦᓱᒋᑦ ᒥᓂᔅᑕᐃᑦ, ᐊᓯᖏᓪᓗ, ᐊᐅᓚᑦᓯᔪᓐᓇᕐᓗᑎᒃ ᑮᓇᐅᔭᓂᒃ ᐊᑐᖅᑐᑦᓴᓂᒃ ᓄᑖᓂᒃ 
ᐱᒋᐊᖅᑎᑦᓯᔾᔪᑎᒋᔪᓐᓇᕐᓗᒋᑦ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓇᐃᐱᑦᓯᒃᑲᓐᓂᕈᓐᓇᖅᓯᒪᔪᖓ $100,000-ᑲᓐᓂᕐᓂᒃ ᑮᓇᐅᔭᓂᒃ ᐊᑐᖅᑐᑦᓴᓃᙶᖅᑐᓂᒃ ᑐᕌᖅᑐᓂᒃ 
ᐃᓕᑦᓯᕇᑦᑐᓅᖓᔪᓂᒃ ᑲᑎᒻᒪᔨᐅᑉ ᐅᖃᓕᒪᐅᑎᒋᔭᖏᓐᓂᒃ ᑐᓴᖃᑦᑕᖅᓯᒪᔭᑦᑎᓐᓂ ᑭᖑᓂᕆᓕᖅᑕᓐᓂ. ᑕᐃᒪ 
ᓅᑕᖑᓚᕿᕗᑦ ᑮᓇᐅᔭᐃᑦ ᑕᐃᑲᓂ. ᐃᖅᑲᓇᐃᔭᖅᑐᒍᑦ ᐋᖅᑭᑦᓱᐃᑦᓱᑕ ᒫᓐᓇ ᖃᓄᖅ ᑐᓂᐅᖅᑲᕋᔭᕐᒪᖔᑕ, 
ᐅᕝᕙᓗ ᑐᓂᐅᖅᑲᐃᕙᓪᓕᐊᓂᐅᒐᔭᖅᑐᒥᒃ. ᑮᓇᐅᔭᐃᑦ ᐊᑐᖅᑐᑦᓴᐃᑦ ᐱᔭᕇᖅᑕᐅᑉᐸᑕ, ᑕᒪᓐᓇ ᐃᓂᖅᓯᓇᔭᖅᑐᖅ 
ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᖃᑎᒻᒪᔨᖏᑦ ᐱᕕᖃᓕᕐᓗᑎᒃ, ᐅᑭᐊᖑᕙᓪᓚᐃᔪᖅ, ᓄᑖᖅ ᐃᓕᓐᓂᐊᕐᓂᖅ 
ᐱᒋᐊᖅᐸᑦ, ᑕᑯᒋᐊᕈᓐᓇᖅᓯᓗᑎᒃ ᐃᓕᑦᓯᕇᑦᑐᓂᒃ ᐱᕕᖃᕐᕕᒋᓕᕐᓗᓂᒋᓗ ᑕᑉᐸᐅᖓ ᐅᖓᑖᓄᓪᓗ 
ᐋᖅᑭᑦᑕᐅᒌᖅᓯᒪᔪᑦ ᑮᓇᐅᔭᓄᑦ ᐊᑐᖅᑐᑦᓴᒫᓄᑦ ᐃᓕᑦᓯᕇᑦᑐᓅᖓᔪᓄᑦ ᐊᑐᕈᓐᓇᓕᕐᓗᒋᑦ $100,000-ᐃᑦ. 
 
ᐊᖏᖃᑎᒋᔪᓐᓇᖅᑕᕋ ᑲᑎᒻᒪᔨ ᐊᖏᓗᖓᙱᒋᐊᖏᓐᓂᒃ, ᑐᙵᕕᒋᓗᒋᑦ ᑭᙴᒫᕆᔪᑦ ᑕᐃᒃᑯᐊ ᑭᙴᒫᕆᔭᕗᑦ 
ᑕᐃᑲᓂ. ᑕᐃᒪ ᑖᓐᓇ ᐃᓚᒋᔭᖅ ᓱᒐᒥ ᑲᔪᓯᑎᒍᒪᓯᒪᑦᑕᕐᒪᖔᑦᑎᒍ ᐃᓚᖏᑦ ᐊᓯᕈᕈᑏᑦ ᐅᖃᐅᑎᒋᓯᒪᔭᕗᑦ 
ᑲᑎᒻᒪᔨᖏᓐᓂ ᐃᓕᓐᓂᐊᖅᑐᓕᕆᔩᑦ ᐊᒻᒪ ᑮᓇᐅᔭᐃᑦ ᐊᑐᖅᑐᑦᓴᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖓᑦᓱᐊᓗᒃ ᖁᕕᐊᑦᑐᖓ ᑐᓴᕆᐊᖅ ᒥᓂᔅᑕ ᐃᒻᒥᓂᒃ ᓇᐃᐱᑦᓯᓂᕐᒪᑦ 
ᑖᒃᑯᓂᖓ ᑮᓇᐅᔭᓂᒃ ᑕᖅᑳᙵᑦ ᑖᒃᑯᓄᖓ ᑐᕌᖅᑎᓐᓂᐊᖅᑕᒥᓐᓂᒃ, ᐊᒻᒪ ᓂᖅᑐᖅᑕᕋ ᑖᒃᑯᐊ ᐱᔾᔪᑎᒋᑦᓱᒋᑦ, 
ᐱᓚᕿᖁᒋᐊᓪᓚᓂᐊᖅᐸᕋ ᓇᐃᐱᑦᓯᖃᓐᓂᓂᕐᒥᒃ ᑮᓇᐅᔭᒃᑲᓂᕐᓂᒃ, ᑭᙴᒪᒋᓕᓛᖅᐸᓪᓚᐃᒻᒪᒋᑦ. 
 
ᑭᖑᓪᓕᖅᐹᒥ ᐅᖃᐅᓯᕐᒥᓂ ᐅᖃᖅᑲᐅᔪᖅ ᑕᐃᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ, ᖃᓄᐃᓕᖓᓂᑦᓴᒫᖏᓪᓗ 
ᓴᓇᔭᐅᒌᓚᐅᕐᓂᕋᑎᒃ, ᐊᑐᓕᕈᓐᓇᓛᓕᕐᒪᑕ ᐅᑭᐊᖅ. ᐅᖃᑲᐃᓐᓇᖅᑐᖅ ᑖᒃᑯᐊ ᑮᓇᐅᔭᖅᑑᑎᑦᓴᐃᑦ 
ᐊᑐᐃᓐᓇᐅᓂᐊᙱᒋᐊᖏᑦ ᐃᓕᓐᓂᐊᕐᓂᖅ ᐱᒋᐊᓚᐅᙱᓐᓂᖓᓂ, ᐊᒻᒪᓗ ᐊᑐᕇᖅᓯᒪᒋᐊᖃᓛᖅᓱᑎᒃ ᐅᑭᐊᒥᓂᒃ 
ᑎᑭᐅᑎᓗᒍ ᓛᑦᓯ 31 ᐊᕐᕌᒍ. ᐊᒻᒪᓗ ᐃᓕᓐᓂᐊᕐᕖᑦ ᐃᓕᓐᓂᐊᖅᑐᓕᕆᔩᓪᓗ ᑲᑎᒻᒪᔨᖏᑦ 
ᐱᓇᓱᐊᕈᓐᓇᓛᙱᒋᐊᖏᑦ ᑮᓇᐅᔭᓂᒃ ᑖᒃᑯᓂᖓ ᑮᓇᐅᔭᖅᑑᑎᑦᓴᓂᒃ ᐊᒥᐊᒃᑯᖏᓐᓂ ᑮᓇᐅᔭᐃᑦ ᐊᕐᕌᖑᐊᑕ. 
ᐊᕐᕌᒍᒥ ᐊᕝᕙᐅᑉ ᐊᕝᕙᑐᐃᓐᓇᒐᓚᖏᑦ, ᐱᖓᓱᐊᕈᓯᑐᐃᓐᓇᖏᑦ ᐊᕐᕌᒎᑉ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒫᒃ ᐅᖃᖅᐸᓪᓚᐃᔪᖓ ᑕᐃᒃᑯᐊ ᓄᓵᑦ ᑮᓴᐅᔭᐃᑦ ᐃᓗᐊᓃᑦᑐᑦ 
ᑮᓇᐅᔭᐃᑦ ᐅᖃᓕᒪᐅᑎᒋᑲᐃᓐᓇᑕᑦᑕ, ᐊᒻᒪ ᑕᒪᓐᓇ ᑐᑭᓯᓐᓇᖅᑎᒌᑲᐃᓐᓇᖅᑕᕗᑦ. 
 
ᑭᓯᐊᓂ ᐊᑐᓕᖅᑎᒍᓐᓇᖏᓐᓇᒃᑭ ᑕᐃᒃᑯᐊ ᑮᓇᐅᔭᖅᑑᑏᑦ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᒫᑦ 
ᓴᓗᒻᒪᓚᐅᙱᓐᓂᖏᓐᓂ ᐃᓗᐃᒃᑲᕈᓚᐅᙱᓐᓂᖏᓐᓂᓗ. ᐃᓱᒪᔪᖓ ᐱᔭᕇᑐᐊᕐᓂᕈᑦᑎᒍ ᑮᓇᐅᔭᐃᑦ ᐊᑐᖅᑐᑦᓴᐃᑦ 
ᐱᓴᓱᐊᕈᓯᒋᐊᙵᖓᓂ ᔫᓂᐅᑉ, ᐅᖃᕐᓗᒍ ᔫᓂ 3, 4, 5, ᑕᐃᒪ ᑮᓇᐅᔭᐃᑦ ᑐᓂᔭᐃᑦ ᓴᓇᒻᒪᐅᓯᖓᓄᑦ, ᑕᐃᒃᑯᐊ 
ᐊᑐᐃᓐᓇᐅᒐᔭᖅᑐᑦ. ᑭᓯᐊᓂ ᑕᐃᑦᓱᒨᓇ, ᐊᒥᓲᓂᖅᓴᑎᒍᑦ ᐅᕙᒍᑦ, ᐆᑦᑑᑎᒋᓗᒍ ᓯᓚᑖ ᐃᖃᓗᐃᑦ, ᐊᒥᓱᑦ 
ᐃᓕᓐᓂᐊᕐᕖᑦ ᐱᔭᕇᖅᓯᒪᓕᕋᔭᖅᑐᑦ, ᐃᓕᓐᓂᐊᕐᓇᖅ ᐃᓱᓕᑉᐸᑦ. ᒫᓂ ᐃᖃᓗᓐᐹᑦᑕᑐᖅᑐᑦ ᐃᓕᓐᓂᐊᕐᓇᐅᓲᖅ 26-
ᖓᓄᑦ ᔫᓂᐅᑉ, ᑭᓯᐊᓂ ᐊᒥᓱᑦ ᐃᓕᓐᓂᐊᕐᕕᖁᑎᕗᑦ ᐱᔭᕇᖅᓯᒪᓕᖅᑎᓪᓗᒋᑦ, ᐊᒥᓱᓪᓗ ᓄᓇᓕᓕᑯᑎᕗᑦ, 
ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ ᑲᑎᒻᒪᖃᑦᑕᕈᓐᓃᑎᓪᓗᒋᑦ. 
 
ᑕᐃᒪ ᐅᖃᖅᑲᐅᕗᖓ ᐅᑭᐊᖅᐸᑦ, ᐊᐅᒡᒍᓯᒥ ᓯᑉᑕᒻᕙᒥᓗ, ᐃᓕᓐᓂᐊᖅᑎᑦᓴᐃᑦ ᑕᑯᔭᐅᓯᒪᓕᖅᐸᑕ ᓄᑖᒥ 
ᐃᓕᓐᓂᐊᕐᓇᒥ, ᓇᓪᓕᐊᑐᐃᓐᓇᖅ ᐃᓕᓐᓂᐊᖅᑐᓕᕆᔩᑦ ᖃᑎᒻᒪᔨᖓ ᐅᖃᑐᐃᓐᓇᕆᐊᖃᕋᔭᖅᑐᖅ 
ᐃᓕᑦᓯᕇᑦᑐᖁᑎᖃᕆᐊᖅ, ᑮᓇᐅᔭᖅᑑᑎᓂᒃ ᐱᒃᑲᓐᓂᕈᒪᔪᒍᑦ, ᑕᐃᒪ ᑕᑯᓂᐊᕐᕕᒋᔪᓐᓇᕋᔭᖅᑲᕗᑦ ᐱᓕᕆᕕᖓ 
ᐃᓕᓐᓂᐊᖅᑐᓕᕆᔩᑦ. 

ᑕᐃᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓛᖅᑐᑦ, ᑕᐃᒫᒃ ᐅᖃᖅᑲᐅᒐᒪ, ᑐᙵᕕᖃᕐᓗᑎᒃ ᓯᕗᓪᓕᕐᒥ ᖃᐃᔪᓂᒃ 
ᐊᖏᖅᑕᐅᓚᐅᖅᑳᑎᓪᓗᒋᑦ ᐱᓕᕆᕕᒻᒥᒃ ᑐᓂᐊᖅᑕᖅᑕᐅᓂᖏᓐᓄᑦ $100,000 ᐃᓕᑦᓯᕇᑦᑐᕕᓄᖓᔪᑦ. 
ᓂᕆᐅᒋᔭᒃᑲ ᐊᑐᖅᑕᐅᓯᒐᔭᕆᐊᖏᑦ ᐱᓕᕆᐊᓄᑦ ᑕᕝᕙᓂ ᐅᑭᐊᖑᓂᐊᖅᑐᖅ, ᑭᓯᐊᓂ ᐊᑐᐃᓐᓇᐅᓕᕋᔭᖅᑐᑦ, 
ᐅᐱᓐᓇᕋᓂ, ᐱᔭᐅᒍᓐᓇᓂᙱᑉᐸᑕ, ᐃᓱᓕᓪᓗᒍ ᑮᓇᐅ.ᔭᐃᑦ ᐊᕐᕌᒍᐊ ᐃᓐᓇ, ᒪᓕᒐᓕᐅᖅᑎᐅᑉ ᖃᐅᔨᒪᔭᖓ, ᒫᑦᓯ 
31. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓕᖅᑐᖓ, ᕙᓪᓚᐃᔪᖓ, ᖃᐅᔨᒪᔪᖓ ᒥᓂᔅᑕ ᐅᖃᖅᓯᒪᒋᐊᖓ ᑕᒪᓐᓇ 
ᑲᔪᓯᒍᓐᓇᔾᔮᙱᒋᐊᖓ ᑕᐃᒃᑯᐊ ᑮᓇᐅᔭᐃᑦ ᖃᑐᖅᑐᑦᓴᐃᑦ ᐊᖏᖅᑕᐅᓚᐅᙱᓐᓂᖏᓐᓂ ᔫᓂᒥ. ᐃᖅᑲᐅᒪᔪᖓ, 
ᐊᒻᒪᓗ ᓄᖅᑕᑎᑦᓯᒍᓐᓇᖅᓯᒪᖃᑦᑕᖏᑦᑐᖅ ᒐᕙᒪᒥᒃ ᑭᖑᓂᕆᓕᖅᑕᑎᓐᓂ ᑮᓇᐅᔭᓂᒃ ᐊᑐᕐᓂᕐᒥᒃ ᓯᕗᓂᖓᒍᑦ. 
ᑕᐃᒪ ᐊᖏᑐᐊᕈᑦᑎᒍ, ᐅᕙᓂ ᑲᑎᒻᒪᔨᕋᓛᑐᐃᓐᓇᖅᑎᓪᓗᑕ ᐊᖏᕐᓗᒍ ᐅᓇ ᒪᑉᐱᖅᑐᒐᖅ, ᓇᓗᓇᕈᓐᓃᖃᑦᑕᕐᒪᑦ 
ᐱᑕᖃᕆᐊᖓᓂᒃ, ᑲᔪᓯᓂᐊᕐᕆᐊᖓᓂᒃ. 
 
ᐃᓱᒪᑐᐃᓐᓇᖅᑐᖓ, ᑕᐃᒪᓐᓇᐃᑉᐸᑦ, ᐊᑐᖅᑕᐅᖃᑦᑕᖅᓯᒪᔪᖅ ᐱᑕᖃᕐᓂᖅᑲᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᐅᓪᓗᒥ ᑖᓐᓇ ᐊᖏᕈᑦᑎᒍ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖄᓚᒍᒪᓐᓂᖅᑲᑕ 
ᑕᕝᕗᖓ ᐊᕕᑦᑐᖅᓯᒪᔪᑦ ᐊᓪᓚᒡᕕᖏᓐᓄᑦ ᖃᐅᑉᐸᑦ ᐊᒻᒪᓗ ᑮᓇᐅᔭᖅᑖᕈᒪᓗᑎᒃ, ᑕᕝᕙᓃᑉᐸᒌᖅᑐᓄᑦ. 
 
ᐃᓱᒪᑐᐃᓐᓇᖅᑐᖓ ᐊᐱᕆᔪᓐᓇᕐᒪᖔᕐᒪ ᐊᖓᔪᖅᑳᒥᒃ ᑕᐃᒪᓐᓇᐃᒍᒪᒐᔭᕐᒪᖔᑕ ᒪᓕᓪᓗᑎᒃ 
ᐊᑐᖅᑕᐅᖃᑦᑕᖅᓯᒪᔪᒥᒃ ᖄᖏᖅᑕᑎᓐᓂ ᑮᓇᐅᔭᖅᑐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐊᖏᖃᑎᖃᕋᔭᖏᑦᑐᖓ ᒪᓕᒐᓕᐅᖅᑎᒥᒃ 
ᐱᓕᕆᐊᖑᓂᕐᒧᑦ ᐅᖃᐅᓯᕆᕋᑖᖅᑕᖓᓄᑦ. 
 
ᐱᑦᔪᑎᖃᑦᑐᖓ ᐅᖃᕋᔭᕈᒪ ᖃᓄᐃᓚᐅᕐᓂᖓᓄᑦ ᐃᑉᐸᒃᓴᖅ ᐆᑦᑑᑎᒋᓗᒍ. ᑖᒃᑯᐊ ᐱᓕᕆᕕᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖁᑎᖏᑦ ᐊᖏᖅᑕᐅᓚᐅᕋᓗᐊᖅᑎᓪᓗᒋᑦ, ᐊᑐᐊᖅᓯᑯᑖᓐᓂᒃᑯᑦ, 
ᒪᑉᐱᖅᑐᒐᖏᑎᒍᑦ ᑎᑭᑦᑐᒍᑦ ᑕᐃᒃᑯᖓ H-9 ᐅᕝᕙᓘᓐᓃᑦ H-11 ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᒪᑉᐱᖅᑐᒐᖅ, 
ᐅᖃᐅᓯᐅᔪᖅ ᑮᓇᐅᔭᐃᑦ. ᐊᖏᕈᑦᑎᒍᑦ ᑖᒃᑯᐊ ᑮᓇᐅᔭᐃᑦ ᒪᑉᐱᖅᑐᒐᖏᑎᒍᑦ, ᑎᑭᐅᑎᑕᐃᓐᓇᓂᐊᖅᑐᒍᑦ 
ᐱᑦᔪᑎᖓᓄᑦ, ᐅᑯᐊᖑᔪᖅ ᐃᓅᓚᐅᕐᓂᕐᒥᒍᑦ ᐱᔪᓐᓇᐅᑎᖏᑦ ᒪᓕᒐᓕᐅᖅᕕᐅᑉ ᐱᓕᕆᐊᕆᔭᕆᐊᓕᖏᑦ. 
ᑎᑭᐅᑎᒍᓐᓇᑐᒃᓴᐅᔪᒍᑦ ᐱᑦᔪᑎᖓᓄᑦ ᐃᓘᓇᑎᒃ ᒪᑉᐱᖅᑐᒐᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᖅᑕᐅᑉᐸᑕ 
ᑭᖑᓪᓕᖅᐹᖓᓄᑦ ᐊᒻᒪᓗ ᑭᖑᕙᕆᐊᕈᓐᓇᖅᑐᑎᒍ ᑮᓇᐅᔭᐃᑦ. 
 
ᓈᒻᒪᒃᑲᔭᕋᓂᓗ ᐅᖃᕈᑦᑕ ᒫᓐᓇᐅᔪᖅ ᐅᕝᕙᓗᓐᓃᑦ ᑕᐃᑲᓂ ᐃᓄᐃᑦ ᐊᑐᕈᓐᓇᖅᓯᑎᓪᓗᒋᑦ ᑮᓇᐅᔭᓂᒃ 
ᐱᑦᔪᑎᒋᓪᓗᒍ ᐊᑕᐅᓯᖅ ᒪᑉᐱᖅᑐᒐᑦ ᐊᖏᖅᑕᐅᒻᒪᑦ. ᑕᐃᒪᐃᒻᒪᑦ, ᐃᓱᒪᖃᑦᑐᖓ ᑮᓇᐅᔭᖁᑎᑦ ᐊᖏᖅᑕᐅᑉᐸᑕ, 
ᑕᐃᒪᓕ ᐃᓄᐃᑦ ᐊᑐᕈᓐᓇᖅᓯᒐᔭᖅᐳᑦ ᑮᓇᐅᔭᓂᒃ ᐊᒻᒪᓗ ᓈᒻᒪᓂᖅᓴᐅᒐᔭᖅᑐᓂᒃ ᐅᖃᐅᓯᕆᓕᕐᓗᒍ. 
 
ᑕᐃᒪᐃᓕᒍᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, ᐳᐃᒍᕋᒪ ᐊᒻᒪᓗ ᐅᖃᖏᑦᑐᒥᓂᐅᓪᓗᖓ ᐃᓕᓐᓄᑦ ᐊᒻᒪᓗ ᑲᑎᒪᕕᒻᒧᑦ 
ᑕᕝᕙᓂ ᒪᓕᒐᓕᐅᖅᕕᒻᒥ ᐱᖃᑎᒋᔭᕗᑦ ᐊᖓᔪᖅᑳᖓ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ. ᐃᓚᖏᑦ ᒪᓕᒐᓕᐅᖅᑏ 
ᐊᐱᕆᓯᒪᔪᑦ ᐅᖃᐅᓯᓐᖓᐅᑎᓂ ᑭᓇᐅᒻᒪᖔᖅ ᐊᖓᔪᖅᑳᖓ. ᑕᕝᕙᓃᖃᑕᐅᕗᖅ ᐅᕙᓐᑎᓐᓂᒃ ᒫᓐᓇᐅᔪᖅ. ᑖᓐᓇ 
ᒫᒃ ᑭᓕᐊᓐᑎᐊᓂᖕ. ᐃᒃᓯᕚᖅᑐᖅ ᑐᓄᐊᓂ ᐊᖓᔪᖅᑳᑉ ᑕᐹᕐᔪᒃ. ᑐᓐᖓᓱᒋᑦ. ᒫᒃ, ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. 
ᐊᒻᒪᓗ ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ, ᐅᓇᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᑦ ᐅᑎᖅᑐᑎᑦ, ᐊᖓᔪᖅᑳᖅ ᐊᖏᖃᑎᖃᖏᒻᒪᑦ ᐅᕙᓐᓂᒃ, ᖃᓄᐃᒐᓂᓗ. 
ᐊᖏᖃᑎᒌᖏᓐᓇᕈᓐᓇᖏᓐᓇᑦᑕ ᓱᓇᓕᒫᓄᑦ. 
 
ᑐᑭᓯᒍᓐᓇᖅᑐᒍ ᐅᖃᐅᓯᕆᔭᖓ ᐃᒃᓯᕙᐅᑖᖅ, ᑭᓯᐊᓂᓕ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᑉᐸᑕ, 
ᑮᓇᐅᔭᐃᑦ ᐊᑐᐃᓐᓇᐅᓕᕋᔭᖅᑐᑦ. ᑕᒪᕐᒥᐅᖏᑦᑐᖅ ᑮᓇᐅᔭᐃᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᖃᖓᒃᑯᑦ ᐸᕐᓇᒍᑎᖃᒻᒪᖔᖅ ᓈᒻᒪᒋᔭᐅᒐᔭᕐᒪᖔᑕ ᐊᒻᒪᓗ ᐊᑐᐃᓐᓇᐅᓕᕐᓗᑎᒃ 
ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᕕᑦᑎᒍᑦ ᑮᓇᐅᔭᐃᑦ ᐊᖏᖅᑕᐅᓚᐅᖅᑎᓪᓗᒋᑦ. 
ᓇᓗᖏᓐᓇᒪ ᐊᒥᓲᓂᐊᖅᑐᑦ, 27-ᐸᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᑎᑕᐅᒍᒪᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᓱᓕ, ᐃᒃᓯᕙᐅᑕᖅ, ᐆᑦᑐᖅᓯᒪᓕᕐᒥᔭᕗᑦᑕᐅᖅ ᓄᖅᑲᖓᑎᒐᓱᐊᖅᑐᒋᑦ ᑮᓇᐅᔭᐃᑦ ᓄᑖᒥᒃ 
ᑮᓇᐅᔭᓂᒃ ᐱᑎᑦᑎᓗᑕ. ᖃᐅᔨᒪᔪᖓ ᐊᖏᔫᖏᒻᒪᑦ. ᐃᓱᒪᕗᖓᓕ ᓈᒻᒪᒋᔭᐅᔪᑦ ᐱᓕᕆᐊᒃᓴᓄᑦ 100 ᑕᐅᓴᓐ ᑖᓚᔅ 
ᒪᓕᑐᐃᓐᓇᕐᓂᐊᕐᒪᑦ ᐊᖅᑭᒃᑕᐅᓯᒪᔪᒥᒃ ᓈᒻᒪᒋᔭᐅᔪᒥᒃ ᐱᓕᕆᐊᓄᑦ, ᑕᑯᓇᓕᕈᑦᑕ ᑐᓂᕐᕈᑎᓂᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐅᖃᕋᔭᖅᑐᖓ ᐃᓕᒃᓯᓐᓄᑦ, ᑭᖑᓂᑦᑎᐊᖓᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖏᑕ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᐊᖏᖅᑕᐅᑉᐸᑕ, ᑕᐃᒪᓕ ᐊᑐᐃᓐᓇᖃᓕᕋᔭᖅᑐᒍᑦ ᑐᑭᓯᐅᒪᔾᔪᑎᓂᒃ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐊᖓᔪᖅᑳᖅ ᐲᑯ. ᖁᔭᓐᓇᒦᒃ, ᑐᑐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔾᔪᑎᖃᕐᓂᐊᖅᑲᐅᒐᒪ ᑮᓇᐅᔭᖅᑖᕆᔭᐅᕙᑦᑐᓄᑦ ᐊᒻᒪᓗ ᑐᓂᕐᕈᑎᓄᑦ, 
ᑭᓯᐊᓂᓕ ᐊᖓᔪᖅᑳᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑭᐅᔭᕇᒻᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐲᑕᓴᓐ. ᑰᓕ. 
 
ᑰᓕ: ᐄ, ᐊᐱᖅᑯᑎᒐ ᑕᒪᑐᒧᖓ ᑐᕌᖓᔪᖅ. ᑐᓴᕈᒪᓪᓚᕆᖅᑲᐅᒐᒪ ᐊᑐᐊᒐᖁᑎᖃᒻᒪᖔᑦᓯ, ᐊᑐᐊᖅᑕᐅᔪᒃᓴᓂᒃ. 
ᐅᖃᐅᓯᖃᑐᐃᓐᓇᕈᒪᖏᑦᑐᖓ ᐊᑐᐅᖅᑕᐅᔪᒃᓴᓂᒃ ᐃᓕᒃᓯ ᐱᓕᕆᕕᐊᓄᑦ ᐊᒻᒪᓗ ᐃᓕᓐᓂᐊᑎᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐊᑐᐊᒐᖅᑕᖃᑉᐸ ᐸᕐᓇᑕᐅᓯᒪᔪᒥᒃ ᑕᒪᑦᓱᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᐄ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ G-5, ᐃᓕᓐᓂᐊᖅᑐᓕᕆᔨᒃᑯᑦ, ᐊᓪᓚᒡᕕᐊᓄᑦ ᓇᐃᓕᒋᐊᖅᓯᒪᔪᑦ, 
ᐊᓪᓚᒡᕕᐊ. ᑲᑎᑦᑐᒋᑦ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ, 1 ᒥᓕᐊᓐ 162 ᑕᐅᓴᓐ ᑖᓚᔅ. ᒪᓕᒐᓕᐅᖅᑏᑦ 
ᐊᖏᖅᐸᑦ. 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᐃᒍᕐᓂᕋᒪ ᐊᖓᔪᖅᑳᖅ ᐊᐱᕆᔭᕆᐊᖓ ᐅᖃᖅᓯᒪᒻᒪᑦ ᑐᓴᖅᑎᑦᑎᓂᐊᕐᓂᕋᖅᑐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᑭᓯᐊᓂ ᐅᖃᕈᓐᓇᖅᐹ ᐅᖃᐅᔾᔨᓂᐊᕐᓂᕋᕐᓗᓂ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  
 
ᐊᖓᔪᖅᑳᖅ ᐃᐊᑦ ᐲᑯ: ᐄ, ᑕᐃᒪᐃᒍᓐᓇᖅᐳᖓ. ᓄ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᑐᖓ ᑮᓇᐅᔭᐃᑦ ᖃᑦᑏᓐᓇᐅᙱᒃᑲᓗᐊᕐᒪᖔᑕ, ᑭᓯᐊᓂ 
ᐃᓗᐊᓂ ᓂᐅᕕᕐᓂᕐᒧᑦ ᐱᔨᑦᓯᕐᓂᕐᓂᑦ, ᒪᕐᕈᐊᖅᑎᐅᓗᐊᖅᑐᖅ ᐊᖏᓪᓕᒋᐊᕐᒪᑕ ᐊᕐᕌᓂᓂᑦ, ᐊᖓᔪᖅᑳᖅ ᑕᒪᑐᒥᖓ 
ᓇᓗᓇᐃᖅᓯᖁᑐᐃᓐᓇᖅᐸᕋ ᑭᓱᒨᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᒃᓯᕙᐅᑖᖅ, ᑎᑎᖅᓯᒪᕗᖅ ᑐᓂᔭᐅᔪᑦ ᑎᑭᒃᑐᒍ 90-ᑕᐅᓴᓐ 
ᐊᓯᖏᓐᓄᑦ ᐊᑭᓕᕋᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᓄᑦᑎᕐᓂᑐᐃᓐᓇᐅᒻᒪᖔᖅ ᐊᓯᖏᓐᓂᑦ 
ᐱᔾᔪᑎᑕᖃᕆᐊᖃᕐᒪᑦ ᑕᑐᒧᖓ, ᓇᓗᓇᐃᖅᓱᖁᕙᒋᑦ ᑭᓱᒨᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓗᐊᓃᑉᐳᖅ ᓂᐅᕕᖃᑦᑕᕐᓂᕐᒧᑦ. ᑕᑯᒍᕕᑦ 
ᑕᐃᒪᐃᑦᑐᓂᑦ $90-ᑕᐅᓴᓂᒃ, ᖃᑦᑏᓐᓇᐅᔪᑦ ᐃᓗᐊᓂ $160-ᒥᓕᐊᓂᑦ ᑮᓇᐅᔭᑎᒍᑦ ᐸᕐᓇᐅᑎᓂᑦ, ᑕᒪᒃᑯᐊ 
ᒥᑭᔫᕗᑦ ᓄᑦᑎᖅᑕᐅᔪᑦ. 
 
ᑖᓐᓇᓕ ᓂᐅᕕᕐᓂᕐᒧᑦ ᐱᔨᓕᑦᓯᕐᓂᕐᒨᖓᕗᖅ, ᐅᑦᑑᑎᒋᓪᓗᒍ, ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓂᕐᒧᑦ, $90-ᑕᐅᓴᒃᑲᓐᓃᑦ 
ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓂᕐᒧᑦ, ᐅᑦᑑᑎᒋᓪᓗᒍ ᓴᖅᑭᔮᖅᑎᑦᑎᓂᕐᒧᑦ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᓂᑦ 
ᐃᓕᓐᐊᓂᖅᑐᓕᕆᔾᔪᑎᒃᑲᓂᕐᓄᑦ, ᐊᓯᖏᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑕᐅᖁᑐᐃᓐᓇᕋᑖᖅᐸᕋ ᑕᒪᓐᓇ. ᓂᐅᕕᕐᓂᕐᒧᑦ ᐅᖃᐅᔾᔨᒋᐊᕐᓂᖅ 
ᐃᓚᓕᐅᔾᔭᐅᒐᔭᖅᐹ ᑖᒃᑯᓄᖓ, ᐃᓗᐊᓃᒃᑲᔭᖅᐸᓘᓐᒥᓃᑦ ᐃᑲᔫᓯᐊᓄᑦ ᐃᑲᔪᖅᓲᑕᐅᔪᓄᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ: ᐋᒡᒐᐃ, ᐃᓱᓕᕝᕕᖓ ᐃᓗᐊᓃᒃᑲᔭᖅᐳᖅ ᑳᓐᑐᕌᖃᕐᓂᕐᒧᑦ ᐱᔨᑦᓯᕐᓂᕐᓂᑦ. ᑕᑯᒋᐊᕐᓗᒋᑦ 
ᑖᒃᑯᐊ ᑮᓇᐅᔭᐃᑦ ᐃᓚᖃᕐᒪᑦ ᑳᓐᑐᕌᓄᑦ ᐱᔨᑦᓯᕐᓂᕐᓂᑦ ᐃᖅᑲᓇᐃᔭᓕᖅᑎᑦᑎᓗᓂ ᑳᓐᑐᕌᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᖁᔭᓐᓇᒦᒃ. ᑲᑎᑦᑐᒋ5 ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 
$1,162,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ (-7, ᐃᓕᓐᓂᐊᖅᑐᓕᕆᓂᕐᒧᑦ ᑐᓂᕐᕈᑕᐃᑦ ᓇᐃᓈᖅᓯᒪᔪᑦ. 
ᒪᓕᒐᕐᓄᑦ ᐊᒻᒪᓗ ᐸᕐᓇᐃᓂᕐᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $1305,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑐᒍ ᐊᖓᔪᖅᑳᖅ ᒪᑐᐃᖅᓯᕐᒧᑦ ᐅᖃᐅᓯᕆᖅᑲᐅᔭᖏᓐᓂᑦ 
ᐅᖃᖅᑲᐅᒻᒪᑦ ᐋᖅᑮᒋᐊᖅᓯᓂᕐᒥᑦ ᓄᑖᒧᑦ ᐃᓕᓐᓂᐊᖅᑐᓕᔪᕆᓂᕐᒧᑦ-ᐃᓕᓴᕕᓐᓂᑦ ᒪᓕᒐᕐᒧᑦ. 
ᖃᐅᔨᔪᒪᑐᐃᓐᓇᖅᐳᖓ, ᐃᒃᓯᕙᐅᑖᖅ, ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᐅᖃᐅᔾᔨᒋᐊᕈᑎᓕᕆᓂᕐᒧᑦ 
ᐸᕐᓇᐅᑎᒋᓂᐊᖅᑕᖏᓐᓂᑦ, ᐅᕝᕙᓘᓐᓃᑦ ᐋᖅᑭᓱᖅᓂᐊᖅᑕᖏᓐᓄᑦ, ᐱᕙᓪᓕᐊᑎᑦᑎᓂᕐᒧᑦ ᓄᑖᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ 
ᐱᒻᒪᕆᐅᓂᖅᓴᖅᑕᖃᕐᓂᐊᖅᑐᒋᙱᓚᕋ ᐃᓕᓐᓂᐊᖅᑐᓕᕆᓂᐅᑉ ᐊᓯᐊᓂᑦ ᓄᑖᖅ ᑖᓐᓇ ᑕᑯᓐᓇᖅᑐᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 
 
ᐅᖃᐅᓯᐅᒌᖅᓯᒪᒻᒪᑦ ᑕᒪᑐᒪᓂ ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᑕ ᑐᓂᐅᔭᒃᑲᓂᕐᓂᐊᖅᑐᓄᑦ ᐃᖅᑲᓇᐃᔮᔅᓴᓄᑦ 
ᐊᕐᕌᒍᒧᑦ. ᑲᑎᑦᑐᒋᑦ ᐸᕐᓇᐅᑏᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᐅᖃᖅᓯᒪᒐᒪ ᒪᓕᒐᓕᐅᕐᕕᒻᒥᑦ ᑲᑎᒪᔨᕋᓛᑦ 
ᐅᖃᐅᓯᖃᓛᕐᒪᑕ ᐅᑭᐊᔅᓵᖅ ᑕᒪᑐᒥᖓ, ᐱᓕᕆᐊᕆᓂᐊᖅᐸᕋ ᐊᑦᑖᕙᒥ, ᐊᒻᒪᓗ ᐱᒋᐊᕐᓂᖓᓂᑦ 
ᐅᖃᐅᓯᐅᖃᑦᑕᕐᓂᐊᖅᑐᑦ ᐊᒻᒪᓗ ᐅᖃᐅᔾᔨᒋᐊᕈᑕᐅᓂᐊᖅᑐᑦ. ᐱᔾᔪᑎᒋᓪᓗᒍ ᑕᒪᓐᓇ ᐅᖃᐅᓯᕆᕙᕋ 
ᐅᖃᐅᓯᕆᓛᕐᓂᐊᕐᓂᕋᖅᑐᒍ ᐅᑭᐊᔅᓵᖑᓕᖅᐸᑦ ᐱᓪᓗᒍ ᐱᕕᔅᓇᖃᖅᑎᑕᐅᔪᒪᓂᕋ ᑲᑎᖃᑎᒋᔪᒪᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᓕᒫᖏᑦ. ᐱᕕᔅᓴᖃᕐᓂᐊᖅᐳᖓ ᐅᑭᐊᒃᓵᖅ ᐱᕕᖃᓚᕋᒪ 
ᑲᑎᒪᖃᑎᖃᕈᒪᓪᓗᖓ, ᑲᑎᒪᖃᑎᖃᓛᖅᑐᒍᑦ ᐃᒃᓯᕙᐅᑕᖓᓐᓄᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖓᓐᓂᒃ. 
 
ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᕐᕕᐅᔪᓄᑦ ᐳᓚᕋᒍᓐᓇᑲᓐᓂᕐᓗᑕ ᐊᓯᖏᓐᓄᓪᓗᐊᑕᐅᑦᑎᒃᑯᑦ, ᑕᐃᒃᑯᐊ 
ᖃᐅᔨᒪᔨᒋᔭᒃᑲ ᐃᓕᕆᐊᓄᑦ ᑲᑎᒪᔨᐅᔪᑦ ᐋᖅᑭᒃᓯᒪᓕᓚᖅᑐᑦ ᐊᑐᕈᓐᓇᓛᖅᑐᒍᑦ ᐊᔾᔨᒋᓐᖏᑦᑐᓂᒃ ᐱᔭᒃᓴᖃᖅᑐᓂᒃ, 
ᐊᔾᔨᒌᓐᖏᑦᑐᓂᒃ ᑲᒪᒋᔭᒃᓴᐅᔪᓂᒃ, ᐊᒃᓱᕈᑦᑎᐊᖅᑐᓄᑦ ᑲᒪᒋᔭᐅᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 
 
ᑕᐃᒪᓕ, ᐅᑭᐊᒃᓵᖅ ᐅᖃᕈᓐᓇᓛᖅᑐᖓ, ᐅᖃᕈᒪᔪᖓ ᐊᒃᑑᕝᕙᒥᖃᐃ, ᓇᓗᓇᐃᕐᓯᓗᖓ ᐊᑯᓂᐅᓂᕆᒐᔭᖅᑕᖓᓂᒃ 
ᐊᒻᒪᓗ ᐊᑐᖅᑕᐅᔪᓐᓇᕋᔭᖅᑐᒥᒃ ᑲᑎᒪᖃᑎᖃᖃᑦᑕᕈᓐᓇᓂᕐᒧᑦ ᑕᐃᓐᓇ ᒪᓕᒐᓕᐅᔪᖅ ᐱᑐᐃᓐᓇᕆᐊᖃᓕᕋᔭᕐᒪᑦ 
ᕖᕝᕗᐊᕆ 2006 ᒪᓕᒐᓕᐅᕐᕕᒻᒥ ᐊᒻᒪᓗ ᐅᒃᐱᕈᓱᒃᑐᖓ ᐱᓐᓇᔭᒍᓐᓇᕐᓂᐊᕋᑦᑕ ᐱᓕᕆᐊᕆᑦᑎᐊᕐᓗᒍᓗ ᑕᐃᓐᓇ 
ᒪᓕᒐᖅ. ᐱᐅᔪᐊᓗᓂ ᐱᓕᕆᓯᒪᓕᕋᑦᑕ ᐃᓚᓕᐅᑎᓯᒪᓪᓗᑎᒃ ᒪᓕᒐᕐᒥᒃ ᐊᓯᖏᑎᒍᑦ ᐊᑐᖅᑐᑕ. ᑕᐃᒃᑯᐊ 
ᐃᓚᔭᕆᐊᖃᕐᓂᐊᕋᑦᑎᒍᑦ ᐊᒻᒪ ᐱᐅᓯᒋᐊᕐᓯᒪᓕᕇᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᐸᕐᓇᒍᑎᑕᖃᕆᐊᖓᓂᒃ. 
ᖃᐅᔨᒍᒪᑐᐃᓐᓇᖅᑐᖓ. ᑕᐃᓐᓇ ᐊᖓᔪᖅᑳᖑᔪᖅ ᐅᖃᐅᓯᖃᖅᐸ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᑕᐃᒪᓕ ᐊᒥᐊᓱᓘᒻᒥᒻᒪᑕ ᓄᓇᓕᐅᔪᓂᒃ ᐃᒪᐃᑦᑐ ᕼᐊᒻᓚᒃᑯᑦ ᑲᑎᒪᔨᖏᑦ, ᐊᖓᔪᖅᑲᕆᔭᐅᔪᑦ, 
ᑕᐃᒃᑯᐊᓗ ᐃᓕᓐᓂᐊᖅᑎᐅᔪᑦ ᐅᖃᖃᑎᒋᔭᐅᔭᕆᖃᖅᑐᒃᓴᐅᒻᒥᔪᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ, ᐃᒃᓯᕙᐅᑕᖅ, ᑕᐃᒃᑯᐊ ᑲᑎᒪᖃᖃᑦᑕᕐᓂᐅᔪᑦ ᐱᖃᑕᐅᑎᑦᑎᓛᕐᒪᖔᑕ ᐊᓯᖏᓐᓂᒃ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᑕ ᑲᑎᒪᔨᖏᓐᓂᒃ ᑕᐃᒪᐃᑦᑐᓂᖃᐃ ᐃᓄᓐᓂᒃ ᐅᖃᐅᓯᕆᕋᑖᖅᑕᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᒃᓯᕙᐅᑕᖅ. ᒪᓕᒐᓕᐅᑎᐅᔪᖅ ᓱᓕᔪᖅ. ᑕᒪᒃᑯᐊ 
ᐊᒥᓱᐊᖅᑎᓪᓗᑎᒃ ᖃᐅᔨᓴᖅᑕᐅᖃᑦᑕᓚᖅᑐᑦ ᓇᓕᒧᒃᑲᓗᐊᕐᒪᖓᑕ ᐱᕙᓪᓕᐊᑎᓪᓗᑕ ᓄᑖᖑᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᐃᓚᒋᓂᐊᕐᒥᔭᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ, ᐊᑕᐅᑦᓯᒃᑯᓪᓗ 
ᐅᖃᐅᓯᖃᕐᒥᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐅᖃᐅᓯᖃᖅᑐᒍᑦ ᑕᒪᒃᑯᓂᖓ ᑭᒡᒐᖅᑐᖅᑎᐅᔪᓂᒃ 
ᑕᒪᒃᑯᓄᖓ. 
 
ᑲᑎᒪᖃᖃᑎᖃᖃᑦᑕᕐᓂᕐᒧᒃ ᐱᕕᖃᕐᒪᑦ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐱᕕᖃᖅᑎᑕᐅᓛᒥᒻᒪᑕ ᐊᒻᒪ ᐊᖓᔪᖅᑲᖑᔪᖅ, 
ᐆᒃᑑᑎᒋᓗᒍ, ᑲᑎᒪᖃᑎᒋᔪᓐᓇᕐᓗᒋᑦ ᒪᐃᔭᐅᔪᑦ ᐊᖅᑯᑎᖃᕐᓗᑎᒃ ᓄᓇᕗᒻᒥ ᑲᑐᔾᔨᖃᑎᒌᓄᑦ ᒪᐃᔭᐅᔪᓄᑦ, 
ᑕᐃᒃᑯᐊ ᐊᖅᑯᑎᒋᔭᐅᓗᑎᒃ ᐊᓯᖏᑎᒍᓪᓗ 
 
ᖃᐅᒪᓕ ᐅᖃᕈᒪᔪᖓ, ᐃᒃᓯᕙᐅᑕ, ᑕᒪᓐᓇ ᓴᖅᑭᖅᑎᒃᑯᒃᑯᑦ ᐅᖃᖃᑎᒋᖃᑦᑕᕐᓂᐅᔪᖅ ᐊᒻᒪᓗ ᑕᐃᒃᑯᐊ 
ᑲᑎᒪᖃᑎᒋᖃᑦᑕᕐᓂᕐᒧᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᑕᐃᒪᓕ ᐱᑕᖃᓛᖅᑐᒃᓴᐅᒐᓗᖅᐳᖅ 
ᐅᕙᑦᑎᓐᓂᒃ ᐱᕕᖃᖅᑎᑦᑎᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ ᐱᔭᒃᓴᐅᔪᓂᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ ᓴᓐᖏᓂᐅᔪᓂᒃ 
ᐅᕙᑦᑎᓐᓂᒃ ᐱᕕᖃᖅᑎᑦᑎᔪᓐᓇᕐᓂᐊᖅᑐᓂᒃ, ᓱᓕᔪᑐᐃᓐᓇᐅᖏᑦᑐᓂᒃ, ᑮᓇᐅᔭᑎᒍᑦ ᐊᓪᓚᕝᕕᒻᒥᓗ 
ᑲᒪᒋᔭᐅᓂᖏᑎᒍᑦ, ᑕᐃᒃᑯᐊ ᑲᑎᒪᖃᑎᖃᖃᑦᑕᕈᓐᓇᕐᓂᐊᕐᒪᑕ ᓄᓇᓕᓐᓄᖃᑦᑕᕐᓗᑎᒃ ᐊᑐᓂᑦ ᐊᓯᖏᓐᓄᓪᓗ. 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐃᓕᓯᓯᒪᕗᒍ ᐃᓚᒃᑲᓐᓂᖏᓐᓂᒃ ᐃᖅᑲᓇᐃᔮᖑᔪᓂᒃ ᐃᓗᐊᓂ ᐊᑐᐊᒐᐅᔪᖅ ᐊᒻᒪᓗ 
ᐸᕐᓇᐃᔨᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
 
ᑕᐃᒪᓕ ᐅᖃᕈᓐᓇᖅᐳᖓ ᒪᓕᒐᓕᐅᖅᑎᒧᑦ, ᑕᒪᒃᑯᐊ ᐊᖅᑯᓵᖅᑐᐃᓐᓇᐅᓂᐊᕐᒪᑕ ᐅᖃᕈᒪᓪᓗᖓᓗ 
ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᑲᑎᒪᔨᕋᓛᖑᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᕈᓐᓇᕐᕕᖃᓛᕐᒪᑕ ᑕᒪᒃᓱᒧᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᕐ, ᐊᖓᔪᖅᑳᖅ ᐲᑯ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᕕᐊᓱᒃᑐᖓ ᑐᓴᕆᐊᒃᓴᖅ ᐊᖓᔪᖅᑳᒥᒃ ᑕᒪᓐᓇ ᐊᑕᖐᓚᕐᒪᑦ. 
ᑕᐃᒪᓕ ᐅᒃᐱᕈᓱᒃᑐᖓ ᐅᕙᓂ ᑭᖑᓪᓕᖅᐸᐅᕙᓪᓚᐃᔪᖅ ᑐᕌᖅᑕᐅᓇᓱᐊᖅᑐᓄᑦ, ᐱᖃᓯᐅᔾᔨᓪᓗᑎᒃ ᖃᐅᔨᒪᓚᐅᕋᑦᑕ 
ᖃᓄᐃᓕᓚᐅᕐᒪᖔᖅ. 
 
ᑕᐃᒪᓕ ᓂᕆᐅᕐᐳᖓ ᑕᐃᓐᓇ ᐊᖓᔪᖅᑳᖓᔪᖅ ᐅᖃᖅᑕᒥᓂᒃ ᓱᓕᔪᒃᓴᐅᒐᓗᐊᖅᐳᖅ ᑕᒪᒃᑯᐊ 
ᐱᖃᑕᐅᔪᐃᓐᓇᐅᓂᐊᕐᒪᑕ ᑕᒪᒃᑯᐊ ᑭᒃᑯᓕᒫᓂ ᐃᓱᒪᒋᔭᐅᔪᐃᓐᓇᐅᓂᐊᕐᒪᑕ. ᐅᖃᐅᓯᕆᔪᒪᒻᒥᔭᒃᑲ ᐃᓕᓴᐃᔨᐅᔪᑦ 
ᑕᐃᒃᑯᐊ ᐃᓚᐅᖃᑕᐅᔭᕆᐊᖃᖅᑐᑦ. 

ᑭᓯᐊᓂᓕ ᖃᐅᔨᒪᒍᒪᔪᖓ, ᐃᒃᓯᕙᐅᑕᖅ, ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᒻ ᐅᕙᑦᑎᓐᓄᑦ ᐊᓯᖏᓐᓂᒃ 
ᐸᕐᓇᓯᒪᒻᒪᖔᖅ ᐊᓯᖏᓐᓂᒃ ᐋᖅᑭᒃᓯᒪᖓᖏᓐᓂᒃ, ᒪᓕᒐᑎᒍᑦ, ᑕᒫᓂ ᐊᕐᕌᒍᒥ. ᑕᒪᓐᓇ ᐅᖃᐅᓯᖃᕐᕕᒋᔪᓐᓇᕈᕕᐅᒃ, 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᐲᑕᓴᓐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒪᓐᖓᑦ ᑎᒃᑯᐊᖅᑕᐅᓚᐅᕐᓯᒪᒐᒪᓂᑦ, 
ᑕᐃᒃᑯᐊ ᑲᑎᒪᖃᑎᒋᓯᒪᓕᖅᑕᒃᑲ ᐊᖓᔪᖅᑲᐅᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐅᖃᐅᓯᖃᕐᓯᒪᓪᓗᑕ ᐃᓚᖏᓐᓂᒃ 
ᐱᐅᒋᔭᑦᑎᓐᓂᒃ ᓴᖅᑭᖁᔭᑦᑎᓐᓂᒃ ᑕᐃᒪᓕ ᐃᓱᒪᔪᖓ, ᑕᒪᒃᑯᐊ ᐊᓯᔾᔨᕈᑕᐅᔪᑦ ᓱᒃᑯᐊᕿᕙᒃᑐᓄᑦ ᐃᑲᔪᕈᑕᐅᔪᑦ. 
 
ᒪᓕᒐᖏᑎᒍᑦ ᐊᓯᔾᔨᕈᑕᐅᔪᑦ ᑕᑯᔪᒪᔭᒃᑲ ᓱᒃᑯᐊᕿᕙᒃᑐᓄᑦ ᑕᒪᓐᓇ ᓴᖅᑭᕈᒪᓪᓗᒍ ᐊᑖᓂ ᐃᓕᓐᓂᐊᖅᑐᓕᕆᔨᒃᑯᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐃᓚᒋᒻᒥᒻᒪᒍ ᐱᓕᕆᐊᖑᔪᑉ ᐅᖃᐅᓯᕆᖃᑦᑕᕐᓯᒪᔭᕗᑦ ᐊᓯᖏᓪᓗ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ ᖃᓄᐃᑦᑐᒥᒃ ᐊᑐᕐᓗᑎᒃ. ᑕᒪᓐᓇ 
ᐃᓚᒋᔭᖓᑦ ᐋᖅᑭᒋᐊᕆᓂᐅᔪᑦ. 
 
ᒐᕙᒪᒃᑯᑦ, ᕿᒥᕐᕈᓪᓗᒋᑦ ᒪᓕᒐᓕᐅᕐᕕᒻᒥ ᐱᔭᒃᓴᕆᔭᖏᑦ, ᒪᓕᒐᓕᐅᖅᑎᒃᑯᑦ ᐱᔭᒃᓴᕆᔭᖏᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᓱᒃᑯᐊᕿᕙᒃᑐᓄᑦ, ᑕᒪᓐᓇ ᓴᖅᑭᕈᒪᔭᕋ ᖃᖓᑐᐃᓐᓇᖅ 
ᒪᓕᒐᓕᐅᕐᕕᒻᒧᑦ, ᑭᓯᐊᓂᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᓗᔾᔨᓗᐊᖁᔭᒃᑲ ᐊᑕᐅᓯᕐᒥᒃ ᒪᓕᒐᐅᔪᒥᒃ 
ᑲᒪᒋᔭᐅᑦᑎᐊᕈᓐᓇᕐᓗᓂ ᑕᒪᓐᖏᓪᓗᓂ. 
 
ᐃᓚᖏᑦ ᑕᒪᒃᑯᐊ ᐱᓕᕆᐊᒃᓴᐅᔪᑦ ᓴᖅᑭᖃᑦᑕᕐᓯᒪᔪᑦ ᑭᖑᓪᓕᖅᐹᒥᒃ ᑲᑎᒪᖃᑎᖃᖃᑦᑕᖅᑎᓪᓗᒋᑦ, ᑕᐃᓐᓇᓕ 
ᑲᑎᒪᔾᔪᑕᐅᒻᒪᕆᖃᑦᑕᓚᐅᖅᑑᒐᓗᐊᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᐊᔾᔨᒌᓐᖏᑦᑐᓂᒃ ᐃᓱᒪᖃᖃᑦᑕᓚᐅᕐᒥᒻᒪᑕ 
ᑎᒥᐅᔪᓂᒃ ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᕕᖃᖅᑎᒍᒪᕙᒃᑲ ᒪᓕᒐᕐᒧᑦ 
ᐅᖃᖃᑎᖃᖃᑦᑕᕐᓗᑎᒃ ᐊᐅᓚᑦᑎᒋᐊᕐᓂᕐᒧᑦ ᒪᓕᒐᕐᒧᑦ ᐅᖃᐅᓯᕆᔭᐅᔪᓐᓇᑎᐊᕐᓗᓂᑦ ᐊᒻᒪᓗ ᑲᔪᓯᑎᓪᓗᒍ 
ᐊᑕᐅᑦᑎᒃᑯᑦ ᒪᓕᒐᐅᓂᐊᖅᑐᖅ. 
 
ᐅᓪᓘᑉ ᓄᙳᐊᓂ, ᑕᒪᓐᓇ ᐱᔪᒪᒐᓗᐊᖅᑲᕗᑦ ᐊᒻᒪᓗ ᖃᓄᐃᓕᐅᕈᒪᓂᕆᔭᖓ ᐊᖓᔪᖅᑳᔅᓯ. ᑕᐃᒪ ᑕᕝᕙᓂ 
ᐅᓪᓗᖅᓯᐅᑎᐅᔪᓂᑦ ᒪᓕᒐᓕᐅᕐᕕᒻᒧᑦ, ᐱᑕᖃᖅᑯ ᓱᕐᓗ, ᓱᒃᑯᐊᕿᑎᑦᑎᓂᕐᒥᑦ. ᑕᐃᒪᐃᔪᒪᒐᓗᐊᖅᑯᖓ ᐱᔪᒪᓗᖓ 
ᑕᒪᓐᓇ ᐱᔭᕇᖅᑲᑦ ᐃᓕᓐᓂᐊᕐᓂᓕᕆᓂᖅ ᒪᓕᒐᐅᔪᖅ. ᑕᒪᓐᓇ ᒪᓕᒐᐅᔪᖅ ᓯᕗᓪᓕᐅᓂᐊᖅᑯ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᐊᖓᔪᖅᑳᖑᔪᖅ ᐅᖃᐅᓯᖃᕋᑖᕐᖓᑦ ᓱᒃᑯᐊᕿᑎᑦᑎᓂᕐᒥᑦ 
ᐅᐱᓐᓇᕋᓂ ᐃᖅᑲᐃᔪᔅᓴᐅᒻᒪᑦ ᐅᖃᖃᑎᒋᓚᐅᕐᓂᓐᓂ ᐃᖃᓗᒃᑑᑎᐊᕐᒥ, ᑲᒪᓕᕋᑖᖅᑎᓪᓗᒍ ᓱᒃᑯᐊᕿᑎᑦᑎᓂᕐᒥᑦ 
ᐱᓕᕆᐊᖑᔪᒥᑦ. 
 
ᖃᐅᔨᒪᔪᐃᓐᓇᐅᒻᒪᑕ, ᐊᒥᓱᒻᒪᕆᐅᔪᑦ ᑮᓇᐅᔭᐃᑦ ᑕᕝᕗᖓᖅᐸᑉᐳᑦ ᓱᒃᑯᐊᕿᑎᑦᑎᓂᕐᒧᑦ ᐊᒻᒪᓗ ᒪᓕᓪᓗᒍ ᓇᓕᐊ 
ᐱᕙᒻᒪᖔᑕ ᑮᓇᐅᔭᓂᑦ, ᖃᐅᔨᒪᕗᑎᑦ, ᐃᑲᔪᖅᑕᐅᔭᕆᐊᖃᕐᖓᑕ. ᐃᑲᔪᖅᑕᐅᔭᕆᐊᖃᕐᖓᑕ, ᑭᓯᐊᓂᓕ ᐱᑕᖃᖅᑯ 
ᑕᒪᓐᓇ ᐃᓚᖓ ᑮᓇᐅᔭᐅᔪᖅ ᓱᒃᑯᐊᕿᑎᑦᑎᓂᕐᒧᑦ ᐃᑲᔪᕈᓐᓇᖅᑯ ᐃᖅᑲᓇᐃᔮᖅᑖᑎᑦᑎᓂᕐᒥᑦ ᐊᑐᐃᓐᓇᐅᔪᓂᑦ 
ᐊᕕᑦᑐᖅᓯᒪᔪᑦᑎᓐᓂ. 
 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ ᓄᑖᖑᔪᒥᑦ ᒪᓕᑦᑕᐅᔪᔅᓴᒥᑦ ᐃᒻᒪᖃ ᐋᖅᑮᖁᓗᒍ ᐃᖅᑲᓇᐃᔮᔅᓴᓄᑦ 
ᐃᑲᔫᑎᐅᔪᒥᑦ ᐱᓕᕆᐊᖑᔪᒥᑦ, ᐅᕝᕙᐅᕗᑦ ᐃᓚᖏᑦ ᐃᑲᔫᑎᐅᔪᑦ ᐊᑭᖏᓐᓄᑦ ᐅᕝᕙᓘᓐᓃᑦ ᖃᖓᑦᑕᐅᑎᐅᔪᓂᑦ, 
ᑐᓂᐅᖅᑲᐃᑐᐃᓐᓇᖏᓪᓗᑎᑦ ᑮᓇᐅᔭᓂᑦ ᐃᓄᓐᓄᑦ ᐊᖏᕐᕋᖅᓯᒪᑐᐃᓐᓇᓂᐊᖅᑐᓄᑦ ᐃᖅᑲᓇᐃᔭᙱᓪᓗᑎᑦ. 
ᐊᒥᓱᒻᒪᕆᐅᕗᑦ ᐃᖅᑲᓇᐃᔭᕈᒪᔪᑦ ᐊᓯᖏᓐᓄᑦ ᓄᓇᓕᓐᓄᑦ ᐊᐅᓪᓚᖃᑦᑕᕈᒪᔪᓂᑦ ᐃᖅᑲᓇᐃᔭᕆᐊᕐᓗᑎᑦ 
ᐅᕝᕙᓘᓐᓃᑦ ᐅᔭᕋᓐᓂᐊᕐᓗᑎᑦ ᐊᑐᐃᓐᓇᐅᒻᒪᑕ ᐃᖅᑲᓇᐃᔮᖑᔪᓂᑦ. 
 
ᐊᒻᒪᓗ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᓕᕐᓗᒋᑦ, ᐊᒻᒪᓗᑦᑕᐅᖅ ᑖᒃᓰᔭᓕᕐᓂᐊᖅᑯᑦ. ᑖᒃᓰᔭᓚᐅᖅᑎᓪᓗᒋᑦ, 
ᐊᒥᓲᓂᖅᓴᓂᑦ ᑮᓇᐅᔭᖃᕈᓐᓇᓂᐊᕐᖓᑕ ᐊᒻᒪᓗ ᑮᓇᐅᔭᓂᑦ ᐅᑎᖅᑎᑦᑎᔪᓐᓇᓂᐊᖅᑯᑦ ᓄᓇᖓᓐᓄᑦ ᐊᒻᒪᓗ 
ᐊᓯᖏᓐᓂᑦ ᑮᓇᐅᔭᓕᐅᕈᑎᐅᔪᓂᑦ ᐱᕙᓪᓕᐊᑎᑦᑎᓕᕐᓗᑎᑦ ᐊᒻᒪᓗ ᐃᒻᒪᖃ ᓄᑖᖑᔪᒥᑦ ᓇᒻᒥᓂᖃᕐᑐᒥᑦ 
ᐱᖃᕐᑎᑦᑎᔪᓐᓇᕐᓗᑎᑦ. 
 
ᐱᓇᓱᐊᕈᓯᐅᓚᐅᖅᑐᒥ ᓴᖅᑮᓚᐅᖅᑯᖓ ᑎᑎᕋᖅᓯᒪᔪᒥᑦ ᐊᑎᖃᕐᑐᖅ ᖃᐅᔨᓴᕐᓂᖅ ᑮᓇᐅᔭᐃᑦ ᐊᑐᖅᑕᐅᓂᖏᑦ 
ᐊᐅᓪᓚᖃᑦᑕᓂᕐᒧᑦ ᐃᑲᔫᑎᐅᔪᒧᑦ ᐅᔭᕋᓐᓂᐊᓂᕐᒧᑦ ᐊᒻᒪᓗ ᐅᖓᓯᑦᑐᓄᑦ ᓄᓇᓕᓐᓄᑦ. ᑕᒪᓐᓇ ᐊᖏᔪᒻᒪᕆᐅᔪᖅ 
ᑲᑎᑕᐅᓯᒪᓂᖓ ᐊᒻᒪᓗ ᑲᑎᒪᔨᓕᒫᑦ ᐱᔪᐃᓐᓇᐅᓚᐅᖅᑯᑦ. ᑕᐃᒪ, ᓴᖅᑭᑎᓚᐅᖅᑲᕋ ᐱᔾᔪᑎᖃᕐᑐᖓ, 
ᐊᖓᔪᖅᑳᖑᔪᖅ ᐅᖃᓕᒫᕐᓂᐊᕐᖓᒍ ᐊᒻᒪᓗ ᐃᑲᔪᖅᑎᖏᑦ ᐃᖅᑲᓇᐃᔭᖅᑎᖏᑦ ᐅᖃᓕᒫᕐᓂᐊᕐᖓᑕᑦᑕᐅᖅ ᐊᒻᒪᓗ 
ᐃᓱᒪᔅᓴᖅᓯᐅᕈᑎᒋᓗᒋᑦ. 
 
ᑕᐃᒪ, ᖃᐅᔨᒍᒪᕗᖓ, ᐃᒃᓯᕙᐅᑖᖅ, ᐊᖓᔪᖅᑳᖑᔪᖅ, ᑕᐃᒪᙵᓂᑦ ᐃᖃᓗᒃᑑᑦᑎᐊᕐᒨᓚᐅᕐᓂᖓᓂᑦ ᐊᒻᒪᓗ 
ᓴᖅᑭᑕᐅᓂᖓᓂᑦ ᑎᑎᖅᑲᐅᔪᒥᑦ, ᐃᓱᒪᔅᓴᖅᓯᐅᕈᑎᖃᒃᑲᓐᓂᓚᐅᕐᒪᖔᖅ ᑕᒪᓐᓇ ᓱᒃᑯᐊᕿᓂᐅᔪᖅ ᐱᓕᕆᐊᖑᔪᖅ 
ᖃᓄᖅ ᐃᑲᔪᖅᑐᐃᔪᓐᓇᕐᒪᖔᖅ ᐅᖓᓯᒃᑐᒧᑦ ᐃᖅᑲᓇᐃᔭᕐᓂᕐᒧᑦ ᐊᐅᓪᓚᖃᑦᑕᓂᕐᒧᑦ ᐱᓕᕆᐊᖑᔪᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖁᕕᐊᒋᕙᕋ ᑲᑎᒪᔨᐅᑉ ᐅᖃᐅᓯᖏᑦ. 
ᐅᖃᖃᑎᒋᓚᐅᖅᑎᓪᓗᖑ ᑲᑎᒪᔨᐅᔪᖅ, ᑐᓴᖃᑦᑕᖅᑯᖓᑦᑕᐅᖅ ᐊᓯᖏᓐᓂ ᑲᑎᒪᔨᐅᔪᓂᑦ ᐃᓚᖏᑦ ᐱᖃᓯᐅᑎᓪᓗᒋᑦ 
ᐊᖓᔪᖅᑳᖑᖃᑎᒃᑲ. ᐸᕐᓇᐃᓯᒪᕗᖓ ᑎᑎᕋᖅᓯᒪᔪᒥᑦ ᒪᓕᑦᑕᐅᔪᔅᓴᓂᑦ ᐊᓯᔾᔨᐅᑎᐅᔪᓂᑦ ᐊᒻᒪᓗᑦᑕᐅᖅ ᐊᓯᔾᔨᓂᕐᒥᑦ 
ᖃᓄᐃᓕᖓᓂᖓᓂ ᓱᒃᑯᐊᕿᑎᑦᑎᓂᐅᔪᒧᑦ ᐱᓕᕆᐊᖑᔪᒥᑦ.  
 
ᐱᓂᐊᖅᑯᖓ, ᐱᔪᒪᕗᖓ, ᐋᖅᑮᑎᑦᑎᓗᖓ ᑕᒪᒃᑯᐊ ᐊᑕᖏᐸᓗᓪᓗᒋᑦ ᐊᓯᔾᔨᕐᓂᐅᓴᔪᑦ ᐊᒃᑑᕝᕙᒥ. 
ᐊᑭᖃᕆᕗᑦᑕᐅᖅ ᑖᒃᑯᐊ ᐊᓯᔾᔨᐅᑎᐅᔪᑦ. ᑭᓯᐊᓂᓕ ᑕᒪᓐᓇ ᐋᖅᑭᒋᐊᖅᑕᐅᓂᐅᔪᖅ ᓱᒃᑯᐊᕿᓂᐅᔪᒧᑦ 
ᐱᒋᐊᖅᓯᒪᓕᖅᑯ ᐊᒥᓱᕈᕆᐊᖅᑎᑦᑎᓂᕐᒥᑦ ᓂᕿᑖᕈᑎᐅᔪᓂᑦ, ᐊᒻᒪᓗᑦᑕᐅᖅ ᐊᓯᖏᓐᓂ ᑕᕝᕙᓂ 
ᑮᓇᐅᔾᔭᓴᐅᑎᐅᓂᕋᖅᑕᐅᔪᑦ ᑕᕝᕙᓂ ᐱᓕᕆᐊᖑᔪᒥᑦ ᓱᒃᑯᐊᕿᑎᑦᑎᓂᕐᒥᑦ ᐊᒻᒪᓗᑦᑕᐅᖅ ᐊᓯᖏᓐᓂ  
ᑖᒃᑯᓂᖓ ᒐᕙᒪᒃᑯᓐᓂ ᑲᓇᑕᒥ ᓱᕈᓯᐊᕿᔾᔪᑕᐅᕙᑦᑐᓂᑦ ᑕᕝᕙᓂ ᑐᔅᓴᖅᑕᐅᓯᒪᓕᕇᖅᑐᓂ ᒪᓕᒐᓕᐅᕐᕕᑎᓐᓂ. 
 
ᑕᒪᒃᑯᐊᖑᕗᑦ ᐊᔾᔨᒌᙱᑦᑐᑦ ᑕᑯᒋᐊᕈᓐᓇᖁᒥᓇᖅᑐᑦ ᐅᑭᐊᔅᓵᖑᓂᐊᖅᑐᒥ ᐊᓯᔾᔨᕐᓂᐅᔪᒥᑦ ᖃᓄᐃᓕᖓᓂᖓᓂ 
ᓱᒃᑯᐊᕿᑎᑦᑎᓂᕐᒧᑦ ᐊᒻᒪᓗ ᑕᒪᓐᓇ ᖃᓄᐃᕈᑕᐅᔪᓐᓇᕐᓂᖓᓂ, ᑭᓯᐊᓂ ᑕᐃᒪᓐᓇᑦᑕᐅᖅ, 
ᐊᑐᐃᓐᓇᐅᑎᑕᐅᖁᓪᓗᒍ ᐊᑦᑐᐃᔾᔪᑕᐃᓐᓇᐅᕙᑦᑐᓄᑦ ᑕᒪᒃᑯᓄᖓ ᑐᕌᖅᑐᓄᑦ. 
 
ᐃᓚᖏᑦ ᑲᑎᒪᔨᐅᔪᑦ ᐅᖃᐅᓯᖃᖃᑦᑕᖅᑯᑦ ᐊᑭᒋᔭᖏᓐᓂ ᐃᓅᒐᓱᐊᕐᓂᕐᒧᑦ. ᑕᑯᒍᓐᓇᖏᒃᑯᕕᒋᑦ ᐊᓯᔾᔨᐅᑎᐅᔪᑦ 
ᐋᖅᑭᔅᓯᒪᔪᑦ ᐊᖓᔪᖅᑲᑉ ᒫᓐᓇᐅᔪᖅ, ᒪᓕᓪᓗᒍ ᑮᓇᐅᔭᓂᑦ ᐃᓱᒪᔅᓴᓯᐅᕐᓂᖅ, ᑕᑯᒋᐊᕈᓐᓇᖅᑯᑎᑦ 
ᐊᓯᔾᔨᖅᑕᐅᓂᐅᔪᓐᓇᖅᑐᓂᑦ ᐊᒻᒪᓗ ᓴᖅᑭᑎᓪᓗᒋᑦ ᓯᕗᒧᑦ ᐅᑭᐅᔅᓵᖅ. ᑕᒪᓐᓇ ᐃᖅᑲᓇᐃᔮᕆᕙᕋ. 
ᐅᖃᐅᑎᒋᐊᕈᒪᕙᔅᓯ ᐊᓯᔾᔨᖅᑕᐅᔪᑦ ᓱᒃᑯᐊᕿᓂᕐᒧᑦ ᐊᒻᒪᓗ ᕿᒪᐃᕙᓪᓕᐊᓂᕐᒥᑦ ᓱᒃᑯᐊᕿᓂᕐᒥᑦ 
ᖃᓄᐃᓕᐅᕈᑕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᕗᑎᑦ. ᓅᒋᐊᕈᓐᓇᖅᓯᓂᐊᖅᑯᒍᑦ ᓯᕗᒧᑦ. ᖁᕕᐊᒋᕙᕋ ᐃᑲᔫᑎᒋᔭᐃᑦ ᑕᒪᔅᓱᒪ ᒥᔅᓵᓄᑦ. ᐊᖓᔪᖅᑳ ᕿᓚᕝᕙᖅ 
ᐅᖃᐅᑎᓚᐅᖅᑳᖓ ᐱᐅᔪᒻᒪᕆᓐᓂᒃ ᖃᓄᐃᓕᐅᕈᑕᐅᕙᓪᓕᐊᓕᕇᖅᑯᑦ ᐆᒧᖓ ᐊᖓᔪᖅᑳᖑᔪᒧᑦ. ᖁᔭᓐᓇᒦᒃ, ᐲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓕᑕᐃᓐᓇᖅᑯᖓ ᓱᒻᒪᑦ ᓯᕿᙳᔭᖅ ᓄᖅᑲᐸᒻᒪᖔᖅ ᐅᖃᕇᕋᐃᒐᑦᑕ, 
ᐊᖓᔪᖅᑳᖑᔪᖅ ᓄᖑᕈᔾᔨᒍᓐᓇᕐᖓᑦ ᐅᖃᕐᕕᒋᔭᑦᑎᓐᓂ. 
 
ᑐᓴᕈᒥᓇᖅᑯᖅ. ᒐᕙᒪᒃᑯᑦ ᖃᓄᐃᓕᐅᕈᓐᓇᐅᑎᖃᕆᐊᖃᖅᑯᑦ ᐃᓚᖏᓐᓂ ᐱᓕᕆᐊᕆᔭᖏᓐᓂ ᐊᒻᒪᓗᑦᑕᐅᖅ 
ᐅᐱᓐᓇᕋᓂ ᓱᒃᑯᐊᕿᑎᑦᑎᓂᖅ ᐊᑕᐅᓯᐅᕗᖅ ᐃᑲᔪᕈᓐᓇᖅᑐᖅ ᐃᓄᓐᓄᑦ ᖁᕝᕙᐸᓪᓕᐊᑎᑦᑎᓂᕐᒥᑦ ᐃᓅᓯᖏᓐᓂ 
ᐊᒻᒪᓗ ᐃᖅᑲᓇᐃᔭᓕᖅᑎᑕᐅᓗᑎᑦ, ᑕᒪᓐᓇ ᐊᑐᑦᑎᐊᕐᓂᐅᓂᐊᖅᑯ ᐱᔪᓐᓇᐅᑎᐅᔪᒥᑦ ᖁᓚᙱᓚᖓ. 
ᐊᐅᓪᓚᖃᑦᑕᖅᑐᑦ ᐃᖅᑲᓇᐃᔮᔅᓴᖅᑕᓕᓐᓄᑦ, ᑮᓇᐅᔭᓕᐅᑦᑎᐊᓕᕐᓗᑎᒃ ᐊᖏᕐᕋᐅᑎᓂᐊᖅᑕᒥᓐᓂᒃ, ᑮᓇᐅᔭᓂᒃ 
ᑐᔪᐃᖃᑦᑕᕐᓗᑎᒃ ᐃᓚᒥᓐᓄᑦ ᐊᖏᕐᕋᒥᓂᑦ. 
 
ᑕᒪᓐᓇ ᖃᐅᔨᒪᔭᐅᒻᒪᑦ ᑭᒃᑯᓕᒫᓄᑦ, ᐃᑲᔫᓯᐊᖅᑐᓕᕆᔨᒃᑯᑦ, ᑐᙵᓱᑦᑎᑕᐅᑦᑎᐊᕐᒪᑕ ᖁᔭᒋᔭᐅᓪᓗᑎᓪᓗ, ᑭᓯᐊᓂ 
ᐃᓅᓇᓱᐊᕐᓂᕐᒧᑦ ᐊᑭᐅᔪᑦ ᐊᑭᑐᔪᒻᒪᕆᐅᒻᒪᑕ, ᐊᑕᐅᓯᕐᒧᑦ ᐊᐃᑉᐸᖃᙱᑦᑐᒧᑦ $265-ᖏᓐᓇᐅᖅᑰᕐᒪᑕ 
ᑕᖅᑭᓕᒫᕐᒧᑦ. ᑕᒃᑯᐊ ᖃᑦᑏᓐᓇᐅᓗᐊᕐᒪᑕ ᐊᑕᐅᓯᕐᒧᑦ ᓂᕿᑦᑎᐊᕙᓐᓂᑦ ᓂᕆᕋᑦᑕᕈᒪᓂᐊᕈᓂ ᑕᒫᓂ ᓯᓚᕐᔪᐊᑉ 
ᐃᓚᖓᓂᑦ.  
 
ᖃᐅᔨᔪᒪᕗᖓᓂ, ᐃᒃᓯᕙᐅᑖᖅ, ᐃᑲᔫᓯᐊᖅᑐᓕᕆᔨᒃᑯᑦ ᐊᑐᖅᑕᐅᔪᓐᓇᕐᒪᖔᑕ, ᐊᓯᖏᓐᓂᑦ ᐃᓚᔭᐅᒍᓐᓇᕐᒪᖔᑕ. 
ᐊᐃᑉᐸᕇᒃ ᐃᖃᓗᑦᑑᑦᑎᐊᕐᒥᑦ, ᐅᑦᑑᑎᒋᓪᓗᒍ, ᓇᓕᐊᓐᓂᑐᐃᓐᓇᖅ ᓄᓇᓕᒻᒥᑦ ᐃᑲᔪᖅᑕᐅᒃᑲᓐᓂᕈᓐᓇᖅᐳᖅ 
ᐃᑲᔫᓯᐊᖅᑐᓕᕆᔨᒃᑯᓐᓂᑦ ᑕᐃᓐᓇ ᐃᖅᑲᓇᐃᔭᓕᕐᓂᖅᐸᑦ, ᑮᓇᐅᔭᐃᑦ ᐊᑐᖅᑕᐅᔪᓐᓇᖅᐳᑦ ᐃᑲᕐᕋᒃᑯᑦ 
ᐊᑭᓕᖅᓱᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ. ᑕᒪᒃᑯᐊ ᑕᑯᒋᐊᖅᑕᐅᒋᐊᖃᕆᕗᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᑕᐅᖃᑦᑕᕋᒪ ᑭᐅᔾᔪᑎᒃᑲ ᓇᐃᓈᖁᔭᐅᓪᓗᑎᒃ ᐊᒻᒪᓗ 
ᑕᕝᕗᖓᓪᓗᐊᖓᓗᑎᒃ. ᐅᖃᕈᒪᕗᖓᓕ ᑲᑎᒪᔨᓄᑦ ᒪᑉᐱᖅᑐᒐᕐᒨᕈᑦᑕ (-14 ᐃᑲᔫᓯᐊᖅᑐᓕᕆᓂᕐᒧᑦ, 
ᐱᕕᔅᓴᖃᖅᑎᑕᐅᓂᐊᕋᑦᑕ ᐅᖃᐅᓯᖃᕈᒪᒍᑦᑕ ᓇᓗᓇᐃᖅᓱᖅᓯᒪᓂᖅᓴᓂᑦ. 
 
ᑭᓯᐊᓂ ᑲᑎᒪᔨ ᓱᓕᕗᖅ, ᐃᓚᖏᑦ ᑕᑯᒋᐊᖅᑕᕗᑦ ᐃᓗᐊᓂ ᐋᖅᑮᒋᐊᓂᕐᒧᑦ ᐃᑲᔫᓯᐊᖅᑐᓕᕆᓂᕐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓐᓂᕈᓐᓃᕋᒪ ᑖᒃᓱᒧᖓ ᒪᑉᐱᖅᑐᒐᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑕᒪᑐᒪᓂ ᒪᓕᒐᕐᓂᑦ ᐊᒻᒪᓗ ᐸᕐᓇᐅᓂᕐᓂᑦ, ᐊᖓᔪᖅᑳᖅ 
ᐅᖃᕋᑖᕐᒪᑦ ᐃᖅᑲᓇᐃᔭᖅᑎᒃᑲᓐᓂᖅᑕᖃᕐᒪᑦ ᐋᖅᑭᔅᓱᐃᔪᒥᑦ ᐸᕐᓇᐅᑎᓂᑦ ᑐᓴᐅᒪᖃᑎᒌᑦᑎᐊᕐᓂᕐᒧᑦ,  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ ᐱᓕᕆᐊᖑᕙᓪᓕᐊᓂᖓ ᐊᖓᔪᖅᑳᖃᕐᕕᖓᓐᓂᑦ ᐱᓕᕆᐊᖑᓂᐊᕐᒪᑦ ᒪᕐᕉᓐᓂᒃ 
ᐊᕐᕌᒎᓐᓂᒃ, ᐊᒥᓱᑲᓪᓚᓐᓂᑦ ᐊᕐᕌᒍᓂᑦ, ᖃᐅᔨᒪᔭᐅᙱᒻᒪᑦ ᖃᓄᑎᒋ ᐊᑯᓂᐅᓂᐊᕐᒪᖔᖅ. 
 
ᐊᖓᔪᖅᑳᖅ ᐅᖃᖅᑲᐅᒥᒻᒪᑦ ᐅᐊᑦᑎᐊᖃᕈᒃᑯᓐᓂᖅ ᖃᓄᖅ ᐋᖅᑮᓂᐊᕐᒪᖔᖅ, ᐳᐃᒍᕋᒪ ᖃᓄᓪᓚᑦᑖᖅ ᐅᖃᐅᓯᕐᑦᓂ 
ᐊᑐᖅᑲᐅᒻᒪᖔᖅ, ᐱᓕᕆᑎᑕᐅᔪᑦ ᐅᕝᕙᓘᓐᓃᑦ ᐱᓕᕆᑎᑕᐅᔪᑦ ᐃᑲᔪᖅᑐᑦ ᐊᖓᔪᖅᑳᕐᒥᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᑦ ᐱᕙᓪᓕᐊᑎᑦᑎᑎᓪᓗᒋᑦ ᐋᖅᑮᒋᐊᕋᓱᐊᕐᓗᑎᒃ ᐊᒻᒪᓗ ᓄᑖᒥᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᓕᐅᕐᓗᑎᒃ. 
 
ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐸᕐᓇᐅᑎᓕᐅᕐᓂᐊᕐᒪᖔᖅ ᐱᓕᕆᑎᑦᑎᓕᕐᓂᕐᒧᑦ ᑖᒃᑯᓂᖓ. 
ᑕᑯᒋᐊᕐᓂᐊᖅᐹ ᒪᓕᒐᓕᐅᖅᑎᓂᑦ ᑎᒃᑯᐊᖅᓯᖁᔨᓗᓂ, ᐅᕝᕙᓘᓐᓃᑦ ᓇᒻᒥᓂᖅ ᓂᕈᐊᖅᑕᐅᓂᐊᖅᐸᑦ ᐃᓄᓐᓄᑦ 
ᐅᕝᕙᓘᓐᓃᑦ ᓇᒻᒥᓂᖅ, ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᑯᒋᐊᕐᓂᐊᖅᑐᓂᒃ ᑕᒪᑐᒥᖓ, ᐅᕝᕙᓘᓐᓃᑦ 
ᐱᕕᔅᓴᖃᖅᑎᑕᐃᓐᓇᕆᓂᐊᖅᐸᐃᑦ ᑲᑎᒪᔩᑦ ᐊᑎᕐᓂᑦ ᓄᓇᓕᒻᒥᐅᖏᓐᓃᙶᖅᑐᓂᑦ ᑐᓂᓯᔪᓐᓇᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᖑᕙᓪᓕᐊᑎᓪᓗᒍ, 
ᑲᑎᒪᖃᑎᖃᓚᐅᕐᓗᖓ ᐊᖏᔪᖅᑲᐅᑎᐅᓂᖅᓴᓂᑦ ᐅᕙᖓ ᐃᖅᑲᓇᐃᔭᖅᑎᖏᓐᓂᑦ, ᑎᒃᑯᐊᖅᑕᐅᓚᐅᕐᓗᑎᒃ ᐃᒻᒪᖃ 
ᐱᖓᓲᔪᖅᑐᑦ ᐱᓇᓱᐊᕈᓰᑦ ᓈᑉᐸᑕ. ᑕᑯᓐᓇᕐᓗᒋᑦ ᐊᑐᖅᑕᐅᔪᓐᓇᖅᑐᑦ ᐱᑕᖃᕇᖅᑐᓂᑦ ᐊᒻᒪᓗ 
ᑲᔪᓯᑎᑦᑎᒋᐊᕐᓗᑎᒃ ᐊᓯᔾᔨᖅᑕᐅᒋᐊᓕᓐᓄᑦ ᐃᓚᖏᓐᓄᑦ. 
 
ᐃᓚᖏᑦ ᐅᖃᐅᓯᕆᒌᖅᓯᒪᕙᕗᑦ, ᐃᓕᓐᓂᐊᖅᑐᓕᕆᓂᕐᒥᑦ ᐋᖅᑮᒋᐊᕐᓂᖅ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ. 
ᐃᓚᒋᓚᐅᖅᑕᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᓇᓗᓇᐃᖅᓯᔨᐅᒐᔭᖅᑐᑦ ᒥᓂᔅᑕᒧᑦ, ᐊᒻᒪᓗ ᑕᒪᓐᓇ 
ᐱᖃᓯᐅᑎᒐᔭᖅᐳᖅ. 
 
ᐃᓚᖏᑦ ᐃᓕᓐᐊᓂᖅᑐᓕᕆᓂᕐᒧᑦ ᐅᖃᐅᔾᔨᒋᐊᑏᑦ ᑲᑎᒪᔨᖏᑦ, ᑎᑎᕋᖅᓯᒪᕗᖓ FNT-ᑯᓐᓄᑦ ᐃᓚᒋᔭᐅᖃᑕᐅᔪᓄᑦ 
ᐃᓕᓴᐃᔨᓄᑦ, ᐅᖃᖅᓯᒪᕗᖓ ᐸᐃᕆᕕᓐᓂᑦ ᐃᓕᓴᐃᔨᓄᑦ, ᐸᐃᕆᕕᒻᒥᐅᑕᐃᑦ ᐃᓚᐅᖃᑕᐅᖁᓪᓗᒋᑦ. ᐊᐱᕆᓯᒪᕙᒃᑲ 
ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ ᐃᓕᓴᐃᔩᑦ, ᑭᒡᒐᑐᖅᑎᖃᖅᑐᖓᓗ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᓐᓂᑦ. 
 
ᑕᖅᑲᒃᑯᓄᖓ ᓱᓕ ᐅᖃᓚᐅᙱᓚᖓ, ᐊᐱᕆᖃᑦᑕᖅᐸᒃᑲ ᐃᖅᑲᓇᐃᔭᖅᑎᒻᒪᕇᑦ ᑕᒪᑐᒧᖓ ᐱᓪᓗᒍ ᐱᓕᕆᐊᖃᕐᒪᑦ 
ᐃᓕᓐᓂᐊᖅᑐᓕᕆᔾᔪᑎᔅᓴᓂᒃ ᐊᒻᒪᓗ ᐃᓪᓕᐊᖅᑐᓕᕆᓂᕐᒧᑦ ᒪᓕᒐᕐᒥᑦ. ᑕᒪᔾᔭ ᐱᓕᕆᐊᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᐊᖓᔪᖅᑳᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑲᑎᒪᔨᕋᓛᑦ, ᑕᑯᓪᓗᒍ ᓯᕐᕿᙳᔭᖅ, 
ᓄᖅᑲᕆᐊᕐᓂᐊᓕᖅᐳᒍᓪᓕ ᐅᖃᖅᑎᒨᕐᓗᒍ. ᖁᔭᓐᓇᒦᒃ, ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
 
ᐳᐳᑲᑎᒪᔨᕋᒫᑦ ᓄᖅᑲᑲᐃᓐᓇᖅᑐᑦ 17:54 ᐊᒻᒪᓗ ᑲᑎᒪᓂᖅ ᐱᒋᐊᒃᑲᓂᖅᑐᖅ 17:56-ᒥ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᐃᑦ. ᓈᓴᐅᑎᓕᒃ 21. ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔩᑦ ᐃᓱᒪᔅᓴᖅᓯᐅᕈᑎᖃᖅᓯᒪᔪᑦ ᒪᓕᒐᒃᓴᖅ 2-ᒥᒃ, ᐊᒻᒪᓗ 
ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᐊᒻᒪᓗ ᐅᓂᒃᑳᖃᕈᒪᓪᓗᑎᒃ ᐱᓕᕆᐊᖑᓂᖓᓂᒃ. 
 
ᐊᒻᒪᑕᐅᖅ, ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᓯᔪᖃᖅᐳᖅ. ᑭᓇ ᐊᐃᑉᐲᓂᐊᖅᐸ. ᕿᓚᕝᕙᖅ. ᐱᒋᐊᖅᑎᑕᖅ ᓈᒻᒪᑉᐳᖅ. 
ᓈᒻᒪᑦᓴᖅᑐᑦ. ᓈᒻᒪᑦᓴᖏᑦᑐᑦ. ᐱᖁᔨᕗᒑᕈᑦ ᑲᔪᓯᕗᖅ. 
 
 ᓇᓴᐅᑎᓕᒃ 22, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑎᓕᒃ 22 ᑲᑎᒪᒡᔪᑎᒃᓴᑎᓐᓂ, ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑎᓕᒃ 23, ᑲᑎᒪᒡᔪᑎᒃᓴᐃᑦ, ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᔾᔪᑎᑐᐃᓐᓇᖅ ᑲᑎᒪᓂᐅᓂᐊᖅᑐᓄᑦ. ᑲᑎᒪᓂᐊᖅᑐᑦ ᐅᓪᓄᒃ 
ᑕᐃᑲᓂ ᓇᓄᖅ ᐃᓪᓗᕈᓯᐊᓂ ᑲᑎᒪᔨᕋᓛᖏᓐᓄᑦ ᐊᔭᐅᑏᑦ, ᑲᑎᒪᓂᐊᖅᑐᖅ ᑕᕝᕙᓂ ᑲᑎᒪᓚᐅᖅᑎᓪᓗᒋᑦ. 
ᑭᒃᑯᑐᐃᓐᓇᕐᓄᑦ ᑲᑎᒪᓂᖃᓛᕐᒥᔪᑦ ᖃᐅᑉᐸᑦ ᑕᐃᑲᓂ ᑐᒃᑐ ᐃᓪᓗᕈᓯᐊᓂ ᑖᒃᑯᐊᓗᒃᑕᐅᖅ ᑲᑎᒪᔨᕋᓛᖏᑦ 
ᐊᔭᐅᑏᑦ, ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇ. 
 
ᑲᑎᒪᔾᔪᑎᒃᓴᐃᑦ ᐱᖓᑦᑎᕐᒧᑦ, ᒪᐃ 26. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᑦᓴᒧᑦ ᐅᓂᒃᑳᖅ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 



ᐊᐃᕝᕕᖅ, ᒪᐃ 25, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

429

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᕕᒃ ᓄᖅᑲᑉᐳᑦ ᐱᒋᐊᕐᓛᒥᓗᑎᒃ ᐱᖓᑦᑎᕐᒥ ᒪᐃ 26, 2004. 13:30-ᒧᖅᑲᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑉᐳᖅ 17:59-ᒨᖅᑎᓪᓗᒍ. 



 

 

 


